
Matiyu 1:1

Matiyu

Yesus ami kinim mit sung uta ko.

1Yesus Kadais am kinim mit takan
tase low godusiw ade belata ko.

Kale Yesus be Dewit ami low ade
Dewit be Ebadakkam ami low ko.
2 Ebadakkam be Aisak am alaw,
Aisak be Yekkow am alaw, Yekkow
be Yudda so alam nikil so im alaw.
3Yudda be Bedes so Sada so imi alaw,
im akun be Temad ko. Bedes be
Esadan am alaw, Esadan be Adam
am alaw, 4 Addm be Aminaddaw
am alaw, Aminaddaw be Nason am
alaw, Nason be Salmon am alaw,
5 Salmon be Boas am alaw, am akun
be Udeyaw, Boas be Aubet am alaw,
am akun be Udut. Kale Aubet be
Yesi am alaw. 6 Yesi be kamok Dewit
am alaw, Dewit be Solomon am
alaw, ami akun uyo suwayo Yudaya
ami kadel keiyamsu. 7 Solomon be
Adiyaboam am alaw, Adiyaboam
be Abaitsa am alaw, Abaitsa be Esa
am alaw, 8 Esa be Yeosafat am alaw,
Yeosafat be Yodam am alaw, Yodam
be Usaya am alaw, 9 Usaya be Yotam
am alaw, Yotam be Eyas am alaw,
Eyas be Esekaya am alaw, 10 Esekaya
be Manasa am alaw, Manasa be Eman
am alaw, Eman am alaw be Yosaya
am alaw, 11 Yosaya be Yekkonaya am
alaw. Kale am alanamsa kabaddakal
alam nikil so keidiw aliwo Babilon
kayak tad Isadael kayak teng aluk
bakadu imadew yak Babilon bakan
unsiw. 12 Kale yak kal bi Babilon
bakan unsidiw uyo alo kuda maek
Isadael tasidiw. Kale Yekkonaya be
Seltiel am alaw, Seltiel be Sedubabel
am alaw, 13 Sedubabel be Abayut
am alaw, Abayut be Ilayakkim am
alaw, Ilayakkim be Esod am alaw,
14 Esod be Seddak am alaw. Seddak
be Ekkim am alaw, Ekkim be Elayut
am alaw, 15 Elayut be Eliesa am alaw,
Eliesa be Matan am alaw, Matan
be Yekkow am alaw. 16 Yekkow be
Yosew am alaw, Yosew be Madiya
kimak ade Madiya uta Yesus be

dausu ade aka Got ami Walusa Kinim
Kadais, akbiw ko.

17 Ebadakkam ami kinim mit kalo
kung kudew tad bi tad Dewit ami
kinim mit dise, be akal kinim mit low

mittum kal mak alanamsiw. Alo De-
wit ami kinim mit kalo kung kudew

tad bi tad Isadael kayak imadew
yak Babilon bakan unsiw dise, be

akal kinim mit low mittum kal mak
alanamsiw. Alo kalo kung kutamo tad

bi tad Got Walusa Kinim misunase
tade be akal kinim mit low mittum
kal mak alandmsiw Ko.

Yesus dausu umi sung uta ko.

18 Kale Yesus ayo kana biyo dausu,
kale alam akun Madiya uyo Yosew
weng takadamamiw bu, kata alew

kama tada tada keidin dako aliwo
Got Sinik Abem ayo man dokabuma

man so keidune, utamomo man
so keidu ka, kalesiw ko. 19 Ulum
kinim weng takadamamsiw Yosew
ayo kinim kidel kuw tabesa kayo
misun kamadali, wakei kuwo kalam
gu teidi fatom dakamomu kala, kale
nadano kayo iwal kanam unom
nadino kata kudadlon, kale leiw fen
bom kanamane, 20 Kamok Got ami
ensel ayo madak Yosew lum tem
misuna nadale bakodaw, “Yosew,
Dewit kinim mit kasel kaba, Madiya
uyo nam kadel keidomu béano kale
finganin ba. Kale yak man dewbu
ayo ki Got Sinik Abem tabe man dew
tad dok abumamba kala. 2! Kale
kaba kanom asadaw, uka man kinim
daudu ka kale nadawe win takudaw
Yesus akal kala, watawo kaleyo b4,
man ayo ki alam wanang kinim ban
keimin kail ba takeikuyamokaba
kayo ko.” Akeisa.

22 Kale adikum bu kanam matam
bokabu uyo ki Got alata alam lum
senin kinim dim bakodaw, kanodok-
abuno, kalesa. Kale aka bako nadale,
23 “wanang sei kidel gaungkadim
mak bu, kata uka man so kei nadule
man kinim mak daudokabu. Ika
man be win takudaw ‘Imanuel’
akokabiw.” Kale win bemi mit
ayo ki, “Got nuluso be” kalin kale.
24Yosew ayo kinok dakel kidd matam
be nadale Got ami ensel bakodaw,

kanodalo, aka ulutaw kano Madiya
uyo kudu alam kadel keisu. 25 Kata
uso mak alew akdlamongin banim

be kal asidiwe si uka man Kkinim
daudune aka win takudaw, Yesus,
akeisa ko.

2

Mit utamsiw kinim Yesus ata-
mumo kale tasiw sung uta ko.
1Yesus ayo Betliyam abiw, Yuddia

bakan kal dausu. Kale kabadak
ayo Edot ata Yuddia bakan kamok

kei badano, mit utamsiw Kkinim
kotadang madik mak atan tadebano

kal tad Yedusalem nadiwade 2 ika
dakadaliw ko. “Yu kayak Kamok

keidokaba man daubu be yakale?

Nuka atan tadebano kal man ami
milum mak matam bu ka, kale
naduwo taduw. Kale nuka tad man
beta suksuklawumo kale naduwo
taduw ko.” Kaliwe, 3 kamok Edot
aka kanamin weng be kidiyam

nadale aket masalulawsa. Kale be
Yedusalem kasel wanang kinim seng

seng iliso kano nadiwe 4 beta Edot
aka adikum bokal kayak as fakiw

dakadawin kinim so sawa kukumin
kinim so iyo weng dauyama tada

tada keidiwe, aka bakoyam, “kiba
Got Walusa Kinim ayo yako kal
daudokabu?” Yakane, 5 ika weng
atung fakadu bakodaw, “Yuddia
bakan Betliyam abiw kal ko. Watawo
kaleyo b4, weng belayo ki lum senin
kinim Maikka, alata kanam kale
godusa buk tem uyo bako,
6 ‘Betliyam abiw katiw, Yuddia bakan
badaw kuba, Yuddia bakan
imi kamok kamok im iwyak
tem kum win banim badaw,
kata yanol kuba win so kei-
dokabaw. Watawo kaleyo ba,

kamok mak kawakal matam
bokaba, aka num wanang

kinim Isadael kin modoka-
bano.
Kalesu.”

7 Bude kaliwe, Edot ayo mit
utamsiw kinim tadiw iyo iwal leiw
weng bakoyam, “yakodin atan kal
milum uyo matambu utam sidiw,
bakonamiw kal keidono.” Yakei

Matiyu 2:16

nadane 8 weng bela dauyam nadale
bako, “kiba yak nadiwade man be
fen kamom atamiw namti, wabis-
ing tad bakonamiwo, beta nalaso
yak bom nadino man bemi win
ayo kufadawono.”  Yakei, imadala
Betliyam unsiw Kko.

9 Afan ika kamok am weng kidilaw
nadiwe uniw kale. Ika leiw ei bidiwe,
milum ilim atan tadebano kal utam-
sidiw uyo alo matam bune, 10 ika
atin kalfalin dukum kudu nadiwe
afan milum uta geboma yakidu tad bi
tad man alam tein be ban kal tudon
kuw tadune, 11 ijka wakas tam am
nadiwade man so alam akun Madiya
so awat itam nadiwade ika katun
katun luko dudak di win kufadaw si
nadiwe beta alo ika kisol men uyo
bisu nadiwe tum gol so kaem kidel
win fadeng so as gom win mud so
uyo kudawsiw ko. 12 Kale mit utam-
siw kinim ika Got lum tem weng
bakoyam nadale, “kilim yan tem asiki
yak Edot atamamin ba.” Yakane, afan
ika leiw kukum leiw asiki ilim abiw
unsiw ko.

Kalo iwadl leiw Isiw bakan unsiw
umi sung uta ko.

13 Kale ika imada uniwade Kamok
Got alam ensel ayo madak Yosew lum
tem misuna nadale bakodaw, “kan
tod nadawade man so alam akun so
awat bakadu imadew nadawe baw
Isiw bakan unalo, dak bom badawo
bi nalata kuw bakokam buwak kuda
unalo, kakiyo kuw ko. Watawo ka-
leyo b4, Edot ayo man bela fenom
atam anbidono, kalba.” Akane,
14 afan aka kinok dakel kidd matam
nadale man awat midiliw bakadu
imadew alimal un bi Isiw bakan un-
siw ko.

15 Kale alimal dak kal bom bidiwo,
Edot ayo fikalesa. Kale kanosa be
Kamok Got weng lum senin Kkinim
dim kanodokabuno kalesa uyo bako
nadule, “naka Isiw bakan kalo nalam
man ayo gan daddawi matam tadoka-
bano.” Kalesa ude kal matam dam
abusu kala. 16 Kaleyo bude Edot ayo
bomale mit utamsiw kinim ika kalo
faltinam unsidiw ka. Kale nadale
aket wol isak keidawane un tabudin
kinim bakoyam, “kiba, man kinim

adikum Betliyam abiw bidiw so abiw

kukum kukum mewso bidiw so imi
man imudiw itol alew keidiw so itol
alew dakan keidongin banim dako

bidiw so iyo amino!” Yakeisa, uyo

watawo kaleyo ba, utamsiw kinim

ika bakodaw, milum uyo utamuw
bi itol alew keiduno, akiw kal keise
kayo ko.

17Kale be Got ayo lum senin kinim

Yedimaya dim Yuddia kayak imi sung

bakosa uyo matam dam keisu uyo

bako nadule,

18 “gdnin weng mak Adama bakan kal
kidisiw. Amanin weng so in
fukdmin weng dukum so kei
bidiwe, Udesel ukul ulum man
low kalan amanokabu ade uka

namiw dakamin bano kale nad-
ule gebom budu budu bom

muduw fikalebiw imi luk ki
dudulokabu kala.”
Kalesa kayo ko.

Asiki Nasadet abiw tasiw sung uta

ko.

19Kale bi Edot ayo fikalane, Kamok
Got ensel ayo Isiw bakan kal madak
Yosew lum tem misuna nadale bako-
daw, 20 “kan tod nadawade man
so akun so awat bakadu imadew
Isadael bakan unalo! Watawo ka-
leyo b4, kinim man amsiw kinim
iyo fakadew unsidiw kala.” Akane,

21 bude afan kan tod nadale man
awat bakadu imadewa ki binoda
Isadael bakan unsa. 22 Kata aka
kidilomane Atselas ayo matam alam

alaw Edot abin kudu nadale Yuddia
bakan uyo kin mo beno, kaliwo kayo

Yosew ayo yak Yuddia bakan un-
omino, kale fingan bom keimsa. Kata
Got ami ensel ayo Yosew alam lum
tem weng bakodawsa, kayo kuda
aka yak Galili bakan kal unsa ko.
23 Kale yak Nasadet abiw kabaddkal

bom alandmsa. Kale be lum senin
kinim ilita be kanodokabuno kale-
siw, kayo afan matam dam keisu

namti, ika bakodaw, “aka Nasadet
kayako.” Akeisiw ko.

3

Yon wok ban boyamin kinim ami
leiw kidel keimin sung uta ko.

1 Kale kanamsiw kabaddak ayo Yon
wok ban boyamin kinim ayo Yuddia
bakan kalo yak anang iwan sed gisa
bakan kal weng dawkdyam ka bom
2 nadale bakoda, “kiba ban keimin
uyo ibik dumamin kala. Watawo ka-
leyo b4, Got ami kasak gu uyo mewso

tadbu kala.” Kalansa. 3Kale ami kan-
aba be suwayo Got alata ami guton

lum senin kinim Aiseya dim kal bako
nadale,

“kinim mak anang iwan sed gisa
bakan kal gan d&, ‘kiba,
Kamokim ami leiw uyo kidela

tudon leiw kuw keidaw sidi-
wano.’ ”
Kalesa. 4 Kale Yon ami ilim mikimin
be iniman kemal kalim ade am idet
mikimin be iniman kal tuw wol
kil kakam falala dauyamsa ade am

wanin ayo ki mada kueing kubudum

so_kin wok so ki wananamsa ko.
5 Wanang kinim iyo Yedusalem

kalo tade bidiw, waw Yuddia anang
bakan adikum kalo tade bidiw, waw
wok Yoddan anang bakan kalo tade
bidiw kei bom nadiwe yak ataman

bom_nadiwo 6 ilimi ban keimin
uyo kuw misun tei bidiwo, Yon ata

Yoddan wok bang kal wok bomin
ban boyamsa. 7 Kata kanomin
Fedasi so Saddusi so iyo tad Yon
wok ban boyaba ban tadiwe, aka
itam bakoyam, “Mafakim muduw
kiba! Kan ata bakoyamano, Got
ami aket keng atud uyo fingon da
sakaboduwo, kalbiwe? 8 Kiba kukuw
kidel kuw faku tadiwo, itam kiba
ban keimin uyo ibik wakumamiwe
kaleyono, 9 ude kiba aket fukan
da bako nadiwade, ‘Ebadakkam be

nulum awadiko’ kalin ba. Watawo
kaleyo ba, kiba Ebadakkam am

kukuw taw fakudongin banim, kayo

kiba am maduw ba ka. Got aka ken
Ebadakkam man low takudawon
kaloma uyo aka ken tum seng seng

bula kumadela matam Ebadakkam
muduw keidoliw kala. 10 Kale kabak
uyo as wakeladi bakan abu ko. Kale

as mit kuti faskoba. Kale yak as
gim kidel mak abumongin dakosu,
be wakela dibinoda yak as abok-
aba kala. 11 Kiba ban keimin ibik

dukamabiw, kayo naka wok ban kuw
boyamokabi. Kata kinim mak nam
yan tem tadokaba aka nataw ba, aka
kinim abem kitid soim, kale naka fak
am as fakiw dddawomi banim. Ata Got
Sinik Abem so imkukumin mamin
so kudew tad kiwa imudokaba ko.
12 Got aka dukédk déakadula tad tad
keidune aka wom so wod so bo takel
dada dak abune, yak dam ki faku

kudew tam am dawti nadale wom so
wod so uta as sun kain bom biyadmin

as abudokaba ko.” Kalesa.

Yon Yesus wok ban bodawsa sung

uta ko.
13 Kale Yesus ayo Galili kalo tad

bi tad wok Yoddan bang tadino, Yon
ata wok ban bonamako kale nadayo
tasa ko. 14 Kata Yon ayo Yesus

daw tam modono kale nadale bako-
daw, “kuina, watawo kale nata wok

ban bonamako, kale tadawe, bede
kawta nam wok bonamongin make?”
Akane, 15 Yesus weng atung fakadu
bakodaw, “kamane bo kanodumo!
Nuka kanodokabuw namti, Got alam
aket kukuw kidel adikum kanoduko,
kalba uyo matam dam abudokabu
ka.” Kalane, afan Yon ayo alam weng

bakoda ki abo kanodawsa. 16 Kale
Yesus ayo wok ban bo nadale wok

ba dabadd matam kei badale, alam
kabaddkal abid tikin ibin uyo bisu
kau madik una madik una audane,
Yon ayo utamomane, Got Sinik Abem
ayo awon samsam ulutaw madak
Yesus kiwa dauda ka. Akane, 17weng
mak abid tikino kaw tam kalo bako
nadale, “bela nalam man, nam aket
dukum uyo amal kal bu ade naka am
idak teinbi.” Kalesa ko.

4

Mafakim tabe Yesus dawkukumsa
sung uta ko.

1 Kale bude Yesus ayo Sinik Abem
tabe kiwa tudo dewa ki un bi anang
iwan sed gisa bakan unino, Mafakim
ayo dawkukumako, kale dew unsa.

2 Kale aka kal imin fale bom bada
bi am ddndmin so am midilamin so
ulumi ki deng mak ade dutamo tade
tam kin kal kei nada imin tew dukum
keidawsa. 3Kale Mafakim kinim aket

takdyamin ayo tad Yesus atam nadale
bakodaw, “kaba atin afan Got ami
Man tudun namti, mew tum bo bako-
maw imin keidu wanalo.” Akane,
4Yesus weng atung fakadu bakodaw,
“kata Got godin weng bako, ‘kinim
teinu manu uyo kan mak imin ki wan
bom balo,” kalesu b4, kata ulum Got
alam bon tem weng bakaba adikum
umi dim ki balo kalesu bo.” Akane,
> alo beta Mafakim ayo Yesus tudo

daw tam moda ki un bi tam abiw
abem dukum abe dew un bi tam am
Yol gubidim dim tod nadane 6 Yesus

bakodaw, “kala atin afan Got ami
Man tudun namti, kadak alo yod un
bi dak abalo! Watawo kaleyo ba, Got
godin weng uyo bako,

‘Got aka alam ensel imadala madak
dakokam akol kuw kamadew
dak dadokabiw ade ika iw
kaekal sabong kamadew dak

dadokabiw ade ika kamadaliw
dak milolodaw banim.’ ”
Akane, 7 Yesus asik weng atung

fakadu Mafakim bakodaw, “ade alo
Got godin weng uyo bako, ‘kaba
kalam Kamok Got ayo dawkukumin
b4’ Kalesu.” Akane, 8 alo ming ming
Mafakim ayo Yesus dewa ki un bi
tam amgu tikin tod nadale kanomin
adikum anang bakan kasak gu so

ufek ufek kidelok so bula kaek fen
utamo, kale kukudaw bom nadale

bakoda, 9 “yak kanomin ufek ufek
adikum kin badu uyo kaba nam win
kufanamokabaw, naka yak adikum
ufek ufek kin badu uyo kukamokabi
kate!” Akane, 10 Yesus ayo Mafakim
bakodaw, “Mafakim namada ddakinal
kala, Got godin weng uyo bako, ‘kaba

Got Kamok am win kuw kufadaw
bom nadawe alam wok kuw faku-
dawin,” kalesu make.” Akane, 11 beta

Mafakim ayo Yesus dabada unane,
ensel iyo madak dakodawsiw ko.

Yesus mit kei Got weng dawkayamsa
sung uta ko.

12 Kale Yesus ayo kidilomo Yon
ayo kalabus kei bom beno, kale

nadale aka asiki Galili bakan unsa
ko. 13 Kale aka Nasadet abiw uyo

kuda nadale yak Kabeniyam abiw
wok mik mewso alandmsa. Kale be

Sebulan bakan so Nawtalai bakan
so kal ko. 14 Kal bisa uyo suwayo

lum senin kinim Aiseya bakosa kai

matam dam kesu uyo bako nadale,

15 “duwo wok miko unom Yoddan
bang falew Sebulan bakan so

Nawtalai bakan so be bakan
Galili. Kale be Mifiw ita
biyabiw. 16 Kale wanang kinim

bidi kala midilin tem bidiw,
kale ika eidin dukum uyo

utamokabiw. Ade ika fikalanin
ban bidiw, kale eiddmin uyo

imi dim kal eidokabu.”
Kalesa. 17 Kale Yesus ayo tad Galili

abe nadale kal aka mit kei weng
bakayamsa uyo bako nada, “ban
keimin uyo kudalino Got ami kasak
guuyo mewso keibuno.” Yakansa ko.

Kamakikiw weng kidimin kinim
walu imusa sung uta ko.

18 Kale bude Yesus ayo wok mik
Galili badang kdmom nadale aka

man alow mak itama. Kale Saimon
alam win mak ayo Bita so alam

ning Andadu keida, alow ika takam
tein kamin, kayo weik men kudaliw
dak wok dang aba budu takam tein

kabiw ka. 19 Kale nadale Yesus
aka bakoyam, “kiba tad nam mul

todiwo k& bom nadiwo naka kinim
imadew tad nalam mit tademin
kinim keiyamono.” Yakane, 20 ika

wabising ilimi weik men sikel tabu
kuda nadiwade yak am mul tein
unsiw. 21 Kale alo yan umet dd unom

nadale aka man alow mak itama bidi
Yemis Sebeddi man so alam ning

Yon so ika ilimi alaw Sebeddi so
kunu dim tein bom nadiw weik men
kidelbiw kala. Kale nadale Yesus aka
gan ddyamane, 22 wabising ika kunu
tem ilim alaw dabada nadiwade yak
Yesus mul tein unsiw ko.

23 Kale Yesus aka Galili bakan
fokfok ei bom nadale ilimi kawed
am kaw tam kal weng kukuyam tam

tam ka bom nadale Got kasdk gu
tem biyadmin sung kidel uyo kukuyam
ka bom nadale yak kanomin mafak
dasiwe, asanin gam gam wanang
kinim iwyak tem bidiw iyo im kidel
ka bom keim ka badale, 24amikanam
kaba sung uyo adikum Sidiya bakan

kasel iyo kidisiw ade wanang kinim
iyo yak kanomin kan ata asanusa

so mafak dukum mak kudu mamin
yaw dakadu so sinik mafak gei dausa

so madaw gam so yan dabim teng
dabim ddsa so iyo bai bi imadew tad

}({esus dakadaw bidiwo kidel imkansa
0.

25 Kale kanomin wanang kinim be
Galili bakano tade bada, Dekkabolis
bakano tade bada, Yedusalem abiwo
kal tade bada, Yuddia bakano tade
bada, ade yak bakan atan tade bano

wok Yoddan madiko kal tade bada
kei bom Yesus yan abo kdmsiw ko.

)

Yesus amgu kot dim kal weng
kukuyamsa sung uta ko.

1 Kale bude Yesus ayo kanomin
wanang kinim seng seng iyo itam
nadanade una ki un bi tam kot dim
nadale beta dak teinane, alam weng
kidimin kinim iyo tad atamiwe, 2beta
Yesus ayo weng sawa kukuyamono,
kale nadale bakoyam, 3“kan ata alam
win kuwa bom Got ata dakonamako,
kalba kai, ata ken keiba ka. Watawo
kaleyo ba, Got kasak gu uyo ken
yak unokaba. 4 Kale kan kinim ata
amanin kuw kei be kai, ata ken keiba
ade Got tabe ilil dudalawokaba. 5 Kale
kan kinim ata dakbu fibu be kai, ata
ken keiba ade ata bakan adikum uyo

kudulokaba. 6 Kale kan kinim ata
atin aket kidel fukanin umi aket ki
wananlaw budu kudulono, kal bom
aka wanongin aket taw kei be kai,
ata ken keiba, kayo Got ta bom aket
kidel fukanin atin weina daudokaba.
7 Kale kan kinim ata aket budunin
dawkayaba kai, ata ken keiba ade

Got akal aket budunin daudawok-
aba. 8 Kale kan kinim ata am aket tem
baim banim kidel kei be kai, ata ken
keiba, kayo aka ken Got atamokaba
ka. 9 Kale kan kinim ata abino kalin
kinim Kkei be kai, ata ken keiba, kayo
Got ayo win takudaw nalam mano,
akokaba kala. 10 Kale kan kinim ata
kukuw kidel kuw faku badano, alam
kukuw kidel kalan tal leiw kukud-
abiw namti, aka ken keiba, kayo Got
ami kasak gu uyo ken yak unokaba.”

11 “Kale kan kinim kawta nam
kayak kei badawo, ika weng mafak

bakakam bom ika tal leiw kukuka
bom ais weng bakakam bom weng

mafak bakabiw kai, kaba ken

keibaw. 12 Kale kaba lauw fakada
bom nadawade kalfal bom keimalo,

watawo kaleyo ba, kam kisol yaw
man uyo abid tikin kal bikam bu.
Kale lum senin kinim kim gebom
kamsiw 1kil kano tal leiw kukuyam-
siw ulutaw ki kibil kanayabiw kala.”

Sol so eidamin so umi sung uta ko.
13 Kiba bakan kayak iwyak tem sol
taw teinbidiw, kata alo sol uyo abal
banimu gisa taw keidomu uyo kidel

kudawo alo asiki kidel kei sol kei-
domu banim, kaleyo sol abdl banim

ayo ufek ufek tabidaw abal tabomu
banim ulum kubinodawo wanang
kinim yan tawal kutamanongin kuw
kala. 14 Kiba bakan kayak imi lanin
ade abiw dukum mak amgu tikin
bom lanldnbu uyo wanomu banim

kala. 15 Kale kan kinim teinu ménu
mak yakom yako nadawe kuwo mul

takung ket tem kuwamin ba ade yako

kuwo abin akfak tem kutimin b4,
sadk mada bude yako kudew tam
ban dim kutidawo adikum wanang
kinim am kaw tam tein bidiw iyo
yako eidyamdamin. 16 Kale be alataw,
kale kami lanin uyo wanang kinim
yakoyam badawo, ikil kam kukuw
kidel kanabaw uyo utam nadiwade

ikil kami Kalaw abid tikin be am win
uyo kufadawokabiw kala.

Got am weng Sawa matam gim
abusu sung uta ko.

17 Kiba kim aket naka tad Mosus
weng Sawa so Lum senin Kkinim

imi weng so uta kukan keiyamono,
kaleyo taseno kalin ba! Nakade
tadiyo imi weng buta afan matam
dam weng keiduko, kaleyo tasi.
18 Kale naka atin afan dam weng
bakayabi. Kale Sawa bo kan ata

mak umi but katiw so mak kukan
keidoma banim, alam kano sada
si abid so bakan so uyo banimano
kuw ka. Kale umi fut katiw so mak
banimoma ba ade umi fut but katiw
so mak banimoma banim alam kano

sudu si adikum ufek ufek uyo matam

dam abudokabu. 19 Kale kan kinim
ata sawa katiw mak lukel dau nada
kinim madik kukuyam bada ikal

ulutaw kun kuw keim unokabiw aka
abid tikin bakan kabadak ayo win

so keidoma banim. Kata kan kinim
ata Sawa dew faku bom wanang

kinim kukuyam bada Sawa ulum
bakabu yan ki abodokabiw kinim
kukuyamsa, aka abid tikin bakan
kabadak ayo win tabin keidokaba
ko. 20 Naka atin afan dam weng
bakayabi, kale sawa kukumin kinim
so Fedasi so ika mewso adikum
kukuw kidel bo kanamaliw, kata
kan kinim ata yak Got kasdk gu
unon kalokaba, aka atin kukuw kidel
adikum uyo faku nadano kuw ko.

Kale kim aket kiba kukuw kidel
adikum be atin ken kanamodiw bade
ba? B4, be atin fitin ko.

Kinim amin im weng

21 Kiba suwayo Sawa ta bom
kinim wanang bakoyamu kidisiw
imi weng uyo bako nadune, “kiba
kinim angkukdmin ba.” Kalesiw,
kata kan kinim ata kinim anbida
kai, kanoda kinim ayo Got ta bom
sok gei daudokaba. 22 Kata kamane
naka atin afan dam weng bakayabi.
Kale kan kinim ata alam duw aket
keng atamokaba namti, kinim be Got
tabe sok gei daudokaba. Ade alo kan
kinim ata alam duw ayo keng atam
bakodaw nadane, “kanosaw kaba
kinim kidelok kinime,” akokaba,
kinim aka kansol dim kot keimokaba,
kata kan kinim ata alam duw aket
keng kudaw gan abumokaba, kanaba
kinim aka as kainin abiw kin gubu
dumam eiba ko. 23 Kaleyo kaba
ufek ufek mak kudew tad Got fet
dawkdadawin bdn tein nadawe Got
fet daudawano kalom nadaw aket
finang dddomane, kam duw mak kus
natamase ka, kalaw namti, 24 kaba
Got fet dawkadawin uyo ban mewso
kabadak kadis kuti kuda nadawe
beta tad kalam duw kus katamase
ayo atamaw alew weng kidela dau
nadawe alo beta tad ufek ufek uyo
Got fet dawkdadawin ko.

25 Kale kaba kinim mak kus katam
kamadew kot keim unono, kale
kamadew una namti, alew leiw ei
bom nadiwe kaba wabising weng ayo

kidelu bako nadawo kano bakodok-
abi kaleyo ko, masi kanamom aka

kamadew tam kot keimin kinim dim
teidane, kot keimin kinim ata tabe
kamadala yak un tabudin teng ban
dim abaw ata tabe sok gei kamu-
doma kala kaleyo ko. 26 Naka atin
afan dam weng kuw bakayabi. Kale

kaba kalabus am kuda fak matam be
tadolaw banim bom badaw bi kot
umi kun uyo adik mo nadawo kuw

ko.

Sakadin kamin umi sung uta ko.

27 «“Kiba Mosus sawa bakoyamu ki-
disiw uyo bako nadule, ‘kiba saka-

dinin b4’  Kalesu. 28 Kata_ ka-
mane naka atin afan dam weng kuw

bakayabi. Kale kan kinim ata kaek
fen wanang utam nadale am aket
umi aket bakel bom bako, nalata kuw
kanamone, kalokaba kinim ayo ki

aket tem usik uso alew sakadinin
keida ka. 29 Kam kin iwkuk uta
kanakamu ta bom yak ban keidaw

namti, bo walu kudayo. Kale dam but

makuw uta kuwnodawo ken kalam
dam adikum uyo yak as kainin abiw

unongin dakoduk. 30 Ade kam teng
iwkuk uta kanakamu ta bom yak
ban keidaw namti, bede teng uyo
wak binoyo. Kale dam but makuw

uta wak binodawo ken kalam dam
adikumuyo yak as kainin abiw unon-

gin dakoduk kala.

Wanang kinim dabaddla dabaddlain
umi sung uta ko.

31 Kale Sawa uyo bako nadule,
‘kan kinim ata wanang kudu kudalon
kalaw namti, aka sauk kon mak
god ku, kudu kuddlino kalin weng
godu kumam nadano kuwo.” Kalesu.
32 Kata naka atin afan dam weng
bakayabi. Kale kan kinim kawta
wanang uyo sakadinongin dako
aluno kuddalaw ade uka tam kinim
kukum kudulu namti, bo kalawta
kanomamaw tam sakadinin wanang
keidu ade alo kinim kukum mak tam
kudula aka alaso sakadina ka.”

Weng takaddmin umi sung uta ko.

33 “Kiba suwayo Sawa Kkidisiw
uyo bako nadule, ‘kaba Got weng
takaddalawsadaw uyo lukelin b4, kata
kaba kalam Kamokim Got weng
takadalawsaw uyo kidela abodal kala.’

Kalesu ko. 34 Kata kamano naka
bakoyamon, kaba abid tikin win

kuson bom weng takaddmin ba. Be
watawo kaleyo ba, abid tikin be

Got ami abin abem 35 ade bakan
win kuson bom weng takadamin b4,

watawo kaleyo bd, bo Got ami yan

tod bom finumin ban ade Yedusalem
win so kuson bom weng takadamin

b4, watawo kaleyo b4, Yedusalem be

Kamok dukum ami abiw dukum ade
36kaba kalam gebom win kuson bom

weng takaddmin ba, watawo kaleyo
b4, kaba ken kalam gebom kon uyo
bakomamaw dew kalim keidomu
b4 ade mitik keidomu ba. 37 Kale
kaba au, kalon kalaw namti, au
kaleyamin ade ba, kalon kalaw namti,
ba kaleyamin kuw ko. Alo weng
kukum mak bakodino nalam weng
takadabi uyo kuw kitid modon kalok-
abaw namti, bo Mafakim amiyo kal
tadokabu ka.”

Gu kida kidain umi weng sung uta
ko.

38 “Kiba suwayo Sawa Kkidisiw
uyo bako nadule, ‘kinim mak kin
gukadak teikama namti, kabal alo
am kin so gukadak teidawal, alo kail
mak bil binokama namti, kabal alo
am kail so bil binodawamin kala.’
Kalesu. 39 Kata kamano naka dam
bakoyamon, kaba kinim kam mafak
dada namti, gu kimin ba. Kale kinim
mak kilfom dabudu akabok ddkama
namti, alo duwo madik audawe alo
madik so kilfom dok dakamak kala.
40 Kale kan kinim ata kalam lim kid-
inam kukikamono, kale kamadew
kot dim una namti, dabadalawe alo
kam gid lim so kudulako. 41 Kale
kan kinim ata weng bakokam, tad
nam ufek ufek kudewaw kam suduw
atan gubidim bikidako kala namti,

atin kudelaw kam sadaw si atanim
tade dak sikidak kala. 42 Kan kinim
ata kisol mak yan keikam sin nadino

yanol nasik kukamono kal bom

dakaddba namti, mul dukadawin ba

ade kan kinim ata ufek ufek dakadaba
ayo kukadawin kuw ko.”

Kalam wasi aket dawkdyamin umi
sung uta ko.

43 “Kiba suwayo sawa Kkidisiw
uyo bako nadule, ‘kalam duw ki
aket dauyam nadawade yak wasi

be kus atam keimin. Kalesiw.
44 Kata kamane naka dam weng

bakoyamon, kabalam wasiyo kalin
iyo aket dauyam nadawade kan

kawta tal leiw kukuka bom kal funin
dawkakabiw iyo Got dakoyamako,

kale ddkaddmokabaw. 45 Kaba abid
tikin Kalaw Got ami man kamudok-
aba kala, kaleyo Got alata mew atan

be wanang kinim mafak so kidel so
yakoyamaba ade weiw uyo wanang

kinim mafak so kidel so adikum
numino kale kukayam wunba ko.

46 Kaba kalam aket kukam bidiw ita
ki aket kukayamokabaw umi yan bo

yakanamin uta kudulokabawe? B4, be
umi yan banim! Watawo kaleyo ba,
ban keimin wanang kinim ika iliso
ken aket kudawa kudawayabiw kala.
47 Kaleyo kaba kalam duwal ki duw
keiyam badaw namti, kaba yakno
yakno wanang kinim iyo akayam

tam kinim kukum keidokabaw? Ba
be. Alo ban keimin wanang kinim ika

iliso ilim duw ifin kuw kidelyamabiw

make. 48 Kale Kalaw Got abid tikin
kayak ayo atin kinim kidelok keimin,

kaba kabalawso atin kinim kidelok
kei bomo kala.”

6

Ufek ufek gelemin umi sung uta ko.

1 “Kaba kidela ata bom nadawo
ko. Kaba kukuw kidel kanamaw Kkai,
kaba kinim tem kaddkal kana bidino
natamino kalin ba. Alo kaba bo
kanamokabaw, Kalaw Got abid tikin
kayak ayo yan so mak kukamoma
banim. 2 Kaleyo kaba kinim mak
ufek ufek iwa be ayo ufek ufek mak
kudawaw kai, kaba wanang kinim
fong awang itaw kei bom kawed am
tem so leiw kaldm gu so uyo sung

bakam ka bom kano kudawa sino
kal bidi win kufanamino kalin ba.

Naka dam weng bakokamon, kan-
abiw kinim iyo win kufayabiw uta
imi kisol ade umi yan ude adikum
kild kukayabiw ka. 3 Kayo kaba
kinim ufek ufek iwa be ayo ufek ufek
mak kukadawaw kai, kaba kinim so
mak imaddlaw kam kanabaw uyo kal
keimin bd. 4Kaleyo kam iwal liw tem
teng gelemokabaw uyo kalam Kalaw
Got ayo iwal liw tem teng gela badaw
utamsa kinim ayo umi yan kukamok-
aba ko.

Suksukin umi weng sung uta ko.
> Kaba Got suksuklawono kalaw
namti, mew fong awangal imi kano

kawed am tem tem kan tod ilim
kit so atam atam bom suksuk bom
nadiwade leiw leiw kinang kinang

kalam gu kal suksuk bom kei buduwo
kinim itam win kufdyamino, kalbiw
itaw keimin ba. Kale naka dam
bakokamon, ika be kana bidiw
ilim win uyo kufdyamabiw keimin,
imi kisol ade kabe adikum Kkila
yan kukayabiw ka. ¢ Kaba Got
suksuklawono kalaw namti, tam
kalam akalamin am nadawade yal
dok leibaw kuw, beta Kalaw Got
kalam kin tuw atamodaw banim
ayo suksuklawo. Kalaw Got ayo liw

tem iwal kanamin utamsa kinim.
Kale aka kam iwal kanabaw umi yan

uyo kukamokaba kala. 7 Ade Got
suksuklawono kalaw namti, weng
mit banim weng so kueku bakanin

ba ade kaba mew ban keimin kinim
imi kano im ibakanin got suksukla

bom weng kimisung baka buduwo
kidiyamokabiw kai, kalanaliw taw
keimin ba. 8 Kala kaleyo kaba be
kanamin ba, watawo kaleyo b4,
kam Kalaw Got akal kami iwa bom
nadaw dakonamako, kalbaw uyo
suwayo alam kal keidayo kaba yanol
dakaddlabaw ko. 9 Kale belata kana
bom Got suksuklawodaw ko.

‘Nulum Natim abid tikin kayak
kaba, kam win abem bo
ulum kano abem keibu ki ade
10 kami kasak gu uyo taduk
ade kami abid tikin kinim
kanamino yak badaw Kkan-
abiw taw nukul bakan kadak
kanamumo, kalbuw. 11 Kale

kamano am dandmin adikum
teinanuw uyo sun kuw nulum

wanin ufek ufek kudumo,
kalbuw  uyo kukéyamal.

12 Kaba num ban Kkeimin
uyo lukuwd kudayamawe,

ulutaw nukul tabe yak adikum
wanang kinim kan ita num
ban keiyabiw uyo lukuwa
kaddyamum kala. 13 Kale

kaba imadalaw imkukumin
dukum uyo imkukumin ba,

kata kawta ban keimin umi
kail ba takakuyamal kala.

Kaleyo kami kasak gu so kitid
so win dukum so uyo kanom

sun bokabu. Kale be afan ko.’
14 Kale kaba kinim mak am ban
keikama uyo wabising ban keimin

lukuwd kudalawokabaw, Natim abid
tikin kayak aka alaso kam ban
keimin uyo lukuwa kudalokaba ko.
15 Kale kaba am ban keikama uyo
lukuwa kuddlawongin banim kai,
Natim Got akal kam ban keimin uyo
lukuwd kuddkamoma banim ko.”

Wanin fale bom Got ki suksukin
umi weng mit uta ko.

16 “Kaba wanin fale Got ki suk-
suklawano kalbaw kai, kaba imin
tew keiyamin Kkibi wakaku nadaw
dakak tei mew fong awangal imi
wanin faleluw kai, kalin taw keimin
ba. Kale imi kanamabiw, be watawo
kaleyo ba, im aket kana buduwo,
wanang kinim iyo itamomo, ika
kanabiw bidi kinim kidel kai, yakino,
kale nadiwo be kanamabiw ko. Kata
naka atin afan bakokamon, imi yan
kisol ude kinim mew tein bidiw ika
im kukuw kanabiw bidi ika kinim
kidel yakanaliw uta imi yan adikum
ude buta kudabiw ka. 17 Kata kaba
wanin fale Got suksukaw namti,
ulum kabalam kano biyabaw taw
ki kei badawo, 18 kinim madik ika
kam wanin falebaw uyo im kal
banim keidin kala. Kata kam Kalaw
Got kin tuw atamodaw banim ata
katamomo, kaba iwal leiw kanabaw

be, kale nadayo yan kukamokaba
ko.”

Abid tikin kisol kayak keiydmin umi
sung uta ko.

19 “Kaba bakan dim kaddk uyo
ufek ufek kidel kidel uyo kutad ku-
tad bi seng keimin ba ade bakan
kadak kana bi kudokabaw, kata wani

wani so andwol so ta bom kuw mafak
dadokabiw ade yakot wanin iyo ta

bom am badelukam tam ufek ufek
yakot ddkakamokabiw. 20 Kata kaba

kadak kukuw kidel kuw faku badaw
Got ayo umi yan abid tikin ufek

ufek kidel kutad kutadkaba uyo wani

wani so andwol so ta bom kuw mafak
dadoliw banim ade yakot wanin iyo

ta bom am badelukam tam ufek
ufek yakot wanodiw banim. 21 Kale

kaba kam kisol aungal uyo abid tikin
katam kal bu kai, kam aket yaw man
mok fidin uyo kuddlaw um dim ki
abe biydmin ade kam kisol aungal
uyo bakan dim kal bu kai, kam aket
kudalaw umi dim kal unemin Kko.

22 Kaleyo kin be dam umi yakom
daung kale kaba kam kin uyo ken
bu namti, kam dam adikum uyo
lanin ki weinsu. 23 Kata kam Kkin
uyo mafakkamsu namti, kam dam
adikum uyo midilin ki ausu. Kale
kan kawta bako, ‘nata Got kal keisi
kai, kalbaw kai, kaba Got be kam kal

banim ade kaba atin midilin dukum
tem kal badaw, kata kinim kan ata
Got am kal banim kai, aka yak atin
midilin dukum tem kal be ba.

24 Kaleyo kan kinim teinsu maénsu
mak wok fakudin kinim makuw ka-
balata ki tabalasew alew imi wok
fakuyamamine? Kanodon kaloma
bude tabalasew make mak kus atam
nadale mak ata ken atam keidomano,
aka mak ami mit temo unom nadale
mak be dabaddaloma, kayo kaba Got
wok faku bom, alo kisol wok faku
bom keiyamodaw banim.” Yakeisa
ko.

Aket finganin ba ko.

25 “Kaleyo naka bakoyamon, kaba
aket lulak bom kol bo utakun uta
wanokabinako, kal bom keimin ba
ade utakun uta kudu mikidokabi-
nako, kal bom keimin ba. Sinik so

biyamin uta ki atin iwkuk, kata wanin
uta iwkuk bda, ade dam ata iwkuk,
kata ilim uta iwkuk ba. 26 Kayo kaba
katam fen awon falalok bidi itamal,
ika wanin so mak kai bom nadiwe

amsin umino, kale wanin so mak fak-
abi kutad kutad daliwe yakal, ba ika
mak kanamongin banim, kata Got
ata muk diyamaba, kayo kaba uta-
mal, sak awon mada bidi win banim,
kata kawtane awon bidi akayam win
so make! 27 Kale kan kawta ken
aket luklakin dim kilim biyamin uyo
faknes sikam audolawe? 28 A bo
watawo kaleyo yak ufek ufek madik
umi aket uyo luklakbawe? Kaba
mew gusak kait kait bo utamal, ika
kung kek bom so ilim lim so mak
kidelabawe, yakin, 29 kata naka atin
afan dam weng bakayamon, kamok
kisol kayakim Solomon aka ilim kide-
lok bude mikimdamsa, kata ami lim bo

mew kait kait kidel kin tem iwal so
ulutaw mak mikiydmsa ba. 30 Kale
Got aka abiw kait be kanodawa ta
bom abiw badasal be lukluk dau-
dawa kidel tabeyaba, kata mada bo

sak abiw kait ka. Kata afan kalin
balut kiba, bo utamin, kiba Got ami
ufek ufek iwkuk makuw, 31 kayo kiba
aket tet bom nadiwe kuin, bo wataw
wanin uta wanokabuwe kal bom,

wataw wok uta wanokabuwe kal
bom, wataw ilim uta mikidokabuwe

kal bom, aket luklakin ba. 32 Kale
bo Got aket kudawongin banim ban
keimin ita aket luklak bom ufek ufek
yan abo bidiwo buta, & kibide kim
ufek ufek waktuwa bom kudumo
kalbiw, bo kilim Kalaw alam kal
bo. 33 Kata kiba kamakikiw Got
ami kasak gu so alam kukuw Kkidel
kanamin so usik feniwo, mew ufek
ufek adikum bo ukal uluso kuyamok-
aba kala. 34 Kaleyo kiba amsino umi
aket so luklakin ba. Amsino umi

idum ukul kukum. Kale alo amsino
umiidum uyo kudew tad kamane um

idum tiw teimin ba.”

7

Kinim kukuw taktakin umi sung
uta ko.

1“Kaba kinim kukuw uyo taktakin
dakodawo Got akal kanom kam
kukuw uyo taktakamoma banim
keida kala. 2 Kale kinim taktakbaw
ulum leiw makuw be ki Got akal
kanom kam kukuw taktakamokaba
ade kaba teng idumo teng katkat

gelebaw namti, Got akal ulum kan-
abaw ulum yan ki abo kukamokaba
ko.

3Watawo kaleyo kabalam kafadow
am kin alol katiw uta utamliw labaw,
kata kabalam kin alol dukum ayo
utamodaw banim, masi ami ban
keimin be katiw taw ta, kabalami be
dukum ko. 4 Kaba yakno nadawo
kam kafadow bakodaw, ‘kala kam
kin alol katiw bo kudukamon kalok-
abawe? Kaba kalam kin alol dukum
uyo ulum kanom bu bude. 5 Kale

fong awang kaba! Kamakikiw kalam

kin alol dukum usik kudu kin ba
nadawo kaek fen kafadow ami kin
alol uyo yak kal bu kale nadawo

kudulawdamin ko.

6 Kale kaba Got ami weng
abemo kalin uyo ban keimin kinim
kukayamin ba. Kale be ulutaw kale,
kaba ufek ufek abem uyo mayan
kukaya bom ade kisol aungal uyo
kung kukaya bom keimokabaw,
kung ika kam kisol aungal bo yan
tawal kutamodokabiw ade mayan
ika alo asiki kumo kalokabiw.”

Kuek di dakadalawin umi weng sung
uta ko.

7“Kaleyo kaba ddkaddmokabaw aka
kukamokaba ade kaba fenokabaw
beta utamokabaw ade kaba gau-
gauyokabaw, beta yal bisukamok-
aba. 8 Yak kan ata dakadamokaba,
aka bo kudulokaba ade kan ata
fenokabaw, aka bo utamokaba ade
kan ata gaugauyokabaw, aka yal
bisudawokaba ko.

9 Kiba kan kawta kam man imin
budet kunamo, kale dakadakamokaba
uyo kaba ken tum wuyo kuda-
wodawe? 10 Ade aka takamo,
kale dakaddkamokaba uyo kaba ken
faimkun fale uyo kudawodawe?
11 Kale kiba kinim mafak, Kkata
kiba ufek ufek kidel kilim muduw
kukayamin bo kilim kal. Kale atin
kilim kal, kilim Kalaw abid tikin
kayak aka kinim Kkan ata dakadalaba,
aka Sinik Abem kukadawin bo alam
kal. 12 Kaleyo kaba kalam ufek
ufek uyo yak madik ita tad kidelna
bom kanamamino kalbaw taw,
kabal yak im ufek ufek uyo kidelya

bom kanayamamal kala. Kale bela

Mosus Sawa so Lum senin kinim imi
kukumin so imi weng mit ade belata

ka »

Leiw dukeng so leiw dukum so umi
sung uta ko.

13 “Kale kaba awsom dukeng leiw

ata tam unalo, watawo kaleyo ba,

awsom bamadalin umi leiw be ba-
madalin ade fitin banim ade be dew
un bi as kainin abiw diba ade kinim
wanang deng mak deng mak ika

kal leiw abo bidiw. 14 Kata awsom
dukeng umi leiw be atin leiw dukeng

ade fitin seng. Kale leiw be dew un bi
sun kuw biydmin diba ade kinim leiw
utamanbiw bidi mada dabi ko.”

As so ulum gim so umi sung uta ko.

15 “Kiba ibakamin lum senin kinim
weng uyo kidela dufo bom nadiwo
ika tad katamokabiw. Ika_ siwsiw
fibudin taw kei tadokabiw, kata im
aket tem kaok utane sew mayan atud

alataw keisiw ko. 16 Kale im kukuw
kanabiw uta utam nadawo kabal kal
keidomo bidi kanodin kinime yakal

kala. Kale kam aket ken yet gim
uyo as awyomal kal abudomane?
Bade kam aket ken kimit uyo ken
gakadom sok dim kal abudomane?
17 Kale alataw as kidel uka gim kidel
abumokabu ade as mafak uka gim
mafak abumokabu ko. 18 As kidel uyo
ken gim mafak abudoma banim ade
as mafak uyo ken gim kidel abudoma
banim. 19 Kale adikum as yak gim
kidel abudongin banim as be gaudiw
dak bakan aba didiw yak as abokaba
kala. 20 Kaleyo ibakamin lum senin

kinim ika ilim kukuw uta kanamiwo
itam ika kanodin kinime yakokabaw

ka.

21 “Kale kinim adikum bakonam
nadiw ‘Kamokim, Kamokim’
nakbiw, ika adikum yak Got ami
kasadk gu unokabiw b4, kata kinim
wanang yak kan ita Natim abid
tikin kayak ami weng ki kidilawabiw,
ita kuw yak kasdk gu unokabiw
ko. 22 Kale am afung am ddnan
tad bada kabadak kinim seng seng
ika bakonam nadiwe, ‘Kamokim,
Kamokim nuka kam win tudow dim

lum abem sen bom naduw ade nuka
kam win tudow dim sinik mafak iyo

fotaba bom naduwe kukuw makik
makik seng seng uyo kanamabuwo.’

Kalokabiw. 23 Kata nakal bakoy-

amokabi. ‘Kukuw mafak fakudin
kiba, nam kal banim. Kale namada
sakabin kala.” Yakokabi ko.”

Kinim aket tetin so kinim aket dak-
wan so imi am ginamin sung uta ko.
24 Kaleyo kan kinim ata nam weng
kidi nadane kudew tabe bom kitak-
aba namti, aka kinim aket tetin ami
am gmaba be aka tum dim kal am
kun tem kidelu kadol nada ginaba
taw ko. 25 Aka am bo ginedane weiw

dukum madak abune wok fukam
matam bune inim gedul umi Kkitid

uyo kudew tad am dakabu, kata am
ayo bilaloma banim. Watawo kaleyo
b4, aka tum dim kal am kun kabi
gineba kayo ko. 26 Kata kan kinim ata
nam weng be kidi nadanade kudew
tabe bom kitakdmongin banim namti,

aka kinim aket dakwan ami am kun
sak wok siksik dim kadakal loklok
gine kudane, 27 weiw dukum maddak

abune, wok fukam matam bune inim
gedul umi kitid uyo kudew tad am
dadune am uyo bila un bi dak guilok-
abu.”

28 Kale Yesus ayo kanodin weng
uyo bakoda banimune, kanomin
wanang kinim iyo ami kukumin
weng uyo kidi nadiwe aket diking
dakung bom beso kuwo kalsiw, 29 be
watawo kaleyo ba, ami kukumin uyo

sawa kukumin kinim imi kukumin
taw b4, kata aka Got ami kitid so kuku
badano kayo ko.

8

Wolbdn gam kinim am sung uta Kko.

1 Kale Yesus ayo amgu dim kalo
madak tadale, kanomin wanang
kinim iyo Yesus yan abo tadiwade,
2 wol ban gam kinim mak akal
tad, Yesus kin gubuyo kal katun
katun luko dak tein nadale bakodaw,
“Kamokim kaba, kalam aket, kidel
namudon kalaw namti, kidelnamu-
daw kenono.” Akane, 3 Yesus teng
takadew yak kinim alam dim tei

malelaw nadale bako, “nalam aket
au, kalbi kate. Kaba ta kidelalo!”
Akane, wabising wol ban gam ayo
banimsu ko.

4 Beta Yesus ayo bakodaw, “kaba
wanang kinim so itam kabalam
sung uyo bakayamin b4, kata kanom
badaw ki, fok yak kinim abem atam
nadawe kalam kal uyo kukudawawo,
aka katamomo kasdyaw ka, kaka
nade kaba wanang kinim kukuyam

bom nadaw Mosus ami Sawa bakosa
uyo abo Got wane ilulawalo.” Akeisa.

Udomuntabudin gebom kinim ami
aket afan kalin sung uta ko.

5 Kale Yesus ayo yak Kabeniyam
abiw unane, Udom un tabudin
gebom kinim ayo tad Yesus atam
dakaddlaw, “dakonamalo! 6 Kamok
Yesus kawta, nam wok fakudin kinim
mak ayo kdal funin dukum kuw
kudu nadale kukmal dddoma banim,
alam akalin ki aubano.” Akane,
7 bude Yesus ayo bakodaw, “naka
yak nadino td daudi kasayokabano.”
Akane, 8un tabudin gebom ayo Yesus
bakodaw, “ba, Kamokim kawta, masi
kaba kamadali yak nam kung am
tem mafak so tam unaw fatom kala,
kaleyo bude weng kuw bakodawo,
nam wok fakudin kinim ayo ta
kasdyak kala. 9 Watawo kaleyo ba,
naka mada yak gebom kei bidiw
imi akfak tem biydmin ade nakal un
tabudin kinim iyo nam akfak tem
biyabiw, kayo naka kinim mak weng
bakodaw, ‘unalo,” akokabi, be aka
unokaba ade naka yak kinim mak
weng bakodaw, ‘tadalo,” akokabi, be
aka tadokaba ade yak nalam wok
fakudin kinim mak bakodaw, ‘be
kanoyo,” akokabi, be aka madiw
kanodongin kuw keimala.”

10 Kale Yesus ayo kanamin weng

be kidi aket madiw _ Kkinim beso
kuwo kal si nadale alam yan abo

kabiw kinim bakoyam, “naka atin
afan dam bakoyamon, kinim bemi

aket afan kalin be dukum ade naka
Isadael kayak imi iwyak tem be

kinim ami aket afano kalin tawso
mak atamongin banim. 11 Kale naka

bakoyamon kala. Wanang kinim

seng seng iyo mau mito kal tade
budu, fai mito kal tade budu, tad ilim
abin wakaddyamsa uyo Ebadakkam

so Aisak so Yekkow so kal dak tein
ban imin wananokabiw be abid
tikin kasak gu kal kanamokabiw ko.

12 Kata Isadael kinim yak Got ami
kasak gu buduwo kalbiw, itane didala

dak kuin bid abiw kal bom nadiwo
aman bom nadiwade kail gang tek

san bom bokabiw kala.”
13Kalbane beta Yesus ayo Udom un

tabudin gebom kinim bakodaw, “un-
alo! Kaba yak audomo, kalam aket
afan kanodokabu kalbaw kai, afan

kanodu ka.” Kalalo. Kawakal ak bom
keimane, alam wok fakudin kinim

ayo kasdya matam ken keisa ko.

Yesus wanang kinim seng kuw
kidel imkansa sung uta ko.

14 Kale Yesus ayo tam Bita am
audomo Bita adol uyo kal mamin

keimam bada abin tem kal akalbu ka.
Wakei nadale 15 aka yak ulum teng

kuw malema, um kal mamin ayo ban-
imune, uka fada kan tod nadule yak

wanin fudawsu ko. o
16 Kale bi am atan ban ei badane
kanomin sinik mafak gei imusu iyo

imadew tad dakaddaw bidiwo, aka
weng kuw bako kei badale sinik
mafak uyo imadda une budule asanin
wanang kinim adikum kidelyam
bom keimsa. 17 Kale kanamsa uyo
suwayo lum senin kinim Aiseya
Yesus am sung bakosa, buta matam
dam keisu. Kale Aiseya ayo bako,
“aka alata num Kkal funin uyo kudu
nadale numi kanomin wol ban gam
da asanin kudusuw uyo adikum
kudew unsa.” Kalesu ko.

Aket teta dauyo Yesus ydn abodon
kalin sung uta ko.

18 Kale Yesus aka wanang kinim
tad falala daudiwe, aka alam weng
kidimin kinim weng dauyam dak
wok mik Galili yakan da yak wok
madik abiw, “unino,” yakeisa.

19 Kale beta sawa kukumin kinim
mak tad Yesus atam nadale bakoda,
“naka kaba yakamin bakan unono
kalaw, naka nalasino sun kuw kam
yan abodokabi.” Akane, 20 Yesus

weng bakodaw, “sew mayan ikil im

akalamin ban so ade tam el awon ikil
bdn dim akdalamin so kata Got ami
Kinim aka abin ban banim.” Akane,

21 alo Yesus alam mul tein kamin
kinim mak alata bakodaw nadale,
“pba! Kamok kaba, namadalawo ka-
makikiw yak nalam natim ayo fikala

dau nadino.” Akeisa. 22 Kata Yesus
ayo kinim be bakodaw nadale, “aye

bo kuddlawo kinim kuin sinik so
fikalesiw, ita tabe dam fikalebiw
atukul bo kudino.” Akeisa.

Yesus taufed banimalo, waka ban-
imsu sung uta ko.

23 Kale weng kidimin kinim iyo
Yesus tam kunu dim teinane iliso
tam teiniw. 24 Kale ika keno, kale
wok dang dim un bi yak un sidiwo
taufed dukum ayo kalak banim kalak
banim dew tad wok mik dadule, wok
uyo kanobu ki kutad kunu akamam
tam dak tam dak tabu, kata Yesus
ayo kinok akal badayo ko. 25 Kale
alam weng kidimin kinim iyo yak
dafo nadiwade bakodaw, “Kamok
kaba, wakan dakoyam, wok tabe
kinim abudongin keimu.” Akiwe,
26 aka weng atung fakadu bakoyam,
“watawo kale fingdnbiwa? Kimi aket
afano kalin mada bo katiw buyo.”
Kalbane, aka kan tod nadale inim
gedul so wok fikmin fakmonin so uyo
ngadak fuko kudane bude kanomin
kanam tabe bu uyo adik banima sad-
ing kalune, 27 alam weng kidimin
kinim iyo kun banbin so keiyamane,
dakadaliw, “kinim be yaknodin kin-
ime? Sak kanom mak inim gedul so
wok fikmin fakmonin so uyo ulum
alam weng ki kidilawongin kuw Kkei
bidiw betane!” Kalsiw ko.

Kinim alew sinik mafak gei imusa
kidel imuse sung uta ko.

28 Kale aka yak wok mik madik
Gadasin bakan tadane, kinim alew
sinik mafak tabe gei imusa iyo fom

kun imalo kal tad Yesus atamiw. Ika
atin atud tabiw wanang kinim iyo

ken kal leiw so yak akayam unon-
gin banim keiydbiwo. 29 Kale sinik
mafak iyo kus weng dukum kuw gan
da bakodaw, “Got Man kaba, tad

yakno yaknoyamono, kale tadawe?
Kaba im mafak dakamin atan uyo
kamabu bukal im mafak dddono, kale

tadawe?” Akeisiw. _ '
30 Kale imi bidiw un bi yak sikamo

be kung gu dukum mak bom imin

wanbiwo. 31 Bude sinik mafak
iyo Yesus munlawiw ka. “Kaba

num fotabaw matame unin kalaw
namti, imadalaw un bi yak kung

gu dumobiw im kidin tem unum!”
Akiwade, 32 Yesus aka bakoyam,

“maek abe unino!” Yaka nade afan
ika wakas maek abe nadiwade yak

kung gu kidin tem tem uniwe, bude
adikum kung gu dumobiw iyo un bi
dak kot wok mik kildnom nadiwade
fikalesiw. 33 Kale kung kin modin
iyo mew bude biyaku uniw ki un
bi abiw kanomin weng bula so
kinim alew sinik mafak gei imusa
kanoyama sung so bula weng kutow
abiw dadiwo. 34 Bude kanomin abiw
bidi abak so dakada kutamo tad
Yesus atamumo, kale tadiw. Kale ika
tad atam nadiwade ika num bakan
kuda, “unawo, kata num aket uyo
kidelyamuk kala.” Aksiw.

9

Yesus kun dabim kidel dausa sung
uta ko.

1Kale Yesus ayo alo tam kunu tem
abe nadale wok mik yakan da maek
alam abiw tada. 2 Kale kinim madik
mak ika kinim kun dabim mak abin
kon dim gun gun fa dew tad Yesus
dadawiwe, Yesus aka imi aket afano
kalin uyo utayam nadane aka kun
dabim dasa bakodaw, “aket kalfal
dayo! Kam ban keimin uyo lukuwu
kudakami kate.” Akeisa.

3 Kale kanaba kabadakal sawa
kukumin kinim madik iyo ilim tudun
bakodiw, “kinim bela Got ididlaba.
Aka Got ba be, Got alafin kanodoma
mak kal bom keimiwe.” 4 Yesus aka
im aket fukanbiw uyo utayam nadale
bakoda, “watawo kale kanamin aket
mafak bo bakelbiwa? 5 Yaknamin
weng uta kalfong weng bakodom-
inane? Kam ban keimin lukuwu
kuddkami kalin uta bade, kan tod
matam be unalo, kalin utane? ¢ Kata
kiba kal keidomane, Got ami Kinim

aka bakan dim kadak uyo ata Kkitid

so.” Kale aka ken ban keimin takan
keiyamoma kinim kalin kala kaleyo

bo kalbane, kun dabim dasa kinim
bakodaw, “kala kan tod kalam abin
kon dew kalam abiw unal!” Akane,
7bude afan kinim ayo kan tod nadale
alam abiw unsa ko.

8 Kale kanomin wanang kinim iyo

kanodu bula utam nadiwade ika aket
diking dakung bom nadiwade ika

Got win kufadawsiw, watawo kaleyo
b4, Got aka kanodin kitid dukum bo
kinim kukdyamin kayo ko.

Matiyu gan dddawsa umi sung uta
ko.

9 Kale Yesus ayo kanaba kabadak
kalo unom nadale kinim mak gaw-

man takis kudmin kinim mak atama.
Am win uyo ki Matiyu, aka gawman

takis kudmin am kal tein be ka, akei
nadale bakodaw, “kaba tad nam ibik
teinaw unumo.” Akane, afan Matiyu
ayo kan tod nadale Yesus dang tein
unsa ko.

10 Kale Yesus ayo Matiyu am kal

kuina wanin wan bidiwo _kanomin
gawman takis kudmin Kkinim so

ban keimin kinim so iyo tad Yesus
so alam weng kidimin Kkinim so

itamiw njkil makuw wanin wan
bidiwo, 11 kabaddkal Fedasi iyo

itam nadiwade ika Yesus weng
kidimin kinim bakoyam, “watawo
kaleyo kimi Kukumin kinim ayo
gawman takis kudmin kinim so ban
keimin kinim so iso makuw wanin
wanbiwe?  Yakiwe, 12 Yesus asik
weng atung fakadu weng guton
bakoyam kala ko. “Kinim kasa tein
bidiw ika yak iwit abumin kinim
so atamodiw banim, kata alam be
asani ka kaleyo kuw yak iwit abumin
kinim atamamin ka. 13 Kale yak bom
nadiwo mew kanamin Got ami sawa
weng kalesuno, kale bakoyamokabi
be yaknamin mit utane, kale taktaka
dau aket fukan ddadin kala, ‘naka
nam aket iniman wane ilkddawin
usono, kalbi bd, nakade kinim im
aket budunlawa budunlawa keimin
uta ki ko.” Kalesa. Kaleyo nam tasi
mit ayo tad yak wanang kinim kidel

bidiw imi gan ddyam dakoyam unono,
kale tasiba, ban keimin kinim ita ko.”

Imin faldmin umi ddkaddmsiw umi
sung uta ko.

14 Kale beta Yon wok ban boydmin
kinim ami weng kidimin kinim iyo
tad Yesus dakadda nadiwe bakodiw,
“watawo kaleyo nuso Fedasi so

nuta wanin falamamaluw ade kam
weng kidimin kinim ita ken wanan

aliwe?” Akiwe, 15 Yesus asik alam
guton bakoyam, “kiba ken kinim
wanang imin kama fakudula liwliw
wananumo, kale kinim gan ddyama
tadiw iyo ken wanin faleyamodiwe?
Kata am mak danokaba wanang
imin fakuduba kinim ayo kalo dew
unokabiw, bemi atan beta alam duw
ifin iyo wanin falamokabiw ko.

16 Kale kinim so mak ilim alokso
uyo badal ku kudew yak ilim simid
badalin dim kuti bakimoma banim.
Aka kanama namti, aka ilim alokso
uyo kuw mafak dadokaba ade ilim
simid badalin uyo alokso ilim ulutaw

keidomu banim ko. 17 Kan kinim
mak wom lek simid asik deddk liw
teiyamine kanodon kalokabaw, bede

simid tabe alokso wom abal alila-
wokabu kala. Kale be kanamin b4,
yak alokso wom lek akal alam doka

ade simid akal alam doka keimok-
aba, beta alew alew kenokabiw ko.

Wanang mat mak fikalu, wanang
akun mak asan budu keimsiw.

18 Kale Yesus aka kanamin weng

bela bakayam bom keim alano kawed

am kin modin kinim mak tad nadale
Yesus kin gubuyo kal katun luko

dak tein nadale bakoda, “nam mun
uyo mew kama fikalu kuti tadi, kale
tadawo yak naduwo kam teng kudew
yak umi dim teidawo uka matam
kenuko.” Akane, 19 Afan Yesus ayo
kan toda alew uniwe, alo alam weng
kidimin kinim iyo iliso dang teiniw
abemiwe, 20 bude wanang mak uka

alam wokam ki unsu. Kata woka-
mal ayo banimoma banim kanom

kuek tademamsa ki bi itol ulumi ki
kilung kal keisuno, uka yak Yesus

mul dawsik tadom nadule yak ilim

kimisung mikiba ami un bi dak Kki-
nang be malelawsu. 21 Be watawo ka-
leyo b4, uka aket fukan da, naka yak

Yesus ilim mikiba malelawon kalok-
abi, be nam wokamal banimokabu.

Kale nadano kayo ko.
22 Kale uka be kanodune, Yesus
aka falmek dumade wanang bo utam

nadale aka bakomam kala ka. “Kuba
aket atud fakadayo, bo watawo ka-

leyo b4, kulum aket afano kalin ta
bom kasaya kamudu ka.” Wakane,

kawakal uka kasasu. _ .
23 Kale Yesus ayo yak kin modin

gebom kinim am wakas tam am
somane wanang mat uyo fikalu
kaw tam fong ket bidenin kinim so
kanomin wanang kinim ika amanin

dukum Kkei bidiwo aka tam itam
nadale 24 bakoyam, “sakun dadina!

Wanang mat bo fikalebu b4, uka
akdlbu bo.” Yakane, ika kanamin
weng be kidi nadiwade aban fako-

dawiw Kko. o
25 Kale beta yanol wanang kinim

iyo fotaba tam bdaniwe, aka alo wakas
tam nadale yak wanang mat teng
dew fakumamane, uka kan tod
matam teinune, 26 ami kanoda umi
sung uyo yak abe maek abe anang
bakan kawak wanang kinim iyo adik
kidisiw ko.

Yesus kinim kin mat so weng banim
so kidelin im sung uta ko.

27 Kale Yesus ayo kanaba kabadak
kuda unane, kinim kin mat alew mak
Yesus alam yan tem ei bom nadiwade
gan dadaw kaliw ko. “Dewit man low
kaba, wol mat so keiyamalo.” Ak
bom keimiwe, 28 aka yak am mak
tam unane, kinim alew kin mat iyo
tad atamiwe, aka bakoyama. “Alew

kim aket fukanin afan aka ta imudo-
mano, kalbiwe?” Yakane, ika weng

atung fakadu bakodaw, “au, Kamok.”
Akiwe, 29 beta aka yak im kin ayo
maleyam nadale bakoda. “Kibilimi
aket afano kalin uta ta bom kanoya-
mongin keimu ka.” Yakei kei badale,
30 alew imi kin ayo ba kidel keidiwe,
Yesus ayo atin weng anuyam, “mew
kanoyami sung uyo wananga kinima
so bakayamin bédno.” Yakeisa. 31 Kata

ika yak nadiwade kanomin sung uyo
bakodiw yak abe maek abe bakan
kabaddk kasel iyo adik kidisiw kala.
32Kale Yesus so alam nikil soiyo am
kanabiw bo kuda unumo kanamiwe,
kinim mak sinik mafak gei dausano,
aka weng bakodoma banim Kkeisa.
Kale ika dew tad Yesus dadawiwe,
33 Yesus ayo sinik mafak fotaba yak-
abanom kinim dabadaliwe, aka weng
dakat bakodane, kanomin wanang
kinim iyo aket madiw beso kuwe
kal bom nadiwade bakodiw, “kuin

kanodin kukuw bo Isadael bakan
kadak mak utamongin banim be-

tana.” Kalsiw.

34 Kata Fedasi_ika bako nadiwe
kaliw.  “Yesus aka sinik mafak il-
imi gebom kinim ami win dim sinik
mafak iyo fotaba bano.” Kalsiw ko.

Yesus kinim katiw kalfong im wok
fakudin sung bakosa uta ko.

35 Kale Yesus ayo abiw dukum abe

abiw katiw abe ka bom nadale ilimi
kawed am tem tem katam kal Got
weng kukuyam kd bom nadale Got

kasdk gu tem biydmin sung kidel
uyo weng kukayam tam tam ka bom

nadale imi adikum asanin so kal
funin so uyo kidel bom aka wanang

kinim kidelyam kanam tase ko.

36 Kale kana bom nadano kanomin
wanang kinim bo itam wol mat so

keidawsu. Be watawo kaleyo b4, ika
kal funin kudusiw ade imi dakayamin

banim. Kale ika siwsiw ilim kin
modin kinim banim taw keisiw kayo

ko. 37 Kale Yesus aka alam weng
kidimin Kkinim bakoyam, “kinim
wanang bude bindliw imin yum tabin
taw keisu. Kata imin fakamongin
kinim wanang itane mew mada kul

fakadu ita kuw ko. 38 Kale kiba Got
bindliw kayak alata dakadaliwo, bude

aka wok fakudin kinim imak dadayo
yak bindliw imin uyo fékamino.”
Kalesa ko.

10

Yesus kinim kilung kal imaddla un-
Siw sung uta ko.

1 Kale Yesus aka weng kidimin

kinim kilung kal iyo weng dauyama

tadiwe, aka Kkitid dauyam sinik
mafak fotaba bom, mafak dasiw
adikum iyo kasdya imkan bom,
asanin kidel ka bom keimino, kale
kitid dauyamsa. 2 Kale weng dew
kamin kinim kilung kal imi win iyo
ki, kamakikiw be Saimon, alam win
mak ayo Bita so alam muk anung

Andadu so Kkeidiw. Sebeddi man
Yemis so alam muk anung Yon so

keidiwe, 3 Filiw so Badtalomu so
Tomas so Matiyu gawman takis
kudmin kinim keida, Yemis be Alfias
man keida, Taddiyas so 4 Saimon
bakan kalan ginin kinim so Yuddas
Iskadiyat Yesus ami tiw kon dim

1zitanim keidawokaba kinim keida ita
0.

>Kinim kilung kal iyo Yesus imadali
unino, kale nadane weng sawa be-
lata bakoyam, “kiba yak Mifiw bidiw
so itamdmin ba, ade Samediya im

abiw so tam itamdmin ba. 6 Alam fok
un bi Isadael kayak iniman siwsiw

taw kalo maklo keisiw ki itamamin
kala. 7Kale yak uniw kai, weng belata

dawkayamodiw ko. ‘Got ami kasak
gu tem biyamin kinim ayo mewso
tadono’ kaleba, kala kal bom nadi-
wade 8 asanin kinim kidel daubiw,
kinim fikala ta dafobiw, wol ban gam
kidel daubiw, sinik mafak gei imusa
iyo fotaba bom keimin kala. Ka-
leyo naka kanodin kukuw bo min
kuyami, kale kibil ulutaw ki min
kukdyamin kala. 9 Kiba kisol tumon
so tum gol so kain tabin katiw so

mak kibilim wol kil tem tade unemin
ba ade 10 kiba men so gitik unemin

b4, ilim makso dew unemin b4, yan
lom makso dew unemin ba, kafulok
makso dew unemin ba, alam kilim

miki faku bidiw kuw kano unemin
ko. Watawo kaleyo b4, kinim wok

fakuyama bidiw ikil kilim ufek ufek
iwa bidiw uyo kuyamin kala. 11 Kiba
tam abiw dukume, abiw katiwe mak
tam uniw namti, kinim kan ata aket
dauyam im tam am dadono kalba
kinim, alaso kal si som dabada tam

tam kdmin ko. 12 Kale kama tam
am be unono, kalanom nadiwe weng

asik umuyam ken kuw bidiwano.
Yakanin ko. 13 Kata am kayak ayo

aketdauyamim tam am dadakai, kim
ken kuw sadawalo kalin uyo kano

kuddliw aso buduno kala. Kata alo
am kayak ayo aket kuyam im tam

am dadongin banim keida kai, kimi
ken kuw sadawano Kkalin uyo alo

kilim kuddmin ko. 14 Yakndmin abiw
wanang kinim ita mak imadew tam

am dadongin banim namti, im abiw
uyo kuda yak abiw wol ban kal kim
yan tawal uyo kido kuda unin.

15 Kata naka dam weng bakoya-
mon, am afung am ddanokabu kawak
abiw im tam am dadongin dakosidiw,
ika atin kal funin mafak kudokabiw,
be Soddom so Gamoda so kanosiw
taw b4, atin ita tam so kudokabiw.
16 Naka iniman siwsiw imadali yak
sew mayan imi wol iw tem kaeki

unin taw_ keidiw ko. Kiba kidela
aket kidel kuw fukan tet ka_bom
nadiwe akol ddkbukdminkala. 17Kata
kiba kidela uta bom nadiwo kinim
iyo imadew yak kot kei bom nadiwe
imadew tam ilim kawed am tei yanfu
bom keimokabiw ko. 18Kale nam win
kudew tabamin umi fut uta ta bom
kiba im tam mo tad gawman dukum

dukum so kamok kamok so imi dim
tadokabiw. Kale kiwta nam kukuw
kin walasiw uyo sung bakoyamok-

abiw ade alo kiwta Mifiw iliso bakoy-

amokabiw ko. 19 Kata ika imadew
fakudiw kai, kiba aket luklak bom
wataw uta kalokabuwe, yako yako

bakodokabuwe kalin ba. Kale kiba
kanayabiw kawdakal weng bo kanam

kalin kale kuyamokaba. 20 Kale
weng bakanokabiw be kilim weng
tuw bakanokabiw b4, kata be kibilim

Kalaw Got alam Sinik alata kim lako
nadano weng bakanokaba ko.

21 Kale bela kanamokabiw kala,
fik ata tabe ning wasi gen faku
kuyama anbidiw fikalan bada, alaw
tabe man kanodawa, muduw tabe
akun alaw so ginan bom nadiwade
ika aulal iyo imadaliw yak kinim
madik itamiw anudiw fikalan bom
nadiwade 22 wanang kinim adik bo

nam win bakamin uta ta bom kiba
sakik itamokabiw, kata kan kawta
aket afano kalin uyo kano kudew

faku tein badaw bi kalam biyamin

uyo adik kildlokabaw, kawdakal aka kail

b4 takeikukamokaba ko.
23 Kale kiba abiw mak kal bom
Got weng bakaya bidiw ika yanfau

bom tal leiw kukuyamiw kai, fin-
gon da yak abiw kukum unemin
ko. Kale naka atin afan bakoyamon,

kiba Isadael abiw dukum dukum
uyo adik falala wakaddalongin banim

kama kamiwo Got ami kinim ayo ta-

dokaba ko.
24 Sukul man ayo aka alam kuku-

dawin kinim ayo akadaw tam gebom

keidoma banim ade wok fakudin
kinim ayo matam alam tabalasew

taw keidoma ba, ulutaw kala ka-
leyo kiba nam idum kudew bi taw
kibiliwso kanodokabiw. 25 Kaleyo
sukul man aka alam kukudawin
kinim taw keidon kala kai, aka ken
bo kalfaloma ade wok fakudin kinim
ayo alam tabalasew taw keidon kala

kai, aka ken bo kalfaloma. Kata naka
kilim gebom, kale ika win takunam
Mafakim Biyelsabaw nakiw namti,
alo nalam nikil kiwtane, atin win
mafak seng kuw takdyamokabiw Ko.

26 Kala kaleyo kinim im atud uyo
itam finganin ba. Alo mew ufek
ufek adikum kalo wanabu uyo matam

misunokabu ade kalo maklo wanabu
uyo kal keidokabiw make! 27 Nam

yaknamin weng mak midilin tem
kal bakayabi uyo kiba atan kainbu
kadakal weng bakanokabiw ade
yaknamin akol weng mak kim kilung
tem bakoyamokabi uyo kudew
matam dabalim kal tod weng kufo

bakanokabiw.
28 Kiba mew kim dam angkudumo,

kalbiw imi atud so finganin b4, ika
dam bude angkudokabiw, kata sinik
bo angkudoliw banim. Kata afan
Got ami dam so sinik so kangbi nada
kamadadla yak as kainin abiw tei-
dokaba ami atud kuw finganin ko.

29 Mew awon katiw batidal alew be
tumon kain tabin makuw tuw mod-
olaw. Kale kibilim Kalaw Got ayo

ken kin kdming kala awon katiw bati-
dal ayo kalo maklo kutinomu banim.
30 Ade kim gebom kon adikum be
Got aka ding bakosa ko. 31 Kale kiba
finganin ba, bo utamin, kiwta atin

win so dukum keidiwo, awon katiw
batidal seng seng bidi imi win bo
katiw madak so bo.

32 Kan kinim ata nam win uyo
wanang kinim kin dim fatom banim
bakanokaba, nakal ami win uyo
abid tikin katam Natim kin dim
kaddakal fatom banim bakodawokabi
ko. 33 Kata yak kan ata kinim kin
dim kadakal bako, ‘naka kami bano,
kalokaba, nakal abid tikin katam
Natim kin dim kaddkal bako, “kinim
be nam kal banimo,” akokabi.

34 Kim aket nam bakan tasi bo dak
tam bumin kudew tasino, nakbiwe?
B4, naka kinim gelei wako dawkamin
uta dew tasi. 35 Kaleyo nam tasi
uyo ‘min yak alaw tabuda ginan
bidiw, mun tabe yak akun tabudu gi-
nan bidiw, min kadel uta yak kimok
tabudu ginan bidiw 3¢ am makuw
kayak kinim ilita ki yak aik anung
f(abudiw wasi keida keida keimin uta

0.

37 Kan kinim ata alam akun alaw
aket ki kei nadale nata namo ibik
teidokaba, aka ken nam kinim kei-
doma ba. Yak kan ata alam muduw
aket ki kei nadale nata namo ibik
teidokaba, aka ken nam kinim kei-
doma bda. 38 Yak kan kawta kalami
asdawing dakamin uyo kudew nadaw
nam yan abodongin banim, be ken
nam kinim keidolaw banim. 39 Kan
ata alam biyamin aket ki kalfal bom
ken teinbe namti, aka am sun kuw
biydmin ituw kuddlokaba, kata yak
kan ata nam win kufo kudew ta
bom nada alam luk dudu biyamin
uyo lukuwa kudalokaba, aka ken sun
biyamin uyo kudulokaba ko.

40 Kan kinim ata mak aket kuyama
namti, nalaso aket kunama kala
kaleyo kan ata mak namadew yak
alam aket dada namti, namadala tasi
kinim alaso dew yak aket dada ko.
41 Kaleyo kinim kan ata lum senin
kinim be, Got ami lum senin kinim
kale dew tam am dada kai, aka lum
senin kinim ami yan kudulokaba uyo
alasino kudulokaba. Ade kinim kan
ata kinim kidel be, Got ami kinim
kidel kale dew tam am dada Kkai,
aka kinim kidel ami yan kudulokaba
uyo alasino kudulokaba ko. 42 Ade

kaba mew kinim win danim bidi
kala, kal keidomo bidi nam weng
kidimin kinim be kale nadaw gis
wok ket makuw kata iluyamon
kalokabaw namti, naka atin dam
bakokamon, kaba atin umi yan uyo

atin kudulokabaw kala.”

11

Yesus so Yon wok ban bomin kinim

so imi sung uta ko.
1 Kale Yesus ayo alam weng
kidimin kinim kilung kal weng sawa
bakayaba uyo banimane, kanaba

kabadak tein ei bom nadale Galili
abiw abiw k4 bom kukuyam bom

weng dawkdyam ka bom keimsa.
2Kale Yon wok ban bomin kinim ayo
sok gei dawtidiw beno, aka weng
kidilomane, Yesus ayo kanabano
kaliwo, aka alam weng Kkidimin

kinim imbakadala 3 tad Yesus atam
bakodawiw. “Kaba, kinim mak
tadokabano, kaliw leiw fenabuw
namti, kawtane, bade ba namti, kuda
kinim alam tadokaba ami leiw fen
bom buduwano.” Akiwe, 4 Yesus

weng atung fakadu bakoyam, “kiba

mew kukuw kana bidi utamiw so
kidiliw so umi sung uyo asiki yak Yon

bakodawino, 5 kin mat kin badaba,
makal fakanuk gam kidel dauda
matam ken tod ka bidiw, wol ban
gam kidel imuda kenan bidiw, ken
awat awat iyo kilung bayama kidi
bidiw, fikalesiw iyo tald imkan bom
kei bom nadale Got sung kidel uyo
win banim kukaya bom keibano.”
Akei nadiwe 6 weng bakodawin

kala. “Kan kinim ata nam kukuw
kanodi natama uyo Got aket kudaw

nadaw mimin dok di badaw uyo
kudalin dakoda namti, ken kalfal
ﬁom teinokaba kala, akino.” Yakeisa

0.

7Kale Yon weng dew tadbiw kinim
iyoimadala uniwe, Yesus ayo dak Yon
ami weng fit dew matam dd wanang
kinim kanomin teinbiw bakayama
ka. “Kiba yak anang iwan sed gisa
bakan unemsiw bo watawnak uta

utamomu kale unemsiwe? Yak makal
gedul dew tad daka bada bawlanba

beta atamumo, kale unsidiwe? 8 Ba!

Kaliw namti, a utakun uta utamumo,
kale unemsiwe? Bade kinim ilim
kidel mikiba mok beta bade? B4,
yakilim kidelok ata tam teinu madak
teinu ufek ufek seng kin budusi so

keimin be kamok kamok im am
dukum kal kutiydbiw. 9 Kaleyo kiba
buta watawnak uta utamumo, kale
unemsiwe? Bade lum senin kinim
amsun atane? Afan ka, naka atin
dam weng bakoyamon, Yon aka
atin lum senin kinim bidi akayamsa

kinim kate. 10 Kale lum senin kinim
ika ami sung uta buk tem weng

bako nadiwe, “naka weng dew kamin
kinim mak dabadali asik kam gebom
tadokaba, ata ta bom nadale geboma

bom kam leiw kidelokabano.” Kalesu
ko. 11 Naka atin dam weng bakoya-

mon, mew wanang man fukanabiw,
be mak matam Yon taw so mak keisa
b4, kata yak kan kinim ata abid
tikin kasak gu kal win banim kei be
namti, ata amsun kei Yon akadawsa
ko. 12 Kale Yon wok ban bomin
kinim ami wok fokuyamsa atan kalo
kudew tad kamano di be Got kasak
gu uyo matam fasu kitiduno, kayo
kinim wanang iyo ilim Kkitid kuw
tabe kuw mafak dddumo kanamusiw
kala. 13 Kaleyo adikum Lum senin
kinim so Mosus weng Sawa so kalo
kudew tad bi Yon wok ban bomin
kinim di, ika bako nadiw bo kanam

tadokaba kalandmsiw. 14 Kale Yon
ami tase be lum senin kinim Ilaitsa
tadokabano kalanamsiw kai, kabe

ka. 15 Kan kinim kawta kenso namti
weng bela kidela kidilal kala. 16 Naka

mew kanomin Kinim mit tein bidiw
imi sung uyo watawo yakokabine?

Ika yaknodin tawa? Ikayo ki man
katiw katiw abiw dal sung ginan bom

tudolawa tudolawa bom nadiwade

madik bakodiw,

17 ‘nuka wos bidenubuw, kata kiba
itol teinin dako bidiw kal bada,

nuka lofidinin fuw wemubuw
uyo kiba amanin banim dako

bidiw, aka akain taw keisiw

0.
18 Kale Yon wok ban bomin kinim
tase ayo imin mak wanongin banim

wain wok mak wanongin banim,

kata kiba bakodaw nadiwe ‘aka sinik
mafak kiwa dausu kala.” Akansiw.

19 Kata alo Got ami Kinim tase akal
imin wan bom wain wok wan bom
kei badane, kiba bakodaw, ‘mew
be atamin, aka imin abumin kinim,
wok wain seng abumin kinim, aka
alaso gawman takis kuamin kinim so

ban keimin kinim so im afadow be.’
Akanbiw. Kata Got ami kal keimin
uyo kidel. Kale kan kinim ata alam

kal keimin weng uyo kidilokaba ata
alam kal kei afan kalokaba ko.”

Kol kanomin afan kalongin banim
abiw dukum so kuwo kalin sung uta

0.
20 Kale Yesus ayo abiw dukum

dukum kal dubat dubatin kukuw
seng uyo kanam kdmsa, kata mak ban

keimin uyo ibik dumam kudalongin
danim kala, kale nadano im fatom
dakamin weng bakoyam nadano 21kol
Kodasin kasel kiwso kuwe, kol Betsei-

dda kasel so kuwe kiba kinkin so kei-
diw ka. Watawo kaleyo b4, dubat so

kukuw uyo kilim kin dim kanamsiw,
kata Taya kayak so Saiddon kayak

so im kil kal dubat dubatin kukuw
uyo ilim kin dim kanamsiw nam,

bo ika suwayo kal ban keimin bo

ibik dumam nadiwe buso kanamsu
kuwo, kale guban am kuntud fu bom

kibow banban fakadew bom fatom
so keisiwo kalongino bo! 22 Kata

naka bakoyamon, Got ami afung am
danamin uyo Taya kayak so Saiddon
kayak so ika idum katiw kuyamok-
aba, kata kiba amsunim dukum uyo
kuyamokaba. 23 Kale Kabeniyam
kayak kiba masi imadew tam abid
tikin dddokabano kaloliw? Ba be,
sdk dalmong yak fikalanamin abiw

unokabiw make! Kale dubat du-
batin kukuw kim kin dim kanamsi
uyo Soddom kal kanamsi nam Sod-

dom uyo kamano kanom buno ka-
longino bo! 24 Kata Got ami afung
am dandmin dadnokabu uyo kim kal
funin be dukum kudulokabiw, kata
Soddom kayak ika kal funin katiw so
kudulokabiw ko.”

Tad nalaso nadiwo finudin kalin
sung uta ko.

25 Kale kana bom bakaba
kabadakal Yesus ayo bako nadale,

“nalam Natim, abid so bakan so

20 Matiyu 12:4

Kamokim kaba, naka win kufokami,
be watawo kaleyo b4, kaba kanodin
kukuw uyo yak win tabin iyo kin
kuwayam nadawe yak win banim
imi dim kal kuw misun teibaw.
26 Au, Natim ken kei bula kalawta
kanoduko, kalbaw kayo ko!”

27 Kale Yesus ayo bakoyam nadale,

“mew ufek ufek adikum bo nalam
Natim alata bamada kuddla maek
nalam teng ban dim abesu, kata ya-

knodin kinim ata mak Min ami mit
be kal keidoliw banim, kata alamn Min
makuw ata kuw alam kal ade kinim
kanita Min alata walu imuda ita kuw
Alaw ayo daw misun teiyama ata-

mokabiw ko.
28 Adikum yak kan kawta aket luk-

lakin so idum dukum so kudew tad-
baw namti, tad nalata natamiwo,

naka dakoyam finuyamin kuyamon

kala. 29 Kiba nalaso ka bom nadiwe
nam weng kidi abo kudew tabin kala.

Watawo kaleyo b, naka kinim kidel,

aket dakbudin kinim kale kiba tad
natamiwo kibilim aket dakbuyamin

uyo utamokabiw, kal finudokabiw.
30 Kiba naso kamin uyo fitin leiw b4,
ade nam kukuw uyo kalfong ko.”

12

Finuydmin am ddndmin umi sung
uta ko.

1 Am mak ddna kabaddakal Yesus
so weng kidimin kinim so iyo bindl
wanin wit tem fok fok ei bom nadiwo
alam weng kidimin kinim iyo wit keis
uyo dakd bom wanan bidiwo, 2 beta
Fedasi iyo itamomo ilim Finuyamin
am dandmin kaddkal kanabiw ka.
Kale im aket bo wok faku bidiwe,
kale nadiwo bakoyam, “kiba watawo
kaleyo Finuyamin am dandmin
kadakal num sawa Finuydmin am
wok fakanin uyo abemo kalesu uyo
kanabiwe?”  Yakiwe, 3 Yesus ayo
weng atung fakadu bakoyam, “kiba
suwayo Dewit alam nikil so imi
imin tew keiyama kanosiw buk tem
sung so kisiwe? 4 Aka Got ami am
abem uyo tam nadale Got amino
kale wanin budet god kdmin abem
alam yak kinim abem ita kuw wanin
uta kana, aka Sawa abem uyo luko

ku tam kudula wanesiw. > Bade
kiba Sawa buk uyo makso kimaliwe?

Finuyamin am kadakal bowal ika Yol
am wok faku bom keimsiw, kata

im fatom banim be kanamdamsiw.
6 Kale be kan ata dukum? Got ata
bade alam Yol am uta? Naka dam
weng bakoyamon, kinim mak kadak

tein be ata Yol am be akamam ata
atin dukum ka. 7 Kiba Got buk
tem weng uyo bako, ‘naka nam
aket iniman wane ilkadawin usono,
kalbi b4, nakade, kinim im aket
budunlawa budunlawa keimin uta
kiyo,” kalesu uyo kilim kal nam, kiba

yak kinim ban keidongin banim ayo
gan abumodiw banim kala. & Kaleyo
Got ami Kinim ata kuw Finuyamin
am mit kayak.” Yakeisa ko. 9 Kale
kanaba kabadak uyo kuda yak tam

ilim kawed am mak una. 10 Kale
bew tam Kkinim teng afumlawsa

mak beno, Fedasi ika Yesus titidaw

bom leiw fenbiw. Kale ika Yesus
bakodaw, “Finuyamin am kadakal

kinim be weng sawa uyo bako, ken
td dawkamin kalesu bade?” Akiwe,
11 aka bakoyam, “kiba kim iniman
siwsiw mak ifebiwo, Finuydmin am
ddndamin am kadakal wok tem kuti-
nokabu uyo dak kudew faku kudew
matam dadokabiw, bade bana? 12 Kim
aket kinim ata win so bade iniman
siwsiw ata win sone? Finuyamin am

kadakal, kukuw kidel kanamin be

ken bade ba?” 13 Kale nadane Yesus
ayo kinim teng afumlawsa bakodaw,

“kala teng tufiyo!”  Akane, afan
aka teng tufidomane, afan kidelino,
kalomo teng madik kasa ulutaw keidi
ka. Kalesa. 14 Kata Fedasi iyo yak
bom nadiwade weng gudula dau

Yesus anbiduw fikalako kalaniw Kko.
15 Kale Yesus ayo ami kanodawumo

kal bom kanabiw uyo alam kal. Kale
aka bakan kabadak uyo kuda yak
kaek una, kata kinim wanang seng
iyo yan abo ka bidiwe, aka asanin
wanang kinim seng im kidel ka bom
nadale 16 weng anuyam nam sung
uyo bakan kamin bdyo, yakansa.
17 Kale am kanamsa, be Got lum
senin kinim Aiseya dim bakosa, beta
matam dam abusu. 18 Kale bela bako,

“be kala nalam wok fakudin kinim
nalata walu dausi. Naka ami aket
ayo fikaleyabi, ami dim kal nam aket

kalfalin uyo bu. Naka nalam Sinik
Abem am dim kiwa daudokabi, aka

adikum bakan dim kasel imi kukuw
kidel so mafak so uyo imusun tei

bakoyamokaba. 19 Ade aka wengal
kalin so ganin dukum so keimoma
banim, kayo am weng ayo leiw leiw
so kidiloliw banim. 20 Ade aka unbid
mudmud gam be fakel daudokaba ba
ade yakom kainbi gu keibu uyo ten

kudoma banim kei bom nadane alata
gebom kei kana bom bada bi, kukuw

kidel ta bom kukuw mafak uyo

kutamo anik anik keimamokabu.
21 Ade alam win tudow dim kal bakan
kasel iyo mimin dok didawokabiw.”

Kalesu.

Ika Yesus be Mafakim kala kalin
weng uta ko.

22 Kale beta ika kinim mak dew
tad Yesus dadawiw_kinim be sinik
mafak gei dauda kin mat kei weng

kabom keisano, Yesus aka kidel dau-
dane aka ken kin ba nadale weng
dakat bakosa. 23 Kale kinim wanang

adikum ika atam aket madiw kalin so
kei nadiwade bakodiw. “Kinim bela
Dewit man low bade bane?” Kaliw.

24 Kata Fedasi iyo weng bela kidi
nadiwade ika bakodiw, “aka sinik
mafakilimi gebom kinim Biyelsabaw
ami win dim sinik mafak iyo fotaba-

bano.” Kalsiw.
25 Kale Yesus aka im aket tem
fukanbiw be alam kal kayo aka

bakoyam, “kamok ami kinim gu

makuw ilita ki tako dau nadawade
gelei wako dau ginanokabiw, kamok

ami kasak gu uyo mafakokabu ade

abiw dukum makuw iliti ki kanom
tako dau ginanokabiw, abiw dukum

bo ken boma banim ade kinim mit
makuw ilita ki tako dau ginanokabiw

bo ken bodiw banim. 26 Kalayo alo
Mafakim alam kasak gu kinim ilita
ki tako dau ginaniw namti, kasak
gu kawdk uyo tako gu alew keida,

kale be sun boma banim keidokabu
ka. 27 Kale naka afan sinik mafak
iyo Biyelsabaw Mafakim win tudow
dim fotababi namti, a kilim kinim
iyo kan win tudow dim sinik mafak

iyo fotabamokabiwe? Kayo be kibi
kilim kinim ilita kal keidomo, kiba
mafak keimsiw ka. Yakokabiw ka.
28 Kata naka Got ami Sinik Abem
dim sinik mafak iyo fotabamokabi

namti, Got ami kasdk gu tem biyamin
uyo tad kibiliwso be ka. 29 Alo leiw
mak ayo ki kinim tad kinim kitid kuw
tabesa ami am ufek ufek yakot mak
wanone, kalokaba ayo kamakakiw
kinim kitid ayo sok gei dawti nadayo
beta ami am uyo tam am ufek ufek
yakot wanak kala.

30 Yak kan kinim ata nami kayak
keidongin banim namti, wasi keinam
be ade yak kan kinim ata tad
naso dakdnabada kinim iyo dawtad
dawtadongin banim namti, sak aka
kinim iyo imaddala yak abe maek

abe bom bidiw ko. 3! Kale belami
weng mit ata naka bakoyamon

kala. Adikum ban keimin so Got
ididlawin weng mafak so uyo Got

kano lukuwu kudayamokaba. Kata
Sinik Abem ididilawin weng mafak
mak bakodawaw namti, kam ban
keimin uyo atin lukuwa kuddyamoma
banim. 32 Ade kan Kkinim ata
Got ami Kinim ididilawin weng
mak mafak bakodawokaba, bo ken
lukuwa kudalawokaba, kata yak kan
ata Got Sinik Abem ayo ididilawin
weng mafak mak bakodawokaba
namti, Got ayo atin kano lukuwu
kudalawoma b4, kale bemi ban keimin
be kamane so yanol so tein unokabu
so mak lukuwa kudalokaba ba ko.

33 Kale as be kidela daudawo
matam gim akal kidel keidokaba

ade as mafak daudokabaw namti,
gim so mafak keidokaba. Kale
gim ayo atamaw mafake, kidele
kalaw namti, as so be mafake,
kidele kalin kala. 34 Kiba faimkun
Mafakim ami maduw taw Kinim
mafak keiyabiw. Kaleyo kiba mafak

keiyabiw, kale yakno yakno weng

kidel mak bakodokabiwe? Kale
yaknamin mak aket tem bu kai, bon

tem ukul kano bakodokabu. 35 Kale
kinim kidel akal alam aket tem uyo

kidel kuw bu kai, weng kidel kuw

bakanokaba ade kinim mafak akal
alam aket tem uyo mafak ki bu

kai, weng mafak kuw bakanokaba.
36 Kata naka dam bakoyamon kala.
Bi am afung am déanokabu kabadakal
kinim wanang iyo ilim aket kidela
fukan dadongin banim, sak weng
bakamusiw kai, ika Got weng mit
dakafi bakodaw, beta kale naduwo
bakamusuwo, akokabiw. 37 Kaleyo
kalam weng kidel bakamin tuw Got
ayo kam fatom banima kamudokaba
ade aka kalam weng mafak bakamin

tuw bakokam, kaba kinim mafako
kakokaba ko.”

Yona ami kukuw kudawin sung uta

ko.
38 Kale Fedasi madik so sawa kuku-
min kinim so iyo bakodiw, “Kukumin
kinim kaba, nuka mudi dakamin

kukumin kukuw mak kidel kudawo
utamomo, kaba Got ami Walusa
Kinime kalumo.” Akiwe, 39 Aka weng
atung fakadu bakoyam, “wanang
kinim mafak, Got banim so kinim
mit ika bako nadiw ‘mudi ddkamin
kukuw ki utamo kal keidumo,” kal
bom dakadamaliw. Kata naka mudi
dakamin kukuw mak kidel kuyamok-
abi b4, kata naka yanol Yona lum
senin kinim ami mudi dadawsu
taw uta kukuyamokabi. 40 Yona
aka takam dukum mat tem bi am
ddnamin alewbino, midildmin alew-
bino keisa. Ulutaw Got ami Kinim
akal kanom bakan tem bom bada bi
midilamin alewbino, tdw alewbino

keidokaba. 4! Afetin am ddnokabu
kabadakal Niniwa abiw kayak iyo

tala tabe nadiwe kamano kinim
mit tein bidiw kibiliwso todokabiw
ade ika bakoyam kiba ban keimin

kinim yakokabiw, watawo kaleyo
b4, ika Yona Got weng dauyama ta
bom ban keimin ibik dumamsiw,

kata kamane kiba Yona akadawsa
kinim mak kadak be, ami weng uyo

kidilawongin banim kayo ko. 42 Kale

afetin am ddanokabu kabadak wok
idamo kin mobu wanang uka tala

tabe nadule uta tabokabu namti,
kamano teiniw wanang kinim iyo
bakoyam kiba ban keimin kinimo,
yakokabu uyo watawo kaleyo ba, uka

sikam bakan kuw tad bitad kamokim
Solomon guton sawa kidel kidilono

kale tasu. Kata kamano kinim mak
kadak tod be aka Solomon ami kal
keimin uyo akadawsa, kata kiba am

weng kidilawongin banim kayo ko.
43 Kale kinim mak sinik mafak gei
dausuno, sinik mafak ayo kinim be
dabada nadale yak bakan kuk dim
ka bom nadale finuyamin ban fen ka

bomo kanodu ka. 44 Kale nadale
bakoda, ‘ba, alo kuda yak nalam am
teinbi kuda tasi unono, kale tadok-
aba.’ Kale tad somane am kuda unsi
namti, am kidel ifiw banim makik
keisa kala, 45 kale utam kuda nadale
alo yak abe kd bom nadale sinik
mafak atin mafak kuw tabesiw fet kal
mak imadew tasa. Kale sinik mafak
fet kal imadew tada bidi alam mafak
keimin kukuw fakube, be kamakikiw
sinik mafak yak am Kkidin tem tein
bada kukuw fukoyamsa ulutaw ba,
ami kukuw uyo atin mafak kuw keisa

kala. Kale kamane kinim mit mafak
tein bidiw be ulutaw keisiw ka.”

Yesus ami akun so nikil so imi sung

uta ko.

46 Kale Yesus ayo wanang kinim
weng bakayam bom keimano alam
akun so nikil so iyo Yesus atamum
kale tadiw. Kata ika yak abiw dal
todiw. 47 Kaleyo kinim mak Yesus
bakodaw, “kaba, kam kakun so nikil
so tad abiw tod bom katamumo,
kalbiwo.” Akane, 48 Yesus fakadu
bakodaw, “nam neniw so nam nikil

so bidi kan itane?” 49 Kale nadale
alam weng kidimin kinim sikal dil

dok diyam nadale kinim bakodaw,
“kalak fen, nam neniw so nam nikil

so ide bidi kalata ka. 50 Kan kawta
nam Natim abid tikin kayak alam

aket fukanba ki kudew tabeyabaw
namti, kawta nam ning ade nam
neng ade nam neniw ka.” Kalesa ko.

13

Wanin luw kaimin weng fakom
umi sung uta ko.

1 Am dédndmin makuw kabadak
ki am tein be bo kuda nadale yak

wok mik badang mewso kal dak tein
badano, 2kanomin wanang kinim bo
falu dek dek bom tad Yesus ayo falala
daudiwo. Aka tam kunu dim teinane,

kinim wanang adikum itane badang
todiw 3 kei bom bidiwo, Yesus ayo
weng fakom seng bakaya bom nadale
bakoda, “kinim wit yong falin kinim
makyak yongiwnadale alam witluw
uyo sauk luw fukadamin taw keimsa.

4Kata luw madik fukaddm k& badale
madik bo kutin dak yan ban dim aba

budune awon budu wanediw, 5 yak
madik kalo kadi dak abiwo kinang

tumal liwliw dim abu bo ken bude
tabesu, kata liwliw dim 6 kayo atan

matam eidom nadale wit sun fuda
fakiw kalese. Watawo kaleyo b4,

imi kimkim iyo ddk bakan unongin
banim kayo 7 ade madik fukada
bada kutin dak ulayaw tem so kamul
tem so kal abesu, bude ken makuw
bakada kale matam besiw, kata
ulayaw tabe kimkim dok tabidsiw ka.
8 Waw yak wit luw madik fukaddla

dak bakan kidel abesiw itane tabe
matam gim abusiw utane, mak gim

deng alalew abu budu, mak gim
deng alew abu budu, mak gim deng

makuw abu budu keimsiw Kko. ? Kan
kawta ken so namti, weng bela kidela

kidilalo!” Kalesa.

10 Kale beta alam weng kidimin
kinim iyo maek alam mit mewso

nadiwade dakadaliw. “Watawo
kale, kaba weng fakom weng ki

wanang kinim bakayamubawe?”
Akiwe, 11 aka bakoyam, “Got kasdk
gu tem kal iwal leiw kal keimin
bude kiba kuyamse, kata madik
ika kukuyamongin banim. 12 Kan
kawta yakndmin ufek ufek so mak
kei badaw namti, kaba ufek ufek
seng kuw kukamokaba ade yak kan
kawta ufek ufek so mak keidongin
banim namti, aka atin kam ufek
ufek katiwo, kalin uyo adik fen da
kukikamokaba ko.

13 ‘Naka beta kaleyo naka weng
fakom tuw weng bakayamubi.
Kale ika kin bude ba bidiw,
kata atamodiw banim ade
kidimin bude kidi bidiw, kata
kidi kal keidoliw banim.

14 Kale imi kanabiw be kuku lum

senin kinim Aiseya imi guton kanam

bakosa.

‘Kale kiba alo kidi alo kidi keimok-
abiw, kata atin kal keidoliw
ata ba ade kiba alo atam
alo atam keimokabiw, kata
atin atamodiw ata banim.
15 Watawo kaleyo b4, kinim

wanang iyo aket Kkitid kel

bom nadiwade ika ken mew
adikum kidiloliw banim ade
ika kin atiyamsu kala, kale bu

afan ba nam bude ilim kin tuw
atamodiw ade ilimi kilung tem

tuw ken kidiloliw ade ken aket
tem uyo kal kei nadiwe ika kibi

wakunamiw, naka ken kidel
imudomi ka.’
Kalesa.
16 Kata kiba ban kidel tein bidiw
kayo kim kin uyo utamanbiw ade
kim ken uyo ken kidibiw.

17 Naka atin afan dam bakoy-

amon kala. Lum senin kinim
madik so kinim kidel kidel madik
so iyo kim kin utamabiw uta uta-

mumo kalanamsiw, kata utamongin
dakoyamsiw ade kim kidibiw, bo
ika kidilumo kalandmsiw, kata mak
kidilongin banim. 18 Kale wanin wit
luw fukaddmin weng fakom bakodi
umimit uyo kidela kidilin kala. 19Yak
kan ata Got ami kasak gu tem biydmin
weng uyo kidi nadale kal keidongin
banim kai, be Mafakim tabe tade
yak Got ami weng kidi kudew yak
aket tem teiba uyo kukan Kkeiba.
Kale bemi weng guton beta bako
wit luw kutin dak yan ban abamino
kali uta ka. 20 Alo yak luw madik
kutin dak tumal liw liw dim abe
tabe nada kitaka si fikaleseno, kali
umi sung mit namti, yak kinim kan
ata Got weng kidelo, kale kalfalin
so wabiding kuduse. 21 Kata aka
kimkim banim kayo bude atafimin
kukuw so kukuw mafak so uyo alam
afan kalin dawkuku suduno, aka
wabading Got weng uyo kano yakik
fakudongin banim kuddba um sung
uta ko. 22 Alo yak luw madik kutin
dak muk muk sidilin tem aba ulayaw
so kamul so tabeseno kali namti, yak
kinim kan ata Got weng kidila, kata

leiw ei bom aket luklak bom Kkisol
kayak so kanodokabi kuwo kal bom,

ufek ufek seng um aket kalfal unom

nadawe kanomin kukuw uta tabuno
kalomo Got weng uyo kuek tabida

tangeksu kayo Got weng uta gim
abudongin banim dakosu. 23 Kata
gim madik dak bakan kidel dim abe
kidel tabesu kala kali namti, yak kan
kinim ata weng mak kidi sakaw dew
faku nadane kudew yak aket tem da

kitkit dew faku bokaba uta matam
gim makuw deng alalew abu budu,

waw mak deng alew abu budu, waw
mak deng makuw abu budu keimin
uta ko.”

Yong abiw eil mafak tabamin umi
weng fakom sung uta ko.

24 Kale Yesus ayo alo weng fakom
kukum mak bakoyam, “Got ami
kasdk gu ayo ki kalak alataw, kale
kinim mak aka tam yong abiw nadale
wanin luw kidel uyo fukadalane,
25 midiliw kawdk wanang kinim
adikum iyo akal bidiwe, kinim
alam kin kus ayo tad alom nadano
wit luw kaiba, umi tem tem uyo

asik badasal sun kaim kabi kuda
unoma ba, 26 bude wit luw ayo

bakang kale tabune alo badasal
ayo uluso tabe matam misunane,
27 yong kayak alam wok fakudin
kinim iyo tad yong kayak bakodaw,
‘kanaminim kawta, kaba wit luw

kidel ki kaimsawe? Alo mew badasal
sun be yako kalo tasene? Akiwe,

28 agka weng atung fakadu bakoyam,

‘nalam kin kus emak tad kaidin
keibano,” yakane, wok fakudawin

kinim iyo ddakaddliw, ‘kawta, kam
aket nuka ken yak tuweladoluwe?’
Akiwe, 29 aka weng fakadu bakoyam,
‘ba, kana bom nadiwade kiba masi

badasal tuwel daka bom nadiwe wit
kimkim so badaloliw kala, 30 kaleyo

kano kudaliwo alew alew tabiwo
bi yakandmin dim kal ulum imin

fakanin atan taduyo, naka god
kamin guldmin kinim bakoyamino,
kamakikiw yak badasal asik fakodiw
tad tad kei ku nadiwe aing ginam si
ku nadiwe as abud kida nadiwe beta
yanol yak wit wanin atane fakodiw
tad wanin faktimin ban nalam am
kutidokabiw kala.” ” Kalesa.

Masta luw so budet is so imi weng
fakom weng uta ko.
31 Yesus aka alo weng fakom mak
bakoyam kala ko. “Got ami kasak
gu ayo ki as masta luw katiw kalbiw

alataw. Kale kinim mak ata masta
luw uyo kudew yak nadale alam

yong iw kaise. 32 Kale masta luw
kalbiw be atin katiw, kata ami sun
tabe matam as dukum keidokaba,
ata adikum kalam yong iw ufek ufek
madik iyo akayamokaba. Ade aka

matam as dukum keidane el awon
iyo ken tad as bemi teng dim kal

teinamokabiw.”
33 Alo aka weng fakom kukum

mak bakoyam, “Got ami kasak gu
ayo ki budet fumin is kalbiw ulutaw,
kale wanang mak uka is so falawa

so kin ket tem wok wandakel dawti
dabadalu fai bom bi dukumanba
alataw ko.” _

34 Kale Yesus aka adikum wanang

kinim iyo adikum weng fakom weng
ki bakayamsa. Kata kanom mew
weng katiwa mak kaim weng bakoy-
amongin banim. 35 Kale kanamsa
uyo suwayo lum senin kinim am
weng bakosa namti, matam dam
weng keisu.
“Kale nam weng bakayamokabi ayo
ki ufek ufek suwayo bakan

kidel kusikalo wana kudew tad
bikadak didu uyo weng fakom

ki bakayamokabi.”
Kalesa.

Wit yong umi weng fakom mit uta

0.

36 Kale bude Yesus ayo wanang
kinim kanomin weng fakom bakaya-
muba uyo imada nadale wakas tam
am unane, alam weng kidimin kinim
iyo tad nadiwade bakodiw, “kala,
kaba badasal sun umi weng fakom
bakamubaw uyo mit bakoyamo.”
Akiwe, 37 aka weng atung fakadu
bakoyam, “yak kinim mak wit luw
fukadabano kali, beyo ki Got ami
Kinim ami sung ka. 38 Wit yong Kkali,
beyo ki adikum bakan kuw tabodu
umi sung uta ka. Alo wit luw kidel
kali, beyo ki Got ami kasak gu kasel
umi wanang kinim ade badasal sun

25

kali, beyo ki Mafakim ami wanang

kinim ka. 39 Alo nalam Kkin kus tad
badasal sun kaimsa kali, beyo ki

Mafakim alam sung ka. Alo god
kamin guldmin kinim kali, be Got ami
ensel ade god kamin gulamin atan
kali, be am afung am danokabu uta ko.

40 Yak badasal sun ki fako kutad ku-
tad keimsi, ku weing abudulokabiw,

kali alataw beyo ki am afung am déna

ensel tabe fakodiw tad Mafakim ami
kinim gu makuw Kkei imudokabiw

umi sung uta ka. 4! Kale Got ami
Kinim ayo alam ensel imadala ika
yak alam kasak gu tem nadiwade yak
kan kinim ita yak kinim madik iyo
kanoyamiw ban keimusiw so kukuw
mafak fakudin so iyo buduliw tad
gu makuw kei imu nadiwe 42 ika
dibinodiw yak weing kainba kila
unokabiw. Kale kinim iyo kabadakal
bom nadiwo ilimi kail gang tek san
bom amanokabiw kala. 43 A yak
wanang kinim kidel itane ilimi Alaw
Got kasdk gu tem kabadakal atan

eidin taw kei bokabiw. Kale kan ata
kenso namti, dabadaliw kidilak kala.”

Kisol yaw man wdnabu umi weng
fakom uta ko.

44 “Kale Got ami kasdk gu uyo
ulutaw kisol yaw man kalo tawal tem
iwdl wana budu kinim mak utam
nadale ati kudaba kuw, aka buso
utami kuwo kale kalfalbane, aik una
ki yak alami ufek ufek adikum uyo

wansikim si ku nadale kisol kudu
alam kisol utama bakan uyo mo ku-

dokaba. 4> Alo asiki_ makso bako
nadale kala ko. Got ami kasak gu ayo

kalak alataw kala, wansiki dusikin
kinim mak aka bonang amit kin gubu
ki fen ka bom nadale 46 bonang amit
mak utami kala, kale nadale yak
alam ufek ufek uyo wansikim si ku
nadale kisol kudew tad bonang amit
uyo mo kudokaba kala.”

Weik men umi weng fakom uta ko.

47 “Alo Got ami kasak gu ayo kalak
alataw, weik men mak kudaliw dak
wok mik kumun tem abe naduno
takam kidel so takam mafak so tade
48 tow men weinune, takam teindmin

kinim ika gidi gidi kudew maek
badang tei tein bom nadiwo yak

takam kidele kidele ilimi men abu
bom nadiwade yak mafak bo dibiden

bom 49 keimokabiw ayo ki am afung
am danokabu kabaddkal ayo ensel ita
matam bom nadiwo yak kalak kal

kinim kidel kala kale fakat imubiw
kuw a yak kinim mafak keimusiw

itane, 50 didiw yak as kainba daung

tem kal bom ilim kalan aman bom
nadiwade kail gang tek san bom

keimokabiw.”

51 Yesus ayo bakoyam, “kiba
adikum kanomin weng bela mit
so kidiliw bade ya?” Yakane, ika
weng atung fakadu bakodaw, “au,”
akeisiw. 52 Yesus aka bakoyam kala

ka. “Yak adikum sawa kukumin
kinim makuw makuw ika dil sawa
abem bo kukuyamiw ilim kal keisiw

ade Got ami kasdk gu alokso sung
bo kal keisiw kai, ika kinim mak am
kayakim aka alam ufek ufek wakman
kudew yak alam am eimang kutisa
uyo baku kudew maek alam alokso

kisol so dakmak da kudew bom wok
fakudin taw kei bidiw ka.” Kalesa ko.

Nasadet kayak Yesus win banim
keidawsiw sung uta ko.

53 Kale Yesus aka weng fakom
weng bakayaba uyo banimune, aka

kabadak bo kudda un bi 34 tad alam
abiw nadale aka ilimi kawed am
tem katam kal wanang kinim weng

kukuyamane, ika aket diking dakung
bom nadiwe bakodiw, “kuin, mew
kinim bela ami kal keimin bo yako

kalo kudu nadale mudi ddkamin umi
kitid uyo yako kalo kudu ausene?

55 Aka am ginamin kinim ami man
ade alam akunwin be Madiya ade am
nikil win bidi Yemis, Yosew, Saimon,
Yuddas bidi ami nikil. 356 Ade am
wanang kasal bidi nuso bidiw. Kayo
aka ami kal keimin bo yaknang kalo
kudusene?” 57 Kal bom nadiwe ika
kus atam aket kudawoduw bayo,
kalsiw.

Kata Yesus aka bakoyam,
senin kinim alami abiw kasel so alam
am makuw alin so ika win kufoda-
wodiw banim.” 58 Kale nadano Yesus
ayo alam abiw kabaddk ayo dubat

“lum

dubatin kukuw so kukuw mak kana-
mongin banim, watawo kaleyo ba,

imi aket afano kalin banim, kayo
kanosa ko.
14

Yon wok ban bomin kinim gebom
wakadu anbisiw sung uta ko.

1 Kanaba am ddndmin kabaddkal
Edot ayo Galili bakan gawman

kamok kei be kale aka Yesus kanam
kaba sung uyo kidi nadayo 2 bude
alam wok fakudin kinim bakoyam,
“kinima, bela Yon wok ban bomin
kinim namti, kal tala tabe bom nada

kanam kabane! Kano bom nadano
emak dubat so keimin kitid dukum
uyo tad kiwa daubuno.” Yakeisa ko.

3 Kata suwayo Edot ayo Yon dew
faku dawo kalabus am dawtisa uyo
wataw kalan b4, ning Filiw ami kadel
Edoddias uyo takidawsa, 4 kayo Yon
ayo Edot bakodaw, “kaba ning kadel
uyo kudusaw uyo kukuw kidel ba.”
Akanbisa, kayo 5 Edot aka Yon wok
ban bomin kinim ayo anbidono,
kalsa. Kata aka kinim wanang itam
fingon dasa uyo watawo kaleyo b4,
wanang kinim ika Yon be afan lum
senin kinimo, kale aket kudawsiw
kayo ko.

6 Kata Edot alami dausu_ am
dandmin tadune, alam fol wan bom
kei bidiwe Edoddias umi mun uyo

kinim tem kaddakal itol fakel da
buduyo, Edot ayo utam aket wanan-

law sudu si, 7 Got dawsonu nadale
kala ka. “Naka yaknamin so mak
kunamo, kale nadaw dakadalokabaw,
naka kukamongin kuw keidokabi.”
8 Kalane, wanang mat ulumi akun
aket fukanin mak bakomamune, uka
Edot bakodaw, “kala kamano Yon
wok ban bomin kinim gebom uyo

wakadu wom sabat ifo kunamo.”
Akune, 9 kamok ayo wanin wanbiw

kadakal weng abem mak kuti bako
nadale uka utaw so kanamalo kalu,
naka kumamongin kuwo kaleba,
kayo aket keidawu mikabusi nadale
bako, “kalo ulum kanodono, kalbu
uyo kumamin kala.” 10 Kale nadale
kinim mak dabadala yak kalabus am
Yon gebom wakadu 11 nadale wom

sabat dim kuti kudew tad wanang

mat damane uta tabe kudew tad
akun damamsu kala. 12 Kale Yon
alam kinim iyo Yon dam uyo kudu

nadiwe dau dabada yak ika yak Yesus
bakodawsiw ko.

Yesus 5,000 kinim wanin akiwsa
sung uta ko.

13 Kale Yesus ayo kanomin weng
sung uyo kidi nadale kabadak bu
kuda alam tudon kunu kudew anang
iwdn sed gisa bakan mak unane
wanang kinim ika kidilomo kal
unbano, kale nadiwade ika ilim
abiw abiw kalo kuda yan leiw am
ibik tem ei bidiw, 14 Yesus akal yak

wok madik dak bakan tod nadale
kanomin wanang kinim seng seng

bidi itam nadale aket budunlawane,
akaimiasanin uyoimkidel daka bom
keimsa.

15 Kale am makuw ddndmin
kabadak ki bi kuinane, alam weng
kidimin kinim iyo tad nadiwade
bakodaw, “kawta, be dak anang iwan
sed gisa bakan ade am kuinba ade

imin tew kale kaba wakal imadéalawo
yak abiw abiw kd bom nadiwo ilim

wanin mak mo wanino!” Akiwe,
16 Yesus asik weng atung fakadu
bakoyam, “ika unodiw bayo, kiwta
wanin mak dauyamiw, wanino!”
17 Kalane, ika bakodiw, “kuina,
nuka mada budet kim auok kal mak

ade takam alew kuw mada kuwo.”
Akiwe, 18 aka bakoyam, “a be fako

dew tadino!” Yakei nadane 19 aka
wanang kinim bakoyam, “adikum

dak badasal dim tein fakaddlino.”
Yakei nadale beta aka budet katiw
auok kal sino takam alew kuw sino
uyo kudu faku nadale katam fen

abid tikin kin mo nadale aka Got
ken keiyo, akbane, budet kim uyo

kudu fakel fakel ku nadane alam
weng Kkidimin Kkinim kuyamane,
weng kidimin kinim ita tabe wanang
kinim wak geleyamiwe, 20 ika wanbi
galyamane, weng kidimin kinim
iyo wanin madik kuddaliw uyo men
kilung kal abudiw weinsu ko.

21 Kale kinim wanin wanesiw bidi
ding bako 5000 kinim, kata wananga

mana bidi ding bakodongin dakosiw
ko.

Yesus wok dang kun dim tod tod
kamsa sung uta ko.

22 Kale kanabiw kabadékal wabis-
ing Yesus ayo alam weng kidimin
kinim bakoyam, “kiwsik gebom yak
wok madik unino. Yakei, imadala
kunu tem isik uniwe, aka wanang
kinim kanomin iyo imbakaddala uniw
ka. 23 Kale nadale yanol alafin amgu

tikin tam Alaw suksuklawono kale
una. Kale akal alafin tam kal kuina
suksuk bom tein bada, 24 alam weng

kidimin Kkinim itane kunu kudew
un bi yak wok iwyak uniwe, taufed

kutad kunu dadu wok mik fikmin
fakmon tabu gedul man fukan kutad

kunu dadu kinim abuduno kanam
tad bidiw bi 25 am fadena de weng

tabe tadule Yesus ayo yak itamon
kale wok dang dim tod tod ilim
finang tad bom keimane, 26 alam
weng kidimin kinim iyo atamomo
wok dang kun dim be kinim mak

tod tod tadba ka. Kale nadiwade ika
kun banbin dok teiyama wadwad

sawsaw bom fingdn bom nadiwe
ika bakodiw, “kuin sawkal memako
kal bom finganiwe.” 27 Yesus aka
wabising weng bakoyam, “atud
fakada teinino, nalta bo, finganin
b4.” Yakane, 28 beta Bita ayo weng
atung fakadu gan dadaw, “kawta,
atin afan kabalata namti, nalatano,
nakawo wok dang kun dim tod tod
yak katamono.” Akane, 29 Kamokim
Yesus ayo bakodaw, “tadalo, nalta
bo.” Akane, afan Bita ayo kunu kuda
dak wok kumun abe tod nadale tod
tod Yesus atama. 30 Kata aka taufed
kanabu uyo utam nadale fingan bom
nadale wok wak tam da kilanongin
keimi ka. Kale nadale, “kuino kuino,
Kamokim Yesus dakonamal dakona-
mal!” Akan tabane, 31 Yesus ayo
wabising teng fudut yak dew faku
nadale bakodaw, “bu ka! Kaba aket
afano kalin katiw. Watawo kaleyo
aket aket tabebawe?” Akane, 32 beta
alew ika fal matam kunu dim tadiwe
taufed uyo kimi kalune, 33 beta kunu
tem tein fakadabiw iyo Yesus win

kufadaw bom nadiwe bakodiw, “atin
afan kabayo ki Got alam man adik
dawo.” Aksiw ko.

34 Kale beta wok yakan da yak

Genesadet bakan unsiw. 35 Kale
kabadak kinim iyo atamomane,

Yesus alata ka. Kale nadiwade
weng kudaliw yak bakan kabadak

ulum mewso mewso biyamin unune,
36 wanang kinim iyo asanin gam
gam kinim iyo fabudu imadew tad

dakadaw bom nadiwade ika munlaw
bom kaliw, “nuka ufek ufek dukum
dakadakamokabuw bd, kata ufek ufek
katiw mada kuw dakadakamokabuw.
Kale kaba imadalawo, ikil ilita yak

ilim kinang ki malekam bom kide-
lanino.” Akeisiw ko.

15

Fedasi im dil kukuw be kidasu ata
bomo kala.
1 Kale Fedasi so sawa kukumin
kinim so iyo Yedusalem kalo tad

nadiwe Yesus dakaddlaw, 2 “watawo
kaleyo kam weng kidimin kinim
iyo num fasel sawa dauyamsiw uyo
lukelbiwe? Ika teng wok ban bomin
uyo bomongin banim, kata ika wanin
wananabiw.”  Akiwe, 3 Yesus aka
weng atung fakadu bakoyam, “a
watawo kale kiba Got ami sawa weng

uta lukel bom nadiwe kilimi kukuw
uta kudew fakuyabiwe? 4Kata Gotayo

bako nadale, ‘kakun so kalaw so iyo
win kufoyamino.” Kale nadane ‘kan
kinim ata akune, alawe gan abuyama
namti, anbidiw fikalandmin kuwo.’
Kalesa. 5 Kata kiba bako nadiwe,

‘kinim mak am akun so alaw so
bakoyam naka kim kuyamongin

kisol kai, Got ami kudawokabi.’
Kalanaliw. ¢ Kata kiba kukuya bom

kilim kaulel win kufddawin kisol
kukayamodiw b4, kalanaliw. Kale

kiba belami kukuw beta kanamabiw
uyo nulum fasel kukuw kae, kale

kana bom nadiwe Got uyo weng
kuddk tabid kuddyabiw. 7 Kale kiba
atin fong awang tei, Aiseya ayo
kim guton bako nadale, & ‘kanomin
kinim wanang bidi kala, bon tem
kuw nam win kufanamabiw, kata ilim
aket uta mak kunamongin banim,

9 jka sak nam win kufamuw kae, kal
bom nadiwade ika kinim ilita sawa
kuw kidelbiw uta kukuyamabiw ko.” ”

Kalesa.

10 Kale Yesus ayo wanang kinim
seng weng gan dayama tad atamiwe,
aka bakoyam, “nam weng bakoy-
amono Kkalbi ayo kilung tem dok
di kidela kidi mit kal keidin kala,
yak yakndmin uta bon tem leiw kile

unebu buso kinim daw mafak dakabu
b4, kata yak yaknamin uta bon tem

leiw matami unebu uta ta bom Kinim
daw mafak dakabu ko.”

12 Kale beta weng kidimin kinim
iyo tad nadiwade dakadalaw, “kaba
kalam kale, Fedasi ika weng bela
kidi nadiwade im aket mafak keiyam
be ta?” Akiwe, 13 aka weng atung
fakadu bakoyam, “adikum ufek ufek
sun Natim abid tikin kayak alata
kaidongin banim, bo aka kimkim

so fadila kudew matam teidokaba.
14Kale kiba Fedasi iyo kano imadadlin

kala. Ika ilimi bo kin mat ade kin
mat madik imi dolok mo imadew
kdmin kinim. Kale be kan mak
kin mat ata tabe yak kin mat mak
ayo dolok mo dew unoma banim.
Kale alo kanamodiw bede alow
alow makuw fakang kale wok tem
unodiw ka.” Yaka. 15 Kata Bita asik
bakodaw, “kala weng fakom dam
be bakoyamalo.” Akane, 16 Yesus
aka fakadu bakodaw, “kabalawso
kaba aket fukanongin banim dako
lum lum bawe? 17 Kaba mew ufek
ufek kutam bon tem dadawe Kkal
leiw dak mat abe nadule ulum leiw
dak abe unemalu so mak utam kal
keimaldwe? 18 Kata ufek ufek bon
tem leiw matam tade bu uyo aket

tem kabadak kalo matam fuk tam
dakabu uta ta bom kinim ayo daw

mafak ddadokabu kala. 19 Kaleyo

aket tem kabaddkal aket tetin mafak
tade budu uyo kinim dbom, wanang

kinim sakadin bom, sak ait ilu bom,
yakot wan bom, ibakanin weng so
ididlin weng so keimin 20 uta kinim
dam mafak dayabu, kata teng wok
ban bomin bodongin banim wanin
wanin uyo kinim daw mafak dddomu
banim be.” Kalesa ko.

Keinan kinim mit wanang umi aket
afano kalin umi sung uta ko.

21 Yesus aka bakan kabaddk uyo

kuda nadale binoda un bi yak Taya

abiw so Saiddon abiw so im bakan
kuw tabodu una. 22 Kale Keinan
bakan kalo Mifiw wanang mak tad

nadule Yesus atam aman dawtade
bom nadule bako, “Kamokim Dewit
man low kawta, kaba nam aket
budun so mak daunamodaw badeyal!
Nam mun uka sinik mafak geiumuda
kal funin dukum kuduyabuno.”
Akune, 23 Yesus aka um weng atung
fakadu weng katiw mak bakoma-
mongin banim, kata alam weng
kidimin kinim iyo wis sanlaw bom
nadiwe bakodiw, “kudalaw unuk
kala. Uka num yan abo tad bom
mun imtade tabebuno.” Akiwe,
24Yesus aka weng atung fakadu bako,
“naka namadala tasi uyo tad yak

Isadael kasel siwsiw taw kalo maklo
keisiw im finang kuw tasi.” Kal bom

keimane, 25 wanang uyo tad alam
kin gubuyo kal katun luko dudak
di nadule bakodu, “Kamok kawta
dakonam kala.” Akune, 26 aka weng
atung fakadu bakomama. “Man imi
wanin uyo mayan akiwin ba, be
kukuw kidel ba!” Wakane, 27 uka
bako nadune, “au, Kamokim bude,
kata mayan ika akum mit mit ilim

tabalasew wanin but but sikel budu
wanan unbiw.” Akune, 28 beta Yesus

ayo weng atung fakadu bakomam,
“wanang kuwta, kum aket afano

kalin be dukum. Kale kulum kanona-
mako, kale aket fukanbaw uyo

kanokamu ka.” Kalane kabaddkal
ulum mun uyo sinik mafak ba kuddsa

ko »

Yesus 4,000 kinim wanin wak ge-
leyamsa umi sung uta ko.

29Kale Yesus aka bakan be kabadak
kuda nadale Galili bakan wok mik
badang unom tam amgu kot dim kal

dak tein badano, 30 kanomin wanang

kinim bo ika tade bom nadiwo ika
kinim makal fakanuk gam so kin mat

so kun afum so kabom so waw asanin
gam gam so bo ika imadew tad alam

yan mewso imti bidiwade, aka kidel
imkanamsa. 31 Kale kidel imkan

badano weng kabom ayo weng dakat
baka bada, kun afum kidel kei bidiw,
makal fakanuk gam ken tufi budu, kin
mat ken kin ba kei bidiwade, wanang
kinim iyo kin madiw ata bom nadi-
wade Isadael kayak Got kalfalawsiw

ko.
32Yesus alam weng kidimin kinim

gan dayama tadiw, aka bakoyam,
“naka mew wanang kinim ika tadiw

nuka ka bom bi am alewbino kei-
duwade kamano im_wanin mak
wanongin banim. Naka imadali

imin tew unodiw banim ade masi
leiw ei bom imin tew mak iw teinba
keimin kala, kale bom nadino im
aket budunamba kala.” Yakane,
33 alam weng kidimin kinim iyo
weng atung fakadu bakodaw, “anang
iwan sed gisa bakan be kala yako

kal wanin mak dew tado kanomin
wanang kinim seng be dauyamuw

wanokabiwe?” Akiwe, 34 Yesus aka
bakoyam, “budet kim wataw kal
kiba dew bidiw.” Yakane, Ika bako
nadiwe, “budet kim fet kal ade takam
katiw kul fakadu beno.” Akiwe,
35 aka wanang kinim seng iyo weng
dauyama dak bakan teiniwe, 36 beta

aka budet kim fet kal so takam so
uyo fako kudu nadale beta Alaw

ken keiyo, akanbane, fakel fakel
dau nadale weng kidimin Kkinim
dauyamane, weng kidimin kinim ita
tabe wanang kinim wak geleyamsiw.

37 Kale ika wanbi gal ima but but
madik kano kuddliwe, beta yanol
weng kidimin kinim ika men fet kal

abu weinu kusiw. 38 Kale kinim im
wanin wanesiw ami ding bakosiw

ayo ki 4,000 kal, be kinim ita ka,
wananga mana be deng bakodongin
banim. 39 Kale Yesus aka wanang
kinim imaddla uniwe, yanol beta aka

tam kunu tem tein nadale Makaddan
bakan unsa ko.
16

Mudi ddkamin kukuw mak uta-
mumo, kale kuek di ddkaddmin sung
uta ko.

1 Kale Fedasi so Seddusi so iyo tad
nadiwe Yesus dawkuku dakadaluwo,
abid tikin mudi mudin kukuw mak

kanodayo afan aka Got amiyo kal
tasane kalumo, kale dakadaliwe, 2 aka
yan ki bakoyam, “kilim kal kiba am
atanim un bi ban teina kal keidomo,
au bo am kuinane, kaleyabiw ade

kiba katam fen abid tikin am ked
taba kayo, au bo am kidel danane,

kaleyabiw 3 ade kutim mak matam
somo am lung fako nada midikala
ka. Kale nadiwe am weiw tadongin
keimano, kaleyabiw. Kale kiba abid
ami kin ndm ki atam nadiwade au,
be kanomin am ddna dana kaleyabiw

ka. Kata kiba kamano Got ami kukuw
kanaba umi mit uyo mak kiba kal

keidongin banim. 4 Kale kamano
kinim mit teiniw kiba, mafak keimin
kinim tein bidiw kayo, kiba Got aket
kudawongin banim kei bidiw ade
kiba mudi dakamin kukuw ki utam
kal keidumo, kal bom fenbiw, kata
naka mudi ddkamin kukuw so mak
kano kukuyamokabi ba, kata naka

Got Yona ami mudi dadawsa sung
uta kuw kukuyamokabi.” Kalbane,
Yesus ayo imadd unsa ko.

Fedasi so Seddusi so im s kalbiw ki
dufo bom nadiwo kala kalin sung uta

ko.
> Bude ika wok mik yakan da yak

madik uniw, kata weng kidimin

kinim ika aket lukuw imane wanin
budet mak dew unongin banim

dakosiw. 6 Kale Yesus aka bakoyam,
“Fedasi so Seddusi so imi iso kalbiw,
be kiba dufo bom nadiwo,” yakeisa

0.

7 Kale ilim tudon weng bakodawa
bakodawa bom nadiwe bakodiw,
“am weng bakoyama, be watawo
kaleyo ba, nuka wanin budet mak
dew tadongin danim kayo bakoya-
mano.” Kalaniwe, 8 Yesus aka imi
weng baka bom mit abo bidiw uyo
alam kal kei nadale aka bakoyam,
“kiwta, kim aket afano kalin bo katiw

tei. Watawo kale kiba kibilim tudon
wanin budet banim buso kuwo,
kalbiwe? 9 Kiba budet auok kal kuw,
kata kinim 5,000 kal ika ken wan
bi galyamase uyo fukan dadongin

banime? Ade budet bid liklik kudaliw
umi men uyo utaw kal uta weinu

kusidiwe? Bade kiba bumi mit uyo

mak kal keidongin banime? 10 Ade
budet kim fet kal kuw, kata kinim
4,000 kal ika ken wan bi gal imu
bid liklik bi kuddliw, men utaw kal

uta weinu fa budu mo Kkusidiwe?
11 Naka budet umi sung bakayabi

ba. Kale kiba watawo kale be kal
keidongin banim. Naka bakoyam

Fedasi so Seddusi so imi iso kalbiw
kauok ki kidela uta bom nadiwalo,

yakbi bo.” Yakane, 12 beta ika weng
mit kal kei nadiwe, “au, aka is budet
so fumin umi sung uta kitid weng
bakaba, ba be. Kale nadiwade aket

tet daudomo Fedasi so Seddusi so imi
sawa kukumin umi sung weng Kkitid

beta bakaba ka.” Kalesiw ko.

Bita Yesus dam weng bakodawsa
sung uta ko.

13 Kale Yesus aka yak abe tam
Sesadiya Filibai abiw bakan kal tam
nadale aka alam weng kidimin kinim
bakoyam, “wanang kinim ika im
aket Got ami Kinim be kan atanako,
akandbiwe?” Yakane, 14 ika weng
fakadu bakodaw, “madik im weng
‘Yon wok ban bomin kinim atano,’
kal bidiw, madik itane bako nadiw,
‘Naitsayo,” kal bidiw, waw madik
itane bako, ‘Yedimaya ata nam, lum
senin kinim madik ita nam, kal
bidiw,” keimaliw.” Akiwe, 15 asik
bakoyam, “kibilimi ayo naka kan
atano nakandabiwe?”

16 Kala nade Bita asik weng
atung fakadu bakodaw, “kabade Got
Walusa Kinim ade Got Motabid ami
Man ade kabalata buta.” Akane,
17 Beta Yesus ayo weng atung fakadu
Bita bakodaw, “Saimon Yona min
kaba, ken ban kidel tein bom
kalfalbaw ka. Watawo kaleyo b4,
kaba afan dam weng bakodaw be
kinim mak ata kuw misun teikama
bakodin taw audaw, kata be Natim
abid tikin kayak alata kuw misun
teikamano bakodaw. 18 Kale Saimon,
naka bakokamon kala, kaba kam
win be Tum.” Akeisa. Be Gadik
weng Bita kalbiw. Kale naka tum
abak bemi dim kal Got ami kinim
gu uyo fabudu mo imudokabi ade
fikalandmin adikum umi Kkitidim
uyo tabe anik anik auyamoma

banim. 19 Naka Got kasdk gu tem
biydmin yal ddkaddmin ki bidi faku
kuyamokabi. Kale kiba yaknamin
uta bakan kaddk yal leidokabiw,
Got akal katam kano yal leidokaba
ade yaknamin uta bakan kadak kiba
yal bisu kudokabiw Got akal kano
katam yal bisudokaba.” 20 Kale beta
Yesus ayo weng kidimin kinim weng
anuyam nadale bakoyam, “kinim
so mak bakoyam, naka Got Walusa
Kinimo, yakin ba ko. Yakeisa.

Yesus alam fikale tala tabokaba
bakoyamsa sung uta ko.

21 Kale kanabiw kabaddk alo Yesus
ayo weng kidimin kinim iyo weng
kidasu bakoyamono kala ka. “Naka
yak Yedusalem wunokabi uyo Yu
kayak imi gebom gebom so bokal
kayak as fakiw dakadawin kinim so
sawa kukumin kinim so imi teng

ban dim abe kal funin dukum kudu
nadile nanbidiw fikalokabi ade naka
fom lung kal bi am alewbino kei
nadile asiki tald tabokabi.” Kale
bakoyamse ko.

22 Kata Bita aka Yesus ayo dew
takas yak kaek abe nadale kitid weng
bakodaw, “Kamokim kaba, kanodin
kukuw bo kuddlaw kanakamin ba
ade bo atin kanokamodiw banim
keidin kala.” Akane, 23 Yesus
ayo dumade nadale Bita bakodaw,
“Mafakim kaba, namada sakabal
kala! Kaba nam leiw uyo atinamin

ba ade kam aket fukan da bom
kanabaw uyo kinim im aket fukanin

uta fukanbaw ade bo Got ami aket
fukanin b4.” Akei nadale 24 weng

kidimin kinim bakoyam, “kan kinim
ata nam yan aboda namti, alami
aket uyo fukanin ba, lukuwu kuda
nadale alami as dawing dakdmin
uyo kudew nami yan abodak kala.
25 Kan ata alam sinik so biydmin ki
luk dudu be kai, aka ken iw kulel
keidokaba, kata yak kan ata alam
luk duduyamin bu kuda, nam luk so
weng kidel umi luk so ki dudulokaba,
aka sinik so biydmin uyo iw kulel

kei kudédloma banim. 26 Kinim mak
aka mew bakan dim ufek ufek bo
adikum kudulokaba, kata aka yak

sun as kainin abiw unokaba. Be kene
bade ba? Babiyo, aka yakndmin ufek
ufek uta kudu mo nadano asiki maek
sun biyamin uyo kudulokaba?

27 Got ami Kinim aka alam Alaw
ami lamlam tem, alam ensel so
tadokabiw, kabadakal aka adikum
wanang so kinim so iyo ilim kana-
musiw  umi yan kukdyamokaba.
28 Kale naka atin afan dam weng
bakoyamon kala, madik kamano
tod bidiw kiba fikalongin dako alom

nadiwo Got ami Kinim_alam kasak
gu so madak aba atamokabiw kala.”

Yakeisa ko.

17

Yesus kinam kukum keisa sung uta
ko.

1 Kale am bokuw kal banimane,
Yesus ayo Bita, Yemis waw alam muk
anung Yon keida nikil ilifin imadewa
ki un bi tam amgu kimisung mak

umi tikin kal unsiw. 2 Kale ika
tam kal Yesus ayo atamomane, akal

kinim kinam kukum keida ka, kale-
siw. Ade ami kindm ayo ki atan eidin

taw kei nadale alami ilim kal akal
atin namal lamlam gan bi kudaba
ka. Kalomo, 3 kinim alew Mosus so
[laitsa so kuw tad ilimi kin gubuyo
kal misuna bom Yesus so weng bak-
abiw ka. Kale nadiwe 4Bita ayo Yesus
bakodaw, “Kamokim kawta, kadak ki
ken bumo, kalbuw kale kalam aket
so keno, kalbaw namti, ken nuka
gusdk am alewbino mak kufo gine
naduwo mak be kami, mak be Mosus
ami, mak be Ilaitsa ami audumo.”
3 Kal bom bakam sadane ibin kait ta
be falfal namas imudane, ibin tem
kaokal weng mak bako kala ka. “Bela

nalam Man ade naka am aket ki atin
yakabesi. Ade naka atin am idak ki

teinbi. Kale kiba kidela am weng
kidilaw bom nadiwo kala.” Kalesa.

6 Kale weng kidimin kinim iyo
weng bela kidi nadiwade mikabu,
bila ddk bakan abe ilim kin gubu
uyo kuwo bakanu nadiwade ika wad-
wad sawsaw bom finganiw. 7 Kata
Yesus aka tad nadale teng dew yak
maleyam nadale aka bakoyam, “kala
kan todino, kiba finganin ba.” Yaka

nade 8 beta ika mik dakfo katam
fenomo kinim banim, alam Yesus

alafin tod be ka, kalesiw ko.

9 Kale nikil asiki kot daw kaddak
mo tadom nadiwe, Yesus ayo weng
kidimin kinim alewbino iyo weng
anuyam nadale bakoyam, “kiba

kanomin kukuw utamiw be kiba
kinim so mak bakayamin ba, alam

kanom sading kale sidiwo Got
ami Kinim ayo fikale tala tabano.”
Yakeisa ko.

10 Kale beta weng kidimin kinim
iyo dadkadamin weng mak Yesus
dakadalawiw. “Watawo kaleyo sawa
kukumin kinim iyo bako nadiwe
Ilaitsa asik gebom tadano, Walusa
Kinim be yanol tadokabano kale-
siwe?” Akiwe, 11 aka weng atung
fakadu bakoyam, “au, be afan ka.
[aitsa asik gebom tad ufek ufek
adikum uyo kidelawokaba. 12 Kata
naka dam weng bakoyamon, Ilaitsa
asik gebom tase, kata wanang
kinim iyo ami kin gubu uyo kidela
atadawongin banim kei nadiwe ilim
aket yaknodawumo, Kkalbiw uyo

kanadawsiw. Kale leiw makuw
ulutaw be ki Got ami Kinim akal
kano ilim teng dim kal, kal funin

kudawokabiw.” Kalane, 13 weng
kidimin kinim iyo kal keidomo, aka
Yon wok ban bomin kinim ami sung
bakayaba ka. Kalesiw ko.

Yesus man kinim mdt mak kidel
dausa sung uta ko.

14 Kale ika tad wanang kinim seng
itamiwe, kinimm mak maek Yesus kin
gubuyo kal katun katun luko dudak
di tein nadale bakodaw, 15 “Kamokim
kawta, nam man be aket budunin
daudawalo! Aka madaw gam kale

aka madiw madiw bom nadale kal
funin dukum kuw kei bom nadale
sun kuw anak weing ka bi bom

nadale sun kuw anew dak wok ka
bi bom keimdabano, 16 naka dew tad
kami weng kidimin kinim dayami,
kata ika kidel daudongin dakobiwo.”
Akane, 17 Yesus aka weng atung
fakadu bakoyam, “au, kiba aket afan
kalongin banim ade kukuw mafak
kuw keimin kinim mit kiba! Naka

kiwso sun tein bokabi b4, ade naka
kiwso bo dakbu bom bi am utaw kal
uta keidokabinale?” Kalbane kala.
“Man ayo dew tadalo!” Akeisa.

18 Kale beta Yesus ayo sinik mafak
ngadak fuko dawtidane, sinik mafak
ayo man ba dabadad yak abe kei
badane, kabadakal man ayo kasasa

19 Kale weng kidimin kinim
iyo ilifin gei dau nadiwe, Yesus
dakadalaw, “watawo kaleyo nuka
sinik mafak ayo fotabuw unoma
banime?” Akiwe, 20 aka weng atung
fakadu bakoyam, “watawo kaleyo
b4, kim aket Got afan kalin uyo
katiw, kayo naka atin afan dam
weng bakayamon, kimi aket Got afan
kalin uyo mew mada yet luw kalbiw
alataw nam, bude kiba amgu bela
bakomam, kadak bo kuda yak kaek
unalo! Wakiw, afan kuda yak kaek
abomu ade yaknamin mak kiba ken
kanodoliw ba uyo ken kanamodiw

ka. 21 Kata sinik mafak fotabamamin
leiw be deng mak b4, kata be leiw

makuw alam imin fale nadawe Got
so weng bakanin bemi leiw kuw ka.”

Yakeisa.

22 Kale ika tad Galili kal fabudumao
nadiwe Yesus aka bakoyam, “Got ami
Kinim ayo wasi gi dauyamiwe, 23 ika
anbidiw fikalokaba ade am alew-
bino kei nadale aka tala tabokabano
kalane, alam weng kidimin kinim iyo

aket mafak mafakyamsa ko.

Yol am abem umino kale tumon
takis keimin sung uta ko.

24Kale Yesus so alam weng kidimin
kinim so iyo tad Kabeniyam abiw
tadiwe Yol am abem umino, kale
tumon takis kudmin kinim iyo tad
Bita atam nadiwe bakodaw, “kawta
kimi Kukumin kinim ayo kisol
so mak kudu Yol am sanabane?”
Akiwe, 25 Bita ayo ami weng fakadu
bakodaw, “au,” akei nadale beta
wakas matam am tadane, Yesus
ayo asik Bita bakodaw, “Saimon
kam aket watawo kalbawe? Mew

bakan dim kamok kamok ika takis
be wanang kinim madik imi dim

kal kuamdamaliw bude ilim muduw
dim kal kudmdmaliwe?” Kalane,

26 Bita asik yan kidaw bako nadale,
“ba, ika kinim madik imiyo kal
takis kuamamaliw.” Kalane, beta
Yesus ayo bakodaw, “ilim muduw
ika takis modongin dakoyabiw.

27 Kale nuka takis bo nuso sdnoduw
b4, kata masi nuka kudaluwe, ika
kus itamodiw. Kale kaba dak wok
mik kimai dawbino nadawo takam
kamakikiw dabudu nadawe bon tem
tako dau kalomo tumon makuw mak
bu ka. Kale nadawo dew tad kalami
so nami so Yol am kaw tam umi takis
uyo modal kala.” Akeisa ko.

18

Abid tikin kasdak gu be kan ata

dukum?
1 Kale kanabiw kabaddkal weng

kidimin kinim 1iyo tad Yesus
dakadalaw, kaliw ko. “Abid tikin kasak
gu be kan ata dukume?” Akiwe,
2 Yesus aka man katiw mak gan
dadawa maek ilim iwyak tem todane,
kala ka. 3 “Naka atin afan dam weng
bakayabi. Kale kiba kukum kei man
katiw taw keidokabiw. Beta kiba
abid tikin kasak gu tem biyamin uyo
yak unokabiw. 4 Kan kinim kawta
kabalam win kufdmongin banim kei
nadaw man belataw keidaw namti,
kawta abid tikin kasak gu tem uyo

win dukum kudulokabaw > ade kan
kinim kawta man katiw mak nalam
win dim aket daudawokabaw namti,
be nalaso aket daunamaw ko.

6 Kata kan kinim ata man katiw
katiw nam aket kunamsiw iyo

makuw mak tudolawa ta bom nada
ban keida namti, aka sok gei tabamin

mafak uyo akamam atin tam so
kudulokaba. Kayo bede kinim ayo

kama aket fukan dd kanodon kala
namti, kamakal kinim ayo tum

dukum kudu kuek gitiklaw sok gei
dabadaliw yak sol wok kumun unom
awal dako fikalokaba, beta ken ka.

7 Kolo bakan kayak mada ika
lukso ka! Watawo kaleyo b4, kinim
madik ika aket takoyamiw ta bom
ban keibiw, kata bo kano kukuw
mafak kanamino, kalesu kayo ko.
Kata kinim yak madik imi kanoyama

ban keibiw kinim beta atin lukso
ka! & Kata kam tenge yane uta

mak kanokamu ta bom ban keidaw
namti, gitas wakadu kubinoyamin

ko! Yaknamin leiw uta kidel, teng
banim yan banim tam abid tikin
unemin uta kidel bade teng so yan

so alew kei badaw Got ta bom fudut
kabinoda yak sun kuw as Kkainin

abiw unemin, uta ken? 9 Ade kalam

kin uta kanokamu ta bom ban
keidaw namti, walu kubinoyamin
kuw ko. Yaknamin leiw uta kidel, kin
makuw abid tikin tam unemin uta
kidel bade kin alew kei badaw Got
ta bom fudut kabinoda yak as kainin

abiw unemin uta ken?”

Iniman siwsiw maklo keiydmin umi
weng fakom weng uta ko.

10 Kiba kidela uta bom nadiwo
kala. Kiba masi man katiw katiw
iyo win banimo yakin ba kala. Ka-

leyo naka atin dam weng bakoya-
mon, imi ensel iyo abid tikin kal sun
kuw Natim ami kin gubuyo kal bidiw,
11 kata Got ami Kinim ayo tad kinim
wanang kalo maklo keisiw imi kail ba
takeikuyamono, kale tase ko.

12 Kale kinim mak aka siwsiw
ulumi ki deng alewbino dutamo
bati madik (100) kal kin mobe, kata
makuw mak be kalo takas tam
makalo keidokaba. Kam aket aka
yakodokabane? Au, aka siwsiw deng

alewbino dutamo luwan madik kal
(99) bo amgu kal bakadu imada

nadale yak makuw mak sakabeba,

be fen kdmokaba ko. 13 Kale naka atin
dam bakoyamongin keimi. Aka fen

ka bi utamokaba uyo makuw um
aket kalfalokaba uyo siwsiw deng

alewbino dutamo luwan madik kal
(99) im kalfalyamin taw bda. 14 Kale

be ulutaw, kale kibilimi Kalaw abid
tikin be am aket ayo mew man katiw

katiw as so mak kalo maklo keidoma
bayo. Kaleyaba ko.”

Duw ban keikamokaba umi weng
sung uta ko.

15 “Kale kaba, kam duw mak ata-
maw ban keikama namti, yak ata-
mawe, alow Kkilifin tein ami ban
keikama uyo kukudawaw ade aka
kami weng kidikama namti, kam
duw ayo dew maek kalam mit tem
dddaw ka. 16 Kata aka kam weng

kidikamongin danim dakoda namti,
kinim alewo makuw ita imadew yak
dadawo, Got godin weng bakosa taw
kano, ‘ita yak nadiwo ami kanaba
uyo, ita weng kidi kin walalin kala.’
17 Kata aka atin bano kale nada
imi weng kidiyamongin banim keida
namti, tad Got ami wanang kinim
gu imi dim teidaw, aka imi weng
so kidiyamongin banim keida namti,

kano kidelawin dabadaliw sdk bindl
keidaw ban keimin kinim ilitaw kei-
dawin kala.

18 Kale naka dam weng bakoya-
mongin keimi. Kale kan kawta bakan
kadak bom yaknamin mak bu kan-
odomu bano, kalbaw namti, Got akal

bo kano kudala bo kanodomu banim
ade yaknamin uta bakan kadak alom

bako au, bu kanoduko kalaw namti,

Got akal kano kuddala kanodokabu
kala.

19 Kaleyo naka asiki makso bakoy-
amon kala, kinim alewo alewbino
mak au, kale bakan kadak tein nadiw
yakndmin mak kanamiw namti, Na-
tim abid tikin kayak akal afan kalak
kala. 20 Kaleyo kinim wanang alewo,
alewbino ika nalam win tudow dim
tada tada dek amki tein bidiw namti,
nalaso imi wol bakedi makuw tein
bokabuwo.” Kalesa ko.

Wok fakudin kinim aket budunin
banim umiweng fakom weng sung uta
ko.

21 Kale beta Bita ayo maek Yesus
dakada nadale bakodaw, “Kamokim
kawta, kinim duw ban keinamokaba,

be leiwwataw kal mo nadino am ban
keimin uyo lukuwu kudalawokabine?

Leiw fet kal modomi be kene?” Aka
nade 22 Yesus ayo fakadu bakodaw,

“fet kal kuw fakadamin ba, kata

wlum kano sun kuw kuek di lukuwa
kuddalaw unemin ko.” Akeisa.

23 “Kaleyo abid tikin kasak gu
tem biyamin uyo ki kalak ulutaw
kale, kamok mak aka alam wok
fakudin kinim imi yan keidawsiw
uyo kudulono, kalokaba taw. 24 Kale
aka yan kisol taktak bom keimane,
kinim mak 10,000,000 Kina yan
keidawsa ayo dew tad dadiwe, 25 beta
kisol yan keidawsa kinim ayo ken

alam kisol yan uyo modoma banim
keida, kayo kamok aka kinim be
bakodaw, ‘kinim kaba, kalam kadel

so kalam muduw so kalami so kalam
ufek ufek so uyo kudew yak nadawo

wansiki dusiki si dau nadawo beta
yan uyo modal kala.’ 26 Kale wok

fakudin kinim ayo alam kamok kin
gubuyo kal katun katun luko dudak
di nadanade mun da bakodaw,
‘kamok kaba, fiaw asadawo naka
kam kisol uyo adikum kikamokabi.’
Akane, 27 wok fakudin kinim alami
kamok ayo aket budunlawane kinim
ayo alam Kkisol yan keimusa so kinim
alami so uyo min tala dabadasa ko.
28 Kata kinim wok fakudin kinim
ayo unom nadale leiw kal alam

afadow wok makuw fakudin kinim
kisol kung gebom ulumi ki auok kal

yan keidawsa ayo atam nadale yak
fukun faku anbidono, kale nadale
bakodaw, ‘wabising kamano ki nam
kisol ydn keinamsaw uyo kunamalo!’

Aka. 29 Kata alam afadow wok
makuw fakudin kinim ayo dakel

dak alam kin gubuyo kal katun luko
dak tein nadale bakodaw, ‘kawta,
fiaw asadawo, naka kalam kisol uyo
yan ki kukamono.” Akane, 30 aka
weng ilaludaw nadale daw tam mo
dew yak kalabus teida bada bi kisol
uyo adik yan keidawano dabadasa.
31 Kale wok fakudin kinim madik iyo
kanabiw uyo utam im aket kolo kal

bom nadiwe tad ilim kamok atam
nadiwade adikum imi kanodiw uyo

filela ku bakodawsiw ko.

32 Kale beta kamok ayo asiki
wok fakudin kinim ayo gan dadawa
matam am tadane, aka bakodaw,
‘wok fakudin kinim mafak kawta,

kaba munam bom aman tabaw ta
bom naka kami kisol yan keimin

uyo banima kukamsi. 33 Kata kaba
nam kano aket budunama, yan
keimin banima kukamsi ulutaw b4,

kaba kalam kafadow wok fakudin
kinim ayo aket budun dadawin dako

sadawo.” Akeisa.

34Kale kamok ayo aket kaim fakbu-
dawa, alam wok fakudin kinim ayo
dabadala kalabus am kin moyamin
kinim ita tal leiw kukadaw bi alam

kisol yan keidawsa uyo adikum

dakaddala ka. Akeisa. 35 Kale kamok
belami kanosa be nam Natim abid
tikin kayak ta bom yak kan kawta

kakanum ban keimin uyo lukuwa
kudalawongin banim dako badaw
kam kanakamokaba taw kanosa ko.”

19

Wanang kinim dabudu dabaddla
dabadadalain sung uta ko.

1 Kale Yesus ayo weng bakaba
bela adikum banimane, aka Galili
kuda yak wok Yoddan madik Yuddia

bakan kuw tabodu una. 2 Kale
kanomin kinim wanang iyo Yesus

yan abo tade bidiwo, aka kabadakal
im kidelsa.

3 Kale Fedasi madik ika tad Yesus
atam dawkukumumo, kale nadi-
wade ika tad bakodaw, “kawta,
kinim wanang kudu wanan unom
yaknamin kukuw mak utama mafaku

ka. Kale kudamin be abem bade
kene?” Akiwe, 4 Yesus weng anung

kalayam bako, “kiba Got sawa bo
kimaliw, kata kal keidongin banim,
‘suwayo kamakikiw Got aka kinim so
wanang so kidel imusano.” Kalesu.

> Ade ‘bemi mit ata kinim aka akun
alaw imadda takas yak alam kadel

dim fewane, alew dam makuw

keidokabiw.” Kalesu. 6 Kale alew
ika alew Kkei takas yak aba maek

aba keidoliw banim, kata ika alew
dam makuw keidiw, kayo be Got ata
imlako imuse, kayo kinim mak bako,
‘naka dam makuw keisuduw uyo
kuda tako kudono kalin ba.” ” Kalane,
7 Tka fakadu bakodaw, “4 watawo
kaleyo Mosus aka sawa mak bako
nada, ‘kan ata kinim wanang kudu
alom alam aket bako, “kudalono”
kala namti, aka sauk kon mak god
ku, kudu kudalino kalin weng godu
kumam kudalaw unemuko.” Kalesa,
bude?” Akiwe, 8 Yesus ayo imi weng
kalayam, “Mosus aka bakoyam, kano
wanang kudu kudamino, yakeisa. Be
watawo kaleyo b4, kiba aket kitid
keiyama Got weng kukumin uyo
kidiloduw bayo, kal bidiwo, kayo
aka kanam kale bakosa, kata be
suwayo kamakikiw Got ami Kinim

mit lusa kal kanam kalesu ba. 9 Kale
naka bakoyamon, kinim kan ata

wanang kudu kuda yak wanang
kukum kudula kai, aka sakadinin

kinim keida. Kata afan alam kadel
dil wanang usik tam sakadin kamu

ka, kale nadano kuda yak wanang
kukum kudokaba beta afan aka
sakadinin kinim keiba ba.

10 Kale alam weng kidimin
kinim iyo bakodaw nadiwade,
“wanang kudu kudamin umi weng
mit bo wulufin kai, alam bede
wanang Kkuddmin bo kuddyam
kawkes teindmin uta ken buyo.”
Akiwe, 11 Yesus weng anung fakadu
bakoyam, “mew kim weng bakodiw
bo kinim wanang adikum iyo
kanodin kukuw bo keno, kale au
kaleyabiw ba, kata alam yak Got
alata kanodin kukuw dauyama au
kaleyabiw ita kuw ken kano bodiw
kala. 12Kaleyo kinim kawkes biydmin
be mit seng seng kale, kinim madik
ikil ilim aukun kanodin imusu, kayo
ika wanang kudamin bo im kakan,

alo madik ika kinim ta bom sudum
sudum auyamiw wanang kakan

keiyamaba, alo madik itane Got ami
abid tikin kasdk gu umi wok faku
bom nadiwo kayo kano kawkes
biyabiw. Kale yaknodin kinim ata au

naka bo kano bon kala namti, kano
dabadaliw kawkes bok kala.”

Yesus man im kinim ddsa sung uta
ko.
13 Kale kinim madik ika man
fabadu imadew tad Yesus dakadaw
buduwo, teng dew yak gebom dim

teiyam im kinim dakamako, kale
nadiwade imadew tade bidiwe,
Yesus weng kidimin kinim iyo man
imadew tadebiw iyo ngadak fuko
imtidiwe, 14 Yesus ayo bako nadale,
“man iyo imadaliw tad natamamino.

Kiba imtamanin ba kala. Kale be
watawo kaleyo b4, abid tikin kasak

gu be ilimi ka.” Kalesa. 15 Kale aka
teng dew yak gebom dim dawtiyam
im kinim dakam si banimune, aka
kabadak uyo kuda unsa ko.

Man kinim kasd kisol kamok ami
sung uta ko.

16 Kale kinim mak tad Yesus
atam nadale bakodaw, “Kukumin
kinim kaba, naka yaknodin kukuw
kidel uta faku alom nadino yak
sun sun biyamin bo kudulokabine?”
Akane, 17 Yesus asik weng yan ki-
daw, “watawo kale kaba dakaddnam
utakun uta kidelo nakbawe? Kidel

be kinim makuw ata kuw kinim
kidel. Kale kaba sun sun biydmin

uyo kuduno, kalaw namti, kaba sawa
adikum uyo kidel kuw dew faku bom
nadawano,” akane, 18 kinim kasa
ayo weng kaldlaw, “yakndmin sawa
utana?” Akane, Yesus asik weng
kalalaw, “kaba kinim angkukamin
b4, wanang kinim dikin sakadinin
b4, yakot wanin bda, ibako kin
walasino kalin b4, 19 ade kakun
kalaw weng ki kidi dudew tabe bom
nadawade kalam duw ifin iyo ki

kalami aket kukamabaw taw kano
kuyamal kala.” Akane, 20kinim kasa

ayo Yesus bakodaw, “adikum bude
ken kudew fakusi, kata yakndmin
uta maksino kanamokabi?” Akane,
21 Yesus asik weng anung kaldlaw,
“kaba atin kinim yaw kidel keidono,
kalaw namti, yak nadawade kalam
ufek ufek adikum uyo yan keimsi
ku nadawe kisol uyo kudew yak
wanang kinim win banim iyo ge-
leyamokabaw, beta kaba abid tikin

ufek ufek kidel soim keidokabaw.
Kale kaba be kano nadawe beta tad
nam yan abodalo!” Akane, 22 kinim

kasd ayo kanamin weng be Kkidi

nadale aket mafak mafak si nadane
dabadd unsa, be watawo kaleyo ba,

aka kisol kamok kayo ko. 23 Kale
beta Yesus ayo alam weng kidimin
kinim bakoyam, “naka dam weng
bakoyamon, kisol kayakim imi yak
abid tikin kasak gu unemin be atin fit
biyo yak unemin!

24 Kale naka weng makso bakoya-
mon, iniman dukum kemal ayo ken
sil wol makat tem be yaki unoma
banim, kayo kisol kayakim alaso ken
yak Got ami kasak gu uyo atin yak
unoma banim.” Kala nade 25 weng
kidimin kinim iyo weng bela kidi
nadiwade im aket madiw madiwin

seng kei bom nadiwade bakodiw,

“kan ata ken kail ba takeikudokaba?”
Kaliwade, 26 beta Yesus ayo itam

nadale weng bakoyam, “kinim aka
atin ken alam kail ba takeikudoma
banim, kata Got ata kuw ken ufek
ufek adikum bo kano kudoma.”
Kalane, 27 Bita asik Yesus dakada
bakodaw, “nuka num abiw kayak
so ufek ufek ydw man so adikum

kadis kudd naduwe kam mul tein
tasuw. Kale utakun uta kuyamok-

abawe?” Akane, 28 Yesus weng anung
kalayam, “naka atin dam weng
bakoyamongin keimi kale adikum

ufek ufek matam alokso kei kin ba
kei budune kabadakal Got ami Kinim
ayo abid tikin alam abin abem kin

budusi so uyo teinane, kim nam yan
abosiw uyo kibil abin abem kilung

kal tein nadiwade Isadael kinim mit
kilung kal iyo afetokabiw. 29 Ade

yak kan ata alam abiw, alam nikil
fikal, alam wanang kasal, alam akun
alaw, alam muduw, alam yong binal
uyo nam luk kuddsa kai, alam ufek
ufek kuddsa uyo atin akamam tam so
kudokaba ade aka sun sun biyamin
uyo kudulokaba. 30 Kata kinim seng
ika isik geboma buduwo kalbiw, ika
tade tow yanol abokabiw ka. Yak
kinim seng yanol kei bidiw itane
manet gebomokabiw ko.”

20

Sok gadew gim yong falin kinim
amiweng fakom umi sung uta ko.

1 “Kale Got ami kasak gu uyo ki,
kinim bakan soim ami sung bela

ulutaw. Kale aka kutim midiliw
yak kdwom nadale kinim walu im

tad dadino gadew yong falnamino,
kale imadew tada. 2 Kale weng
kidel dau nadale, ‘kiba kamane be

wok faku bidiwo tumon tem kadel
makuw makuw keiyamokabino,’

yakei nadale imaddala yak alam
gadew yong faliw ko.

3 Kale atan sinik tad bati dim
tadane, aka yak wanin sanin ban
yakudomane, kinim madik ika wok
mak fakanin banim, bisdk mada
dakeiku tod fakada bidiw Kkala,

kale nadale 4 aka bakoyam, ‘%kiba
kibiliso yak nam gadew yong falna
bidiwo, naka kisol uyo kibilim wok

kidel fakudokabiw taw kikis kuw
kuyamono,” kale nadale > afan ika

imadala yak alam yong wok faku
bidiwe, alo aka tein sada si atan sinik
gubidim bikidane, alo ming ming
yak wanin sanin ban kai, akanom

kinim madik tein bidiw ka. Yakei
imadadla yak alam yong uniwe. Alo

tein si atan sinik tade tow alewbinon
dim tadane, alo yak alam ban yak

kalomo kinim madik kanom tein
bidiw ka. Kale imaddla yak alam

yong wok fakudawiwe, 6 alo beta

tein bi atan sinik auok dim tadane
aka yakudomone, alo kinim madik

mak tod fakada bidiw kala. Kale
nadale, aka bakoyam, ‘kiba watawo

kale kanomin atan atan bo ding
banim kadak bisak tein bidiw, atan
tadenane?’ Yakane, 7 ika bakodaw,
‘bd nuka kan ata wok kuyamano
ami wok fakudawoduwe!” Akiwe,
aka bako, ‘kaliw kayo kiba kibiliwso
yak nam gadew yong wok falamino!’
Yakei, imaddla uniwe, & aka tein
sada si atan tem unom am midilono
kalane, gadew yong kayak ayo alam

wok kin modin kinim bakodaw,
‘kala yong gilinamin kinim iyo
gan dayamaw matam tadiwe, imi
kisol dawkayamokabaw uyo yak adik

adik atan ban una imak dadi_isik
dawkayam tow kamakikiw imak da

bi itane adik adik dauyamo,’ akane,

9 beta_atan sinik auok dim aba
imak dada isik matam tadiwe aka
tem kadel makuw makuw keiyama.

10 Kata yak kutim imak dada yong
gilinubiw im aket bo kisol fak-
tamu dauyamokabane kalesiw, kata

adikum makuw makuw iliso tumon
tem kadel kikiw wak geleyamane,

11 jka kudu faku nadiwe yong bakan
soim kinim ayo kus weng bakan-
lawiw kate. 12 ‘kaba watawo kale yak
am atan ban unaimak dadaw tad atan
mangam makuw wok fakudiw. Ita
num dil tad wok fakubuw kisol taw
kuyamaw, ako kal bom nadiwe nuka
dil kutim midiliw wok ki kuektane
tadanubuw ade atan mamin yaw kuw

wanebuw.” Akiw. 13 Kata bakan
so kinim ayo kinim mak bakodaw,

‘takon, naka yak madik ita kidelya
bom kawta kamadabi ba ade kaba
ken tem kadel makuw umi wok bo
au, ken kale fakubawe? 14 Akei
nadale bakodaw, ‘kala kalam kisol
daukami uyo dew unawo, kata naka
yak kinim kama yanol imak dadi tad
wok fakudiw iyo kalam kisol taw ki
dauyamon kala. 15 Kale kisol be naka
nalam kisol adik daw, kale yaknodon
kalomi uyo ken kanodomi. Bade
kam aket naka kinim isom kayo kaba
titinam badawe? Akeisa kala.

16 Kaleyo kan ita isik geboma
bidiw, ika tade tow yanol abokabiw
ade yak kan ita yanola bidiw, isik
tade nes gebomokabiw.”

Yesus alam fikale alo tala tabokaba
sung bakamsa uta ko.

17 Kale Yesus aka tam Yedusalem
unono, kale unom nadale aka
weng kidimin kinim kilung kal iyo
bakadu imadew yak kaek nadale
aka bakoyam, 18 “nuka Yedusalem
unumo tadbuw. Kale nuka tam
unuwe, Got ami kinim ayo gi dauyam
dabadala yak bokal kayak as fakiw
dakadawin kinim so sawa kukumin
kinim so imi teng dim abane, ika
daw mafak da bako aka anbidiw
fikalako.” Ak bom nadiwade 19 ika
dabadaliw yak Mifiw im dim abane

ika bedbedlaw bom nadiwe fau bom
nadiwade dok as dawing ddkamin

dim sil biki anbidokabiw. Kale am
alewbino kei nadale tala taboka-
bano.” Kalesa ko.

Yemis so Yon so imi akun Yesus
weng dakaddlawsu sung uta ko.

20 Kale Sebeddi kadel uka ulum
man alow iyo bakadu imadew tad
Yesus dadaw nadule alam kin gubuyo

kal katun katun luko ddk tein nadule
dakaddlaw kalu ko. “Kawta, ken au

kalin weng mak bakonamodawe?”
Akune, 21 gka ddkaddmam, “utakun
uta kunamo, kalbawe?” Wakane,
uka bakodaw, “ken weng takadanam

mew nam maduw alow bidi tam
kalam kasak gu uyo mak kami

teng miskuno teinane, mak kami
teng awano teina keidokabiwo

nakodawe?” Akune, 22 Beta Yesus ayo
weng bakoyam, “kiba, kim ddkaddmin
weng bakanabiw mit uyo kim kal
banim.”  Yakei nadane bakoyam,

“kiba ken nam kal funin mewso
kudono, kalbi uyo ken kudoliwe?”

Yakane, ika bakodaw “au, nuka ken
kudoluw?! Akiw.
23 Kata Yesus aka bakoyam, “kiba

atin afan nam kal funin uyo ken
kudoliw, katano kan ata nam teng

iwkuko abin abem teinokaba ade
nam teng awano teinokaba kalin be

nam san ba. Kata be nam Natim alata
abin alew kidel kusa be yak kinim

alam walusa ita kuw be.” Kalesa
ko. 24 Kale beta weng kidimin kinim

nangal kal iyo kanamin weng bela

kidi nadiwade ika kinim alew alow
Yemis so Yon so kin kudung itama

bom kanayamiw ko.

25 Kale Yesus aka fabudu mo imu
nadale bakoyam, “kiba kilim kal

Mifiw im kin moydmin kinim ita
kitid tabe kin moyamabiw ade imi
gebom gebom ita kitid uyo faku
bom kin moyabiw kala. 26 Kata
kiba imi kukuw alataw keimin b4, &
bede kim iwyak tem ayo kan kawta

mak matam amsun keidon kalbaw
namti, aka kim wok fakudin be
ata 27 ade aka_ atin tade tam kim
gebom keidon kala namti, aka kim

wok fakudin kinim kei nadano kuw
ko. 28 Kale be ulutaw kale Got ami
Kinim aka tadino, wanang kinim ita

nam wok fakunamino, kale tase ba.
Kale be ata wanang kinim madik
imi wok fakudono, kale tase. Kale
aka wanang kinim imi guew dudu
fikalono, kale tase ko.”

~ Yesus kinim alew kin mat kin ba
imusa umi sung uta Ko.

29Kale Yesus so alam weng kidimin
kinim so iyo Yedikko ba kuda ei
bidiwe wanang kinim seng seng
iyo dawsik unsiw. 30 Kale kinim
kin mat alow mak leiw kinang tein
bom nadiwade alew ika kidilomo,
Yesus ayo mewso tadbano kaliwe,
alew gan bom kalaniw. “Kamokim,
Dewit man law kawta, kaba num aket
so mak budun ddyamalo!” Akiwe,
31 wanang Kkinim seng seng iyo

kinim alew ngadak fuko imti sading
kalino, yakbiw. Kata ika ulum
kano weng dukum kuw ganlaw bom
kaliw ko. “Kamokim Dewit man
law kawta, kaba num aket so mak
budun ddyamalo!” Akiwe, 32 Yesus
aka eiba uyo kuda tod nadale gan da
bakoyam, “kiwta naka utakun uta
kanoyamokabine?” Yakane, 33 ika
weng kalalaw, “kawta, alew nuka kin
badumo, kalbuwo.” Akiwe, 34 Yesus
aka itam aket budulawa nade teng
dew yak kin maleyamane, wabising
kin ayo ba nadiwade alew ika yak
Yesus mul tein unsiw ko.

21

Kamok Yesus Yedusalem tasa sung
uta ko.

1Kale Yesus so alam weng kidimin

kinim so iyo tad Yedusalem mewso

falan tadom nadiwe tad mukkun
Auliw bid Betfasi abiw so Betani
abiw so kal nadiwe Yesus ayo

alam nikil alew walu imu nadale
2 bakoyam, “yak abiw unokabiw

kilim kin gubuyo wakudaw eibiwo,
be kalomo iniman dongki mak sok

duki dabadaliw be ka. Kale atam
madiw kalokabiw, uyo ulumi man

so bu ka. Kale nadiwade sok ba
imu fabudu kudew nam tadino.”
Yakei nadane bakoyam, 3 “kata

kiba kanamiw kinim weng so mak
bakoyama namti, kiba bakodaw,

‘Kamok ata aket kumam kudew nam
tadino.” Yakano akiwo, aka wabising

dongki uyo kuddla man so kudew
nam tadino.” Yakeisa ko.

4 Kale am kanose be lum senin
kinim imi weng kano bakosiw uyo

kal matam dam keisu, kale bako,
> “Sayon abiw kinim bakoyamin kala.
‘Utamin, kilimi Kamokim aka dak-
budin ade aka kibilim itamokaba,
aka iniman dongki dim tadokaba ade
be dongki kama man kimak dim tein
tadokaba.’ ” Kalesa.

6 Kale weng kidimin kinim alow
iyo yak Yesus alam weng bakoyama
ki afan abo 7 yak iniman dongki so
ulum man so iyo imadew tadiwe, ika
ilim isumiyo kudew tam dongki dang
dim kuti ifodawiw, Yesus ayo tam

dang dim teinane, ® wanang kinim
seng seng iyo leiw isum ifadaw bom

kei bidiwade madik ita as babilim
faka bi kudew tad leiw ifadaw bidiw,
keimsiw ko. 9 Kale wanang kinim
seng sengimiYesus gebom dew eibiw
keidiwe, yanolbiw keidiw iyo yuleng
didin bom bakodiw.
“Dewit Man law kaba, kalfalkabuw!
Kinim Kamok win dim tadaba

bela Got daw kinim déasa! Ade
Got abid tikin kayak Amsun

am win kufodawino.”
Kalsiw.

10 Kale Yesus ayo tad Yedusalem
tadane, Yedusalem kayak adikum
iyo kin antam da daku bom nadiwe
dakadayam bakodiw, “be kan atane?”
Kaliwade, 11 kanomin wanang
kinim dawsikbiw iyo imi weng
kala bakoyam, “bela Yesus aka lum
senin kinim, Nasadet Galili kayako.”
Yaksiw ko.

Yesus tam Yol am unsa umi sung
uta ko.

12 Kale Yesus aka wakas tam Yol
am kasadam tem somane, Kkinim
iyo kisol wansiki dusikibiw kala.
Kale nadale adikum iyo fotaba tam
baniwe, aka kisol sanbiw ban so awon
sam sam Sanin bdn so uyo falmek
kusiki nadane 13 bakoyam, “Got ami
godin weng bakosu uyo bako nadule,
‘nam am katam uyo ki Got suksukin
am, kata kiwta ta bom ami am be
yakot wanin am taw keimusiw.”
Yakeisa ko.

14 Kale kin mat so kun iwdn so
iyo tad Got ami Yol am kal atamiwe

imkidelba. 15 Kata bokal kayak

as fakiw dakadawin kinim so sawa
kukumin kinim so iyo kukuw kidel

kidel kanaba uyo utaman bidiwe,

man katiw katiw ita Yol am kasadam
tem kal yuleng kal bom nadiwe

bako, ‘Dewit Man law kalfalawumo!’
Kal bidiwe bokal kayak as fakiw

dakaddawin kinim so sawa kukumin
kinim so im aket wol isak keiyamane,

16 jka Yesus bakodaw, “kaba, mew
man katiw katiw imi weng kanabiw
uyo kidi badawe?” Akiwe, Yesus aka
weng bakoyam, “au” kale nadale aka
bakoda, “kiba Got godin weng uyo

makso mak kimaliw bade ba? Buk
uyo bako, ‘man katiw katiw so man

unak so imi bon tem uyo tako nadiwe
win kufodawokabiwo,” kalesu. Kale
be Got ata kukuyam kanamino.”
Yakeisa, kayo ka.

17Kale aka kanaba bu kuda nadale
yak abiw Betani kal sono una.

18 Kale yak seno matam kutim
midiliw Yedusalem abiw dukum
unano kale leiw unom nadale imin
tew amsun keidawane, 19 kalomo
as yet mak leiw kal todbe ka. Kale
nadale tam somo gim mak abudon-
gin banim kon kuw dudewsu ka. Kale
nadale aka as be bakodaw, “atin gim
so asiki abudolaw banim kate!” Kale
kei badale as ayo wabising gutane,
20 alam weng kidimin kinim iyo
kanoda uyo utam nadiwade im aket

madiw madiw bom beso kuwo kal
bom ika bako nadiwe, “yakno yakno

as be wabising gutana?” Kalaniwe,
21 Yesus weng bakoyam, “naka atin
afan dam weng bakayamon, a bede
kiba kim aket afano kalin uyo aket
alew fukanongin banim atin aket
makuw kei afan kalokabiw namti,
kibil ken nam kano as yet bako-
dawi kanoda taw keimodiw. Kale
kiba ken amgu bakomam, ‘unalo,
matam be yak yol wok kumun tem

unalo!” Akiw. Ken kanodoma ka.”
Yakeisa. 22 Kale kiba aket afan kale
nadiw dakada wis modawokabiw aka
kuyama utamokabiw kala.” Kalesa

ko.

Yesus kaba kan ata win_ dukum
kukamsanako kalin sung uta ko.

23 Kale Yesus aka asiki tad
Yol am kasddam tad nadale aka
kukuyam badale bokal kayak as

fakiw dakadawin Kkinim so sawa
kukumin kinim so iyo tad atam

nadiwe ika bakodaw, “yakndmin
kitid uta kudu faku bom nadawo
kanomin ufek ufek bula kanabawe?
Ade kan ata kitid bula kukamsane?”
Akiwe, 24 Yesus weng kala bakoyam,
“naka dakaddmin mak dakadayamono
kalbi, kale kiba fakadu weng dam
bakonamiw namti, nakal kano
bakoyam wataw kitid dukum dim
uta faku bom nadino ufek ufek
kukuw belayo kanabino yakokabi

kala. 25 Kaleyo Yon ami wok ban
bomin kukuw be yako kalo tasene?
Got ami dim kal bade kinim imi dim
kale?” Yakane, ika ilim tudon weng
taken bom nadiwe bakodiw, “nuka
wataw kalokabuwe? Alo nuka bako
Got amiyo kalokabuw namti, aka

dakaddyam nadale, watawo kaleyo
Yon aket kudawongin dakosiwe?”

Yakokaba. 26 “Ade nuka bako naduw
kinim imiyono, kalokabuw namti,

wanang kinim iyo kanayamokabiw.
Be watawo kaleyo bd, wanang kinim

imi aket fukanin dukum be bako
Yon be Got ami lum senin kinimo.”
Kalesiw. 27 Kal si nadiwe, ika Yesus

weng kala bakodaw, “bd, num kal
banimo.” Akiwe, aka bakoyam, “kim
kal banim kale naka yaknamin Kkitid

uta kudu nadi ufek ufek kanabino
yakomi banim.” Kalesa ko.

Man kinim alow imi weng fakom
weng uta ko.

28 Kale Yesus ayo bakoyam, “kiba
bela aket fukan dadin kala, kale
kinim mak aka man kinim alow kale
alaw aka yak man dil ayo bakodaw,

‘nalam man kamano be gadew yong
falaw ko.” Akane, min ayo alaw
bakodaw, 29 ‘bano,” kala, kata yanol
aket tet dau nadale yak gadew sok
yong fala ko. 30 Kale beta alaw ayo
alo yak man mak ayo weng alataw
be ki bakodawane, min mak aka
bako, ‘au, natim naka kanodok-
abino.” Aka, kata aka afan unongin

banim dakoda. 3! Kale kim aket
kinim alew alow iyo yak ata alaw

weng bakoda uyo kidi kanabane?”
Kalane, ika weng kala bakodaw,

“man kamakikiw bakodawa atano.”
Akiwe, Yesus asik bakoyam, “naka

atin dam weng bakoyamongin keimi.
Kale Yu kayak gebom gebom kiba,
man dil taw ba, kayo ban keimin
kinim so sakadinin wanang kinim

so_ika ban keimin ibik dumam isik
gebom yak Got kasak gu tem uyo yak

unokabiw. 32 Beta kaleyo Yon wok

ban bomin kinim aka kamakikiw
tad bom nada kukuw kidel kukuyam

tase. Kata kiba aket kudawongin
banim, kata ban keimin kinim so

sakadinin wanang kinim so ita aket

kudawsidiw ade kiba be kanama
atamsidiw, kata kiba ban keimin uyo

ibik dumam nadiwe aka afan kanaba
be akongin banim dakosiw.”

Weng fakom kinim yong law
kuyam kin monamino kalin umi sung
uta ko.

33 Alo Yesus ayo bakoyam, “kiba
weng fakom mak bela kidilin kala.
Kinim bakan kayak mak aka sok
gudew lung mak dok dakabi dabada

nadale dam fako fal fal dabada ba
kuw, gudew gim wok tukunudiw

unemin tem kado dabada nadale kin
moyamin Kinim el am mak ginedaw

nadale beta aka yong uyo yong

falin kinim madik kiwta law Kkin
monam sidiwano. Kale nadale aka
bakan kukum mak unsa. 34 Kale
sok gudew ayo yakana bomongin

mewso Kkeidane, kinim aka wok
fakudin kinim imadala tad law yong
kin modin kinim itamiwo, yak gudew
sok gim madik alamino kalin uyo
kunamino kale imadala tadiw.

35 Kata law yong kin modin kinim
tabe yak bakan kayak ami wok
fakudin kinim iyo imadew faku-

dom nadiwo mak ata law faubi
dau nadiwe mak ata atin anbidiw
fikalane, mak ata tum san bi dau
dabada audiwe, 36 beta bakan
kayak ayo alo wok fakudin kinim

kamakikiw imadala unsidiw bidi
akayam kinim seng seng imadala

un bi yak law yong kin modawamin
kinim itamiwe, ika ming ming ka-
makikiw kanoyamsiw taw kanoyam-
siw.

37 Kale beta aka adik adik alam
man ayo dabaddyama una nade aka
bako nadale, “ika be nalam man
kayo ika am akfak tem unokabiw
kae.” Kalesa. 38 Kata law yong kin
modawin kinim iyo alam man ayo
tadba ka. Kale nadiwade weng gudul
dau nadiwade bakodiw, ‘kala bela
kanamin kayak alam man kale ata

matam bakan kudulokaba kinim ade
kabe tadba. Kale nuka anbi naduwo
ami bakan uyo nuta kudulumo. Kale

nadiwade 39 ika yak dew faku daw-
binodiw tam dam gong fako dak aba
anbidiw fikalesa ko.

40 Kale yong kayak ayo tadokaba
uyo law yong kin modawin kinim
iyo yaknoyamokabane?” Yakane,
41Yu kayak gebom gebom iyo fakadu
bakodaw, “aka yak kinim mafak

mafak bo anu nadano kukum law
yong kin modawin kinim madik mak

walu imudano, sok gudew lung uyo
kin modiwo si gim fakamin atan
keida ka. Kale nadiwade yak gudew
sok madik bakan kayak alamino
kalin uyo kudawokabiw.” Kaliwe,
42 Yesus aka bakoyam, “kiba dil uyo
Got godin weng uyo makso mak ki
kidisiwane uyo bako nadu,
‘am ginamin Kkinim ika tum bula
mafako, kale kuddliw yak
abuyo alo uta ta bom matam

tum iwkuk kidel keida. Kale be
Kamokim alata kano kudasa
nade nuka utamuw uyo kin

tem iwal so keisu kala.’

43 Kaleyo naka dam weng bakoya-
mon, Got ami kasak guuyo kibilimiyo
kal kukan keiyam kudu nadale
kudew yak wanang kinim madik kan
ita Got alami kasak gu umi kukuw
kidel kanabiw im kuyamokaba.

44 Kale kan kinim ata tum iwkuk
kidel bemi dim kal dalmong kalom
kutina namti, kinim be but butin kuw
keidokaba ade bela tum ata ta bom
dak tam da madak kinim daw tam
modokaba namti, aka atin talin kuw
faktidokaba.” Kala nade 4> bokal
kayak as fakiw dakadawin kinim so

Fedasi so iyo Yesus weng fakom
bakaba uyo finang dadomo ilim
guton bakayaba ka. Kale nadiwade

46 jka leiw mak fenom naduwo dew
fakudumo kaliw, kata ika wanang

kinim seng seng im itam fingon
dasiw uyo watawo kaleyo ba, wanang
kinim im aket fukanin ayo Yesus be
lum senin kinim kala kalesiw kayo
ko.

22

Kinim kuet wanang imin fakudula
liwliw wanin umi weng fakom uta ko.

1 Kale Yesus aka asiki weng fakom
weng bakoyam nadale bakoda,
2 “abid tikin kasdk gu be, kinim
Kamok man mak wanang kudula

liwliw wanin ulutaw. 3 Kale Kamok
ayo min wanang kuduba liwliw uyo
kidel kuti nadale aka wok fakudin
kinim imaddla yak wanang Kkinim
alam weng umtiyaba iyo bakoy-
amiw, ‘tadiwo wanin wananumo’
yakei imadala yak bakoyamiw,
kata ika weng ilalu kubinodaw
nadiwe tadongin banim Kkeidiwe,

4 beta alo aka wok fakudin kinim
madik bakoyam nadale, ‘kiba yak

nalam kinim weng umuyam bi iyo
bakoyam, naka iniman kau yaw man
so kau kama bun bun so iyo anu fu
kidel dawtidi. Kale bakoyamiwo,
“tadiw liwliw wananumo!  Yaka,
yak bakoyamiw. 5 Kata kinim iyo
weng kidilongin banim kei nadiwade
mak yong una, mak wansiki dusikin
am una keidwe, ¢ alo madik itane

Kamok wok fakudin kinim tabiwo
kalomo faubi imu anudiw fikaliwe,

7 beta Kamok dukum ayo wol isak
keidawane, alam un tabudin kinim
iyo imadala yak kinim anusidiw imi
abiw dukum uyo am kuektane ilik
ilok auyamiwo, & beta alo Kamok aka
alam wok fakudin kinim bakoyam,
‘wanin bude kainu mikil keidu, kata
kinim nam weng dauyam tadino,
yakeibi, ika ken tad imin wanodiw
b4, watawo kaleyo b4, ika wakbak
ba kayo tadongin dakodiw. 9 Kale
kiba yak leiw kal kal bo ka bom
nadiw kinim so mak itamiw namti,
weng dauyamiw tad nam liwliw
kidel kutibi uyo wanin kala.” Yakane,
10jka yak leiw kal kal kd bom nadiwe

kinim mafak so kidel so bakan ka bi
imadew tad kinim wanang kudula

liwliw wanin am dukum uyo kinim
ki kdbi weinune, 11 kamok dukum
ayo matam kinim kit abu itama. Kata
kamok aka kinim mak atamomo, aka
kinim wanang kudula liwliw wanin
ilim miki tadongin dakoda ka.

12 Kale nadale aka bakodaw,
‘takon kawta, kaba liwliw wanin
ilim mikidongin banim, be watawo

kale tadawe?” Akane, kinim ayo
am weng banim keidane, 13 Kamok
dukum ayo alam wok fakudin kinim
bakoyam, ‘yak teng yan sok gei dau

dawbinodiw tam abiw dal midilin
abe bom nadayo aman bom nadale

kail gang tek san bom keimamak
kala.’ Yakeisa.

14 Kale Yesus ayo weng adik
wakada bako, “kinim wanang seng
seng bude gan dayamsa, kata aka kul

fakadu ita kuw mada walu imusa.”
Kalesa ko.

Kamok Sisa takis kisol kukddawin
umi sung uta Ko.

15 Kale beta Fedasi iyo yak nadi-
wade weng gudul bom nadiwade

Yesus kanam akokabuw akokabuw
kal bom alam weng abodaw dew

abil sangadet daw tam gidumo kale
weng kidel si dau 16 nadiwade ika
ilim weng kidimin kinim so Edot ami
kinim so iyo imadaliw tad Yesus atam
nadiwade ika bakodaw, “Kukumin
kinim kawta, nuka nulum kal, kaba
afan dam weng bakamin kinim ade
kaba kam kukumin uyo ulum Got
am dam weng mikil tem ki afan
bakamabaw ade kaba yak kinim win
so imi weng uyo kuddli aket dak-
fonamodiw bdayo, kaleydbaw. 17 Kale
kami aket uyo watawo kalbaw, nuka
ken Udom gawman Kamok Sisa takis

kisol kukadawin be ken bade ba?”
Akiwe, 18 Yesus aka imi aket mafak

tet bom weng dakadabiw uyo alam
kal. Kale aka bako nadale, “kasen
keimin fong awangal kiba, watawo
kale weng abil fonamumo, kale kan-
abiwe? 19 Kala, kiba gawman takis
keimin tumon mak kukunamino.”
Yakane, ika tumon tem kadel mak
daudawiw ade 20 aka dakaddyam,
“kiba bela kan ami sinik so win so ata
dok dasiwe?” Kalane, 21 ika fakadu
bakodaw, “Kamok Sisayo.” Akiwade,
beta aka bakoyam, “Sisa ami ufek
ufek namti, Sisa alam kukadawin ka.
Alo Got ami ufek ufek namti, Got
alam kukadawin kala.” Yaka nade
22 jka weng bela kidi nadiwade ika
aket diking dakung sinadiwe dabada
unsiw ko.

Tala tabokabuwe, bdye kalin sung

uta ko.
23 Kale am _ dandmin makuw
kabadak ki Seddusi kinim im weng

bakanabiw uyo ika bako nadiwe,

fikalanin ika tald tabodiw ban-
imo kalesiwo, ika dakadamin weng

dew tad nadiwade Yesus atam
24 pakodaw, “Kukumin kinim kawta,
Mosus aka bakoyam nadale kinim
wanang mak kudu man mak daudon-
gin banim, si nadale fikalokaba
namti, alami ning ata kuw yak fik
kadun uyo kudu nadanno fik man
mak fuko kudawako.” Yakeisa.

25 Kale nuka kinim_ nikil fet kal
mak nuso alandmaliw, kale fik dil be
wanang kuduse, kata aka fikalese,
kata am man mak kudongin banim
kayo dil ami falew asik fik am kadun
uyo kudu nadale 26 kano ming ming
man mak kudongin banim si fikale

sada dak dak un bi dak kinim adik
adik kinim fet asik wanang uyo

kudula, kata uka man mak kudongin

banim kano si 27 fikalesu. 28 Kale
fikalanin kinim iyo talad tabokabiwo

kalesiw uyo adikum kinim nikil fet
kal imi tala tabokabiw uyo wanang
bo nikil adikum ilim kadel keiyamsu.

Kale bo kan ami kadel keidokabune?
Akiwe, 29 Yesus ayo weng fakadu

bakoyam, “kiba aket kidel fukanbiw
ba. Be watawo kaleyo b4, kiba Got
godin weng so Got ami kitidim so uyo
kim kal banim kayo kanamin weng
uyo bakabiw. 30 Kale fikalandmin

tala tabokabiw atan be akmal keimin
kukuw be banim. Kale ika abid tikin
ensel taw keidokabiw. 31 Kata kiba
Got ami buk tem fikalandmin tala
tabamin sung kisiw uyo bako nadule,

32 ‘naka Ebadakkam, Aisak, Yekkow

imi Got.” Kalesa. Ade aka fikalanamin
imi Got b4, kata aka kaunsin bidiw

imi Got.” Kalane, 33 wanang kinim
iyo kanodin weng bakoda weng bu
kidi nadiwade alam kukuyamin uyo
im aket diking dakungyamsa ko.

Sawa abem babid umi sung uta ko.

34 Kale Fedasi iyo kidilomo, Yesus
tabe Seddusi weng mimin anwdayam
bano kaliwade, Fedasiiyo tad Seddusi
itamiw dek amki nadiwe 35 sawa

utamsa kinim makuw ata ddkaddmin
weng mak Yesus dawkukudon kale

bakoda, 36 “Kukumin kinim kawta,
yaknamin sawa ata abem amsuna?”
Akane, 37 Yesus weng kala bakodaw,
“kalam Kamokim Got ayo kalam aket
uyo adikum kudaw nadawe kalam
finang tetin so uyo adikum kuek

kuek kudawalo.” 38 Belata ki sawa
iwkuk ade sawa dukum ka. 39 Alo
sawa bemi falew mak ulutaw kai,

‘kalam duw ifin iyo ki kalami aket
kukdmabaw taw kano kuyamal kala.’

40 Kale sawa alew belata amsun
gebom keidiwo, Sawa abem so Lum

senin kinim im sawa so uyo umi dim
kal bukusiw ko.”

Got ami Walusa Kinim be kan
Mane kalin sung uta ko.

41 Kale Fedasi iyo tada tada keidi-
wade, Yesus aka ddkaddyam, 42 “kim
aket Got ami Walusa Kinim be kan
ata? Ade be kan mano? Kalbiw.”
Yakane, ika fakadu bakodaw, “aka
Dewit man low.”  Akiwe, 43 aka
bakoyam, “a4 yakno yakno nadano
Dewit ayo Sinik Abem kiwa dauda
Got Walusa Kinim bakodaw, ‘kaba
nalam Kamokimo!” Akansa? 44 Kale
Dewit ayo bako nadale,

‘Kamokim Got ayo nam Kamok bako-
daw nadale tad nalam teng

miskuno kal kano tein sadaw
sikalam wasiiyo tudo imadew

tad kalam akfak tem imtika-
mon kala.” Kalesano.”
Kalesa. 4> Kata Dewit aka Got Walusa
Kinim bakodaw, ‘nalam Kamokimo.’

Akanamsa. = Kale alo Got Walusa
Kinim be yakno yakno aka Dewit ami

muduw kas keidokabane?” Kalane,
46 am danba kabaddk ayo kinim so
mak weng makso ami ddkaddmin
uyo yan kidawongin banim ade
weng makso dakadalawongin banim,
watawo kaleyo b4, ika fingdn da
nadiwo kayo ko.

23

Yesus aka Fedasi im kalan lofidin
bom kolo kolo kalbi bid fet kal mosa.
1 Kale Yesus aka alam weng
kidimin kinim so kinim wanang seng
seng so bakoyam, 2 “sawa kukumin

kinim so Fedasi so iyo Mosus ami
kitid uyo ita kudusidiw kala. 3 Kaleyo
kiba imi weng bakabiw uyo ki kidi
bom nadiwade imi weng bakoyam
kanodino, yakbiw uta kuw kanamin,
kata imi kanamabiw uyo ki kanamin
ba. Kaleyo ika ilimi weng bakamaliw
uyo makso kanamabiw ba. 4 Kale
ika ufek ufek kueng idum gitik ku
kudew yak kinim nangal kal bude
kutiyamabiw, kata ilimi ayo sikal
dil mak dew yak katiw mak mada
malelaw dafodoliw banim ko.

Kale imi kukuw adikum
kanamabiw be kana buduwo, kinim
madik ita itamin kala. Kale nadiwo
ika Got weng abem godusiw umi
bokis tem kutisiw uyo ika wanang
kinim madik ika bo akayam ilimi uta
atin dukum kidel ku mikiyabiw ade
suksukin ilim uyo kimisung mikibi
kuda taba buduwo wanang kinim
madik ita itamino, kale kanamabiw.
6 Kale ika wanin wanin bdan bo
abin dukum win tabin kuw teina
bom kalfalabiw ade ika kawed am
abin abem uyo ilita ki teind bom

kalfalabiw. 7 Kale ika wanin sdnin
ban ka buduwo itamin kala. Kale
ika kanamabiw ade wanang Kkinim
ita win bakoyam, ‘Kukumin Kkinim,
kiwta,” yakanin kala. Kalanabiw.
8 Kata adikum kiba kikiw makuw ade
kiba nikil makuw ade kim Kukumin
kinim be kinim makuw ata kuw kayo
kiba kinim mak bakodaw, ‘Kukumin
kinim’ akin ba. 9 Ade kiba bakan
dim kadak ayo kinim mak bakodaw,
‘Natimo’ akin ba, watawo kaleyo
ba, num Natim be makuw ata kuw
abid tikin teinbe. 10 Ade kiba kinim
mak bakodaw, ‘Kamokimo’ akin b4,
watawo kaleyo bd, kimi Kamokim
be kinim makuw, Got alata Walusa
Kinim ata kuw. 11 Ade kan ata kim
iwyak tem kawak ayo kinim amsun
keibe namti, kinim beyo ki kimi wok
fakudin kinim keidokaba. 12 Kayo
yak kan kinim kawta kalam win
kufabaw namti, Got aka kanabaw
kinim, kaba win kuwakam nadale yak
kan kinim kawta kalam win kuwa
badaw namti, aka win kufokamok-
aba ko. 13 Kol sawa kukumin kinim
so Fedasi so fong awang kiba um

tadaliw ka. Kiba wanang kinim yak
abid tikin Got kasdk gu unemin leiw
uyo atiyam nadiwade kibilimiso
yak unodiw banim kei nadiwe yak
kan ita tam unumo, kalbiw iyo ken

imadaliw tam unodiw banim keisiw,
14 Kol sawa kukumin kinim so Fedasi
so fong awang kiba um taddliw ka.

Kiba wanang kadun kadun im ufek
ufek adikum kukiyamumo kale Got
suksukin kimisung keimaliw. Be
watawo kaleyo kanamaliw b4, kana
buduwo wanang kinim ita itamin
kala kale kanamaliw, kata umi laban
uta ta bom kiba sok gei tabamin atin
mafak uyo kudulokabiw kala. 15 Kol
sawa kukumin kinim so Fedasi so
fong awang kiba um tadaliw ka. Kiba
kinim kanoyamuw nulum kukuw
abodino, kale fen wok fako amgu
fako ka bom nadiwe kinim atamuw
ka, kale kanodawiw kim mafak
keimin bo akayam ata atin mafak
keiyaba.

16 Kol, kin amim Kkinim leiw tu-
doyam kamin kiba um tadaliw Kka.
Kiba bako nadiw, ‘kan ata Yol am
win dawsonuda namti, bo mit banim.
Kata kan ata Yol am tum gol win
dawsonuda namti, aka alam weng
takadd weng abem bakosa be alam
kanodokaba.” Kaleyabiw. 17 Kata
kiba kin amisiw ade kim aket fukanin
banim! Yaknamin uta dukum? Tum
gol uta bade, Yol am uta? Yol am uta
tum gol be kanomamu abem keibu.
18 Ade kiba alo bako nadiwe, ‘kan

kinim ata wis sdnin ban win daw-
sonuda namti, bo mit banim. Kata
kan ata wane ilkadawin win daw-
sonuda namti, aka alam weng takada
weng abem bakosa be alam kanodok-
aba.’ Kaleyabiw. 19 Kale kin amim
kinim kiba!. Yaknamin uta amsun?
Wane ilkddawin ufek ufek uta bade,
Wis sanin ban uta? Wis sanin ban uta
wane ilkadawin be kanomamu abem
keibu. 20 Kaleyo kan kinim ata wis
sanin ban win dawsonuda namti, aka
wane ilkddawin ufek ufek umi dim
bu umi winso dawsonuda. 21 Ade
kan kinim ata Yol am win dawsonuda
namti, aka Yol am so kinim alam kaw
tam biydmin so imi win imsonuda
ka. 22 Kale kan kinim ata abid tikin

win dawsonuda namti, aka Got abin
abem so abin abem ulum teindmin
kinim ami win so imsonuda ka.

23 Kol sawa kukumin kinim so
Fedasi so fong awang kiba um

tadaliw ka! Kiba kilim binal imin
adikum fakamabiw so ang katiw
kufimdbiw so uyo gu nangal kal
mak kuti nadiwe gu mak uyo Got
kudawabiw. Bude ken kanamodiw,

kata kiba sawa abem umi ufek ufek
iwkuk uyo kanamongin dakoyabiw.

Kale ufek ufek iwkuk ade belata ka,

kikik kanamin so aket budunin so
afan kanamin so uta kanamongin

dakosiw. 24 Kinim leiw tudoyam
kamin, kin amin kiba! Kiba kim
kanamabiw ayo kalak alataw, kale
kiba gufik ata tade bon tem una tuw
dabadabaw kuw alo iniman mayan

dukum ata tade bon tem una talaw
wane keimaliw.

25 Kol sawa kukumin Kkinim so
Fedasi so fong awang kiba, um

tadaliw ka! Kiba wok ket so fadet
ningudin so umi kalo bude gingabiw,
kata kidin tem utane ufek ufek aket
wananyam budu kutad kutadin so
kilim luk ki duduyamin so uta ta bom
weinsu kala. 26 Kaleyo Fedasi kin

amim kiba! Kiba kamakikiw woKk ket
so fadet ningudin so uyo yak kidin

tem uta ging kidel kudiwo alo abiwo
ukal atin kidel keidokabu ka.

27 Kol sawa kukumin Kkinim so
Fedasi so fong awang kiba, um

tadaliw ka! Kiba kanom fom gu
abiwo uta kidel kudiw atin kidelok
keisu, kata kidin tem kawak utane
sdk kinim kuneng so ufek ufek mafak

so weinsu taw keisiw. 28 Kale kiba
ulutaw ko. Kiba kal kinim kin ban
uta kinim kidelok kala, kaleyabiw,

kata kim kidin tem kaok ayo ki
fong alew keiyamin kukuw so mew
kukuw mafak mafak adikum so uta
ki weinyamsu ko.

23 Kol sawa kukumin Kkinim so
Fedasi so fong awang kiba, um

tadaliw ka! Kiba lum senin kinim imi
fom gu gu uta kidel bom am gina bom

nadiwe kinim kidel imi fom gu gu uta
kidel bom kait kait dauyabiw. 30 Ade
kiba bako, ‘nuta nulum awadik kasal
imi alanamsiw kal nuluso alanamsuw

nam, nuka nuso imi lum senin
kinim amamsiw be amoduw banim,’
Kalanébiw. 31 Kata alo kibiliwta kuku
nadiw nuka lum senin kinim am
amsiw imi maduw kasalo, kalbiw.

32 Kale kiba ulum kanabiw ki kilim
kawadik kasal imi mit kei kudasiw
uyo kiwta atal kilalino.

33 Kuin kiba faimkun ade kiba
faimkun atud ami law! Kale kiba Got
ami bako nada kiba mafako imadali
yak as abokabiwo. Kalba uyo ya-

kno yakno sakabokabiw? 34 Beta ka-
leyo naka lum senin kinim so utam-
siw kinim so, kukumin kinim so iyo
imadali tad kibilim itamokabiw, kata
kibayak madik bo anunadiwe madik
ita as dawing dakamin dim sil biki
imkan bom nadiwe yak madik ita

kawed am tem tem katam kal fau
bom_ nadiwade fotabiw abiwe tam
tam kamokabiw. 35 Kala kaleyo kiwta,

bakan dim kadak kinim kidel adikum
anusiw umiidum uyo kudokabiw. Be

kinim kidel Ebel ami ambisiw kalo
kudew tad bi tad Bedakaya am man

Sekadaya ami Yol am tad wis sdnin

ban tad iw kadakal anbisiw di umi
idum adikum kiwta kudu sok gei

tabokabiw kala. 36 Kaleyo naka atin
dam bakoyamon, kanomin bulami
idum adikum uyo kudew tad kamane
tein bidiw wanang kinim kimi falak
gitik imudokabu kala.

37 Kin kin mada Yedusalem so

kuwo! Kiwta ta bom lum senin kinim
iyo anudiw fikalesiw ade Got ami

weng dew kdmin kinim dabadayama
tasiw iyo tum tuw fukosiw. Kin
kine, naka wataw kal mo nadino

kiba kokoduk man imadalu tad ulum
bad kun tem uniw mikibu taw kei,

naka kano im sek mikidomine?
Kanodomi, kata kim aket naka bayo,
nakodiw. 38 Kayo utamin, kim Yol
am uyo Got ayo atin kudala gisokabu
39 ade kiba natamodiw banim kei
bidiw bi am kanam tadu kiba bako,
‘mew kinim Kamokim win tudow
dim tadba be Got daw kinim dadako’
lﬁallokabiw kal natamokabiw ko.”
alesa.

24

Adik adik am ddndmin umi kanam

matam bokabu umi sung uta ko.

1 Kale Yesus aka Yol am uyo kuda
ei bom keimane, alam weng kidimin
kinim iyo tad atam nadiwade Yol
am so am takan takan madik gi-
nesiw so uyo kukudaw, “kalak fen,
utamalo!” Akiwe, 2 aka bakoyam,

“kiba mew adikum ufek ufek buta
utamabiwe? Naka dam bakoyamon,

mew kanomin am kidel utamabiw bo
masi tum filalmak kano alakasin dim
tod budu utamodiw banim, adikum

uyo dakel bakan abokabu.” Yakeisa.

3 Kale Yesus ayo mukkun auliw
tikin kal tein alane alam weng
kidimin Kkinim iyo ilim tudon tad
nadiwade ika bakodaw, “kawta, kam
weng kanomin weng bakodaw uyo
yaknamin tem kal kanam matam
bokabu? Ade yaknamin uta kanam

matam buno nuka kal keidumo
kami alo asiki tademin atan uyo

mewso Kkeibune, kalokabuw ade
kalam maddk bakan tadaw wanang

kinim numi tein tadanusuw umi ban-
imokabu atan uyo mewso keibune,

kalokabuw?” Akiwe, 4 Yesus aka imi
weng kala bakoyam “a, kinim mak
kasen kei faltiyamokabiw kaok ki

kidela dufo bom nadiwo 5 watawo
kaleyo ba, kinim wanang seng kuw

ika_nam kibi wakak kiw tade bom
nadiwe bako, ‘naka Got Walusa
Kinim kai’ kal bom nadiwade ika
wanang kinim seng seng iyo kasen

kei faltiyamokabiw. ¢ Kiba wasi
ginanin weng sung uyo kidi bom
nadiwe wasi kanam matam bongin
kanamuno kal bidiw kidimokabiw,
kata be finganin ba, usik kanam
matam be ununo yanol am afung
am uyo tadokabu. 7 Ade anang
kukum kasel yak anang kukum
kasel tabudiw wasi ginan bidiw,
abiw kukum kasel yak abiw kukum
tabudiw wasi ginan bidiw ade anang
bakan seng seng uyo bim amsun
man fukan matam bune, imin wol

fut matam bu keimokabu. 8 Kale
kanodin kukuw adikum kanam
matam bokabu, be wanang man

fukanin mifiw man daudono kale kal
funin kudabu taw keidokabu.

9 Kale kanam tadokabu kabadékal

kiba sikal takuyam imadew yak tal
leiw kukuyam bom ika yanbi bom
nadiwade adikum bakan kasel iyo
sakik kuw itamokabiw uyo watawo
kaleyo b4, kiba nami kayak kayo ko.

10 Kale kanam tabokabu kabaddakal
kinim wanang seng seng iyo nam

aket afano kalin uyo kutamo kuda
nadiwade akanum kus atam wasi gi
daudawa gi daudawa keimokabiw.
11 Ade ibakamin lum senin kinim iyo
matam be nadiwade wanang kinim
seng seng kasen kei faltiyamokabiw.
12 Kaleyo bakan kuw tabodu uyo
kukuw mafak mafak ki senga matam
matam tad budu nade wanang kinim
seng seng iyo akanum aket kudawa
kudawain uyo baniman tad budu

keimokabu. 13 Kata kan kinim ata
kitid fakada bom todokaba ata kuw
kano asada si am adik adik danokaba
kal kail b4 takeikudawokaba. 14 Kale
Got ami kasak gu sung kidel be

dew anang bakan adikum uyo adik
bakoyam kalaliw kidiliwo, beta am
afung am uyo danokabu.

15 Lum senin kinim Daniel aka

‘taltalin kukuw mafak mak kanam
tadokabu’ umi sung bakosa. Kale

kanodin kukuw mafak be abin
abem kal tod budu utamokabaw.
(Kale kinim kan kawta weng bela

kidaw namti, kidela kal keidal kala.)
16 Kale yak wanang kinim Yuddia
bakan teinsiw iyo kanam tabune,
ika kabadakal wabading yak amgu
tikin unin kala. 17 Kale yak kan

kinim kawta am kuda abiw dal kal
tein badaw kai, kaba tam am kalam

ufek ufek am bu uyo kudew unon
kalin ba. 18 Kale yak kan kinim
ata yong tein be namti, aka alo yak
alam am gid lim uyo kudew nadino

kale unemin ba. 19 Kale kanam
matam bokabu atan be yak wanang

kumun sino so yak man muk wanin

daw tad so ita ki atin fitokabiw
kate! 20 Kiba Got wis sanla bidiwo,

kanodin kukuw mafak uyo gis am
dadnamin so Finuyamin atan so kal
tademin ba. 21 Kaleyo kanamin am

ddndmin atin mafak matam bokabu
be suwayo katow tein kudew tad bi

kaddk didu be kanodin kukuw so

mak kanosu b4, ade yanol alo makso

kanodokabu ba. 22 Kale Got aka
kanodin am ddndmin atin mafak bo
mewtanonga kusa. Kale aka bo kan-

odongin banim nam, mew wanang

kinim teinu mdanu bo mak kanodin
atan mafak bo bodiw banim. Kata
alam wanang Kkinim walusa im

luk beta kanodin am dandmin uyo
mewtanonga kusa. 23 Kale kanam
matam bune kabadakal kan kinim
ata bakokam nada, ‘ai, kalak fen
Walusa Kinim kai kalak abe’ kal
bom, ‘meyak kabe tada’ kal bom
keimiw namti, bo afano kalin ba.
24 Kale ibako walusa kinim kai kalin
so ibakanin lum senin Kkinim so
iyo misuna bom nadiwe ika dubat

dubatin kukuw so kudew matam da
bom nadiwe Got alam wanang kinim

walusa iyo faltiyam imadew yak leiw

mafak dadumo kale kanamokabiw
be ken leiw so keiyamano beta

kanamokabiw kala. 25 Kale naka
bakoyami kiba kal kei keim sidiwo

kanodin kukuw uyo kanam matam
bu ka.

26 Kale kan kinim ata bakokam
nadale, ‘kalak fen Got Walusa Kinim
ade unan bi yak anang iwan sed
gisa bakan kal be bede,” kaka namti,
kaba afano kale yak unemin ba ade
aka bakokam, ‘Got Walusa Kinim ade
mew am katam kal be ko’ kaka namti,
kaba afano kalin bd. 27 Kale Got ami
Kinim tadokaba be babd falmang

kala, abid tikin adikum lana wanang

kinim adikum atamanbiw taw kei ta-
dokaba. 28 Kale yaknodin bakan kal

kinim fikalandmin atukul bu kai, fom
wanin awon iyo tada tada dek amki
bom gilinokabiw.

29 Kale kanomin kukuw kamkuku-
min uyo tade une kei budune wabis-
ing
‘atan ayo sakmit midilane, kayow

atane midilin tem eidoma
banim keidane milum iyo abid

tikin ba kuda kadis mitabiwe,
adikum abid tikin ufek ufek
tein fakadalu uyo gulak gulak

tabokabu ko’

30 Kanamin am ddndmin kabaddkal
Got ami Kinim tadongin keimano

kalin umi dubat dubatin kukuw uyo

abid tikino kal kuku kei budune
anang bakan kuw tabodu wanang
kinim adikum iyo utam nadiwe
aman fakuneng tabe bom nadiwade
ika katam fen atamomane, Got ami
Kinim namti abid tikin ibin tem kin
lukluk dukum so kitid dukum so kei
madak aba ka. Akokabiw. 31 Kale
aka fudong ket weng dukum mak
gan budune alam ensel iyo imadala
anang bakan adikum kd bom nadiwe
alam wanang Kkinim walusa iyo
fabudumo imadaliw tad alam mit tem
tadokabiw.

32 Kale kiba as yet umi kukuw
kanamalu be kidela utam kal kei-
din kala. Umi kon duda malaw
talalu namti, nulum kal keidomo
au, bo wok bang takam yum taba
kaleyabuw. 33 Ulutaw, kale kiba
uta bidiw kanodin kukuw kukuw
bakayabi uyo kanam matam bu
kai, beta kal keidomo nam tademin
atan bo mew keibu ka, kalin kala.
34 Naka atin dam weng bakoyamon,
wanang kinim teinaliw kanam
matam bokabu, ika fikalongin dako
aliwo kanomin kukuw adikum bo
adik wakada kanam matam bu uta-
mokabiw ko. 35 Mew abid so bakan
so kuw tabodu bo kalo banimokabu,
kata nam weng adikum uta kuw
banimomu banim.”

GotamiKinimtadokababe kan ata
mak kal keidongin banim ko.

36 “Got ami Kinim ami tademin am
ddndmin so atan makam so be kan
ata mak alam kal? Atin ba be, abid
tikin ensel ikil im kal banim ade alam
Man Yesus akal am kal banim, kata
Natim Got makuw alafin alam kal
ko. 37 Kale Got ami Kinim tadokaba
ayo ki, Nowa ami alana bada kukuw
kanosu taw keidokabu. 38 Kale ika
wok fukaddmamu tabongin banim,
bo keno kale bom kanamaliwo wok
fukadamamu ta bom kinim abusu, be
ika keno kale bom nadiwe imin so
wok mafak so wan bom, wanang
kinim kudula kudula bom keimaliwo
Nowa siw am tem unsa. 39 Kabaddk
be ika lumlum bom nadiwe ika um
kanam tadokabu mak kal keidongin
banim keimaliwo, wok fukadamamu
ta bom wanang kinim wanesu taw
Got ami Kinim ami tadokaba atan

ukul kanodokabu kala. 40 Kaleyo
kinim alew mak gung ka bidiwe
kanam matam bokabu ayo yak mak

be dew unom mak be dabadalokaba.
41 Alo wanang alew mak wom dudi

bom keimaliwo kanam matam bom
{(na{k bo kudew unom mak kuddalokaba
ala.
42 Kaleyo kiba kidela fasko bom

kala, watawo kaleyo ba, kiba kim
Kamok tademin am ddnamin ayo kim
kal banim. 43 Kata kiba bula finang

dadin kala. Kanom kinim mak aka
kal keidomo yakot wanin kinim aka

tad nam, am yakot wanokaba Kka,
kalokaba, be aka am basat dabadala
yakot wanin kinim ayo tad ami am
tam yakot wananoma banim. 44 Kale

bemi mit beta kiwso kidela kin mak
kin ba bom fasko bomo kala. Watawo
kaleyo ba, Got ami Kinim ayo atin

kim kal keidongin banim kalo duyo
kalaniw kalo maklo tadokaba.”

Wok fakudin kinim be afan
kanamin kinime, baye kalin sung uta

0.

45 “Kan ata aket kidel fukanin ade
afan kanamin kinime? Tabalasew
mak aka alam wok fakudawin kinim
mak aket daudaw walu dau nadale
kawta wok fakudin kinim madik
iyo kin mo bom imin tew keiyama

namti, kaba wanin dauyamalo, akei
unokaba. 46 Kale tabalasew ayo fasiki

tadulomane alam wok fakudin kinim
kin modin walu dawti unsa ayo alam

bakodawsa ki kanamusa ka. Kale
ken ko, akokaba, wok fakudin kinim
ayo atin kalfalokaba. 47 Naka atin
afan dam weng bakayabi. Watawo
kaleyo b4, kinim afan kanamusa

kinim be tabalasew tabe be walu
dauda ami ufek ufek adikum uyo

kin modokaba ko. 48 Kata kanom
wok fakudin kinim ayo mafak namti,

aka bako, ‘ayek nam tabalasew be
wabading tadongin banim kano
teinsa buyo.” 49 Kale nadale wok
fakudin kinim kin modin mafak ayo
alam afadow wok fakudin kinim iyo
fau bi imti nadale beta yak aso kinim

aket dakwan so imine wok mafake
wanandmokabiw. >0 Kata wok fakudin
kinim ayo alam tabalasew ami am

mak dana tadokaba, atan uyo am kal

banim. 51 Kale alam tabalasew ayo
tad alam wok fakudin kinim ayo fau

bi dau but but dau nadale dabadala
yak fong awangal im abiw kal unane,

iso bom kail gang tek san bom aman
bom bokabano.” Kalesa ko.

25

Wanang sei mifiw nangal kal imi
weng fakom weng uta ko.

1 “Kale kanamokabu am ddnamin
ayo abid tikin kasdk gu uyo kalak
ulutaw kala. Kaleyo wanang sei
mifiw kidelok kidelok nangal kal ika
yakom lam yako kudew unom kinim
wanang imin fakadulono, kale tadba
leiw eidawumo, kale uniw. 2 Kata
auok kal mak ika aket dakwan, waw

auok kal mak ika aket tetin. 3 Kale
aket dakwan ika yakom lam ket kuw

bude kudewsiw. Kata kadasin wok
mak ilu dewongin banim Kkeidiwe,

4 alo aket tetin wanang itane lam

ket so kadasm wok ket so kudewiw
u unsiw. 5 Kale wanang sei mifiw

min iyo kinim wanang kudulono
tadba leiw fen bomo kanodu ka.
Kale kinok akal bidiw ¢ bi midiliw
am kamam lodawane, weng mak
gan bom bakoda, ‘wo kinim wanang
imin fakadulono kaleba kinim namti,
kalak abe tadba. Kale unom leiw
eidawino.” Kalane, 7 beta wanang sei

mifiw iyo adikum fada kan tod nadi-
wade yakom lam kidel bom yakam
una tad tadiwe, ® wanang aket dak-
wan iyo wanang aket tetin bakoyam,
‘kiwta kadasin wok mak iluyamiwo,
num yakom uyo tenongin keima,
kale ning buduwano.” Yakiwe, 9 ika
weng kala bakoyam, ‘ba, kanodin be

kiwso nuso kenoma bd. Kale bede
kiba yak kinim kadasin wok sanin

itam mak mo nadiwano,” yakeisiw.
t k d ’ yak

10 Kata ika kadasin wok modumo
kale leiw ei bidiwe, kinim wanang

imin fakadulono kaleba kinim ayo
tadale, yak wanang sei mifiw auok
kal aket tetin iyo kinim aso tam kinim
wanang kudulono kale bada wanin
tukul tukulin am tam nadiwade yal
kaw kaw neda dabadaliwe, 11 beta ayo
yanol wanang aket dakwan iyo tad

somane kanobiw kala. Kale nadiwe
bakodiw, ‘kanaminim kawta! Kawta

yal blsuyamalo" Akiw. 12 Kata aka
fakadu bakoyam, ‘naka atin afan
dam weng bakoyamon kala, kiba

nam itama banim. Yakeisa kala.
13 Kaleyo kiba kin mak kin ba fasko
bom nadiwo kala, watawo kaleyo
b4, kiba Got ami Kinim tademin am
danokaba so ami tademin umi atan
makam so be kim kal banim kala.”
Kalesa ko.

Wok fakudin kisol geleyamsa weng
fakom weng uta ko.

14 “Kale Got kasdk gu ayo kalak
alataw kale, tabalasew mak beno,

aka abiw mak unono. Kale nadale
alam wok fakuyamin kinim iyo gan

dayama tadiwe, aka alam ufek ufek
uyo kuyam unino, ita alam ufek ufek
kin modin kale nadane geleyama.
15 Kale aka ilim kitid ki utam gudo
nadale kinim mak be kung gebom
deng nangal kal mak kudaw ba
kuw, waw mak be kung gebom deng
alalew mak kudaw ba kuw, alo
mak betane kung gebom deng alew
kudaw au nadale alam kawono, kale
kanaba kal unsa ko.

16 Kale kinim kung gebom deng
nangal kal kudawa kinim ayo kudew
yak nadale wabising wansiki dusiki
keimom nadale alo ais kisol kung
gebom deng nangal kal mak kudusa
ko. 17 Alo kinim kung gebom deng

alalew kudawse kinim akal kano
kudew yak nadale wansiki dusiki

keimom nadale ais kisol kung gebom
deng alalew kal mak kudusa ko.
18 Kata kinim kung gebom deng alew
kudawse kinim ayo fingon da nadale
aka kisol uyo kudew yak nadale

tawal fuko nadale alam tabalasew
kisol kudawse uyo tawal tem kuwa

kuda badale, 19 ilim tabalasew ayo

ka bom teinsano bi nadale fasiki tad
nadale alam wok fakudin kinim kisol
kuyam unsa iyo taktak bom ding

bakamono, yaka.

20 Kale kinim kung gebom deng
nangal kal kudawsa kinim ayo asik
ais kisol deng nangal kal ife kutisa

so kudew maek tod nadale alam ta-
balasew bakodaw, ‘tabalasew kaba,
kalak fen, kaba kung gebom deng
nangal kal kunamsadaw uyo kalak
fen, naka kudew tabe wansiki dusiki
keimom nadine kam kisol kunam-
sadaw kisol ulutaw ife kutikamsi.’
Akane, 21 alam tabalasew ayo weng

bakodaw, ‘kaba wok fakudin kinim
kidel dudew tabesaw kinim, kaba
ken keimusaw keimin, kaba kinim
kidel ade kaba katiw kal tei kudew
tabesaw. Kale naka kamtidiyo nam

ufek ufek seng uyo kawta tabe kin

modokabaw. Kale matam tadawo
nalaso alew keiyo nam kalfalin uyo

taku madenumo!” Akane, 22 alo beta
kung gebom deng alalew kudawsa
kinim ayo maek tod nadale bakoda,
‘tabalasew kawta, kaba kung gebom
deng alalew kunamsaw. Kale kaba

utamal. Naka kisol kunamsadaw
ulutaw ife kutisino.” Akane, 23 alam

tabalasew ayo weng kala bakodaw,

‘kaba wok fakudin kinim kidel
dudew tabesaw kinim, kaba ken
keimusaw keimin, kaba kinim kidel
ade kaba katiw kal tei kudew tabe-
saw. Kale naka kamtidiyo nam

ufek ufek seng uyo kawta tabe kin
modokabaw, kale matam tadawo,
nalaso alew keiyo nam kalfalin uyo
taku madenumo!’ Akane, 24 alo
beta yak kung gebom deng alew
kudawsa kinim ayo maek tod nadale
bakoda, ‘tabalasew kawta, naka kal
keidomo kaba kinim fakayol, kaba
yak madik imi ufek ufek kusiw uyo
yak kuamin kinim ade kaba yak mak
imi ufek ufek luw kusiw uyo kaba
budu bom keimalaw. 25 Kala kaleyo
naka kam katam finganin beta kam
kisol kanamalo kale kunamsaw uyo
kudew yak bakan tem kutisi. Kale
kalak fen, kalam kisol kai, bula kabu
kate.’ Akane, 26 alam tabalasew ayo
bakodaw, ‘(kaba kinim mafak akalem
dakadis ba! Kaba bako, “naka yak
mak ami ufek ufek sun uyo naka faka
bom nadile yak mak imi ufek ufek
luw uyo naka budu bom keimaline?”
27 Awo kaleyono kaba, nam kisol uyo
kudew yak beng tem teidawo naka
yanol asiki tad nadino kalfalin kisol

so kuek ku kudongin dakosi kala.’

28 Kale aka wok fakudin kinim
madik bakoyam nadale, ‘yak ami
kisol fakube uyo dakidaw nadiwade
yak kung gebom deng nangal kal

ifese kinim ami kudawino.” Yakeisa.
29 Kaleyo yak adikum kan ata ufek

ufek seng kuw faku be namti, aka
makso seng kudulokaba ade witei-
dawokaba. Kale yak kan ata ufek
ufek mak fakudongin banim kai, aka
atin alami katiw faku be uyo adik
dakidawokaba ko. 30 Kale kiba yak

wok fakudin kinim baluw kudaluk be
dawbinodiw tam abiwo midilabu kal
bom kal faka bom aman bom kail
gang tek san bom bo ko.” Kalesa.

Got ami Kinim ayo taktakono, kale
tadokaba sung.
31 “Kale Got ami Kinim ayo alami

kin lukluk so tem tadokaba be
adikum ensel iyo iliso tadokabiw,

be aka abid tikin alam abin abem
kin lukluk so teinokaba. 32 Kale
mew adikum bakan kayak kayak iyo

fako alukadiw tad Kamok alami kin
gubuyo kal todiwe, beta aka wanang

kinim iyo taktakokaba uyo siwsiw

kin modin_ Kkinim ami taktak bom
nadano yak be siwsiw kale ikil gu

mak imti bom nadale yak be meme
kale ikil gu mak imti bom keimaba
taw keimokaba kala. 33 Kaleyo aka
yak siwsiw bidi imadala tade alam
teng iwkuko une bidiwe yak meme
itane tade alam awano une bidiw
keimokabiw.

34 Kale Kamok ayo alam miskuno
tod bidiw kinim bakoyam, ‘kala
tadino, kiba nam Natim tabe im
kinim dasa. Kale kiba ami kasak gu

be kilimi ka. Suwami bakan kidel
kudongin banim kal kilimino, kale

kidel kuyamsa. Kale tad kudulino.
35 Watawo kaleyo b4, naka imin tew
keinam badale kiba wol dinamdamsiw,
naka wok tew keinam bada, kiba
wok ilunamiw wanesi, naka fitad kei
bidi, nam tam am da sidiw, 36 naka
lim kal wakfun bidi kiba ilim lang
keinam sidiw, naka asan bidi, kiba
namiw dakdmsiw ade naka sok gei
tabe bidi, kiba tad namiw dakamsiw.’
Kalane, 37 yak wanang kinim kidel

iyo weng kala bakodawokabiw,
‘Kamokim kawta, nuka yaknodin

atan kal katam imin tew keikam
beno kale naduw wol dikamsuw
ade nuka yaknang kal katamomo

wok tew keikam be kaleyo wok mak
ilukamsuwe? 38 Ade yaknodin atan
kal nuka katamomo, kaba fitad kei

badawo kam tam am dasuw? Ade
yaknodin atan kal ilim kal banim

badawoilim kal mikikamsuw? 39 Ade
yaknodin atan kal nuka katamomo,

kaba asanbaw ka, kale kam kinkin-
suw? Ade yaknodin atan kal sok gei
tabe badawo yak kamiw dakamsuw?’
Akiwe, 40 heta Kamok ayo weng kala
bakoyamokaba. ‘Naka afan dam
weng bakoyamon, mew nam nikil
win banim be yaknamin ufek ufek
mak dakoyamsaw namti, be nam
kanonamsaw ka.” Yakokaba ko.

41 Kalbane, beta aka dumade alam
awdano kinim todbiw bakoyam, ‘Got
ami gan abumin akfak tem bidiw
kiba, namada un bi yak sun kuw as

kainin abiw Mafakim so alam ensel
so imino, kale kidel dauyamsa kal

unin kala. 42 Watawo kaleyo b4,
naka imin tew keinam badane, kiba
imin wol dinamin banim, naka wok
tew keinam badane, kiba woka mak
ilunamongin banim. 43 Naka fitad
kei bidi, kiba nam tam am dadongin
banim, naka sak ilim kal wakfun
bidi, kiba ilim kal mak kunamongin
banim, naka asan bom sok gei tabe
bidile, kiba nam kinkinin dakosiw.’
Yakane, 44 ika kanam akokabiw ko.
‘Kamokim kawta, nuka yaknodin

atan kal imin tew wok tew kei
bom nadawe fitad kei bom, ilim kal

wakfun bom, asan bom, sok gei kamu
bidiw kei badawo dakokamongin
dakosuwe?”  Akiwe, 45 aka weng
kala bakoyam, ‘naka afan dam weng
bakoyamon, mew nam nikil win
banim bidi, yaknamin ufek ufek uta
mak kanoyamongin banim dakosiw
namti, be nami kanonam dakona-
mongin dakosiw ka.” Yakokaba ko.

46 Kale kanaba kabadakal ika imaddla
yak sun kuw sok gei tabamin abiw

unokabiw. Kata yak wanang kinim
kidel itane tam sun biyadmin abiw

uniw, keidokabiw.” Kala kalesa ko.

26

Yesus anbidumo kale weng gudulin
umi sung uta ko.

1 Kale Yesus ami kanamin weng
bakaba be adik banimane, aka
alam weng kidimin kinim bakoyam,
2 “kibilim kal, Akayam Unemin ban
imin wanin uyo mewso am alew

kuw keibu ade kabaddkal Got ami
Kinim ayo teng takudaw nadiwade

ika dew yak as dim dawti sil biki
anbidokabiw ko.” 3 Kale bokal kayak
as fakiw dakadawin kinim keidiwe,
Yu kayak imi gebom gebom keidiw
iyo tada tada bokal kayak Kayafas

ami am kal dek amki nadiwade
4 jka iwal weng gudul bom Yesus

be kano teng takudaw naduwo
anbiduw fikalako, kale weng gudul

bom nadiwe 5 ika bako kaliw ko.
“Nuka Akayam Unemin ban imin

wanin kadakal so dew fakudumo
kalin ba, kanamuwe, wanang kinim

iyo tabudiw ginanin kala.” Kalsiw.

Wanang Yesus wok fiw kidel
gebom dim imsddawsu umi sung uta ko.
6 Kale Yesus ayo Betani abiw kal
Saimon wol ban gam akandbiw ami
am kal bom, 7 wanin wanin ban kal
wanin wan bom keimane, wanang

mak uka tad Yesus atam nadule uka
wok fiw kidel alabasta tum ket kisol
dukum sanin dew tadu uyo imsa dok

gebom teidawune, 8 Yesus alam weng
kidimin kinim iyo umi kanodawu, be
atam nadiwe ika aket kus keiyamane
bakodiw, “watawo kale kanomin bo
ituw bune? 9 Kuin, kanomin wok fiw
kidel be kudew yak wansiki tumon
seng seng kuduyo kinim ufek ufek
banim kuyamongino be!” Kaliwe,
10 Yesus aka imi kanamin weng bak-
abiw be kal kei nadale bakoyam kala
ka. “Kiba watawo kale bom nadiwo
wanang bula um kanamin weng
mafak bakamdabiwe? Uka kukuw
kidel kuw kanonamu be. 11 Kiba,
wanang kinim win banim bidi, kiwso
sun kuw bokabiw, kata kiba kanom

sun naso bokabiw bda. 12 Kale um
kano nadule fiw kidel imsa dok

teinamu, be uka nam fikalom atukul
kutidokabi umino kale naduno
kanonamu. 13 Kale naka atin dam
bakoyamon, yaknamin bakan kal

Got weng kudew yak bakan kuw
tabodu kinim bakayamokabiw, mew
umi kanodu umi sung so baka bom
nadiwo kanosuno, kale um aket so
fukanokabiw.” Kalesa ko.

Yuddas au kale Yesus gi bokal
kayak as fakiw dakddawin kinim
dauyamsa.

14 Kale Yesus weng kidimin kinim
bidi kilung kal, kale kinim mak
ayo Yuddas Iskadiyat aka yak bokal
kayak as fakiw dakadawin kinim itam
nadale 15 ddkadala, “kiba Yesus gi
dauyamokabi ayo kim aket wataw
so mak kunamokabiwe?” Yakane,
afan ika kisol ding bakam si ku
nadiwade tem kadel deng sunang
mak bako alewbinon kudawiwe,
16 beta kabaddkal Yuddas ayo yakno
yakno nadino gi dauyamane kal bom
leiw fena ko.

Yesus Akayam Unemin imin
wanesa sung uta ko.

17Wanin Budet Is Banim ban imin
wanin umi am dandmin keida, kale

be kamakikiw am dana kabaddkal
alam weng kidimin kinim iyo tad

dakadalaw, “kaba, yaknang kal
Akayam Unemin ban imin uyo kidela
kukamuwo wanokabawe?” Akiwe,
18 aka bakoyam, “yak abiw dukum be
yakudomone kinim mak be ka. Kale
nadiwade kiba bakodaw, ‘Kukumin
kinim ayo bako nadale nam atan
kutisiw uyo mewso keibu. Kale naka
kam am kal nalam weng kidimin
kinim so tein Akayam Unemin ban
imin wanokabuwo kalano,” akeino,’
Yakane, 19 afan bude alam weng
kidimin kinim iyo alam weng bakoda
ki abo yak nadiwade Akayam Un-
emin ban imin uyo kidela kudiwe,
20 bidiw bi kuina Yesus ayo alam
weng kidimin kinim kilung kal so
makuw yak imin wanin bdan tein

21 wanin wananom nadiwade Yesus
ayo bakoda ka. “Naka atin afan dam

weng mak bakoyamon, teiniw kiba

kinim makuw ata tabe naka wasi gi
dauyamokaba kala.” Kalane, 22 ika
aket mafak deku nadiwade bakodiw,
“Kamok kawta, nata badeya?” Kala
kala bom keimiwade, 23 Yesus ayo
bakoda, “yak kinim kan ata am
budet so nam budet so ket ningudin
tem kudak abida namti, kinim beta
tabe naka wasi gi dauyamokaba.”
Yakei nadale bakoda, 24 Got ami
Kinim alami bude godin weng bako
nadule kanodokabano kalesu, kale
be ulutaw kanodokaba beso b4,
kata kol yak kinim Got ami Kinim
wasi gi dauyamokaba beta ki um

tadalokaba. Kale kinim be akun
daudongin dakosu nam, beta keno

kalongino ko!” Kalane, 25 beta alo
Yuddas Yesus wasi gi dauyamsa
kinim ayo Yesus weng kala bakodaw,
“Kukumin kinim kaba, atin afan
nata bane?” Akane, Yesus weng kala
bakodawa ka. “Atin afan kawta,
kanonamokabaw ka.” Akeisa ko.

26 Kale tein bom wanin wan bom
keimiwe, Yesus ayo dak imin budet

mak kudew faku nadale Got ken
keiyo, akei nadale fakel fakel ku

alam nikil kuyam bakoda ko. “Kudu
wanin kala, bulayo ki nalam dam

ko.” 27 Kale nadale alo ddk kaw
faku nadale Got ken keiyo, akbane,

kuyam bakoda, “adikum kiba wain
wok bela wanin kala, 28 bulayo ki

nalam kaim uta ta bom Got ami
alokso abino kalin uyo Got tada alam

wanang kinim tada tada dek amki

imudokabu. Kale uta imsa tabe
nadule wanang kinim seng imi ban

keimin uyo ta kudayamokabu ko.
29 Naka dam weng bakoyamon, naka

kamano wain wok mak sino wanok-
abi ba. Kata kanom kuda bidi bi am
danamin uyo taduyo, beta alo naka

kibiliwso naso nikil makuw Natim
Got ami kasak gu wain wok alokso

beta wanokabi.” Yakeisa ko.
30Kale ika kanabiw uyo banimune,

ika Got fuw mak wem wem nadi-
wade mukkun auliw tikin unsiw ko.

Bita Yesus iwdlawokaba sung uta ko.
31 Beta Yesus ayo bakoyam, “ka-

mano midiliw kabaddk fingon da
kadi kalom namadalokabiw uyo

watawo kaleyo ba, Got ami godin

weng uyo bako kalesu.

‘Kale naka siwsiw kin modin kinim
ayo anbidine, siwsiw gu
makuw luk mo bidiw iyo
sakun da yak aba maek aba

audokabiwo.’
Kalesu kayo ko. 32 Kata yanol

tald tabokabi nasik kim gebom
wakada yak Galili bakan unokabi.”
Kalane, 33 Bita weng kala bakodawa.
“Yak madik ika kano saka bodiw,

kata naka kano sakabomi banim.”
Kalane, 34 Yesus weng kala bakodaw,

“naka atin dam bakokamon, kamane
midiliw awon kokoduk weng dadin
dako dliwo, kaba nam win uyo
iwalnam badaw bi bid alewbino
modokabaw.” Akane, 35 beta Bita
ayo bakoda. “Naka fikalon kalomi
be kam win kuwadomi ba!” Kalane,
adikum alam weng kidimin kinim
iyo kalin weng alataw bakoda ki
bakoda bakodasiw ko.

Yesus Getsemanibakan kal Got wis
Sdnlawsa umi sung uta ko.

36 Kale beta Yesus ayo alam weng
kidimin kinim so yak anang win
Getsemani nadiwade aka bakoyam,
“kiba kadak tein sidiwo naka yak
kaek kal Got wis sanlawa tadiyano.”
Yakei nadale 37 aka Bita so Sebeddi
muduw alow so ita imadewa nikil
yak abe unome, Yesus ayo aket
budunin dukum kudu aket tem ayo
amanin seng uyo tad kiwune, 38 beta
aka bakoyam, “naka aket budunin
dukum uyo tad kiwu kun banim
namu. Kale kadak tein bom naso
nafimo sidiwo.” Kalbane, 39 alo mew
imadda takas yak kaek abe nadale
kutin dak abe kibi wakwo bakanu
nadale Got wis sanla bom kalana ko.
“Nalam Natim kaba, ken kanodon
kalolaw bude mew kanomin idum
uyo kukan keinamal, kata kaba
nam aket fukanbi uta aboyamin
b4, kalam aket yaknoduk kalbaw
namti, bo kudalaw kanoduk kala.”
40 Kale nadale matam be tad alam
weng kidimin kinim itamomane,
akal fakali bidiw kala. Kale nadale
Bita bakodaw, “kiba ken nafimo
tein bidiw bi atan mangam makuw

keidoliw bd. 41 Kiba masi kanamom
Mafakim aso tad aket takoyamo-

mano, kaleyo kiba kin mo bom

nadiwe Got wis sanla bom nadiwo
kutinodiw banim keidin kala. Kale
kilim aket fukanin bude kanamono
kalbu, kata dam uta kuda baluta

dakadis, kalebu.” Kale nadane 42 alo
fakidaw yak nadale Got wis séanla
bom kalana ko. “Nalam Natim kaba,
nam aket idum uyo ken kukan kei-
dolaw ba namti, kaba kano kudalaw
kalam aket kanoduko kalbaw uyo

kanoduk kala.” Kale nadale 43 aka
alo tad nikil iyo itamomane, ika kano

ming ming akal fakali bidiw kala.
Yakeisa. Be watawo kaleyo b4, ika
kinok idum keiyam kayo ko. 44 Alo
aka imadda nadale asiki yak Got wis
sdnlawsa, be bid alewbinon mo yak
unsa. Kale be alam dil weng makuw

baka bom wis sdnuba be ki asawil
baka bom wis sansa.
45 Aka asiki tad alam weng kidimin

kinim itam nadale bakoyam, “kiwta,

bu kal akal fakali bom finu bidiwe?
Kiba utamin! Got ami Kinim gi dawo

ban keimin kinim sikal ban dim tei-
dongin atan uyo mewso keidu kala.

46 Kale kan todiw nikil kaddk kuda
ei bomo! Nam wasi gi namkayamin

kinim ayo mew tada ka.” Yakeisa.

Yesus dew fakusiw umi sung uta
ko.
47 Kale Yesus ayo alam nikil weng

bakaya bomane, Yuddas Yesus alam
weng kidimin kinim ayo tadano,
kalomane, kinim seng seng iyo
as kom so un kaung so kudewiw

bakadu imadew tada ka. Kalesiw.
Kale kinim bidiyo ki bokal kayak

as fakiw dakadawin so Yu kayak
gebom gebom so ita ta bom imadaliw
tasiw. 48 Kale Yuddas Yesus gi
dauyamamin kinim ayo weng gudula
dauyam kano bakosa. Kale kei
futin kukuw mak bakoyam nadale,
“naka yak kinim kan ata dawtad
miki buduk akokabi kinim, beta kiba
dew fakudin.” Yakeisa. 49 Kale
aka afan tad, Yesus atam nadale
bakodaw, “Kukumin kinim, ken kuw
tein badawe?” Ak bom yak dawtad

mikim unane, 59 Yesus ayo weng

kala bakodaw, “nafadow kanodon
kalebaw uyo bidiw sok wakaduyo.”
Akane, beta afan kinim iyo matam

nadiwade sikal takudaw sakaw dew
faku >1 keimiwe, Yesus alam weng

kidimin kinim mak aka teng dew
dak alam woksek kaung dabudula
ata bokal kayak ami wok fakudawin
kinim mak ami kilung kal uyo tak
binodawa dak abune, 52 Yesus ayo
bakodaw, “ae kaba, un kaung uyo

asiki ulum ban kubu kala. Yak kan
kinim ata woksek kaung tuw kanaba

namti, aka woksek kaung ta bom

anbida fikalokaba kala.”  Kalesa.
>3 “Kaba kalam kale? Naka ken
kanodon kalomi be Natim bakodawi
wabising un tabudin ensel seng seng

iyo madak dakonamodiw. 5% Kata

naka bo kano kuddlino Got ami
godin weng bakosu uyo matam dam

keiduk kala. Kaleyo ko. 55 Kalbane,
Yesus ayo kanomin kinim tadiw iyo
bakoyam, “kiba ban keimin kinim
tabudumo, kalin taw kei woksek
kaung gineng so baldm gineng so
bai kudew tad namadew fakudumo

kale tadiwe? Naka sun kuw Yol am
kasddam tem tein bom kukuyamabi,

kata kiba kal namadew fakudon-
gin banim dakosiw. 56 Kata mew

adikum kukuw kanam matam bu
uyo suwayo katow kal lum senin

kinim iyo kanodokabuno, kale go-
dusiw kai, matam dam Kkeidongin
keimu ka.” Kal badane, kal alam
weng kidimin kinim adikum iyo kadi
dabada sakabesiw ko.

Yesus dew kansol dim kot keim un-
Siw sung uta ko.

57 Kale yak Yesus dew fakudiw
kinim iyo Yesus dewiw ki yak bokal
kayak Kayafas so sawa kukumin
kinim so gebom gebom so tada tada
bom dek amki bidiw im dim kal
uniwe, 58 beta Bita ayo yanol sikam
kaekal ei bom atin akol kuw una ki
un bitam bokal kayak ami kot keimin
abiw dal una. Kale aka tam nadale
dumo todamin so tein bom yaknamin
so matam abu utamokabine kal bom
tein alayo, 59 bokal kayak as fakiw
dakadawin kinim keidiwade kansol
adikum keidiw iyo Yesus ais weng

mak falak teidaw naduwo anbiduw
fikalako, kale leiw fenbiw, 60 kata

ika weng mak atamin banim. Kata
kinim seng seng iyo kasen kei kin
walasuduw kae kalin weng uyo
matam tod weng bakoda bakoda
bom keimiwe, beta mew kabadakalo
kinim alew mak maek tod nadiwe
61 bakodiw ka. “Kinim bela bako
nadale, ‘num Yol am dukum bo
naka ken dakela ku nadile alo am
danamin alewbino kuw kei kufo gine

kuddlomino.” Kalese.” Kaliwe, 62 beta
bokal kayak ayo kan tod nadale Yesus
bakodaw, “kaba, imi weng yan so
fakadu bakoyamokabaw bade ba?
Mew kinim imi kanomin weng falak
teikam bom bakakabiw uyo kabal
weng anung so bakodokabaw bade
b4a?” Aka, 63 kata Yesus ayo weng
banim sading kalane, bokal kayak
ayo Yesus bakodaw, “naka kitid weng
bakokamon, kaba afan Got Walusa
Kinim ade alam Man kai, kaba sun
biydamin Got ami win dawsonu weng
abem bako, ‘be afano, kalalo!”
Akane, 64 Yesus weng kala bakodaw,
“au, bakodaw be afan ka. Kata
naka adikum kiba bakoyamon, yanol
katow katow ayo Got ami Kinim ayo
Kitid soim Kinim ami teng iwkuko

kal teinokaba ade ibin dim abid
tikino madak aba atamokabiwo.”
Kalane, 65 beta bokal kayak ayo

keng keidawane, alam ilim uyo isko
kutad kamoda badal tabune, aka
bakoda, “kiwta, kinim bela Got weng
ididlawin kei be tei! Watawo kaleyo
kin walamin sunga fenoduwe? Got
ididlaba weng be kidiliw ka. 66 Kim
aket wataw so kalbiwe?” Yakane,
ika weng kala bakodaw, “kanaba be
aka mafak keimusa kayo anbiduw
fikalongin uta kuw ka.” Kal bom
nadiwade 67 ika kasuk fadet dew
yak kin teidaw bom nadiwade kul
bang wako dawkan bidiwe, yak
madik itane kul fom wako dawti
bom nadiwade 68 bakodiw, “Yesus
Got Walusa Kinim kaba, adikum
ufek ufek kanamin bu kalam kal
ki keisaw. Kale bakoyam kan ita
namfubiwo, kale win bakoyamalo!”
Akansiw ko.

Bita Yesus win iwdlulawsa umi sung
uta ko.

69 Kale Bita ayo tam abiw dal
kal dak tein be, kale wok fakudin
wanang mak tad atam nadule

bakodu. “Kaba kabalaso Yesus
Galili kasel so iso kamin_ kinime?”
Akune, 70 beta Bita ayo adikum ilimi

kin dim kadadk kal iwdlu nadale
bakoda. “Naka kum weng bakabaw

be nam kal banim be!” Kalbane,
71 alo beta una ki yak awsom leiw
tam matamin unane, alo wanang

kukum mak tad atam nadule uka
wanang kinim kabadak tod bidiw kal

bakoyam, “kinim bela alaso Yesus
Nasadet kayak so kdmin tei.” Kalune,

72 Bita aka alo asiki iwdlu nadale
aka atin weng kitid bako nadale,

“naka kinim be nam kal banimo!”
Kalane, 73 alo teinin taw ale kinim

tod bidiw isik tade yak Bita atam

nadiwade dakadalaw. “Atin afan kaba
kabalawso alam weng kidimin kinim

manon, watawo kaleyo ba, kalam
weng kukum bakabaw uta tabe kam
misun teidu ka.” Akiwe, 74 Bita aka
asiki alam ganabu bom nadale atin
kitid weng bako nadale, “kinim be

atin nam kal banimo.” Kal bomane
kokoduk weng gana ka. Kale nadale

75> beta Bita ayo aket finang daddomo
Yesus weng bakodawsa kai, kanoda
ka. [Kalesa. Kale aka bakodaw,
“kokoduk weng dadin dako Aaliwo,
kaba nam win uyo iwdlnam badaw bi

bid alewbino modokabawo.” Akeisa.
Kale Bita ayo tam abiw dalo kaw tam

be nadale aman batbat bisa ko.

27

Yuddas sok wanesa sung uta ko.

1 Kale kutim midiliw kal bokal
kayak as fakiw dakadawin Kkinim
adikum keidiw, Yu kayak gebom
gebom keidiw tada tada aket tet
dau weng bako nadiwade Yesus ayo
anbiduw fikalako, kalbiwe, 2 afan
teng sok aluk gei daw tamo dew yak
nadiwade Udom gawman kin mo be
Bailet dadawsiw ko.

3 Kale Yuddas Yesus gi dauyamsa
kinim ayo atamane, Yesus ayo daw
mafak dadi ka. Kale nadale beso kuw

kanamom ban keidi kuwe kalbane,
aka asiki kisol tem kadel 30 kal uyo
kutam moda ki kudew yak bokal
kayak as fakiw dakddawin kinim so
gebom gebom so kuyama. 4 Kale aka
bakoda, “naka ban kei nadile, kinim
ban keimin banim beta gi dauyami
ka.” Yakane, ika weng kala bako-
daw, “be num san ba, be kalam san
ka.”  Akiwe, 5 bude Yuddas ayo
tum tem kadel uyo dibinoyama tam
Yol am abune kuda nadale yak sok
wanesa. % Kale bokal kayak as fakiw
dakadawin kinim iyo dak tumon uyo
kudu nadiwade bakodiw, “belayo ki
kaim sanin kisol kayo dew maek Yol
am kisol so dokuyamin b4, be num
abem ko. 7 Kale nadiwade weng

kidela ku nadiwe kaim sanin kisol
uyo kudu kudew yak bakan but mak

mosiw. Kale bakan be tawal kudu ket
kidelin bano, ika fitad tademin imi
fom kudmin ban keiduko, kale mosiw
ko. 8 Kale be kanosiw kayo bakan be

win takudaw Kaim Fukadasa Bakan
kalesiw ade kamane so bakan bewak
Kaim Fukadasa Bakan kalbiw ko.

9 Kale lum senin kinim Yedimaya
suwayo kal kanodokabuno kale
weng bakosa namti, matam dam

abudu ka. Kale aka be kanam
kalesa.  “Isadael kayak iyo tem

kadel 30 kal be kudu nadiwe Kkinim
ami kun fakusiw ade kisol be kudu
nadiwade 10 tawal ket kidelin bakan
mosiw. Kale be Kamok alata kanoyo

nakeisa.” Kalesa ko.

Yesus Bailet dim weng bakamsa
umi sung uta ko.

11 Kale Yesus ayo tam gawman
kin mobe kinim dim todane, aka
Yesus dadkadalawa. “Kaba Yu kayak
Kamoke?” Akane, Yesus asik weng
anung kala bakodaw, “au, kalbaw
be ki ka.” Akane, 12 bokal kayak
as fakiw dakadawin kinim so gebom
gebom so ika kanada bom weng

mafak bakadawsiw. Kata imi kanam
bakadabiw weng be mak akal yan

kisa ba. 13 Kale beta Bailet asik
dakadalaw, “kaba imi weng mafak

bakakabiw bo kidiyam badaw bade
ba?” Aka. 14 Kata Yesus ayo Bailet

weng bakaba weng atung uyo atin
katiw so mak fakadu bakodawongin
banim, kayo gawman kamok ayo kin
antam da beso kuwo kalsa ko.

15 Kale be gawman kin modin
kinim alam kukuw kanamino, kale
bada bi ban imin wanin atan keida
ka. Kale som abiw kasel ilita kinim
mak sok gei tabesiw iyo makuwe

walu dau sidiw tala dabada dabada
alano. 6 Kale kanabiw am ddna
be ayo kinim kukuw mafak seng

fakudin kinim mak kinim adik kal
keisiw be sok gei daudiw kalabus

am be. Kale ami win ayo Baddabas.
17 Kale kinim wanang seng adik
tada tada gei daudiwe, Bailet ayo
dakaddyam, “kinim ayo kan ata sok
tala dauyamokabi, Badabas ata bade

Yesus Got Walusa Kinim akbiw
atane?” Yakane, 18 Bailet ayo atin

alam kal keidomane, ika Yesus win
dukum kei be ayo titidaw nadiwo
dew tad ddnamiw ka, 19 kal bom

nadane aka kot keimin ban dim
kano tein alayo alam kadel uyo

weng mak kuddlu tadu uyo bako
nadule, “kaba kinim ami ban keimin
banim kayo yaknodawon so kalin

bad. Naka kamano ami lum mak
bo nadi kun banbin so keinam be
kala.” Kalu. 20 Kata bokal kayak

as fakiw dakadawin kinim so gebom
gebom so iyo wanang kinim seng
seng im aket dakfaya bom nadiwe
Bailet dadkadalaw, “ken Badabas ata
sok tald dauyam nadawe Yesus ata
anbidoluwako?” Kaliwe, 21 beta
gawman kin mo be ayo ddakaddla,
“kinim alew bidi yak ata kim aket
sok tala dauyamokabine?” Yakane,
ika weng kala bakodaw, “Badabas

atano.” Akeisiw. 22 Alo beta Bailet
ayo dadkaddyam, “naka mew Kkinim

Yesus Got Walusa Kinim akbiw, be
yaknodawokabine? Kalane, wanang
kinim iyo weng kala bakodaw, “anak
as dim dadino!” Kaliwe, 23 Bailet aka
dakadala, “watawo kaleyo? Mafak

so mak keiseno kanam kalbiwe?”
Kala, kata ika weng alaw kuw bako

nadiwade, “anak as dim dadino!”
Kaliwe, 24 Bailet ayo utamomane atin
yakno idum uyo kidel kudomi banim

keidu ka. Kale nadale kinim iyo
itamomane ginongin aket ki yak falu
ka. Kale aka yak wok kudu nadale
wanang kinim kin dim kaddakal teng
wok fuwu nadale bako, “naka mew

kinim belami ambidokabiw be nam
san b4, kale be kibilim san adik daw

ka.” Yakeisa. 25 Adikum wanang
kinim iyo bako nadiwade, “ami

fikalokaba bo nulum san ade nulum
muduw im san ka.” 26 Kaliwe, afan

Baddabas ayo sok tala dauyama, kata
Yesus ata un tabudin dauyama faum
si dau dew yak anak as dim dadino,
kale dauyamsa ko.

Un tabudin tabe Yesus atafimsiw
umi sung uta ko.

27 Kale Bailet gawman kin modin

alam un tabudin iyo Yesus dew

tam alam am abiw_ dal nadiwade
kanomin un tabudin kinim iyo

tada tada falala dau nadiwade
28 jka ilim gulkan keidaw nadiwade

kamok keimin ilim kal kas kimis
mak gei falala keidaw nadiwade

29 bude baing fakama daudom

nadiwo win tabin manil kidel ku
nadiwade kudew yak gebom kidis

kudak tadelaw nadiwade kamok
kitid keimin as gang kafulok taw

mak kudew yak teng miskuno
kuek tadelawiw fakudane, alam
kin gubuyo kal ilim katun katun

luko duddk di nadiwade atafi bom
bakodiw, “kala, Yu kayak kamokim

kaba.” Ak bom nadiwade 30 ika
kasuk fadet yak sanla bom nadiwade

yak as gang kudawiw fakuba uyo
kukidaw alom nadiwo kudew yak
gebom dakada bom faumsiw. 31 Kale
ika atafimin be banimane, ilim miki-
dawbiw uyo gulkan keidaw nadiwe
alo alam lim uyo asiki mikidaw
nadiwade beta aka dew yak as dim
sil biki anbidumo, kale dew uniw ko.

Yesus as dim sil biki anbisiw sung
uta ko.
32 Kale ika dew leiw unom nadiw
kinim mak leiw eidawiw ami win
ayo Saimon Saidin bakan kayak,

kale ika fotabiw as dawing dakamin
uyo kudawiw kudewa iso una.
33 Kale ika tadiw ki tad bi tad anang

mukkun win Golgata (mukkun kinim
gebom kun taw uyo win takumam
kinim gebom kun kalbiw,) 34 kal yak

nadiwe kabaddkal wain wok atud
so kuok so uyo andakela ku nadiwe
kudawiw, aka wane utam nadale
wanokabi bano kale kuddlane, 35 beta
ika as dawing dakamin dim daw tam
gi sil biki anbi nadiwade ika ami ilim
ayo gele kusiw. Kata ika sung ginan
bom nadiwo kan ata win keida, aka
ilim mak kudula kudula keimsiw ko.
36 Ade dak tein bom nadiwade ika
dafimobisiw. 37 Kale tam alam daw
tam gibiw gebomo be atam liwin

weng mak godu dok as kom dim
dawti bako kalesiw be, YESUS BELA
YU KAYAK KAMOK kale godusiw ko.

38 Kanabisiw ayo yakot wanin

kinim alew mak Yesus wol bake sil
biki im tam as dim gibiw. Kale mak

be Yesus alam teng miskuno kal, mak

ﬂe alam awano kal kanodaw keisiw
0.

39 Kale wanang Kkinim iyo leiw
tadene bom nadiwe weng kufo atam
li bom bakada bom nadiwe gebom
budu budu bom_ nadiwade 40 ika
bakodiw, “kawta bako nadawo, ‘Yol
am uyo dakel ku alo am alewbino
kuw kei ginedokabi’ Kalesadaw.
Kale kalam kal babu uyo takan keiyo,
kala katamuwo kaba Got Man kayo
as dim kuddyo.” Akansiw ko. 41 Alo
weng alataw be ki bokal kayak

as fakiw dakadawin kinim so sawa
kukumin kinim so gebom gebom so

iyo aban fakad4d bom nadiwe 42 ika
bakodiw, “aka yak madik ita kail ba
takeikuyamaba, kata alami kal babu
uta takeikudongin banim. Ade aka
afan Yu kayak imi Kamokime? Aka
afan as dim uyo kuda madak abe una
kai, nuka kal kei atin afan aka Got

ami Mane kalumo. 43 Aka Got aket
kudawsa. Ade aka bako, ‘naka Got

Mano.” Kalesa. Kale dabadaluwo afan
Got ayo kail ba takeikudawomane.’

Kalumo.” Kalsiw. 44 Alo weng alataw
be ki yakot wanin kinim as dim sil
biki alam wol fewa im tam gisiw iliso
atam liwin weng bakamsiw.

Yesus fikalesa umi sung uta ko.

45 Atan gubudim bikida kalo

kutamo taden bidak atan sinik
alewbino dim unsa be anang bakan

adikum uyo midilukin tadu midila

bisu ko. 46 Kale atan sinik alewbino
dim tadune, Yesus aka weng dukum
kuw bako, ‘Elowai Elowai lama
sabaktanai”’ Kalesa. Kale umi mit
be, ‘nalam Got, nalam Got watawo
kale ibik dunabawe? Kalesa ko.
47 Kal bom keimane kinim_ madik
tod bidiw iyo kalin weng be kidi

nadiwade ika bakodiw, “aka Ilaitsa
ganlawbano.” Kalsiw ko, 48 Wabising
kinim mak aka aik yak abum mak

takadu kudew tad nadale kudew
dak wok wain atud kalbiw kudakabi
nadale kutow as gang tem tade kufo

kudew tam Yesus dadawi, wanako,

kale kanamsa. 49 Beta madik tod
bidiw iyo bako nadiwade, “yei kano

dabadalawo asuduw, Ilaitsa so madak
kail ba takeikudawomane, kalumo.”
Kal bom keimiwe, 50 beta Yesus ayo
weng dukum bako, “kolo” kalbane
mam dakang sinik tamdnsu.

>1 Kale be kano kei badale ilim
kal Yol am awsom atimin uyo kikiw
kuw kadat tam maung dakat, dak
maung dakat keidune, bakan uyo
wok falil bakan kei budu, tum uyo
bakel bakel budu, 52 fom lung uyo
kadat bisudune, yak kanomin kinim
kidel kidel imi dam fikalesiw iyo tala
tabesiw.

53 Kale Yesus ayo fikale tala tabane
kawdkal wanang kinim fom lung kalo
tala tabesidiw iyo yak Yedusalem
abiw abem dukum uniwe, wanang
kinim seng iyo itamamsiw ko.

>4Kale un tabudin gebom mak kei-
dane, un tabudin kinim keidiw iyo

bim sone ufek ufek adikum kanodu
so uyo utam finganin dukum kei bom

nadiwade bako kaliw, “kuina, atin

afan aka Got Man tutun be.” Kale-
siw. 55 Kale wanang seng seng iyo

un bi yak sikam kaek kal tod nadiwe
kin mobisiw bidi, Galili bakan kal
Yesus so yan abo ka bom nadiwo wol

kin modaw tadanusiw ita. 56 Kale
bidi Madiya umi abiw Makdala, waw

Madiya Yemis so Yoses akun ade
Sebeddi ami muduw akun Kkeidu,

ita wanang kanomin im wol bake
kamamsiw ko.

Yesus dausiw umi sung uta ko.

57 Kale bi am kuin kuin tadale
Adamatiya kinim kisol so win tabin
mak be. Ami win ayo Yosew aka
Yesus dang tein kamin kinimo, kale
58 aka tam Bailet atam nadale bako-
daw, “nata Yesus fom fakadulono.”
Akane, aka kalo weng dauyam yak
Yesus dam uyo kudawino. Yakane,
kudawiwe, 59 Yosew ayo Yesus atukul
uyo kudu nadale ilim kidelok mak

umi win linen kalbiw ata falala dau
nadale 60 dew yak alam tum tem

alokso fuko dabadésa kal dau nadale
tum dukum mak budun budun faku
kudew maek tum tem abiw dalo
awsom ati kudd una. 61 Madiya

Makdala kayak keidu Madiya kukum

mak keidu alew ita tum tem alam
{(uduno kaekal tein bom kin mobisiw
0.

Un tabudin kinim tum tem kin mo
dumobisiw sung uta ko.

62 Kale am mak danokaba be ban
dukdamin am ddanokabano kale bom
tuma asa kel bidiw sidiwo matam
bokal kayak as fakiw dakadawin
kinim keidiwe, Fedasi keidiw iyo tad
Bailet atam nadiwade 63 ika bakodiw,
“kawta, nulum kal ko, Yesus aka
kaunsin alom nadale ibakamin weng
mak bako nadale, ‘naka am alewbino
kei nadile asiki tald tabokabino.”
Kalesa.

64 Kale kaba wenga be mak dauya-

maw kinim be mak yak bom nadiwo
tum tem yal be kit kit kale bom kin

mo sidiw si am alewbino be banimak
kala, masi alam weng kidimin kinim

aso tad nadiwade atukul uyo yakot
wane kuwda nadiwade kinim wanang
bakoyam bana tala tabese.” Kaloliw
kala, “kanamom masi ibakamin
weng ayo kamakikiw kanamamsiw
akamam matam mafak seng so mak
keidomu kala.” Akiwe, 65 Bailet ayo
weng kala bakoyam, “yak un tabudin
mak imadew yak dadiw tum tem kit
kit dumo todin kala.” Yakane, 66 ika
afan yak tum tem fal kdw kaw neda
dau nadiwe un tabudin iyo dumo kin
mobisiw ko.

28

Yesus tala tabesa umi sung uta ko.

1 Kale Finuydamin am uyo ban-
imane, wik mak kamakikiw am
dandmin kutim midiliw, Madiya
Makdala kayak so Madiya makso
alew yak tum tem utam tadumo.
2 Kale yak uniwe, bim dukum mak
man fukan matam bune, Kamok ami

ensel mak abid tikin kalo madak
tum tem abe nadale tum dukum uyo

budun budun ei fakomama yak kaek

abune umi dim tein bisa. 3 Ami kin
gubu ayo baba falmang falmangin

taw ade ami ilim kal ayo wok kait am
kuw dansu kale.

4 Kale un tabudin kinim yak du-
mobiw iyo fingdnin dukum kei bom
nadiwe wadwad sawsaw bom fikalin
taw kei kin bud kan bud keimsiw.

5 Kale ensel ayo wanang alew
bakoyam, “kiba, finganin ba, nalam
kal kiba Yesus as dim sil biki anbi-
sidiw fen kabiw. ¢ Kale aka kadak
tein be b4, aka tald tabeba, alam
weng bakoyamsa taw ko.  Kale

tad dau sidiw amluk kuw bu bo
utamine! Yakei nadale bakoyam,

7 “kiba wabading yak nadiwo alam
weng kidimin kinim bakoyam, ‘aka
fikalanin kuda tala tabe nadale asik
gebom Galili abeba, kale yak kal

atamokabiw.’ ~ Kale kamano be
nata bakoyami ka.” Yakane, 8 afan

wanang iyo tum tem ba kuda biyaku
tadan bom aket fingdn bom nadiwe
kalfal kalfal biyaku tad alam weng
kidimin kinim bakoyamum kala,
kale tadaniwo, 9 Yesus ayo tad leiw
kim luko itam nadale, aka bakoyam,

“kiwta ken tein bidiwe?” Yakane
ika yak mewso nadiwe alam yan uyo

kutad miki nadiwe win kufddaw bom
keimiwe, 10 beta Yesus ayo wanang

alew bakoyam, “kiba finganin ba, ken
unino, yak nalam nikil bakoyamiw,
ika Galili kal natamino.” Yakeisa.

Un tabudin imi weng bakosiw imi
sung uta ko.

11Kale wanang alew iyo kama leiw

eibom keimiwe, un tabudiniyoweng

kudew tow abiw dukum nadiwade
tum tem kanodu umi sung uyo bokal

kayak as fakiw dakadawin kinim
bakoyamiwe, 12 bokal kayak as fakiw
dakadawin kinim so gebom gebom so
iyo weng gudula bako nadiwade ika
kisol dukum kuw un tabudin kuyam
nadiwe 13 bakoyam, “kiba kanam
kalin kala, ‘nuka akal buduwo alam
weng kidimin kinim tabe midiliw
tad Yesus atukul uyo yakot kudew
unbiwo.” Kalin. 14 Kanamin weng
bela gawman kin mo be kidila namti,
nuka weng dabudu wol fakodok-
abuw ade kiba im mafak dadoma
ba.” Kaliwe, 15 afan un tabudin
iyo yak kisol faku nadiwade ilimi
kano bakoyamiw taw Kkanodiwe,
kanamin weng ayo Isadael kayak
adikum bakayamsiw ade kamane so
bakayabiw ko.”

Yesus sawa dauyamsa weng uta

0.

16 Kale Yesus alam weng kidimin
kinim kum kal iyo yak Galili abe tam
amgu tikin, Yesus alam bakoyam tam
kal unino, yakesa kal uniw. 17 Kale
tam nadiwe Yesus atam abumo
nadiwe win kufddaw bom keimiw,
kata yak madik bo aket yum yum
so fukansiw. 18 Kale Yesus ayo tad
itam nadale bakoyam, “adikum abid
tikin so bakan so biyamin umi kitid
uyo kunamsa. 19 Kaleyo kiba bakane
yak yak ka bom nadiwo mew bakan
kuw tabodu wanang kinim bo nam
weng kidimin kinim keiyam ka bom
nadiwe Natim Got win dim, Man
Yesus win dim, Sinik Abem win dim
wok ban boyamin kala. 20 Kale
kiba nam weng sawa adik kano
kukuyamsi uyo kukuyam bidiwo kidi
kudew tabin kala, kaleyo afan naka
nalata kim bakan dim biyamin uyo

ulum kano sun kuw kiwso bokabi.”
Yesus weng kalesa ko.

Mak
1 Kale bela Yesus Kadais Got alam

Man adik daw ami sung kidel mit

keisa uta ko.
2 Kale be kama katow bu kal lum
senin kinim Aiseya ayo weng mak

goda dau nadale kalesa.

“Naka nam weng dew kamin kinim
mak dabadali asik gebom ta-
dokaba ayo kam leiw kidelok-
aba. 3 Aka anang iwan sed
gisa bakan kal gan d4, ‘kiba,
Kamokim ami leiw uyo kidela

tudon leiw kuw keidaw sidiwo
kala.””
Kalesa. o
4 Kaleyo Yon ayo tad anang iwan

sed gisa bakan tad nadanade kawakal
sawa gan bom nadane bako, “kiba
ban keimin uyo atin ibik dumam
nadiwade wok ban bodokabiw, beta
aka kim ban keimin uyo lukuwa
kudayamokaba kala.” Yakane, 5 afan
Yuddia bakan kayak seng seng
keidiwe, Yedusalem abiw kayak
wanang kinim seng seng keidiw iyo
tad Yon atama bom nadiwade ilimi
ban keimin uyo kuw misun tei bom
kei bidiwo, aka imadak wok Yoddan
bang kal wok ban boyamsa kala.

6 Yon ami lim mikimin be iniman
kemal kalim ade am idet mikimin be
iniman kal tuw wol kil kakam falala
dauyamsa ade am wanin ayo kimada
kueing kubudum so kin wok so ki
wananamsa ko. 7 Kale aka sawa be-
lata gdn bom kalsa. “Nam yan tem
be kinim win soim mak tadokaba,
aka nataw b4, aka kinim atin abem
kale, naka fak am as fakiw dadawomi
banim. 8 Naka sak bisak wok kuw
ban boyamokabi. Kata ata Got Sinik
Abem kudew tad kiwa imudokaba
ko.” Kalesa.

Kale Yesus wok ban boda dawkuku
bisa sung uta ko.

9 Kale kana bom kei badane Yesus
ayo Galili bakan Nasadet abiwo kal

tad Yon atamane, aka Yesus ayo Yo-
ddan bang kal wok ban bodawsa.
10 Kale kama Yesus ayo wok kumun
tem daku tad bom keimane, Yon akal

katam fen abid tikin utamomane,
ibin uyo gitang katow una kanes una
audano kalomo, Got Sinik Abem ayo

awon samsam taw madak Yesus kiwa
dauda ka. Kalane, 11 weng mak

abid tikino kaw tam kal bako nadale,

“kaba nalam Man nam aket dukum
uyo kam al kalbu ade naka kam idak

teinbi.” Kalesa ko. 12 Kale wabising
Got Sinik Abem ayo Yesus dabadala

yak anang iwdan sed gisa bakan mak
unsa.

13 Kale aka anang iwdan sed gisa
bakan kal gusak iniman so bom bada
bi am ulumi ki deng mak ade bako
tade tam kin kal keidane, kawakal
Mafakim ayo dawkuku bidane beta
ensel iyo madak dawkidelsiw. 14 Kale
Yon ayo dew yak kalabus am daw-
tidiwe, beta yanol Yesus ayo tad Galili
bakan kal Got sung kidel uyo kal bom
bakayamsa. 15 “Am ade kamane kal
dana tadu ade Got ami kasak gu uyo

mew falan tadbu. Kale kiba kilim
ban keimin uyo ibik dumam nadiwe

Got sung kidel uyo afan kalin kala.”
Kalesa ko.

Takam teindmin kinim gdn ddyamsa
umi sung uta ko.

16 Kale bude Yesus ayo wok mik
Galili badang kal unom nadale aka

man alow mak itama. Kale im win
be Saimon so alam muk sudon An-
dadu so ika takam teindmin Kinim,
kayo ika weik men kudew takam

kaban kabiw ka. Kale nadale 17 Yesus
ayo bakoyam, “tad nam mul teiniwo,

naka dakoyamino kinim kudew tad

nalam mit tademin kinim keidino.”
18 Yakei kei badane wabising ilimi

weik men uyo sikel tabu kuda nadi-
wade yak am mul tein unsiw ko.

19 Alo kalo ydn umet dd4 unom
nadale aka man alow mak itama.
Kale imi win be Yemis, Sebeddi man
so alam ning Yon so ita kunu dim tein

bom nadiw weik men kidelbiw kala.
Kale nadale 20 Yesus ayo itam madiw

kale nadale gan ddyamane, alow ika

ilim alaw Sebeddi so alam wok faku-
dawin kinim so iyo kano kunu tem

kal imada nadiwade yak Yesus mul
tein unsiw ko.

Yesus kinim mak sinik mafak
takan keidawsa umi sung uta ko.

21 Kale nikil makuw uniw ki un
bi Kabeniyam abiw sidiwo matam

am Finuydmin am uyo danune, Yesus
ayo tam kawed am nadale kukuyam
tabane, 22 wanang kinim iyo ami
kukuba uyo ki atin aket dakat
keiyamsa uyo watawo kaleyo ba,
am kukuyaba uyo ki atin alataw

sawa_kidelusa kinim taw_ade ami
kanaba uyo sawa kukumin kinim imi

kanamabiw taw ba. 23 Kale kawed
am kanaba kaw tam be kinim mak
sinik mafak gei dausano, kale aka

weng fukal kale bakodaw, 24 “Yesus
Nasadet kayak, kaba yaknoyamono

kale kanabawe? Kaba tad im mafak
dadono, kaleyone? Naka kaba nalam

kal, kaba Got ami Kinim Abem
makuw ade kabadaw!” Kalane,
25 Yesus ayo sinik mafak be weng
ngadak fuko dawti bakodaw, “kanom
sading kalal. Kaba kinim ayo dabada
maek abinal kala.” Akane, 26 afan
sinik mafak ayo kinim makuw

kitid kuw dok kamo dawtad kamo
keim si nadane singad weng dok

dadom nadano kinim ayo dabada
mekeinane, 27 wanang kinim iyo
aket dakat yak budune, bakodawa

bakodawa bom bako nadiwade “be
yakndmin kukuw atana? Kanomin

alokso kukuw kukumin beta ka. Aka
ken kitid soim be, ken aka sinik
mafak weng kuw dauyama ken weng

kidilawodiw betane.” Kalsiw. 28 Kale
kanaba umi weng sung uyo wabising

kudew yak abe maek abe Galili
bakan adikum kabadak uyo kidisiw
ko.

Yesus wanang kinim seng ta
imkansa umi sung uta ko.

29 Kale Yesus ayo kawed am kuda
Saimon so Andadu so imi am uniwe,
Yon so Yemis so iliso ibik teiniw
nikil makuw unsiw. 30 Kale Saimon
adol uyo kal mamin asanin kudu bom

akalbu. Kale wanang kinim ika umi
kanobu sung uyo Yesus bakodawiw

ade 31 bude aka maek tod nadale
teng umadew faku fada kufodane

umi kal mamin asanin kudu bu uyo
umadalane wanin fuyamsu ko.

32 Kale am makuw kabadak ki tein
bidiw bi kuina atan tem ei badale,

ika asanin wanang Kkinime sinik
mafak gei imusa wanang Kkinime
iyo bakadu imadew tad dakada bom
nadiwe 33 abiw kabaddk ilim wanang
kinim seng seng iyo tad am tein be
awsom tadiwe, 34 bude Yesus ayo
abiw kabaddk kayak wanang kinim
seng seng yak kan ita mafak dasiw
dasiw iyo td imkamsa. Kale aka sinik
mafak iyo fotaba unemsiw. Kata aka
sinik mafak iyo imadala im weng so
bakodoliw banim watawo kaleyo b4,
aka ilim kal keisiw kayo make.

35 Kale kana bi sidiwo kutim
midiliw kama am kidela fadenongin
danim alane Yesus ayo kan tod
am kudd una ki yak alafin gis dim
bakan kal alaw so weng bakam una.

36 Saimon so alam afadow kasal so
iyo matam ban wakada yakeinane,

kale atamumo fen kdm si 37 atam
nadiwe bakodiw, “kuina wanang

kinim iyo katamumo kale kam fen
kabiw tei.” Akiwe, 38 asik bakoyam,
“ba bo, nikil nuka yak abiw kukum

mewso so kal kd bom naduwo naka
Gotweng dawkayam kdmono, watawo

kaleyo b4, naka buta kanamono, kale
tasi kayo ko.”

39 Kale nadale yak Galili bakan

mewso kabadakal kd bom nadale ilim
kawed am tem tem katam kal Got
weng bakayam bom nadale sinik

mafak gei imusa takan keiyam bom
keimsa ko.

Kinim wol ban gam ami sung uta
ko.

40 Kinim wol ban gam mak tad
Yesus atam katun katun luko dudak
di nadale munlaw bom nadale
bakodawa. “Kaba, kalam aket
kidel namudon kalaw namti, kidel
namudaw kenono.” Akane, 41 Yesus
ayo aketbudunlawane, teng takadew
yak kinim alam dim tei malelaw
nadale bako, “nalam aket au, kalbi
kate, kaba td kidelalo!” 42 Akei
kei badane wabising wol ban gam
ddsa uyo banimune kal kidel kei-
dane, 43 Yesus ayo kitid weng kuw
bakodaw, 44 “kaba yak kinim madik

madik so bakayamin b4, kata kaba
kano badaw ki fok yak bowal mak
atam nadawade kalam kal uyo kuku-
dawaw. Aka katamomo kasayaw ka.

Kaka nade kaba Mosus sawa bakosa
uyo abo Got wane ilulawaw wanang

kinim adikum iyo katamomo, kaba

kidel keidaw ka. Kakino.” Akei
nadanade kinim wol ban gam ayo

wabising dabadala unsa kala.

45 Kata kinim ayo yakba kuw sak
alam kidel dauda sung uyo sak kalam
gu bakayam ka badale yak abe maek

abe adik kidiliw ka. Kale nadane
Yesus ayo abiw kabadak uyo misun

ken kalam gu fok fok kdmoma banim,
kata aka yak anang iwan sed gisa
bakan kal teindmsa. Kata wanang
kinim iyo kanomin abiw abiw tad tad
bom atamdamsiw ko.

2

Yesus kinim kun dabim gam kidel
dausa sung uta ko.
1Yesus ayo kawdkal sin sin sidi ka.
Kale nadale alo alam yan tem tad
Saimon am Kabeniyam abiw tadane,
wanang kinim iyo Yesus ami tada
sung uyo kidisiw. 2 Kale kanomin
wanang kinim iyo tada tada keibiwo
kalomo, am nedane abiw abiw so
kam si neda badano, Yesus ayo Got
weng bakayam badano, 3 kinim

alalew mak ikil kinim kun dabim
dasa mak gida dew tadiw. 4 Kata

wanang kinim iyo bum bum ki fala
tam teiba ka. Kale nadiwade ika yak
leiw tam unongin danim ka. Kale
nadiwe bude dew yak lok fal tam am
konal nadiwade am kon fidkan kei
kinim ayo gun gun dim dabadaliw
dak wanang kinim tangek tem dak
Yesus alam kin gubu dube aba nade
5> Yesus ayo im aket afano kalin uyo
utayam nadale aka kun dabim dasa
bakodaw, “nalam man kaba, kam
ban keimin uyo lukuwa kudakami

ka.” Akeisa.
6 Kale kana badane sawa kuku-
min kinim iyo iliso tad am teinbiw.

Kale ika ilim aket tem bako nadiwe,
7“watawo kaleyo kinim aka kanodin
weng bakabana? Aka Got atafiba

be! Sak kinim mak ban keimin
uyo lukuwda kuddyamoma ba, kata Got

ata kuw,” mak kal bom fukaniwe,
8 Yesus ayo wabising alam aket tem
im aket fukanbiw uyo utamomo, im

aket kal bom fukanbiw ka. Kale
nadane bakoyam, “kiba watawo kale

kanamin aket fukanbiwa?” Yakei
nadale bakoyam, 9 “yakndamin weng

ata kal fong weng kun dabim dasa
bakodawominale, ‘kam ban keimin

lukuwa_ kuddkami kalin’ uta bade
‘kan tod matam be kalam abin kon
dew unalo kalin’ utane? 10 Kata kan-
odin kukuw bo kano kukudino utam
nadiwo kal kei GotamiKinim ayo ken

Got ami kitid uyo daudawa bakan
kadak wanang kinim ban keimin
lukuwa kudayamanba ka, kalin kala.”
Kale nadale aka kun dabim gam
bakodaw, 11 “kan tod nadawe kalam
abin kon uyo kudew kalam abiw
unal!” Akane, 12afan wabising kinim
ayo kan tod nadale alam abin kon
uyo kudew ilim kin dim kadakal tam
be unsa. Kaleyo ika kanodin kukuw

bo utam nadiwade ika aket dakat
yaka, Got win dukum kufadaw bom

bakodiw, “nuka kanodin bukala mak
utamin dakosuwo.” Kalsiw ko.

Yesus Matiyu am win mak Liwai
akbiw, gan dadawsa ami sung uta ko.

13 Kale Yesus ayo asiki yak wok
mik Galili badang una nade kanomin
wanang kinim bo tad falal daudiwe
aka kukuyamsa. 14 Kale wok mik
badang unom nadale aka takis
kudmin kinim Liwai Alfias man ayo
gawman am kal tein be ka. Kale atam
nadale Yesus aka bakodaw, “tad nam
mul tein tad badawo!” Akane, afan
aka kan tod yak dang teina unsiw.

15 Kale Yesus ayo Liwai alami am

wanin wanin ban dim kal tein bom
keiba uyo gawman takis kudmin so

ban keimin kinim so iyo Yesus so
alam weng kidimin kinim so makuw
ban dim tein bidiw kayo, wanang
kinim seng seng Yesus yan abosiw
so tein bidiw. 16 Kale sawa kuku-
min kinim bidi kinim gu Fedasi kale,
ika Yesus atamomo, aka ban keimin
kinim so gawman takis kuamin kinim

so imi tem kal tein bom wanin wanba
ka. Kale nadiwe ika alam weng

kidimin kinim bakoyam, “watawo
kale aka gawman takis kuamin kinim

so ban keimin kinim so kal wanin
wanbane?” Kalaniwe, 17 Yesus ayo

kidi nadale yan ki bakoyam, ‘wit
abumin kinim aka madasin kuya-
mon kalba, be yak kasa tein badaw,
kawso kukamoma banim, be yak
asanba kinim ata ko. Kaleyo nam tasi
mit ayo tad yak wanang kinim kidel
bidiw imi gadn dayam dakoyamono,
kale tasi ba, afan yak ban keimin
kinim ita ko.

Yesus wanin falamin dakadalawsiw
sung uta ko.

18 Kale Yon ami weng kidimin
kinim so Fedasi weng kidimin kinim
so ika wanin falebiwo. Kale kinim
madik ika tad Yesus dakada bakodiw,

“watawo kale Yon ami Kkinim so
Fedasi imi kinim so ita imin falebiw,

kata kam kinim itane imin falelongin
banim dakobiwe?” Kaliwe, 19 Yesus
ayo fakadu bakoyam, “kiba ken
kinim wanang imin kama fakudula
liwliw wananumo, kale Kkinim
gan dayama tadiw iyo ken wanin
falelodiwe? B4 be, alo kinim ade iliso

tein be make. 20 Afan am mak déna
kinim wanang imin fakuba kinim

ayo atin imadalokaba, beta afan am
duw iyo wanin falelokabiw ko.

21 Kale kinim mak ilim alokso
uyo badal ku kudew yak ilim simid

badalin dim kuti bakimoma banim.
Aka kanama namti, aka ilim alokso

uyo kuw mafak daudokaba ade ilim
simid badalin uyo alokso ilim ulutaw
keidomu banim ko.

22 Kan kinim mak wom lek simid
asik deddk liw teiyamine, kanodon
kalokabaw, bede simid tabe alokso

wom abal alilawokabu kala. Kale be
kanamin b4, yak alokso wom lek akal

alam doka ade simid akal alam doka
keimokaba, beta alew alew kenok-
abiw ko.

Yesus be Finuyamin am mit kayak
kalin sung uta ko.

23 Finuydmin am dandmin am

kadakal Yesus so alam weng kidimin

kinim so iyo bindl wanin wit tem fok
fok ei bidiwo, alam weng kidimin
kinim iyo wit kes uyo daka bom wan
bidiwo, 24 beta Fedasi iyo itamomo
ilim Finuydmin am dandmin kaddkal
kanabiw ka. Kale im aket bo wok
faku bidiwe, kale nadiwo bakoyam,
“kiba watawo kale Finuydmin am

danamin kaddkal num sawa Fin-
uyamin am uyo wok fakanin be

abemo kalesuw uyo kanabiwe?”
Yakiwe, 25 Yesus weng atung fakadu
bakoyam, ‘kiba suwayo Dewit alam
nikil so imi imin tew Kkeiyama
kanosiw buk tem sung so kisidiwe?
26 Aka Got am abem ayo tam nadale
Got amino kale wanin budet god
kamin abem alam yak bowadl ita kuw
wanin utanam sawa abem uyo luko
ku tam kudula wanesiw.

27 Kale nadale aka bakoyam, “Fin-
uyamin am uyo kidel kudayo kinim
dakoyamu finuyamin kala, kaleyo bo,
kinim bo kidel imudino Finuyamin
am dandmin uta suksukmamino ka-
leyo ba. 28 Kale be Got ami Kinim
ata Finuydmin am umi mit kayak ka.”
Yakeisa ko.

3

Kinim sikal afum ami sung uta ko.
1 Alo Yesus asiki tam kawed am
unsa, kaw tam ayo ki kinim sikal

afumlawsa mak teinbeno. 2 Kale
wanang kinim madik ika kidela kin

didaw ata bom Yesus Finuyamin
am kaddkal kinim sikal afum ayo ta
daudomane, kale aka mafak keibane
akumo, kale kanamsiw. 3 Yesus aka
kinim sikal afumlawsa bakodaw,

“tad as kom mit kadak tadale.” Aka
kan todane, 4 Beta Yesus ayo wanang

kinim dakadd bakoyam, “Finuyamin
am be yakndmin uta abem, kukuw
kidel fakuyamin uta bade kukuw
mafak fakuydmin utane, bade kinim
dakodawono kalin uta bade, kinim
daw mafak dakamin utane?” Yaka,
kata ika weng so mak bakodongin
dakodiwe, 5 Yesus ayo aket keng
keidawa dumade dumade wanang

kinim itamansa. Kata aka kal kei-
domo, wanang kinim iyo yonin aket

ki teinsa ka. Kale nadano kinkino,
yakei nadane kinim ayo bakodaw,
“kalam sikal uyo tufiyo!” Akane,
sikal tufidomane, afan sikal kasai
ka. Kalane, 6 Fedasi iyo yak nadiwe
wabising Kamok Edot ami kinim so
weng gudula dau anbidiw fikalako,
kalesiw ko.

Wanang kinim seng seng iyo Yesus
ibik tein unsiw sung uta ko.

7 Kale Yesus ayo kabadak bo kuda
nadale alam weng kidimin kinim so
iyo tad Galili wok mik badang tadiwe
kanomin Galili kayak iyo abak so yan
abo tasiw. & Kale wanang kinim seng
imi abiw win so bakan win so uyo
Yuddia kayak so Yedusalem kayak
so Iddumiya kayak so wok Yoddan
madik kayak so Taya abiw kayak so
Saiddon abiw kayak so seng seng iyo
Yesus ami kukuw kanam kaba weng
uyo adik kidi nadiwe tad atamsiw ko.

9 Aka alam weng kidimin kinim
bakoyam, “kunu mak kidela dawti
sidiw asadayono.” Kalesa uyo
watawo kaleyo bd, wanang kinim
abak so kayo tad bom adik falfal-
namak modoliw, kale nadano kale
bakosa. 10 Ade wanang kinim imi tad
falfal dawkansiw. Be watawo kaleyo
b4, aka wanang kinim seng kuw ta
imkan badano kayo asanin kudusiw
iyonaknek naknek tad malalaw bom
kidelumo, kale nadiwo tademsiw.
11 Kale yak sinik mafak kiwsa iyo
yak Yesus atam nadiwade ika alam
kin gubuyo kal kutin ddk abe nadiwe
weng kufo bakodiw, “kaba Got ami
Man.” Kal bidiwe, 12 aka atin weng
anuyam nadale bako, “kiba bako aka

lﬁanodin kinimo kalin bano.” Yakeisa
0.

Yesus weng dew kdmin kinim kilung
kal walusa sung uta ko.

13 Beta Yesus ayo tam amgu dim
nadale yak alam aket bidita ken
walulokabi yakba kinim iyo géan
ddyama tadiwe, 14 aka kinim kilung
kal kuw walu nadane win takuyam,
‘weng dew kamin kinim.” Yakeisa.
Kale aka be kano walu imudino,

kata nalaso bom nadiwe imadali Got
weng sawa bakayam ka bom nadiwe

15 kitid kudu sinik mafak mafak iyo
fotaba bom keimin kala kale nadano

0.

16 Kale kinim kilung kal walusa
bidi, kinim mak win Saimon, kata
Yesus alata alokso win mak taku-
daw Bita, akeisa 17 keida, Sebeddi
muduw Yemis so alam ning Yon
so bidi Yesus alata win takuyam
Bonedyas, yakeisa. Umi mit ayo
kiman man kalin keidiw, 18 waw
Andadu, Filiw, Batalomu, Matiyu,
Tomas, Alfias man Yemis, Taddiyas,
Saimon bakan kalan ginanin kinim,
19 ade Yuddas Iskadiyat kayak ata
Yesus gi dauyamsa kinim keida ita ko.

Yu kayak madik bako, Yesus be
sinik mafak sono aksiw sung uta ko.

20Kale Yesus so alam weng kidimin
kinim so ika amgu kuda tad abiw
abe tam am mak tam unane, wanang
kinim iyo abak so tad falal daudi-
wade, alam weng Kkidimin kinim

so nikil abin tein wanin wanodiw
banim kei bidiwo, 21 alam aulal iyo

ami sung adikum uyo kidi nadiwe
yak dew tadumo, kale tasidiw. Be
watawo kaleyo b4, ika bako nadiwe,
“aka gebom mafaklaw badano sak
yuwa Kkei kabano.” Ak bidiwo kayo

ko.

22 Sawa kukumin Kkinim madik
mak Yedusalem kaw tam kalo tad
bako nadiwe, “Yesus be Mafakim

kiwsa kayo Mafakim Biyelsabaw

am win tudow dim sinik mafak
ayo fotabano.” Kaliwe, 23 aka gén

dayama tad atamiwe, aka weng
fakom weng bakoyam, “yakno yakno
keiyo Mafakim tabe Mafakim fota
bomane? 24 Kasak gu makuw ulumi
ki tako dau wasi keida keida iw
namti, kasak gu be ken bomu banim.
25 Ade am makuw kasel ilita ki tako
dau wasi keida keida iw namti, ika
ken dek amki bodiw banim. 26 Ade
Mafakim alata tabe Mafakim tako
dau ginanokaba kai, aka ken tod
boma banim ade alam teindmin uyo
mafakokabu. 27 Kata yaknodin kinim

tade tam kinim Kkitid kuw tabesa
am uyo tam ami ufek ufek uyo ken

yakot mak wanono, kalokaba ayo
kamakakiw kinim Kkitid ayo sok gei
dawti nadayo beta tam ami am ufek
ufek uyo yakot wanako. 28 Bela
kidilin, Got aka ken wanang kinim
ban keimin so weng ididilawin so
bu adikum Iukuwa kuddyamoma,
29 kata kan ata Sinik Abem weng
ididilawaba namti, atin bu lukuwa
kudaloma banim, watawo kaleyo b4,
am weng Sinik Abem bakadaba be
atin ban keimin dukum keiba ade
ulum kanom sun biyamin ban keida
make. 30 Kale Yesus kanamin weng
bakose ayo watawo kaleyo b4, ika

bakodaw nadiwe aka sinik mafak so
gei dausano, akiwo buta kanamin

weng uyo bakayamsa ko.

Yesus akun so alam nikil so imi
sung uta ko.

31 Kaleyo bude Yesus akun so
nikil so iyo tad abiw kaw tam tod
nadiwe kinim mak dabadaliwe, ata
tam 32 wanang kinim seng seng tein
falala daubiw bakoyamane, ita ta
bom Yesus bakodaw, “kam kakun so
nikil so iyo tad abiw katamumo kale
fenbiwo.” Akiwe, 33 aka bakoyam,

“nami nein so nikil so bidi kan
itane?” 34 Kale nadane aka kanomin
wanang kinim tad am teinbiw itam

nadale aka bakoyam, “kinim bidita

nam neiniw kasal ade nam nikil.
35 Kale yak kan kawta Got alam aket

fukanin ki dudew tabesaw namti,

kiwta nam neiniw kasal ade nam
wanangal ade nam nikil ka.” Kalesa

ko.
4

Kinim wanin kes fukaddmin weng
fakom uta ko.

1 Alo asawil Yesus ayo Galili wok
mik badang kal weng kukuyam
badayo wanang kinim iyo abak so
fakak fakak bidiwo ban todongin
banim, kayo Yesus ata tam wok dang
kunu dim ddk teinane, kanomin
wanang kinim ita yak wok badang

kaekal todiw kei bom nadiwo 2 Yesus
ayo weng fakom seng bakaya bom

nadale kukuya bom bakoyam, 3 “kiba
bela kidilin kala. Kinim wit yong

falin kinim mak aka wit luw dew
tam yong abiw nadale wit luw uyo

sauk luw fukaddmin taw keimsa.
4 Kata luw madik fukadam ka badale
madik bo kutin dak yan ban dim

aba budune awon budu wanediw.
5 Yak madik kalo kadi dak abiwo
kinang tumal liwliw dim abu uyo

ken bude tabesu, kata liwliw dim
6kayo atan matam eidom nadale wit
sun fuda fakiw kalese, be watawo
kaleyo b4, imi kimkim iyo dak bakan
unongin banim kayo ade 7 yak madik
fukadda bada kutin dak ulayaw tem so
kamul tem so kal abesu bude makuw
bakada kale matam besiw, kata
ulayaw kon tem unom lusa nadiwe
gim abudongin banim keisiw. 8 Waw
yak wit luw madik fukadala dak

bakan kidel abokabiw itane tabe
matam gim abusiw utane mak gim

deng alalew abu budu, mak gim
deng alew abu budu, mak gim deng

makuw abu budu keimsiw.” 9 Kale
aka bako, “kan ata ken so namti weng

bela kidela kidilako!” Kalesa.

10 Kale Yesus ayo alafin keida ka.
Kale nadiwe alam weng kidimin
kinim so yak kinim madik so iyo
falala dau nadiwe ika Yesus weng
fakom bakayamuba wuyo dakada
bakodawiwe, 11 Yesus aka bakoyam,
“Got ami kasak gu weng iwal bude
kiba kuyamse, kata yak madik Got
kasak gu unongin banim ika adikum
fakom weng kuw bakaya bidiyo
12 jka ken kin bude ba ata bidiw, kata
kidela atamodiw banim ade kidimin
bude kidiloliw, kata kal keidoliw
banim kala. Kale be ilita dumade
Got atamokabiw, beta Got ta bom
ban keimin lukuwd kuddyamokaba
ka.”” Yakei nadane 13 beta Yesus ayo
bakoyam, “kiba mew weng fakom
bakayamubi uyo kal keibiwe? Alo
kiba bo mak kal keidongin banim
namti, kiba yakno yakno weng
fakom adikum uyo kidilokabiw?

14Kale wit luw fukaddmin kinim be
Got weng kukdyamin kinim. 15 Yak
luw madik dak yan ban abesuno
kali, be Got weng kidi kei bidiwe
Mafakim tabe tade yak im Got weng
kidi kudew yak aket tem teibiw uyo

kukan keiyamdaba. 16 Alo yak luw

madik kutin ddk tumal liwliw dim
abe tabe nada kitakasi fikaleseno
kali, umi sung mit namti, yak kinim

kan ita Got weng uyo kano yakik
fakudongin banim kuddabiw imi sung

uta ko. 17 Kata ika kimkim banim
kayo bude atafimin kukuw so kukuw

mafak so uyo ilim afan kalin imkuku
suduno, ika wabading Got weng
uyo kano yakik fakudongin banim
kuddbiw imi sung uta ko. 18 Alo yak

luw madik kutin ddk mukmuk tem
sidilin tem aba ulayaw so kamul so

tabeseno kali namti, yak kinim kan
ita Got weng kidiliw, 19 kata leiw ei
bom aket luklak bom kisol kayak so
kanodokabuw kuw kal bom, ufek
ufek seng um aket kalfalin uta ta
bom aket wakwayamu kanam unom
nadiwe Got weng uta kuek ta bidiw
tangeksu kayo Got weng uyo gim
abudongin banim dakosu. 20 Kata
gim madik dak bakan kidel dim abe
kidel tabesu kala kali namti, yak kan
kinim ita weng mak kidi sakaw dew
faku nadiwe kudew yak aket tem da

kitkit dew faku bokabiw uta matam
gim makuw deng alalew abu budu,

waw mak deng alew abu budu, waw
mak deng makuw abu budu keimin
uta ko.”

Weng fakom lam lako kutimin sung

ta ko.
21Kale bude aka bakoyam, “lam bo

lako kudew tad abin akfak tem ku-
timin bade ket tem kal kutimine? Ba
be, ulum ban dim kal misun kutimin

be! 22 Yakndmin uta kalo wdnabu
namti, yanol kabadak misunokabu.

Ade yaknamin uta ati kuwdadaw bu
namti, kano ati wana bomu banim.
23 Kale kan ata ken so namti, weng
bela dabadaliw kidilak kala.

24 Kiba weng kidiliw uyo kidela
kidi aket fukan bom nadiwo kala.
Kaba teng idumo teng katkat gele-
baw kinim namti, akal ulum kan-
abaw ulum yan ki abo kukamokaba,

kata alata makso fak metudokaba ko.
25 Kan ata yaknamin ufek ufek so mak
faku be namti, Got aka ufek ufek
seng kuw kudawokaba ade yak kan
ata ufek ufek mak fakudongin banim

namti, yak alam ufek ufek kutida bu
uyo Got ta bom adikum fakat kukida-
wokaba ko.”

Wanin tabamin weng fakom sung
uta ko. _
26 Yesus ayo asawil makso

bakoyam nadale, “Got ami kasak gu
uyo kala ulutaw. Kale kinim mak

wanin kes kudew tam bakan dim
fukaddm k& bi kudd nadale 27 midiliw
akaloma ade kaunoma_ kei badale
wanin kes fukadase uyo bakada fasu

tabune, aka tam wanin kes bakada
tabu bude utama, kata umi tababu
mit uyo am kal banim. 28 Bakan
ukul tabe wanin muk didawane,
wanin luw ayo tabe matam dukuma
gim abududokabu. Kale kamakikiw

sun asik matam dukuma nadanade
gim bun wakadi nadale beta kitida

nadale yanol yakandba. 29 Kale
wanin gim ayo si yakana kala kalede
kinim ayo woksek kudu bomokaba,
bu watawo kaleyo ba, alo yakana
ulum wanin am atan keidu make.”

Masta luw kalbiw umiweng fakom
weng uta ko.

30 Kale Yesus ayo bako nadale,
“naka Got amikasak guuyo yaknamin
uta faleyak tadiyo falemamumo ade
yakndmin weng fakom tuw uta atin
kidela bakoyamokabine? 31 Kale Got
ami kasak gu be masta luw be as yet

luw katiw alataw. Kale masta luw be
kinim mak kudew tam bakan kaise.
Be mada luw katiw mada dudaluk,

32 kata kaidale, luw uyo tabe nadale
matam amsun keidokaba uyo mew

bindliw ufek ufek kaimdbiw taw ba.
Kale tabe matam am teinin taw kei
badayo el awon iyo tad kal am kon

tem teinan bom aim ginamokabiw.”
33 Kale Yesus aka adikum wanang
kinim iyo weng fakom seng baka
bada ken kidisiw, be weng fakom
dil bakoyamse alataw ki bakayamsa.
34 Kale aka wanang Kkinim iyo
weng fakom so kuda kukuyamongin
banim alam kano weng fakom
tuw kukuyamsa. Kata alam weng
kidimin kinim ilifin keidiw kala, kale
som weng fakom mit uyo kidela
bakoyam bakoyam keimsa ko.

Yesus taufed weng bakomamaban-
imsu umi sung uta ko.

35 Kale am makuw dandmin
kabadak ki bi am kuinan tadale,
Yesus aka alam weng kidimin kinim
bakoyam, “nikil nuka wok yakan da
yak wok madik unumo.” Yakane,
36 afan wanang kinim iyo imadd
nadiwade alam weng kidimin kinim
iyo tam Yesus alam kunu tem teinba

kal dutam da nadiwe Yesus dew 37 ei
bidiwe, taufed dukum mak kudew

tad wok dang dadule wok uyo fikmin
fakmon bom wok uyo kanom bu

ki kutad kunu ddkam tabune wok
uyo fukaddmamu tad kunu tem tade

budu, 38 Yesus akal tow kunu wol
fun tem abin kon dim akal badano,
nikil iyo tow dafo nadiwade ika
bakodaw, “Kukumin Kkinim kaba,
nuka wok abudu fikalongin keimuw
tei, kaba num kanodongin keimuw
aket so fukanbaw bade?” Akiwe,
39Yesus ayo kan tod nadale gedul uyo
weng ngadak fuko kanom, “sading

kalalo.” Kale nadale alo wok fikmin
fakmonubu uyo bakomam, “kanom

sading kalalo.”  Kale kei badane
kanomin taufed kanamubu uyo atin
gitas banimune, 49 Yesus ayo alam
nikil bakoyam, “watawo Kkaleyo,
kiba finganubiwe? Kiba aketa mak
afano nakongin banime?” Yakane,
41 jka fingdnin dukum uyo kudu

nadiwade nikil bakodawa bakodawa
bom kaliw bude, “kuina, kinim bela

kan atane? Sak mak gedul so wok so
alam weng ki kidilawabiw butana!”
Kalsiw ko.

S

Yesus kinim sinik mafak kiwsa
kidel dausa umi sung uta ko.

1 Tka wok yakan da yak Gadasin
bakan kuw tabodu uniwe, 2 Yesus
ayo siw am kuda badin dak bakan
todono kal bomane, kinim mak sinik
mafak gei dausa ayo tum tem fom

kun kutimin kalo tad Yesus atama.
3 Kale kinim bela tum tem fom kun
kutimin kal bom badale, kinim dew

faku ken sok gei dawtidoliw banim
ade waya sok kata gei daudiw ken

boma banim. 4 Kale waya teng so
yan so aluk gei dawtidiwo, kata waya
sok wakel bino ayen kata yan kutamo
fakadis kuda kei badano kayo, kan

ata Kkitid tabe dew fakudoma banim.
5 Kuin bu dan bu ulum kanom tum
tem fom kun kutimin ki bom nadale
un biamgu dim dim kal aman ka bom
nadale tum kudu alam kal wakel ka
bom keimalano kale.

6 Aka un bi sikam kaek kal tod
kaek fen Yesus atam nadale bikakuda
ki tad Yesus kin gubuyo kal katun

katun luko ddk tein nadale 7 aka
weng dukum kyang kale bakodaw,
“Yesus Got Amsun ami Man kawta,
yakonamokabawe? Got alam kin dim
dam weng bakokamino, kaba nam
mafak dakamin ba kala.” Akane,
8 beta Yesus ayo bakodaw, “sinik
mafak kaba, kinim ba dabada maek
abal kala.” Kale nadane, 9 Yesus
ayo dakada bakodaw, “kam win ayo
watawsewe?” Kalane, bakoda, “num
win ayo ki Misomin, watawo kaleyo
b4, nuka seng seng.” Akei nadale
10 gka sun kuw Yesus munla bom
nadale bakodaw, “imadalaw bakan
kadak teindmin bano.” Aksa.

11 Kale katam fen amgu kot dimo
be kung gu dukum alaw mak imin
gilin dakubiw. 12 Kale sinik mafak
iyo Yesus munla bom bakodaw “kaba
imadalaw yak kung bidimi wanin
wanbiw im kidin tem unumo.”
Akiwe, 13 beta Yesus ayo kanodin
kala. Yakane, sinik mafak iyo maek
abe nadiwe yak kung gu 2,000 kal du
mobiw, imi kidin tem uniwe, kung
iyo wakadu wakade un bi ddk amgu

kad kad tem wok mik akalsa kala abe
mifiyama fikalesiw ko.

14 Kale kung kayak iyo kanodu Kka,
kale utam nadiwe weng kudew tow
abiw dadiwe, taken bom weng yak
abe maek abe abiw kinang kinang
tem tem adik kidi nadiwe wanang
kinim iyo tad Yesus kanoda bo uta-
mumo, kale tademsiw. 15 Kale ika tad
somo kinim sinik mafak gei dausa
kinim namti, ilim kidel miki Yesus
mewso tein beno kalomo aket tad ki-

wlawu kidel tein be ka. Kale nadiwe
ika fingan bom keimsiw Kko.

16 Kale yak kinim tein alom kan-
odin kukuw utamiw, ita tabe kinim
sinik mafak gei dausa kidel dauda
sung so kung kanodiw sung so uyo
ita kaloyo tadiw sung bakoyamiwe,
17ika Yesus ayo weng kitid bakodaw,

“kaba num bakan makso teindmin
b4, imada sakabal kala.” Akiwade,

18 Yesus ayo tam kunu tem tein
nadale unono kanamane, beta kinim
sinik mafak gei dausa kidel dauda
ayo tad nadale Yesus bakodaw, “naka
kawso makuw unumo.”  Akane,
19 Yesus ayo bakodaw, “ba. Kaba

kuda tam kalam abiw nadawo kalam
kaul kikil bakoyam, ‘Kamok aket

budun da kidel kamuda sung uyo
bakayamalo.” ” Akane, 20 afan kinim
ayo yak abiw dukum dukum Nangal

kal k& bom nadale Yesus alam kidel
dauda sung uyo bakayam ka badano

wanang kinim adikum iyo bako beso
kuwo, kalsiw ko.

Yesus wanang mat fikalebu so
wanang wokamal so kidel imusa sung
uta ko.

21 Kale Yesus ayo asiki yak wok
madik una nade wanang kinim seng
seng iyo tad atam falala daudiw.

22 Kama kanam ei bom keimane
kinim mak ami win ayo Yaidas

kawed am kin moyamin kinim ayo
tad Yesus yan mewso kutin dak abe

nadale 23 atin kitid kuw mun da bako-
daw, “nam mun katiw uyo mewso

fikalongin keimu. Kale tadawo,
yak teng takadew yak teimamawo,
kata matam kasayuk kala.” Akane,
24 Beta Yesus ayo alew makuw uniwe
kanomin wanang kinim iyo iliso

makuw baki falfal dawo iw dadiw
abemiw.

25 Wanang mak wokamal kuwo

sew dakam ka bada bi itol ulumi ki
kilung kal kei bom naduno 26 isong

kinim seng seng kidelmamusiw, kata

atin wis sdn mamin taw keima bidiwo
atin ulum kanom kuek dimam
badano bisok kisol ki kukayamusu,

kata mak kidelongin banim atin

mafak kuw teindbu. 27 Kale uka Yesus
tadbano kalin sung be kidi nadule

uka kinim wanang iw tem kaddkal

imsik tadom nadule 28 ulum aket
fukan da bako nadule, “naka meyak

alam ilim mikiba bo malemamon
kalokabi, naka kenokabi buta.” Kale
nadule bude, 29 yak ilim mikiba
be malelaw suduno wabising umi
wokamal uyo banimune, ulum kal
uyo utamomo kal idum kudusi uyo
banima min wanang keidi ka. Kal
bom keimune, 30 wabising Yesus ayo
utamomo nalam Kkitid uyo namada
unu ka. Kale dumade wanang
kinim bakoyam, “kan kawta nam
ilim uyo malenamdawe?”  Kalane,
31 Alam weng kidimin kinim iyo
bakodaw, “kaba kanomin Kkinim
wanang bumlu kadmubiw bu yakno

‘kan ata nam ilim malenamiwako.’
kalbawe?” Akiw.

32 Kata Yesus aka ulum kano du-
made dumade bom kan ata_male-
namane, kal bom keimane, 33 beta
wanang uyo kal keidomune kanodin

kukuw bo utami ka. Kale nadule
maek Yesus alam yan mit tem katun

luko dudék di banbin sawsaw bom
umi kanodu sung uyo adik bakas

bakodawune, 34 aka wanang bako-
mam, “nalam mun kubayo, kulum
aket afano kalin ta bom kasaya ka-

mudu ka. Bude aket dakbu unalo!
Idum kudusaw ude min wanang kei-

daw ka.” Wakeisa.
35 Kale Yesus ayo wanang uso
weng baka bom dlano kinim madik

mak Yaidas kawed am kin modin
alam am kalo tad Yaidas bakodawiw
ka. “Kam mun uyo atin mam

tamenu, kayo Kukumin kinim ayo
dawsingsingin b4d.” Akiw. 36 Kata
Yesus ayo imkanam bakam tadbiw
uyo kidiyamin dako alom nadane
aka kinim bakodaw, “fingdnin ba bo,
aket ki afano kalin bo.” Akeisa.

37 Kale Yesus ayo wanang kinim
adikum tademin bdayo, kale adikum
im tam mo imada nadale alam yak
Bita, Yemis, alam ning ami win Yon
ita Yesus so nikil makuw yak unsiw.

38 Kale ika yak kawed am Kkin
modin kinim alam am nadiwade
Yesus ayo itamomane, adikum am
dutam da bom amanin dukum
keibiw kala. 39 Kale nadale aka

wakas tam am nadale bakoyam,
“watawo kale kanom aman gu-
lum weng tabebiwe? Man bulayo
fikalebu b4, akalbubo.” Yaka. 40Kata
ika aban fakadawiwe, aka adikum
fotaba tam abiw abiwe, yanol beta
man ulum akun alaw keidiwe, alam
weng kidimin kinim imadew unba
keidiw iyo nikil makuw wakas tam

man kutibiw nadiwade 41 Yesus
ayo yak man teng dew fakumam

nadale bakomam, “Talita koum”
kalin mit ayo ki wanang katiw, “naka

bakokam kan todal kala!” Kalin kale
be. 42 Wakei, kei badale wabising

wanang mat uyo fada kan tod matam
abe tod tod ka bom keimune, umi
kanodu utamiw iyo bako, “kuin
beso kanodu kui!” Kale, man umi
itol ayo itol kilung kal keidu uta
ko. 43 Yesus ayo weng kitid kuw
bako weng anuyam nadale, “belami
kanodi sung uyo wanang kinim so
kiltang yakin bano.” Yakei nadale
bakoyam, “wanin mak daumiw
wanuko!” Yakeisa ko.

6

Nasadet kayak Yesus afano kalon-
gin danim keisiw sung uta ko.

1 Kale kanaba kabadak bo kuda
nadale alam weng kidimin kinim so
tad alam bakan abe nikil tad alam
abiw tadiw. 2 Kale Finuydmin am
dandmin kaddakal aka tam_ kawed
am nadale weng kukuyam bom Kkei
badale wanang so kinim so iyo beso
kanam taba kuwo kal bom nadiwade
bakodiw, “aka kanamin kukuw bo
yakal kudusene? Yaknamin kinim
ami kal keimin uta kudawsiwo,
kukuw makik makik bo kanam
kabane.” Kal bom nadiwe bako,
3“kinima, am ginamin kinim ade aka
Madiya umi man ade Yemis so Yosew
so Yudda so bidi am nikil ade am
wanang kasal bidi nuso tein bidiwe?
Kale aka lum senin kinim bayo.” Kal
bidiwe, 4 Yesus aka bakoyam, “mew
teinu manu bidi lum senin kinim be
ilim kal keisiw. Kata alam abiw kasel
so alam duwal so aulal so nikil so ika
kidela atamongin banim.

> Kala kaleyo aka kukuw makik
makik mak kukudongin banim, kata
ulum yak wanang kinim kalfong
asanin so ita kuw teng takade yak
teiyam ta imkansa. 6 Yesus itamomo

im afano kalin banim ka. Kale am
aket diking dakung bom nada ika

watawo kaleyo im afan kalin bu
banim kal bom keimsa ko.

Yesus alam weng kidimin kinim
kilung kal imaddla abiw mak mak
kamsiw.

7 Kale Yesus ayo abiwe yak yak ka
bom nadale weng kukuyam ka bom
nadano kinim kilung kal bidi gan
dayama tad atamiwe, aka sinik mafak
fotabamin kitid dauyam nadale

kinim alewe imadala unbiw unbiw
keimsa ko.

8 Kale aka weng sawa bakoyam,

“kiba ufek ufek so leiw diwo kale
dew unemin b4, kafulok so men
SO wanin so moni so dewamin ba.
9Kata yanlom be ken mikidoliw, kata

ilim kukum so dewdmin ba. 10 Kiba
tam am mak tam uniw namti, kal
bom si nadiwade abiw bu kabadak
uyo kudd unemin ko. 11 Kata yak

wanang kinim kan ita imadew tam
abiw dadogin banim namti, imada

bet mo unin kala.” Yakei nadane
12 imadala yak abiw abiw Got weng

bakayam ka bom nadiwe, “ban

keimin ibik wakumamino.” Yak bom
nadiwe 13 yak kinim sinik mafak gei

imusiw iyo fotaba bom nadiwe tukul
wok kudulom kudew yak asanbiw
kinim dim talayam bidiwe, matam
kenamsiw ko.

Yon wok ban boyamin kinim
gebom wakadu anbisiw sung uta ko.

14 Kanam kamin sung bula kamok
Edot ayo kidi nadale kuin Yesus
win ayo matam amsun keidane, kal
badano madik iyo bako nadiwe, “Yon
wok ban bomin kinim ayo asiki tala
tabe bom nadano kayo kanomin

kukuw makik makik so kukuw kitid
tabesu uyo kana kabano kal bidiwe,

15 yak madik itane bako nadiwe, “be
Ilaitsa,” kal bidiwe, yak madik itane
bako nadiwe, “be aka suwayo lum

senin kinim fakadew unsidiw ilitaw
emako.” Kalsiw.

16 Kale Edot ayo weng bela kidi
nadale bakoda, “Yon be naka gebom

wakadu_anbisino tala_tabese teil!”
Kalsa. 17 Be watawo kaleyo b4, Edot

alata ta bom nadale kinim bakoyam,
“yak Yon dew faku sok gei dawo
kalabus am teidino.” Kalesa uyo
watawo kaleyo bd, aka alam ning
kadel Edoddias uyo Filiw kadel kale
aka takidaw kuduse kayo. 18 Yon
ayo Edot bakodaw nadale, “kaba
ning kadel takidaw kudusaw, be
abem luko dausawo.” Ak badano,
19 Edoddias uyo Yon kus ata bom
anbidono kalsu, kata uka wakbak

kanodomu banim keisu. 20 Watawo
kaleyo ba, Edot aka Yon be kal

keidomane, aka kinim kidel ade

kinim abem ka kale nadano ade Edot
ayo Yon weng ki abal abal labudu

kidilono kalanala, kayo atam fingon
da kal ged modawsa, kata ami weng
bakanala uyo Edot kanodawa aket
diking dakung ala kayo ko. 21 Kale
Edoddias uyo idum bo kuti bom

nadune aket fukan bom Edot dausu
am ddanokaba kal nam kanodin idum
bo kuw misun teidokabi kalanaluno.
Kale Edot alami dausu am uyo

danane, alam dausu fol wanan bom
nadiwo kabadakal Edot ayo Kkinim
gebom gebom kinim so wasi ginanin
kin moyamin so Galili kamok kamok
so iyo dek amki bom wanin wan
bidiwo, 22 bude Edoddias mun uyo
wakas matam am nadule itol yaw

fako dudom nadule Edot so kamok
kamok teinbiw so iyo wol so fuko-

dune, kamok Edot ayo wanang mat
bakomam, “kuba yaknamin so mak
kunamo nakokabaw uyo naka ulum
kukamongin kuw keidokabi kala.”
23 Kale aka Got dawsonu weng abem
bakomam nadale, “yaknamin mak
aket kumamokabawo, yaknamin

mak kunamo kale ddakadalokabaw
uyo naka kukam nadile nalam

kasak gu madik kata kukamokabi.”
Wakane, 24 wanang mat uyo aik
yak ulum akun bakomam nadule
kalu ka. “Naka bo yaknamin uta

kunamo, akokabine?” Kalune,
akun uyo mun bakomam, “yak Yon
wok ban bomin kinim gebom uta
wakunamo.  Akalo!” Wakune,
25 wabising wanang mat uyo aik
kalu ki tad kamok Edot atam nadule
weng uyo kudaw bakodu. “Naka

kamano ki Yon wok ban bomin kinim
gebom uyo wakadu ku wom sabat

ifo kunamalo!” Akune, 26 kamok
ayo aket keidawu mikabusi nadale,
mafak alam weng abem wanang mat
bakomam, yaknamin mak kanonam
kalokabaw wuyo kanokamokabino
waka, kinim kamok kamok alasino
wanin wanbiw iyo kidibiw kayo aka
weng uyo kubinomamoma banim.

27 Kale nadane Edot ayo gelei gi-
nanin kinim mak bakodaw, “wabis-
ing yak kalabus am tam nadawo Yon
gebom uyo wakadu kudew tadalo!”
Akane, afan kinim ayo yak kalabus
am nadale Yon gebom ayo wakadu

nadale wom sabat dim ifo kudew tad
dddawane, 28 aka wanang mat kuma-

mane uta tabe kudew yak ulum akun
kumamune, 29 kanoda weng uyo Yon
alam weng kidimin kinim iyo kidi
nadiwe tad dam uyo kudew yak tum
tem dausiw Ko.

Yesus 5,000 kinim wanin wanin
akiwsa sung uta ko.
30Kale Yesus alam weng dew kdmin
kinim imadala unsiw iyo tad nadiwe
ilim kukuyam kdmusiw so im kidel
kamusiw so umi sung uyo bakadaw
bidiwade, 31 wanang kinim seng
seng iyo tade budule une budu kei
bidiwo, kayo Yesus so alam weng
kidimin kinim so iyo abin tein imina
wanodiw banim, kayo Yesus aka
alam weng kidimin kinim bakoyam,
“tadiwo nikil nulufin yak gis dim
emak tein finu naduwo.” Yakane,

32 bude afan ilifin kunu tem tein
nadiwade yak anang iwan sed gisa
bakan unsiw.

33Kata kanamin wanang kinim iyo

kal keidomo kal uniw ka. Kale nadi-
wade yan leiw abiwe fako tam tam

isik gebom yak unsiw. 34 Kale Yesus
aka yak wok madik dak bakan tod
nadale kanomin wanang kinim seng

bidi itam nadale aket budunlawsu
uyo watawo kaleyo ba, aka itamo-

mane ika siwsiw kin modin kinim
banim taw kala. Kale nadano aka
weng seng seng kuw kukuyamsa.

35 Kale am makuw danamin
kabaddak ki, bi kuinane alam weng
kidimin kinim iyo tad nadiwade
bakodaw, “kawta bela anang iwan
sed gisa bakan ade am kuinba
imin tew tei, 36 wakan imadalaw
yak abiw abiw mewso so kd bom

nadiwo ilim wanin mak mo wanino.”
Akiw. 37 Kata Yesus aka bakoyam,

“kibilim wanin mak dauyamiw,
wanino.” Yakane, ika bakodaw,
“kuina, be nuka 200 Kina so kuw
kudew yak wanin budet san bi
kuyo, kuw kano kuyamuw wanodiw
be?” Akiwe, 38 Yesus aka fakadu
bakoyam, “wanin budet kim uyo

wataw kal fakubidiwe? Yak nadiwo
utamine!” Yakane, afan ika yak utam

nadiwade ika bakodiw, “wanin kim
auok kal, takam alew kala.” Kale
bakodawiwe, 39 Yesus alam weng
kidimin kinim bakoyam, “wanang
kinim iyo taktak ilim guye imti imti
au nadiwe, dak badasal dim tein
fakadalino.” Yakane, 40 afan wanang
kinim iyo deng alalew gu kei bidiw
madik deng alew kei bidiw, audiw

ka. Kale nadane 4! budet kim auok
kal so takam alew so uyo dew faku

nadale katam fen abid tikin kin mo
nadale, “Natim ken keiyo.” Akbane,

bude budet kim uyo fakel fakel ku
nadale alam weng kidimin Kkinim
wak geleyamane, ita tabe kinim teng
wak geleyamsiw ade takam ukul
kano wak geleyam ausa.

42 Kale wanin uyo wan bi nadi-
wade galyamu ka. 43 Kale Yesus alam
weng kidimin kinim iyo wanin wane
galyamu kudaliw uyo men kilung kal

weinu kusiw, 44 Kale kinim imi
wanin wanesiw be kinim seng seng

(5,000) ita wanin wanbisiw ko.

Yesus wok dang kun dim tod tod
kamsa sung uta ko.
45 Kale wabising Yesus ayo alam
weng kidimin Kkinim imbakadala,
“kiwsik gebom yak Betseidda keim

sidiwano.” Kale nadale imadala
kunu tem isik uniwe, beta kanomin

wanang kinim iyo imbakadéla uniw
ka. 46 Yakei nadale tam amgu kot kal
Got so weng bakanono, kale unsa.

47 Kale am kuinane ika kunu
kudew un bi yak wok mik iwyak

kikiw sak keidiwe, Yesus atane aka

alafin bakan kaekal keida. 48 Kale
Yesus alam weng kidimin kinim iyo

itamomane, ika wok kitid kuw faku

abemubiw ka._ Yakeisa. Be watawo
kaleyo b4, inim so gedul so uyo

kutad kunu daka buduyo, kale bi
am deyeng taba am fadenan tadule
Yesus ayo yak itamon kale wok dang
dim tod tod ei bom yak akayam
unono kanamane, 49 ikal atamomo,
wok dang kun dim be kinim mak tod

tod tadba ka. Kale nadiwo im aket bo
sawkal kala, kale nadiwo yul weng

gilin bom keimsiw. 50 Be watawata
b4, ika atam nadiwade fingan bidiwo,
kayo aka wabising weng kutam da
bakoyam, “ba kiba atud fakada bomo
bo, kiba fingdnin b4, nalata tadbi
bo.” 51 Kale nadale Yesus ayo lok fal

matam kunu tem iliso tadale inim
gedul ayo kimi kalule ika bako, “kol

beso kuwo.” ~ Kalsiw. >2 Kale ika
wanin budet kim kanose uyo mak kal

so mak keidongin banim kayo aket
lum lumsiw ko.

53 Kale beta wok yakan da yak
Genesadet bakan nadiwe kunu uyo

sok duki kuti nadiwe >4 kama kunu
kudd dak bakan abiwe, wanang

kinim iyo Yesus alata tada kale atam

madiw kalesiw. 55 Kale nadiwade
wabading aik yak abiw abiw adikum

uyo ka bom nadiwade asanin kinim
iyo abin kon so imadew tad Yesus
beno kal tademsiw. 56 Kale aka yak

abiw dukum dukum so bakan kukum
kukum unoma so wanang kinim iyo

asanin gam gam imadew tad wanin
sdnin ban kal imti bom nadiwade
ika Yesus munla bom nadiwade
bakodiw, “imaddalawo kalam ilim
kal kinanga bo malamam bom ta
kasayamum kala.” Kale adikum yak
malalawsiw iyo ta kasayamsiw ko.

7

Yong mamon kiddmin so yong ma-
mon kiddamongin banim so umi sung uta
ko.

1 Kale Fedasi so sawa kukumin

kinim Yedusalem mo tadbiw keidiw
iyo tada tada dek amki Yesus falala

dau bom keimom nadiwe 2 kalomo
Yesus nikil iyo itamomo teng wok

ban bodongin banim mifiw wanin

wanbiw kala. 3Kale nadiwo Fedasi so
Yu kayak so iyo ilim fasel abem faku

bom nadiwo wok teng ban ki boyo
wanin wanino, kalesiwo. 4 Kale ika
wanin sanin bano tadiw ayo wanin
wanodiw banim, kata alam teng wok
ban asik boyo kuw wanandliw. Kale
imi fasel kukuw ayo seng fakuyabiw
ayo wok ket kaw, fadet gingabiwe
uyo ulum leiw kukum kukum kana-
maliw.

5 Kayo Fedasi so sawa kukumin
kinim so iyo Yesus dakada bakodaw,
“watawo kale kami weng kidimin
kinim iyo num fasel kukuw abo
nadiw teng wok ban bodongin banim
mifiw wanin wanbiwe?”  Akiwe,
6 Yesus asik weng bakoyam, “fong
awangal kiba, lum senin Kkinim
Aiseya ayo kimi guton godu bako
nadano, ‘wanang kinim bo sdk bon
tem weng uta Got win kufadawabiw.
Kata imi Got aket fukanin ayo sikam
bom nadiwade 7 bisok nam win uta
kufamuw kai, kal bom nadiwe ilita
sawa kidel ku kuku bom beta Got ami
sawa kai kalanaliw.” Yakeisa. 8 Kale
kiba Got ami sawa uyo dew yak kaek
kuti nadiwade kilim fasel kukuw uta
kuw kidi kudew tabesiw.”

9Yesus sawil kuek diyam bakoyam,
“kibilim aket tetin kidel bom nadiw
bude ken Got weng sawa buta
kudew yak kinang teibiw kuw kilim
sawa uta faku kuku bom keimaliw.
10 Wataw b4, Mosus sawa bako
nadale, ‘kakun so kalaw so win
kufamin’ ade ‘kan kinim ata akune,
alawe gan abuyama namti, anbidiw
fikalandmin kuwo.” Kalesa. 11 Kata
kiba kukuyam nadiwe, ‘kinim mak
am akun so alaw so dakoyam kisol
mak kuyamokaba be, ‘Koban’ imi mit
be Got amino kalin ko. 12 Kale beta

kanamom nadiw leiw akeiyamiw ya-
kno yakno akun alaw dakoyamodiw

banim keisiw. 13 Kale beta kanamom
nadiwade beta kilim fasel kukuw kai,
kale nadiwade Got weng uta kudak

tabid kuda ausiw. Kale kukuw kalak
alataw alataw be ki faku unsiw kala.”
Yakeisa ko.

14 Alo Yesus ayo kanomin wanang
kinim iyo gan dayama tad atamiwe,
aka bakoyam, “adikum kiba nam
weng kidinam nadiwade kal keidin
kala. Mew ufek ufek bu uyo mak yak

dak kinim kidin tem une bu bo kinim
daw mafak dddomu banim. 15 Kata
afan bon tem leiw kabadako matam
be tadebu uta ta bom kinim ayo daw

mafak ddkabu kala. 16 Kan ata ken
so namti weng bela kidela kidilako!”

17 Kalbane, Yesus ayo wanang kinim

imadd wakas tam am mak unane
alam weng kidimin kinim iyo weng

fakom weng bakoda uyo dakada
bakodawiwe, 18 aka bakoyam, “kiba
aket dakwayam bene? Mew ufek
ufek abiw kalo dak kinim kidin tem
unebu, bo daw mafak dddomu banim
kala. 19 Kaleyo buyo ki dak aket tem
unebu ba, buyo ki ddk mat tem abe

nadule ulum leiw dak abe unemabu
kala.” (Kaleyo Yesus ami kanamin

weng bakosa uyo mew wanin bho
mak so abem bu bd.) 20 Yesus ayo
weng be kuek tane baka bom nadale
“yakndmin uta aket temo matam
bon tem leiw fakelbu namti, uta ta

bom kinim daw mafak dadokabu ka.
21Kaleyo aket tem kabadak kalo aket

tetin mafak tadebu uyo ki, bis gam
keiyamin, kinim wanang dikin saka-
dinin, sak ait iluyamin, yakot wanin,
22 jbakamin, Kkinim atam liwin,
titiyadmin kukuw, mak imi ufek ufek
mok mokin, win kufadmin, kukuw
mafak faku biydmin, 23 adikum bidi
kalami kukuw mafak wanang kinim

kidin temo tademala uta ta bom
kinim daw mafak dakamdbu ka.”
Yakeisa ko.

Mifiw wanang umi aket afan kalin
sung uta ko.

24 Kale Yesus ayo buwdk kuda
nadale una ki yak bakan mak ayo
abiw dukum Taya kal tam am mak

wanang kinim kal keidoliwo kale
iwal tam una, kata ken wana teinoma
banim. 25 Kale kanamano wanang
mak uka Yesus am sung uyo kidi
naduno um mun uyo sinik mafak
tabe gei kusano. Kale uka tad
Yesus yadn mewso kutin dak abesu.
26 Wanang uka Gadik wanang Saidin
bakan Filisiya abiw kal kusiwo. Kale

uka Yesus mun dawtadelaw bom
nadule bako, “yak nam mun sinik

mafak gei kusa uyo takan keimalo!”
Ak buduno, 27 aka bakomam, “ka-
makikiw Isadael man iyo imadaliw
wanin asik waniwo kalin ta. Man
imi imin uyo mayan akiwin ba.”
Wakane, 28 uka bako nadune, “au,
Kamokim bude, kata mayan ika

akum mit mit bum da bom man
wanin but but sikel budu wanan
unbiw.” Akune, 29 Aka bakomam,

“unalo, kum mun uyo sinik mafak
ba umaddala, watawo kaleyo b4,
kum weng dam bakodaw kayo ka.”
30 Wakane, uka yak tam am tam somo
mun Kkai, abin akalbuno kalomo sinik
mafak ayo umadala ka. Kalesu ko.

Yesus kinim kentat ade weng
kabom kidel dausa umi sung uta ko.

31 Kale Yesus ayo Taya bakan bo
kuda Saiddon bakan fako ba kuw yak
Galili mik fako yak abiw Nangal kal
unsa. 32 Kale kinim so wanang so
ika kinim kentat ade weng kabom

mak dew tad Yesus dadaw nadiwe
mun dadaw, “teng dew yak dawti

malelawalo!” Akiwe, 33 aka kinim
ayo alafin dew yak kaek tei, wanang
kinim kin umayam nadale aka sikal
dil kilung tem tadelaw ba kuw,
beta kasuk fadet kale nadale yak
falang malelaw kei nadale 34 aka

katam fen abid tikin kin modano
aket budunin weng mak bakodaw

nadane, “efafata” kalesa. Umi mit
uyo ki ‘bddalo kalin.” 35 Kale afan
kinim ayo ken dakat kalune falang
uyo fong kalune kal weng ifiw banim

bakamsa ko. o
36 Yesus ayo weng anuyam kinim

wanang mak bakayamin bano kal
bom nadale seng kuw im tam mansa.
Kata itane kidilodiw banim ulum

kanom sun kuw takensiw. 37 Wanang
kinim atamiw iyo bako, “kolo be so
kuwo.” Kale bako nadiwade “aka
mew ufek ufek bo adikum ken kuw
kanaba beta ka. Aka kentat, kata
kidel dauda weng ken kidi bom ade
weng kabom, kata kidel dauda weng
baka bom keibano.” Kalsiw ko.

8

Yesus 4000 kinim wanin geleyamsa
sung uta ko.

1 Kale kawdkal d4lano kanamin
kinim wanang madik kim mak

kudew tad falal daudiw tein bi
wanin waktuwane, Yesus ayo alam

weng kidimin kinim gan dayama tad
atamiwe aka bakoyam, 2 “naka mew
wanang kinim ika tadiw nuka ka
bom bi am alewbino keiduw uyo im
wanin mak wanongin banim. Kale

nam aket budunaba kala. 3 Watawo
kaleyo bd, madik iyo leiw sikamo

tadbiw kala. Naka imin tew imadali
unokabiw uyo ei bom imin tew iw

teinanodiw kala.” Yakane, 4 alam
weng kidimin kinim iyo weng atung
fakadu bakodaw, “anang iwan sed
gisa bakan be kala yako kal wanin
mak dew tado kanomin wanang
kinim seng be dauyamuw wanok-
abiwe?” Akiwe, 5 Yesus aka bakoyam

“budet kim wataw kal kiba dew
bidiwe?” Yakei nadane ¢ wanang

kinim seng seng iyo weng dauyama
dak bakan teiniwe, beta aka budet
kim fet kal so takam so uyo fako
kudu nadale beta Natim ken keiyo,
akanbane, fakel fakel dau nadale
weng kidimin kinim dauyamane,
weng kidimin kinim ita tabe wanang
kinim wak geleyamsiw. 7 Ade ika

takam katiw kul fakadu mak debiw.
Kale Yesus ayo Natim ken keiyo,

akei nadane alam weng kidimin
kinim bakoyama ita takam be wak
geleyamsiw.

8 Kale ika wan bi gal ima but
but madik kano kudaliwe, beta yanol
weng kidimin kinim ika men fet kal

abu weinu kusiw. Kale Kkinim im
wanin wanesiw ami ding bakamin

be kinim seng seng (4,000) kinim ita

wanin ayo wanesiw. 9 Kale ika wanin
be adik wane galyamu ka. Yakei

nadane imadala ilim abiw abiw un-
siw ko. 10 Kale beta yanol aka alam

weng kidimin kinim sino makuw tam

kunu tem tein Dalmanuta bakan un-
siw ko.

11 Kale Fedasi iyo tad nadiwade
Yesus dawkukumumo, kale nadi-
wade munlaw bom, “abid tikin
fut futin kukuw mak kukudawo
utamumo!”  Kaliwe, 12 Yesus ayo

mam ki fum si nadale aka bakoyam,
“kuina watawo kale kamane kinim
mit teiniw, ika fut futin kukuw mak
kukulaw utamumo kalbiwe, naka
atin afan dam bakoyamon, fut futin
so mak kuyamomi sung banim kala.”

13 Kal bane imadéala bude tam kunu
tem tein alo wok yakan da wok

madik unsa ko.

Wanin budet is so fumin umi weng
guton sung uta ko.

14 Kale alam weng kidimin kinim
iyo lukuw yakune, wanin budet mak
dew unongin banim, kata budet
lukuw yaku kunu tem kudasidiw uta
kuw bu. 15 Kale Yesus ayo Kkitid
weng bakoyam nadale, “Fedasi so
Edot so imi is kau ki kidela dufo
bom nadiwo!” Yakane, 16 ilim tudun
weng mit abo bi nadiwe bakodiw,
“am weng bakoyama uyo ki watawo
kaleyo ba, nuka wanin budet mak
dew tadongin danim keiduw umi mit
uta bakoyamano.” Kalesiw ko.

17 Afan Yesus ayo itamomo kanam
kalbiw, kale nadale aka bakoyam,
“kiwta, kim aket bo watawo kal

bom nadlwo kiba kibilim tudun
wanin budet mak kudew tadongin

banim buso kuwo, kalbiwe? Kiba
kal keidongin banime? Kim aket
bo fukanongin banime? 18 Kiba kin
mak ba, kin utamin banime? Bade

mak kidi kal keidin banime? Kiba
finang dddongin banime? 19 Naka

imin budet kim auok kal kuw fakel
fakel dau nadile 5,000 kinim wak
geleyamsi uyo kail guton men wataw
kal uta weina kusiwe?” Kalane, ika
bakodaw, “men kilung kalo.” Akiwe,
20 aka bakoyam, “4 imin budet kim
wataw kal uta fakela ku 4,000 kinim

iyo wak geleyamsi ade men wataw
kal uta weina kusidiwe?” Yakane, ika
bakodaw, “men fet kalo.” Akeisiw.
21 Aka bakoyam, “kale be kiba kal

keidongin banime?” Yakeisa ko.

Kinim kin mat Betseidda kal kidel
dausa umi sung uta ko.

22 Yesus so alam weng kidimin
kinim so iyo yak Betseidda uniwade
kinim kin mat mak dew tad nadi-
wade Yesus mun dadaw bakodiw,
“kaba yak ami kin uyo malelawawo,
kenako!” Akiwade, 23 Yesus ayo yak
kinim ayo teng dew faku dew yak
sew nadale kasuk fadet dew yak kin
dawtidaw nadale teng takadew yak
kin dawtidaw nadale aka bakodaw,
“ken ufek ufek so mak ata modawe?”
Akane, 24 aka katam fen nadale bako-
daw, “au, naka kinim itamanbi, kata
ika as tod falal falal namudin taw
keibiwo.” Kalane, 25 beta Yesus ayo

aloteng dew yak kin malelawane, kin

kidela ba nadale “kin ken badi. Kale
adikum ufek ufek uyo adikum ken

utami kala.” Kalane, 26 Yesus ayo

dabadala alam am unane aka bako-
daw, “tam abiw so unemin bdano.”
Akelsa ko.

Bita bako, “kaba Got walusa kin-
imo!” Akeisa, sung uta ko.

27 Yesus so alam weng kidimin
kinim so iyo Sesadiya Filibai abiw
dukum umi abiw katiw katiw unom

nadiwo leiw kadakal Yesus aka
bakoyam, “kiwta wanang kinim bo

bako, naka kan atano nakanabiwe?”
Yakane, 28 ika fakadu weng bakodaw,
“madik im weng ‘Yon wok ban bomin
kinimo.” Kaliw, madik im weng bako
nadiw, ‘Tlaitsayo.” Kal bidiw, waw
madik im weng ‘lum senin kinim
memako.’ Kal bidiw, keimaliw.”
Akiwe, 29 aka bakoyam, “kibilimi
ayo naka kan atano nakanabiwe?”
Yaka nade Bita weng kiang bakodaw,
“kabade Got Walusa Kinim, kawta
buta.” Kalane, weng be kidi 30nadale
weng anuyam, “kiba nam sung so sak
bakamin ba.” Yakeisa.

31 Kale kanaba kabadakal Yesus
alam weng kidimin kinim bakoyam

nadale, “be Got ami Kinim ayo ufek

ufek umi mamin yaw dakadu nadale
mew gebom gebom so bokal kayak

as fakiw dakddawin kinim kinim so
sawa kukumin kinim kinim so iyo

dawo ibik tei dabaddalokabiw ade an-
bidiwe fikale bi am alewbino kei tala
tabokaba. 32 Kale Yesus ayo alam

sung uyo tatun weng bakas bako ku-
dane, Bita ayo Yesus fit dew yak leiw
kinang nadale ngadak fuko dawti-
dane, 33beta Yesus ayo dumade alam
weng kidimin kinim kin itam nadale
aka Bita ngadak fuko dawti nadale
bakodaw, “Mafakim kawta, namada
unal kala! Kam aket finang da bom

kanabaw bo kinim imi aket fukanin
uta ka. Bulayo Got ami aket fukanin

ba.” Akeisa ko.

34 Kale Yesus ayo alam weng
kidimin kinim so kanamin wanang
kinim seng bo gan dayama tad
atamiwe, aka bakoyam, “yak kan ata
nam dang teinono kala namti, alami
aket uyo fukanin b4, lukuwu kuda
nadane alami as dawing dakamin
uyo ki sun kuw kal funin uyo kudew
nadane yan abodak kala. 35 Yak kan
ata alam sinik so biyadmin ki luk dudu
be kai, aka iw kulel keidokaba, kata
yak kan ata alam luk duduyamin
bu kuda, nam luk so nam sung
kidel umi luk so ki dudulokaba, aka
sinik so biydmin uyo iw kulel kei

kudaloma banim. 36 Kiba kinim mak
aka adikum bakan ufek ufek uta
kudulokaba, kata aka yak sun as

kainin abiw unokaba. Be ken bade
ba? Babiyo. 37 Aka yakndmin ufek
ufek uta kudu mo nadayo asiki maek
sun biyamin uyo kudulokaba? 38 Kan
kinim ata nam win so nam weng so
uyo sakadinin ade ban keimin kinim
mit im kin dim bakodomino, kale
nadale fatom fatomba namti, Got

ami kinim lamlam soim tadokaba
kabaddk akal kinim ami win uyo

alam kin dim alam Alaw Got kin dim,

Ensel abem abem kin dim kaddakal
nakal ami win uyo bakodawomino,

kale fatom fatomokabi ko.” Kalesa.

9

1 Kale Yesus aka bakoyam, “naka
atin dam bakayabi, yak kinim madik

Mdék 9:11

kan kiwta kaddk tod bidiw, kiba
fikalongin banim dako alom nadiwo
Got kasak gu uyo tadu utamokabiw.”
Kalesa ko.

Yesus kal kukum keisa umi sung
uta ko.

2 Kale am bokuw kal banimane,
Yesus ayo Bita, Yemis waw alam ning
Yon keida imadewa ki nikil un bi tam
amgu tikin unsiw ayo ilifin, kale ika
ilim kin dim Yesus ayo kindm ata-
momo, aka alam kukum keida ka.
Kalesiw. 3 Ami ilim ayo namal lam-
lam ganin keida ka. Kalesiw uyo

kanodin mew bakan kuw tabodu bo
kanodin ilim lukluk bo mak kide-
lodiw banim. 4Kale kalomone, Ilaitsa

so Mosus so kuw misuna, Yesus so
weng bakabiw ka. Kale nadiwe
5 Bita ayo Yesus bakodaw, “Kuku-
min kinim kawta, ken kei tad kadak

taduw. Kale ken sel kal am alewbino
kufo gine naduwo mak be kami, mak

be Mosus ami, mak be Ilaitsa ami
gedumo.” Kalesa. 6 Be aka lulelulein
weng bako nadane weng makso mak
bakodoma banim keisa, be watawo
kaleyo b4, alaso alam afadow kasal
so ika adikum fingdnin dukum uyo
yak falbu kayo. 7 Kale bude ibin tabe

falfal namas imudane ibin tem kaok
kalo weng mak bakoda, “bela nam

Man am aket ki atin yakabesi. Ade

naka atin am idak ki teinbi. Kale
kiba kidela am weng kidilaw bom

nadiwo kala.” Kalane, 8 fal mak
kalomone, kinim mak bongin banim
Yesus alafin todbe ka. Kalesiw.

9 Kale amgu kot kaddki tadom
nadiwe Yesus ayo weng kidimin
kinim alewbino weng anuyam
nadale bako, “kiba kanomin kukuw
utamiw uyo kinim mak atam
bakadawin ba. Kale kanom sading,
kale sidiwo Got ami kinim ayo fikale
tala tabano kuw kala.” Yakane,
10 afan ika kanomin sung uyo ilim
aket biki bom nadiwade bakodawa
bakodawa bom kalsiw, fikale tala
tabamin bo watawnak utane? Kal
bom keimsiw.

11 Kale beta weng kidimin kinim
iyo dadkadamin weng mak Yesus
dakadalawiw, “watawo kaleyo sawa

kukumin kinim iyo bako nadiwe,
‘Tlaitsa asik gebom tadano Walusa
Kinim be yanol tadokabano.” Kale-
siwe?” Akiwe, 12 gka weng atung
fakadu bakoyam, “afan dam weng

bakosiw. Kale Ilaitsa asik tad ufek
ufek kidel kudano kalongin, kata

watawo kaleyo Got godin weng uyo
bako nadule, ‘ika Got ami Kinim ayo

kal funin dukum kudaw nadiwe aka
aket kudawoduw bdyo, akokabiwo.’

Kalesune? 13 Kata naka dam weng
bakoyamon, Ilaitsa asik gebom tase,
kata wanang kinim iyo ami kin gubu
uyo kidela atadawongin banim kei
nadiwe ilim aket yaknodawumo

kalbiw ki kanadawsiw. Be Got
alam godin weng kanodawokabiwo,

kalesu ki abo kanadawsiw ko.

Yesus man kinim madt mak kidel
dausa sung uta ko.

14 Kale nikil madak alam weng
kidimin kinim madik iyo itam kalo-
mane, wanang Kinim seng seng
iyo falal imubiwo kalomo. Sawa

kukumin Kkinim tad_ Yesus alam
weng kidimin kinim tabudiw wengal

fukanubiw ka. Yakei kei bidiwe,
15 wanang kinim adikum iyo Yesus
atam nadiwade finang dakat, kale
wabising yak Yesus weng fakadawsiw.

16 Kale Yesus ayo alam nikil
bakoyam, “kiba yaknamin weng uta
nikil wengal fukanbiwe?” Yakane,
17 kinim mak wanang kinim iwyak
tem kaddkal weng yan kidaw bako
nadale, “Kukumin Kkinim kaba,
nam man dew kam tadi ayo sinik
mafak dew fakusa, kayo aka weng
bakodoma banim. 18 Kaleyo sinik
mafak ayo sakaw dew faku nadale

anbinoda un bi dak bakan mok
madik mok madik bom nadale
kail gangadek san bom keimalano,

naka kam weng kidimin kinim
bakoyam, ‘sinik mafak be fotabiw
unako,” yakanbi, kata ika kanodon-
gin banim.” Akane, 19 Yesus aka
weng atung fakadu bakoyam, “au,
kiba aket afan kalongin banim ade

kukuw mafak keimin kinim mit
kiba! Naka kiwso sun tein bokabi
bad ade naka kiwso bo dakbu bom

bi am utaw kal uta keidokabinale?”
Kalbane kala. “Man kinim ayo dew

tadalo!”

20 Kala nade ika dew tad bom
keimiwe sinik mafak ayo Yesus atam
nadale man kinim mat ayo dabinoda

un bi dak tabal abe falmak falmak ka
bom nadale mok madik mok madik
keimane, 21 Yesus ayo man alam alaw

bakodaw, “kanamin bo yaknamin
atan kal kudusane?” Akane, alaw
ayo Yesus bakodaw, “suwayo man
katiw kal kanadaw tasuno.” Akane,
22 am dandmin seng seng uyo atin
kuw gong dako anbinodon kala. Kale
anbinoda yak weing abeba, wok
abeba keimaba kala. Kaleyo kaba

ken aket so mak budun da dakoda-
won kalolaw namti, dakoyamalo!”

Akane, 23 beta Yesus ayo man ami
alaw bakodaw, “kaba yakanamin
weng mit uta bako, ‘ken dakonamon
kalon kalolaw, be keno nakbawa?’
Kinim kan ata aket afano kalba ayo

ami idum dakadawin bo tow dinomi
banim.” Akane, 24 wabising man ami

alaw ayo weng fukal bakoda bude,
“kamane nam afano kalin bo katiw,
kale dakonamawo, nam afano kalin
senguk.” Akane, 25 Yesus ayo wanang
kinim iyo itamomo seng kuw kudew

tad kudew tad tabiw ka. Kale nadale
aka wabising sinik mafak ngadak

fuko dawti bakodaw, “ken awat
keiydmin so ka bom keiyamin so sinik
mafak kaba, man bela dabada unal
kala, makso maek kiwa dawkamin
ba!” Akane, 26 sinik mafak ayo singad
dok dakabane man ayo wad wad

banbin banbinbane dabaddla un bi
dak bakan abe fikalin taw keidane
wanang kinim im aket, “bo fikalane,”

Kalesiw. 27 Kata Yesus ayo dak man
ayo teng dew faku fada dafodane,
aka ken kan toda kala kalesiw.

28 Kale Yesus ayo wakas tam am
mak unane alam weng Kkidimin
kinim iyo ilifin weng bakodaw kaliw
ko. “Kawta, watawo kaleyo nuka
ken sinik mafak be fotabuw unoma
béane?” Kaliwe, 29 Yesus aka bakoyam,
“nikil kiwta, kanodin sinik be bisak
so fotabodaw ba be, alam bede Got
wis sdnlawaw betano.” Yakeisa ko.

30 Kale abiw kabadadk kalo uniw
ki yak Galili bakan fako ka bom

nadiwe Yesus ayo im kabiw sung uyo
wanang kinim kal keidoliwo kalan
kamsa. 31 Be watawo kaleyo b4, alam
weng kidimin kinim kukuyam bom
nadale, “Got ami Kinim be kinim
mak tabe wasi gi dauyam nadale
dabadala yak kinim imi teng ban
dim d&bane, ika anbidiw fikale am

alewbino kei nadale aka tala tabok-
abano.” Yakeisa. 32 Kata ika weng

bakoda mit ayo kal keidongin banim,
watawo kaleyo b4, ika fingan bom
nadiwo kayo dakadalin dakosiw ko.

Kan ata gebom keidokabano
kalbisiw sung uta ko.

33 Kale tad bi tad Kabeniyam abiw
kal am mak tam nadiwe Yesus ayo
alam nikil bakoyam, “kiba yaknamin
weng uta leiw wengal fukan tadanu-
biwe?” Yakane, 34 ika weng atung
mak fakadu bakodawongin banim,
watawo kaleyo b4, ika leiw tad bom
nadiwade nikil kan ata tam amsun
kei abin abem kudulokabane kal
bom wengal fukan tadanubiw kayo.

35 Kale bude Yesus ayo dak tein
nadale alam nikil iyo gan dayama
tad dek amkidiwe aka bakoyam,
“kan kawta gebom keidon kalaw
namti, tade tow yanol win banim kei
nadawe im wok layamin kei nadawo
kala.” Yakeinadane 36 yak man katiw

mak dew faku dawtad miki nadale
bakoyam, 37 “yak kan kawta man
katiw bela nam win tudow dim dew
tam am dadaw kai, nalaso nam tam
am dadokabaw ade namadala tasi so
daw tam am dadokabaw.” Kalesa ko.

Kan kinim ata kus itam kanayaba
kai be num kinim ko.

38 Yon aka Yesus bakodaw, “Kuku-
min kawta, nuka kinimm mak kam win
tudow dim sinik mafak fotaba bada
atam naduwe fotabuw kudase uyo

watawo kaleyo bd, aka nuso beno
ba.” Akane, 39 Yesus bakodaw, “yei
dawtamanin ba, kan kinim ata nam
win dim wok kidel fakuyaba namti,
ata ta bom nada wabading weng

mafak bakonamokaba ba.” Kalese
kala. 40 “Kaleyo yak kan kinim ata

kus itam kanayamongin banim kai,
be num kinim kala. 41 Kaleyo naka
atin afan bakoyamon kala. Kan

kinim ata nam win tudow dim wok
ilukama uyo watawo kaleyo b4, kaba

nam kinim kayo. Kale amikanokama
umi yan uyo bilel tabomu banim.”
Akeisa ko.

Tudolawa tudolawa kei bom ban
keimin sung uta ko.

42 «Kata kan kinim ata man
katiw katiw nam aket kunamsiw
iyo makuw mak tudalawa ta bom

nada ban keida namti, aka sok gei
tabamin mafak uyo akamam atin
tam so kudulokaba. Kayo bede kinim
ayo kama aket fukan da kanodon
kala namti, kamakal kinim ayo tum
dukum kudu kuek gitiklaw sok gei
dabadaliw yak sol wok kumun unom
awal dako fikalokaba, beta ken ka.

43 Alo kalam teng uta kanokamu ta
bom ban keidaw namti, gitas wakadu
kubinoydmin ko! Yakndmin leiw uta
kidel, teng banim tam abid tikin un-
emin uta kidel bade teng so alew
kei badaw Got fudut kabinoda yak
sun kuw as kainin abiw unemin, uta
ken? 44 Kale bewdk umi yan uyo
fakiw tabodiw banim ade as ayo sun
kuw kain bom biyamin kala. 45 Alo
kalam yan uta kanokamu ta bom ban
keidaw namti, gitas wakadu kubi-
noyamin ko! Yaknamin leiw uta kidel,
yan banim tam abid tikin unemin uta
kidel bade yan so alew kei badaw
Got fudut kabinoda yak sun kuw as
kainin abiw unemin, uta ken? 46 Kale
bewdk umi yan uyo fakiw tabodiw
banim ade as ayo sun kuw kain bom
biyamin kala. 47 Ade kalam kin uta
kanokamu ta bom ban keidaw namti,
walu kubinoyamin kuw ko. Yaknamin
leiw uta kidel, kin makuw kei abid
tikin tam unemin uta kidel bade kin

alew kei badaw Got fudut kabinoda
yak as kainin abiw unemin uta ken?

48 Kale bewadk,

‘umi yan uyo fakiw tabodiw banim
ade as ayo sun kuw kain bom
biyamin kala.’

49 Kale wanang kinim adikum iyo

as tabe yol tabidin keidokabu kale.

50 Yol bude kidel kata yol ulumi abal
uyo banimon kalokabu uyo yakno
yakno kei kudawo matam asiki yol
kei abdalokabune? Kiba yol abal taw
kei nadiwade kina, sudond kal bom
weng abal fidd bom nadiwo kala,
kalesu.” Yakeisa ko.

10

Yesus wanang kinim dabudu
dabaddla dabadalain sung kukuyamsa
uta ko.

1 Kale Yesus ayo bakan bubaddak
kuda nadale una ki yak wok Yo-
ddan yakan da yak Yuddia bakan

sikmin mewso kal nadane alo asawil
kanomin wanang kinim iyo tad

atamiwe, aka alam kukuw kanamin
kayo kukuyamsa ko.

2 Kale Fedasi madik ika tad Yesus
atam dawkukumumo, kale nadi-
wade ika bakodaw, “kawta kinim
wanang kudamin be abeme?” Akiwe,
3 aka fakadu bakoyam, “Mosus ayo
yaknamin weng sawa uta kanamino.
Yakeisane?” Yakane, 4 ika bakodaw,
“Mosus ayo bakoyam nadale, ‘kan
ata kinim wanang kudu kudamin aka
sauk kon mak god ku kudu kudalino
kalin weng godu kumam nadiwo
kudamino.” Kalesa.” Kaliwe, 5 Yesus
ayo bakoyam, “Mosus kanam, kale
bakoyamsa uyo watawo kaleyo b4,
kim aket uyo kitid tabiw kala kale
nadano kanomin weng sawa uyo god
kutiyamsa ka. ¢ Kata Got kamakikiw
mit mit bisa kal ‘Got ayo yakis so
kimak so kidel imusa. 7 Kayo bemi
mit ata, kinim aka akun alaw imada
takas yak alam kadel dim fewane,
8 alew dam makuw keidokabiw.’
Kalesu. Kale ika be kano nadiwe
dam alew keidoliw banim, kata alew
dam makuw keidiw ka. 9 Kaleyo Got
ami imlako imusa uyo kinim so mak
imadaliw tako imkanin ba ko.”

10 Alo alam weng kidimin kinim
iyo am tein alom nadiwade kanamin
weng ayo aski dakada bakodawiwe,
11 aka bakoyam, “kan kinim kawta
wanang kudu kuda yak wanang
kukum kudulaw namti, kaba
sakadin kinim keidokabaw. 12 Ade

wanang ukul kano kimak dabada
nadule yak kinim kukum dabudulok-
abu, uka sakadin wanang keidokabu
kala.” Yakeisa ko.

Yesus man im kinim ddkansa umi
sung uta ko.
13 Wanang kinim iyo man katiw

katiw imadew tad Yesus dakadaw
bidiwo “teng takadew yak malaya-

mako!” Kale imadew tade bhidiwo
Yesus alam weng kidimin kinim iyo
ngaddk fuko imtimiwe, 14 Yesus ayo

itamomo kanabiw kala. Kale nadale
aket sakik itam nadale aka bakoyam,

“man iyo imadaliw tad natamdamino,
kiba imtamanin b4 kala. Watawo
kaleyo b4, abid tikin kasak gu tem
biydmin uyo kanodin man imino.”

Kalesa. 15 “Kale naka atin afan dam
bakayabi. Kaba Got ami kasak gu uyo
man katiw katiw ufek ufek kano ku-
namaw ki, kalanaliw taw kei kudulal
kala. Alo kaba bo kanodongin banim
namti, kaba bo atin kudolaw banim.”
16 Kale Yesus aka man katiw katiw
iyo im tad miki nadale teng dew yak
gebom teiyam im kinim ddkamsa ko.

Kinim kuet kisol kamok ami sung
uta ko.

17 Kale Yesus ayo yan duddk di
leiw ei bom keimane kinim mak
baw tad alam kin gubuyo kal katun
katun luko dak tein nadale bakodaw,
“Kukumin kinim kidel kaba, naka
yakno yakno bi nadino sun biyadmin
bu kudulokabina.” Akane, 18 Yesus
asik weng atung fakadu bakodaw,
“watawo kale kaba bakonam Kuku-
min kinim, kidelo, nakawe? Mew
kinim kidel so mak be ba, alam Got
alafin makuw ata kuw kinim kidel.”
Akei nadane bakodaw, 19 “kaba,
sawa kalam kal, ‘sakadinin b4, kinim
so angkukamin ba, yakot wanin b4,
ibako kin walasino kalin ba, kasen
kasenin ba ade kakun kalaw weng
ki kidi dudew tabamin ka.”” Akane,
20 peta kinim ayo bakoda, “adikum
sawa bulayo ki atin man katiw alom
nadino kidi dudew tabe tadanusi.”
Kalane, 21 Yesus ayo dafimodomo
aket so keinama. Kale nadale aka
bakodaw, “kaba makuw iwsaw ayo
yak nadawe kalam ufek ufek uyo

wansiki dusiki si ku nadawe Kkisol
uyo sikel kudew tabe win banim ge-

leyam nadawe beta abid tikin katam
ayo kisol kayak keidokabaw. Kale
kano nadawe tad nam yan abodal
kala.” Akane, 22 kinim kuet ayo
kanamin weng be kidi nadale kibi
mafak mafaksa, be watawo kaleyo
b4, aka kisol kayakim kayo ko. 23Kale
Yesus ayo dumade wanang Kkinim
itam nadane alam weng Kkidimin
kinim bakoyam, “kisol kayakim im
yak Got kasak gu unemin be atin kitid
fit biyo be!”

24 Kalane alam weng kidimin
kinim iyo ami kanam bakoda be
aket diking dakung bom keimiwe,
Yesus ayo asiki bakoyam, “man man
kiwta, Got kasdk gu unemin be atin

kitid kate. 25 Utamin! Alataw kale
iniman dukum kemal ayo ken sil

wol makat tem be ken yakinoma
unoma banim atin be fitin, kayo
kisol kayakim akal ken yak Got ami
kasak gu uyo yak unoma banim be
atin fitin ko!” Kalane, 26 alam weng
kidimin kinim iyo weng bela kidi
nadiwade im aket diking dakungin
seng kel bom nadiwade bakodawa
bakodawa bom nadiwe bakodiw,
“kuina, be yaknodin kinim ita Got
ayo ken kail ba takeikuyamomane?”
Kalaniwade. 27 beta Yesus ayo itam
nadale weng bakoyam, “kinim aka
atin ken mak alam awdnsin alamiyo
kail ba takeikudoma banim, kata
Got ata kuw ken adikum ufek ufek
ken kanamoma.” Kalane, 28 Bita
aka Yesus bakodaw, “nuka num
abiw kayak so ufek ufek yaw man

so adikum kadis kudd naduwe kam
mul tein tasuw.” Akane, 29 Yesus

ayo bakoyam nadale atin dam
bakoyamon, “yak kan kinim ata
abiw so nikil fikal so am wanang
kasal so akun alaw so bakan so
uyo kudad naso Got sung kidel so
umi luk ki dudusa namti, 30 aka
alam ufek ufek kudasa uyo akamam
atin tam so kudulokaba, be nikil
fikal so am wanang kasal so akun

alaw so muduw so bakan so uta
kudulokaba, kata umi dim kal kam

mafak da tal leiw kukudawin uyo
kudulokaba. 31 Kata kinim seng ita
isik geboma buduwo kalbiw namti,
ika tade tow yanol abokabiw ade yak
kinim seng yanol kei bidiw, itane nes
gebomokabiw ko.”

Yesus alo alam fikalokaba sung
uyo bakansa ko.
32 Kale Yesus ata geboma

Yedusalem unumo. Kale leiw ei bom
nadiwe weng kidimin kinim ita beso

unuw kiwi kal bidiwe, yak madik
ilim yan abobiw itane Yu kayak ita
fingan bidiw keimiwe, Yesus aka
alam weng kidimin kinim kilung
kal iyo fa budu mo imu nadale
kanodawokabiw sung uyo bakayam

taba ka. 33 Nuka Yedusalem unumo
tadbuw. Kale Got ami Kinim ayo

kinim mak tabe wasi gi dauyama
nade dabadaliw yak bokal kayak

as fakiw dakadawin kinim so sawa
kukumin Kkinim so teng ban dim

abane, ika daw mafak daka bom

nadiwe anbidiw fikalako. Kal bom
nadiwade ika dabadaliw yak Mifiw

im dim abane, 34ika fau bom nadiwe
kasuk fadet yak salaw bom tal

leiw kukudaw si nadiwade anbidiw
fikalokaba, kata aka am alewbino kei
nadale tala tabokaba ko.” Kalesa.

~Yemis so Yon so Yesus mun
dadawsiw umi sung uta Kko.

35 Kale Sebeddi muduw Yemis
so Yon so alew iyo maek Yesus
so tod nadiwade ika bakodaw,
“Kukumin kinim kawta, kaba numi
yaknamin mak kanoyamalo! Kakuw
namti, ulum afan kuw kanoyamalo
kaleyo ko.”  Akiwe, 36 aka alow
bakoyam, “utakun uta kanoyamako,
kale kanabiwe?”  Yakane, 37 ika
bakodaw, “kaba abin abem kin
budusi so uyo kudu teinaw namti,
au, yakawo mak kalam teng miskuno
teina, mak kalam teng awano teina
keidumo!”  Akiwe, 38 beta Yesus
ayo bakoyam, “kiba, kim dakadamin
weng bakanabiw mit uyo kim kal
banim.” Kalbane bakoyam, “kiwta,

kim aket kiba ken nam kal funin wok
ket wanokabiw be wanodiwe bade
nami kal funin so wok ban bodokabi

so be ken bodoliwe?” Yakane,
39 Tka bakodaw nadiwade “au, ken
kanoduluw ka.” Akiwe, Yesus ayo
bakoyam, “kiba atin afan nam Kkal

funin wok ket bude wanokabiw ade
nam wok ban bomin bodokabi uyo

kiba bodokabiw. 40 Katano kan
ata nam teng iwkuko abin abem

teinokaba, ata nam teng awano

teinokaba kalin be nam san ba be.
Kata nam Natim abin alew kidel kuse
be yak kinim alam walusa ita kuw

be.” Yakeisa ko.
41 Kale beta weng kidimin kinim
nangal kal iyo kanamin weng bela

kidi nadiwade ika kinim alew alow
Yemis so Yon so kin kudung itaman

bom kanayamiw ko. 42 Kale Yesus
aka fa budu mo imunadale bakoyam,
“kiba kilim kal Mifiw im kin moyamin
kinim ita kitid tabe kin moyamabiw
ade imi gebom gebom ita kitid ayo
faku bom kin moydabiw kala. 43 Kata
kiba imi kukuw alataw keimin b4,
4 bede kim iwyak tem ayo kan

kawta mak matam amsun_keidon
kalbaw namti, kaba adikum imi wok

fakuyam nadawalo! 44 Ade kaba atin
tade tam madik im gebom keidon
kalaw namti, kaba adikum imi wok
fakuydmin kinim keidawo! 45 Kale
be alataw kale Got ami Kinim, aka
tadino wanang kinim ita nam wok
fakunamino, kale nadano tase ba,
kata aka tad nadino nata wanang
kinim im wok fakuyamono, kale

nadano tase ade aka alam dam so
sinik so uyo wanang kinim imi guew

dudu kuyam fikalese.”

Yesus kinim alew kinmat bd, imusa
umi sung uta ko.

46 Kale Yesus so alam nikil so tad
bi tad Yedikko nadiwade Yedikko
ba kudda alam weng kidimin kinim
so kanomin wanang Kkinim yum
so ei bom keimiwo Batimeyas aka
kin mat ade aka Timeyas man kale
aka leiw kal kinang kal tein beno.
47 Aka kidilomane, Yesus Nasadet
kayak tadbano kal bidiwo, bude aka
weng fukal, kale bako nadale, “Yesus
Kamok Dewit ami mit kinim kaba,
kam aket budunin kunam tanamuyo!”

Akane, 48 wanang kinim seng ika
ngadak fuko dawti nadiwade bako,
“sading kalalo!” Akbiw, kata aka sun
kuw gan bom nadale bako, “Yesus
kamok Dewit ami mit kinim kaba,
kam aket budunin kunam tanamuyo!”
Akane, 4 Yesus ayo kinim be weng
kidilaw nadale tod bakoda, “gan
dadawino!” Yakane, ika kinim kin
mat bakodaw, kaliw ko. “Gdankaba
te, aket kidel kidel kan todalo!”
Akiwe, 50 gka ilim ba kukan kei
fada kan tod nadale maek Yesus
atamane, 51 Yesus aka kin bdakim
bakodaw, “kaba naka yaknonamako
kanabawe?”  Akane, kin mat ayo
Yesus bakodaw, “Kukumin Kkinim,

kawta naka kin banamalo! Kalbi.”
Akane, 52 Yesus ayo bakodaw, “kala

unalo! Kalam aket afano kalin ta
bom kidel kamudu kate.” Akane,

wabising ami kin uyo ba ken keisu
ko.

11

Got Walusa Kinim tam Yedusalem
unsa sung uta ko.

1 Kale ika tad Yedusalem mewso
falan tadom nadiwe tad mukkun
auliw bid Betfasi abiw so Betani abiw
so kal nadiwe Yesus ayo alam nikil

alew walu imu nadale 2 bakoyam,
“kiba kaek fen kilim kin gubuyo abiw

be kama wakas tam abiw unumo
kalomo iniman dongki man mak

sok duki dawti bidiw kala. Kale
nadiwe atam madiw kalokabiw, be

iniman dongki gaung kadim kama
kinim mak tein kdmongin dako bidiw.

Kale be sok ba dew nam tadino.
3 Alo kanamiw kinim mak bakoyam

nadiw, ‘watawo kale kanabiwako?’
Kaliw kai, bakoyam, ‘Kamok Yesus
ata kudew nam tadino yakano
taduw. Kale nuka yak kanama
naduwo wabising kuddkamuw asiki
tadokabuno.”” Akin, kale nadale
imadala alew uniw Ki.

4 Yak somo afan dongki ayo sok
duki dawtidiw awsom leiw kaddakal
be ka. Kale ika sok bamiwe, 5 kinim
madik kabaddk tein bidiw iyo
bakoyam, “watawo kale kiba dongki
man sok ayo babiwe?” Yakiwe, 6 ika

Yesus alam kanom bakoyama, be
ki bakoyamiwe, afan ika imadaliw
dongki kudew yak Yesus ddadaw
nadiwe 7 isum kudew tam dongki
dang dim kuti ifodawiwe, Yesus ayo
tam dang dim teinane, 8 wanang
kinim seng seng iyo leiw isum ifadaw
bidiwe madik ita as babilim faka
bi kudew tad leiw ifddaw bidiw
keimsiw.

9 Kale wanang kinim madik imi
Yesus gebom dew eibiw keidiwe,
madik yanolbiw keidiw iyo yuleng
didin bom bakodiw.

“Kafalkabuw! Kinim Kamok win dim
tadaba, bela Got daw kinim
désa kayo! 10 Nulumi awadik
Dewit ami kasdk gu mit kinim
tadba, Got daw kinim dasa ade
Got abid tikin kayak Amsun

am win kufodawino!”
Akan ei bidiw 11 tam Yedusalem
nadale wakas tam Yol am nadale ufek
ufek adikum bu bo utaman si nadale
am kuinbu, kayo alam weng kidimin

kinim kilung kal iso Betani unsiw ko.

12 Kale sidiwo matam am mak
danane, asiki Betani kuda tadom
nadiwo Yesus ayo imin tew Kei-
dawune, 13 yak sikam kaek kalo tod
kaek fen as yet mak kon dudewsa
kala. Kale nadale yak nadino as yet
gim so mak abubune, kale dakadu
wanon kala. Kale nadano yak mit
somane gim mak abudongin banim

kon kuw dudewsa kala. Kalesa
uyo watawo kaleyo ba, as yet gim

abumin umi am dana buduno ba
kayo. 14 Kale bude aka as yet ayo

bakodaw, “kamane as kaba, gim
abu badaw wanang kinim iyo mak

daka bom wanodiw banim Kkeidin
kala!” Kalanane, alam weng kidimin

kinim iyo kidilomo aka kalba ka.

Kalesiw. 15 Kale nikil tad bi tad
Yedusalem nadiwe Yesus ayo tam Yol

am nadale kinim wansiki dusikibiw
iyo adikum fotaba taminiwe, alo

tam kisol abalaw keibiw ban uyo

falmek kumade nadale alo awon
samsam Ssanbiw im ban uyo falmek

kumade nadane bakoyam, 16 “kilim
ufek ufek uyo kudew tam Yol am
kasadam fakelin bayo.” Kale atud

Mék 11:29

so kei nadale 17 kukuyam bom kala
ka. “Got weng uyo mak kale godulin
banime? ‘Nam am uyo bakan dim
wanang kinim adikum bidiw imi

suksukin amo.’ Kalesa. “Kata kiwta
ta bom ban kei bom yakot wanin am

keimamsiw.” Kalane. 18 bokal kayak

as fakiw dakddawin kinim so sawa
kukumin kinim so iyo weng bela kidi

nadiwade ika leiw fenom anbidumo
kaliw. Kata ika fingon dadiw uyo

watawo kaleyo bd, kanomin wanang
kinim iyo Yesus weng kukuba uyo
aket diking dakungin so keiyamsu
kayo. 19 Kale bi am kuin kuin tadane
ika abiw dukum unsiw Kko.

As yet umi sung uta ko.

20Kale ilim leiw unsidiw kal tadom
nadiwo as yet ade atamomo guta dew
dak mit diba ka. 21 Kale Bita ayo
finang d4 nadale aka Yesus bako-
daw, “Kukumin kinim kawta, kalak
fen, as yet weng ganabu sadaw ade
gutba.” Akane, 22 Yesus ayo bako-
daw, “Got aket afano akin uyo yakik
fakuyo.” Akeisa ko. 23 Naka atin
afan bakoyamon, “kan kawta amgu
bela bakodaw, ‘kan tod un bi yak
yol wok unalo!” Kalaw namti, aket
yamyamin ba, kata kam aket atin
afan kalokabaw uyo yanol kalam
weng bakodaw uyo dam abudokabu
ko. 24 Kaleyo naka dam bakoya-
mon kala, yakndmin mak kanodono

kale nadaw suksuk bom ddkadd bom
nadale kal keidomo atin afan kudubi
ka, kalokabaw, beta afan kalami kei-

dokabu. _ 25-26 Ade kaba kan tod
nadaw suksukon kalaw namti, yak

madik ban keiyamsaw uyo lukuwa
kudayamawo, beta Kalaw Got abid
tikin kayak akal kam ban keimin uyo
takan keikamokaba kala.” Kalesa ko.

27 Kale ika asiki tad Yedusalem
nadiwe bude bokal kayak as fakiw

dakddawin kinim so sawa kuku-
min kinim so gebom gebom so

iyo tad atam nadiwe ika bakodaw,
28 “yakndmin win dukum uta kudu

faku bom nadawo kanomin ufek
ufek bula kanabdwe? Kan ata kitid
kukamsane?” Akiwe, 29 Yesus ayo

bakoyam, “naka ddkaddmin mak

dakaddyamono, kalbi. Kale kiba nam
weng be fakadu bakonamiw namti,
nakal kano bakoyam wataw Kitid

dukum dim uta faku bom nadino
ufek ufek kukuw belayo kanabino,

yakokabi. 30 Yon wok ban boyamin
kukuw ayo yako kalo tasu, abid
tikino bade kinim imiyo kal tasune?
Bakonamino!” Yakane, 31 ika ilim
tudon weng tubudu tubude bom
nadiwe bakodiw, “nuka abid tikino
kalokabuw namti, aka dakadayam
nadale, ‘watawo kaleyo Yon aket
kudawongin dakosiwe?’ Yakokaba.
32 Ade nuka be finganin so watawo
kaleyo b4, alo wanang kinim adikum
iyo bako nadiwe, “Yon be Got ami

lum senin kinimo.” Kale aket ku-
dawsiw. Kayo nuka ken bako naduw,

‘aka kinim imiyono kal taseno

kaloluw banim.” Kal si nadiwe 33 ika
Yesus weng kala bakodaw, “ba, num

kal banimo.” Akiwe, aka bakoyam,

“kim kal banim. Kale naka nam
kitid kudu nadi ufek ufek kanabi uyo

bakoyamomi banim.” Kalesa ko.

12

Yesus weng fakom kinim yong law
kuyam kin monamino kalin umi sung

uta ko.
1 Kale Yesus ayo weng fakom

mak bakayama ko. Weng fakom

bela kidilin kala. “Kinim bakan
kayak mak aka sok gudew yong

lung mak dok ddkam ka bi dabada
nadale dam fako falfala dabada ba
kuw, gudew gom wok tukunudiw
unemin tem kado dabadda nadale kin
moyamin kinim el am mak ginedaw
nadale beta aka yong uyo yong falin
kinim madik kiwta law kin monam
sidiwano, kale nadale aka bakan
kukum mak unsa. 2 Kale sok gudew
uyo bi yakana bomongin mewso
keidane, kinim aka wok fakudin
kinim mak dabadala tad alam law
yong kin modin Kkinim itamano,
kata nalamino kalin uyo kunamino,
kale dabadala tada. 3 Kata law
yong kin modin kinim iyo kinim
makuw sakaw dew faku nadiwe
fau bi dau nadiwe dabadaliw bisok
mada balang balang un bi yak

atamane, 4waw ming ming alam wok
fakudin kinim mak dabadala, yak
unane, yong kin modin kinim tabiwo
kalomo fau bi dau fatom leiw yaw
ayo kukudaw nadiwade dabadaliw
bisdk balang balang tadane, 5 waw
alo ming ming wok fakudawin kinim
mak dabaddla yak unane, yong kin
modin kinim tabiwo kalomo, fom
tuw baku anbidiw fikala kala. Kale
aka ulum kano alam wok fakudin
kinim iyo imaddla yak une bidiwe
madik ita yanbidiw fikalan bidiw

ade madik ita law fau bi imti bom
keimiw ka. Kale nadane, 6 beta yong

kayak ayo atamomo, wok fakudin
kinim iyo banimiw ka. Kale bakoda,
“kuin be yaknamokabi. Aye nalam

man makuw nalam aket kudaw si
ata dabadali yak unokaba. Bude

ika atin dakbu ken atamokabiwo.”
Kale nadale dabaddla tada. 7 Kata
yong kin modin kinim iyo tada atam

nadiwade batad aka batad aka bom
bakodiw, “kanamin kayak alam man

tada kai, baku anbi naduwo ami
ufek ufek alaw kudawsa uyo numi

keidumo.” Kale nadiwe 8 dew faku
baku angka bidiw fikala dabadaliw

mon abesa ko. 9 Kale kinim yong
kayak ayo tadokaba uyo law yong
kin modawin Kkinim iyo yakno
yamokabane? Aka tadokaba uyo
tada yong kin modin kin iyo fukadit
fuko nadane yong uyo kinim kukum
kuyamokaba Kka. Yakei nadane
10bakoyam, “kiba dil Got godin weng
uyo makso mak ki kidisiwane, uyo
bako nadu,

‘am ginamin kinim ika tum bula
mafako, kale kudaliw yak
abuyo alo ata ta bom matam
tum iwkuk kidel keida. 11 Kale
be Kamokim alata kano
kuddsa nade nuka utamuw
uyo kin tem iwalso keisu kala.’

12 Kale bude ika finang dddomo am

weng fakom bakaba uyo ilimi kuek

diyam bakaba ka. Kale nadiwade

leiw fenom dew fakudumo kanam-
siw. Kata ika wanang kinim madik

imi atud uta fingon da dabada unsiw
ko.



Mék12:13

Udom Kamok Sisa kisol kukddawin
umi sung uta ko.

13 Kale beta yanol bokal kayak as
fakiw dakddawin kinim iyo Fedasi

so Edot ami din didawamin Kinim
so imadaliw tad Yesus weng bakam

kaba beta weng abodaw alom dew
fakudumo, kale tadiw. 14 Kale ika
tad bi tad atam nadiwade bakodiw,
“Kukumin kinim kawta, nuka nulum
kal, kaba tudon weng kuw bakanin
kinim, watawo kaleyo b4, kaba Got
weng kuw Kukumin kinim, kayo
kinim win so im weng bakanbiw
uyo kidilodaw banim. Kale ika

dakaddlawiw, 15 Nuka ken Kkisol
takis uyo Sisa kukddawoduw bade

ba?” Akiwe, Yesus aka alam kal ika

kasen kasen tadbiw. Yakel nadane
aka bakoyam, “kiba watawo kaleyo

kasen kei weng abil fonamumo
kanabiwe?” Kala, kiba tumon

mak kudew nam tadiw utamono.”
Yakane, 16 jka tumon mak dau-

dawiwade aka dakaddyam, “kiba

bela kan ami sinik so win so ata
dok dasiwe?” Kalane. Ika fakadu
bakodaw, “Kamok Sisayo.” Akiwe,

17 beta aka bakoyam, “Sisa ami ufek
ufek namti, Sisa alam kukadawin ka.
Alo Got ami ufek ufek namti, Got
alam kukadawin ka.” Yakane, ika
am weng bakoda uyo kidi nadiwade
atama atama bom im aket diking
dakungsiw ko.

Nuka fikale tala tabe ken wanang
kuduloluw bade ba kalin sung uta ko.
18 Kale Seddusi ika bako nadi-

wade fikalandmin iyo tala tabodiw

banimo. Kale nadiwade madik
dakadamin weng mak daw tam

mo tad Yesus atam_ nadiwade ika
dakadaliw. 19 “Kukumin kinim kawta,
Mosus aka bakoyam nadale kinim
wanang mak kudu man mak daudon-
gin banim, si nadale fikalokaba
namti, alami ning ata kuw yak fik
kadun uyo kudu nadayo fik man mak

fuko kudawako.” Yakeisa. 20 Kale
kinim nikil fet kal mak bi yabiwo, fik

dil asik wanang kudu alom nadale
man mak daudongin banim, fikalom
kadun kuti kuddlane, 21 beta dilim
falew asik tow kudu falmo wanan

unom fikalom kadun kutidane, beta
iw asik tam fik kadun falmo wanan
unom fikalom kuti sada 22 mak asik
tow kuduba_ kuduba kanamiw ki
um dim kal kinim nikil fet kal iyo

man mak daudongin banim. Bekal
bilel kaliwade wanang ukul fikalu
keisidiw kala. 23 Kaleyono fikalesiw
tala tabokabiw, be kinim nikil fet
kal imi wanang makuw bu ki kudu

alom nadiw fakadew unsidiw imi
tala tabokabiw, be kan ami kadel

keidokabune?” Akiwe, 24 Yesus
fakadu bakoyam, “kiba aket kidel
fukanbiw b4, be watawo kaleyo b4,
kiba Got godin weng so Got ami
kitidim so uyo kim kal banim, kayo
kanamin weng uyo bakabiw.

25 Kale fikalandmin kinim imi tala
tabokabiw, be kawadkal abid tikin
ensel taw keidokabiw ade wanang
kinim iyo akmal keimodiw banim.

26 Kata atin afan kiba Mosus ami
bamal as kain bada utam fikalanamin
tala tabokabiw umi sung buk tem go-

dusa uyo kilim kal. Kale Got aka Mo-
sus bakodaw, ‘naka Ebadakkam ami

Got ade Aisak ami Got ade Yekkow
ami Got kala’ Kalesa. 27 Kayo

Got be fikalananin imi Got b4, aka
alam kinim kaunsin biydmin imi Got.
Kayo kim afan kalin iyo mafak kala.”
Kalesa ko.

Weng sawa eng kil lamlam ulutaw
umi sung uta ko.

28 Sawa kukumin kinim mak tadu-
lomo weng taken una tada keibiw

ka. Kale kal keidomo Yesus aka
weng sawa kidel kuw dawkayamuba

ka. Kale nadale ddkadalaw yaknamin
sawa uta atin iwkuka?” Akane,
29 Yesus asik weng yan kidaw, “atin
sawa eng kil lamlam namti, bula ka.
‘Kidilin! Isadael, kim Kamok be Got,

kale Kamok be Got makuw alafin.
30Kale kalam Kamok Got ayo adikum

kalam sinik so adikum kalam aket
finang tetin so adikum kalam Kkitid
tabamin so uyo adikum kuek kuek

Got aket kudawalo.” 31 Alo mak
atane. ‘Kalam duw ifin iyo kalami

dam aket kukamabaw taw kano aket
kuyamal kala.” Kale sawa alew bidita

atin sawa abem eng kil lamlam taw
kei sawa madik iyo akayamsiw ko.”
32Kinim ayo Yesus weng kala bako-
daw, “au, afan Got be makuw, ami
takas be Got makso bd, ade makuw
alafin. 33 Kale Got ayo aket adikum
kudaw, aket finang tetin adikum
kudaw, kitid adikum kudaw ade
mew duw ifin iyo nulum dam aket
kukdmabuw taw kano aket kuyam
keimin, beta atin amsun ka. Adikum

ufek ufek Got kukddawin so wane
ilkaddawin so bo katiw kanamuso ko.”
Kalane, 34 Yesus ayo atamomo weng

be atin ken fakadu bakonama ka.
Kale nadale Yesus ayo kinim be bako-

daw, “kaba, Got ami kasak gu uyo
sikam badaw ba.” Akane, kabadakal
kinim iyo mak Yesus dakaddmin weng
so mak bakodawongin dakosiw ko.

Yesus be kan Mane make kalin
sung uta ko.

35 Kaleyo Yesus ayo kasadam tem
katam kal kukuyam bom nadano
aka bakoyam, “yakno nadiwo sawa
kukumin kinim iyo bako nadiwe,
‘Got Walusa Kinim be Dewit lawo?’
Kalesiwe, 36 Dewit alami namti, Sinik
Abem madak kiwa daudane bako
nadale,

‘Kamok Got ayo nam Kamok bako-
daw nadale tad nalam teng
miskuno kal kano tein badawo
sikalam wasiiyo tudo imadew
tad kalam akfak tem imtika-
mon kala.’ Kalesano.”

Kalesa. 37 Ade Dewit aka Got

Walusa Kinim bakodaw, ‘nalam

Kamokimo.” Akandmsa. Kale alo

Got Walusa Kinim ayo yakno yakno

aka Dewit ami muduw kas keidok-

abane?” Kale nadane 38 alo Yesus
ayo kukuya bom nadale bakoda.

“Kidala sawa kukumin Kkinim iyo

ita bom nadiwo, im aket ilim kidel

buta mikibi wanang kinim tem
ka buduwo win kufdyamino. Kale
kanamabiw. 39 Ade kawed am abin
abem dukum ki teinan bom nadiwe
kung imin teng wan buduwo itam
win kufoyamino, kale bulew bom
keimaliw. 40 Jka kadun kadun min
ibakayamiw, ata im am uyo yakot
wan bom nadiwade kasen kei im luk
Got suksulawuw kae, kale suksukin

kimisung keimdabiw. Be kasen kei
kana bom ilimi uyo kuku nuka
nuta kinim kidelo kalanaliw. Kale
kanodin kinim bidi atin sok gei
tabamin mafak kudulokabiw ko.”

Wanang kadun tumon kain tabin
Yesus fet dukddawin umi sung uta ko.

41 Yesus aka Yol am Got fet
kukadawin  bdn mewso tein bom
Got fet dukadabiw ifimo badayo

kanomin wanang kinim kisol kayak
kayak seng iyo tumon seng seng
kuw kubindamsiw. 42 Kata wanang
kadun win banim mak buno, uka

maek nadule kain tabin mada alew
mak kudalu yak ket unane, 43 alam

weng kidimin iyo gan dayama tadiwe
aka bakoyam, “naka atin afan dam
weng kuw bakoyamon, mew wanang

kadun win banim uta moni adik
mada ulum kutibu uyo adik gadow

Got fet daudawu. Kale mew adikum
imi tumon Kkutidiw uyo akayamu

ka. 44 Tka kisol Got fet daudawiw
bude ilim dukum kei nadiwo Got ayo

katiw mada buta Got fet daudawiw.
Kale uka mada kisol banim, kata atin

adikum gadow Got daudawu Kka.

13

Am afung am danono kal bada du-
bat dubatokabu sung uta ko.

1Kale Yesus ayo Yol am bo ba kuda
ei bom keimane alam weng kidimin
kinim mak ayo dakadalaw, “Kukumin
kinim kaba, kanomin tum dukum
kidel kidel tuw am kidelok ginesiw.
Be atamale! Akane, 2 Yesus ayo
bakoyam, “kiba kanomin am dukum
dukum bela utamiwe? Tum be mak
ulum afadow dim mak bu ka, kalok-
abiw ba. Kale adikum bo dakela
bakan abokabu ko.

3 Kale Yesus ayo mukkun auliw
tikin Yol am mewso kal tein dalano,
Bita, Yemis, Yon, Andadu ilifin tad
dakadd nadiwe bakodiw, 4 “kala,
kaba bakoyam yaknamin atan kal
kanodin kukuw bo kanam matam
bokabu, yakalo! Ade yaknamin dubat
dubatin kukuw uta kukuduno, nuka
kal kei au, bo kanodongin keimu,
kalokabuwe?” Akiwe, 5 beta Yesus
ayo bakoyam, “kidela dufo bom

nadiwo masi, kinim tad nadiwe aket
takoyamodiw kala. 6 Kinim seng
seng iyo nam win dim tade bom
nadiwe kasen kei bakodokabiw ko.
‘Naka Walusa kinim’ namti, kalak bi
ka. Yak bom nadiwe kinim wanang
seng kibayo aket takoyamokabiw.
7 Kale kiba kidi bidiw wasi ginan
matam bu, wasi bideng so keim
matam bu namti, kanabuno kale
banbin tabamin b4, kanamin kukuw
usik matam benokabu. Kata kanabu
umi atan kal afung am uyo ddnomu

banim. & Bakan mak kinim ita yak
bakan mak kinim tabudiw ginan
bidiw, kasak gu kasel mak ita yak
kasdk gu kasel mak tabudiw ginan
bidiwe, yak anang madik madik bo
bim dukum taba budu, imin wol fut
matam bu keimokabu uyo wanang
man daudono kale mamin yaw dakabu
taw ko.

9 Kidela kibilimi ayo dufo bom
nadiwo, kiba imadaliw yak abiw
abiw kansol dim abiwe kawed am

tem kaw tam kal fau bom keimok-
abiw uyo watawo kaleyo ba, nalam

win tubudew kawin uta. Kale kiba
gawman dukum dukum, kamok
kamok imi kin dim tod nadiwe nam
kin walamin keiyamokabiw kala.
10 Kaleyo Got weng ayo bakan kuw
tabodu adikum kukuyam bidiwo,
11 kiba sakaw imadew faku nadiwe
imadew tam kot keimin dim teibiw
keimiw kai, wataw wataw kalok-
abuwe, kal bom aket yamyamin b4,
ulum bude tam kot dim tod bom aket
fukanin mak bakodalo kaku namti,
be kuw bakoyamin ka. Watawo
kaleyo b4, be Got Sinik Abem alata
kano bakodalo kakba kayo ko. 12Muk
sudon alata tabe muk atung dawo,
wasi sikal ban dim teida anbidiw,
fikalana bada alo alaw ayo alam man
wasi keidaw bada, man tabe aulal
wasi keiyam yanbidiw fikalan bidiw
keimokabiw.

13 Kale adikum wanang kinim iyo
kus kuw itamokabiw uyo watawo ka-
leyo b4, nam win tubudew tabamin
uta ka. Kata kan kinim ata Kkitid
fakada bom todokaba ata kuw kano

asada si am adik adik ddnokaba kal
kail ba takeikudawokaba. 14 Kale am

danamin mak tadokabu uyo ‘taltalin

kukuw mafak mak kanam tadokabu.
Kale kanodin kukuw mafak be abin
abem kal tod budu utamokabiw.
Kale yak kinim buk kimin kinim ayo

dabadaliw bu ki kal keidane, yak
Yuddia bakan wanang kinim itane
wabading yak amguyo kal unin kala.
15 Kale yak kan ata am kuda abiw
dal kal tein be kai, aka tam am alam
ufek ufek am bu uyo kudew unon
kalin ba. 16 Kale yak kan kinim ata
yong tein be namti, aka alo yak alam
am gid ilim uyo kudew nadino kale
unemin bd. 17 Kale kanam matam
bokabu atan be yak wanang kumun
sino so yak man muk wanin daw

tad mikibu so ita ki atin fitokabiw
kate! 18 Kiba Got bakada bidiwo
kanodin kukuw mafak uyo gis am

dadndamin atan so kal tademin banim
keidu kala. 19 Kale be watawo kaleyo
ba, kanamin am danamin atin mafak
matam bokabu, be suwayo katow
tein kudew tad bi kadak didu be
kanodin kukuw so mak kanosu b4,
ade yanol alo makso kanodokabu
ba. 20 Kale Got aka kanodin am
danamin atin mafak bo mewtanonga
kusa. Kale aka bo kanodongin banim
nam, mew wanang kinim teinu manu
bo mak kanodin atan mafak bo
bodiw banim. Kata alam wanang
kinim walusa im luk beta kan-
odin am danamin uyo mewtanonga
kusa. 21 Kale kanam matam bune
kabadakal kan kinim ata bakokam
nada, ‘aye, kalak fen Walusa Kinim
kai, kalak abe’ kal bom, ‘meyak
kabe tada’ kal bom keimiw namti,

bo afano kalin ba. 22 Kale 1bakan1n
walusa kinim so ibakanin lum senin
kinim so iyo misuna bom nadiwe

ika dubat dubatin kukuw so kudew
matam da bom nadiwe Go alam
wanang kinim walusa iyo faltiyam

imadew yak leiw mafak dadumo
kale kanamokabiw, be ken leiw
so keiyamano, beta kanamokabiw
kala. 23 Kaleyo kiba kidela dufo bom

nadiwo kale naka kama katow bu
kal bakoyamsi. 24 Kata kanomin am

mafak ddnamin matam bokabu ki
kanodokabu. Kale

‘atan be midilokaba ade kayow be

eidokaba ba. 25 Ade abid tikin
milum bidi kadis mit abok-

abiw ade abid kuw tabodu be
wok falil keidokabu.’

26 Kanabu um tem kabaddkal
wanang kinim iyo Got ami Kinim ayo

ibin tem kitid so lamlam so kei madak
aba atamokabiw ko. 27 Aka alam
ensel imadala yak bakan maung

maung so abid maung maung so
alalew kal teidaw bom yak alam
Kinim Walusa ki fabaduliw alam
fukan unokabiw.

28 Kale kiba as yet umi kukuw
kanamalu, be kidela utam kal kei-
din kala. Umi kon duda malaw
talalu namti, nulum kal keidomo
au, bo wok bang takam yum taba
kaleydbuw. 29 Ulutaw kale kiba
uta bidiw kanodin kukuw kukuw
bakayabi uyo kanam matam bu
kai, beta kal keidomo nam tademin

atan bo mew Kkeibu ka. Kalin kala.
30 Naka atin dam weng bakoyamon,

wanang Kkinim teinaliw kanam
matam bokabu, ika fikalongin dako
aliwo kanomin kukuw adikum bo
adik wakada kanodu utamokabiw.
31 Ade mew abid so bakan so kuw
tabodu bo kalo banimokabu, kata
nam weng adikum be banimomu
banim.” Kale nadane 32 bako, ‘mew
teinu manu iyo mak kanodin am
danokabu uyo mak kal keidongin
danim ade atan mak kal keidongin
danim, abid tikin ensel iliso im
kal banim ade alam Man so am
kal keidongin banim, kata alam

Alaw Got makuw alafin alam kal
ko. 33 Kidela kin mo ade fasko
bom nadiwo kala. Num kal banim
yaknamin atan kal tadokabu. 34 Kalak

alataw kale kinim mak alam am
kuda bai anang mak unom nadale

alam am so ufek ufek so uyo alam

wok fakudawin kinim ‘kiwta Kkin
modino, yake unom’ nadane alam
wok fakudawin kinim iyo wok wak
geleyam faku sidiwano yakei nadane
kinim mak walu, ‘kawta awsom tod
nam leiw fen sadawano.” Akei unsa
alataw, 35 kale kaba kidela dufo bom
akalale kaunale kei bom leiw fen
bom nadawo kala. Watawo kaleyo

b4, am kayak ami tadokaba atan
uyo kam kal banim. Kale kuina

tadoma mak, midiliw tadoma mak,
am fadena tadoma mak ade kutlm
tadoma mak kala. 36 Kale aka amonin
kukam tadulomo kaba akal badaw
ka. Kakoma kau ki kidela dufo bom
nadawo kala. 37 Mew nam weng

bakayabi. Beyo ki kinim wanang
adikum kimi bakayabi, ‘kale kin mak
kin ba bom nadiwo kala.” Kalesa ko.

14

Yesus be yakno yakno dew
fakudum kale leiw fenbisiw sung uta
ko.

1 Kale Akayam Unemin, ban imin
wanin so Budet Is Banim, ban imin
wanin so umi am dandmin uyo am
alew kuw keibu. Kale bokal kayak as

fakiw dakadawin kinim so sawa kuku-
min kinim so iyo iwal weng bako

leiw fenom Yesus dew faku anbiduw
fikalako, kal bom bidiw kale. 2 “Nuka
ban imin wanin atan kadakal kan-
odoluw banim, masi kana buduwe,

wanang so kinim so iyo tabudiw gi-
nanin kala.” Kal bom bidiwo ko.

3 Kale Yesus ayo Betani kal Saimon
wol ban gam akbiw ami am kal
bom, wanin wanin ban kal madan
asin net abe bom keimano, wanang
mak uka tad Yesus atam nadule
uka wok fiw kidel alabasta tum
ket kisol dukum sanin uyo dew tad
imsa dok gebom teidawune, 4 kinim
madik iyo aket kuok keiyamane
bakodawa bakodawa bom bakodiw,
“watawo kaleyo wok fiw kidel ket be
ituw bune? 5 Kuin, kanomin wok
fiw kidel be kisol wok faku bi itol
makuw dakan kei kisol ife nadawo
kanodin wok be sdnin. Kale uka
bu kudu kisol mo naduno wanang
kinim win banim dakdyamongino
be.” Kale weng kitid kuw ngadak
fuko kudiwe, 6 Yesus ayo bakoyam,
“kano umadalino! Watawo kaleyo
kanamabiwe? Uka kukuw kidel kuw
kananabu. 7 Kale win banim ika
kiwso sun bokabiw. Kale kilim
aket yaknodin kal mak dakoyamum
kaloliw bude dakayamokabiw. Kata
naka kiwso sun bokabiw ba. & Kale
uka nam wok fakunamu ka. Uka
fiw kidel wok imsa dok kal danamu
ayo kano kidel uyo dabadali asadano,

nalam fikali namudokabiw atan uyo

eiduk kala. Kale kanodu. 9 Kale naka
atin dam bakoyamon, yaknamin

bakan kal Got weng kudew yak
bakan kuw tabodu wanang Kkinim
bakayamokabiw, be mew wanang
umi kanodu sung so bakam ka bom
nadiwo kanosuno. Kale um aket so
fukanokabiw ka.” Kalesa.

10 Kale Yesus ami weng kidimin
kinim bidi kilung, kale kinim mak be
Yuddas Iskadiyat, kale ata yak bokal
kayak as fakiw dakadawin kinim
itam nadale bakoyam, ‘nata Yesus gi
dauyamokabi kala.” Yakane, 11 ika
kalfala bom nadiwe weng takadalaw,

“tumon kano kukamokabuwo.”
Akiwo, Yuddas ayo leiw kidel mak

utam nadino gi dauyamono, kale
leiw fensa ko.

Yesus alam nikil so adik adik ban
imin wanesiw sung uta ko.

12 Kale Budet Is Banim, ban imin
wanin am danu, be Yu kayak ilim

kukuw kano am kamakikiw dana
ka. Kale nadiwe iniman siwsiw
angku Akayam Unemin bano, kale

be sik Got wane ilkddawabiwo. Kale
Yesus ayo alam weng kidimin kinim

iyo dakadalaw, “kaba yaknang kal
nuka Akayam Unemin ban imin uyo
kidela kukamuwo, wanokabawe?”
Akiwe, 13 Yesus ayo kinim alew mak
walu nadane weng bela kanam kale
bakoyam, “kiba, yak abiw dukum
wakas tam unumo kal bomane,
kinim mak wok ket ilu kudew be ka.
Kale atamiwe, alam mul tein tam

alam una am wakas tam nadiwade
14 am kayak ayo dakada bakodaw,

‘Kukumin kinim ata bakokam nadale
kotadang am be yaknang kal nalaso

nalam weng kidimin kinim so nuka
Akayam Unemin ban imin wanok-

abuw? Kalano akin kala. 15 Kinim
aka am kukuyamokaba ayo el amo,

be kalomo wanin wanin ban yum
tabesu ka. Kale nadiwade kal wanin
kidel sidiwo.” Yakane, 16 uniw ki
yak Yedusalem abiw nadiwade Yesus
alam weng bakoyama ulutaw kun
kuw ka. Kale nadiwade Akayam
Unemin ban imin kidelsiw ko.

17Kale bidiw bi am kuinan tadane,
Yesus ayo alam weng kidimin

kinim so makuw tadiw. 18 Kale
wanin wanin ban dim tein bom
wanin wananom nadiwade Yesus
ayo bakoda, “naka weng mak afan

bakoyamon, kiba kinim makuw
kiliwta tabe, naka wasi gi dauyamok-

aba. Kale aka nalaso makuw tein
bom wanin wanbuw.” Yakane,

19Yesus alam weng kidimin kinim iyo
kanomin weng be kidi nadiwade wol
mat keilyamane, alam weng kidimin
kinim makuw makuw iyo bakada
bom kala kala iw ka. “Kawta, naka
bane?” Akei akei keimiwe, 20 aka
bakoyam, “kinim kilung kal tein
bidiw kiba, ata bidiw kinim makuw
mak nam teng so am teng so budet
kudak fadet ningudin tem ka biduw
namti, au betane kalin. 21 Kata Got
ami Kinim alami bude ken Got godin
weng alam dinang bako nadule
kanodawokabiwo. Kalesu, kayo
bo kanodokabu. Kata kol, Got ami
Kinim wasi gi dauymokaba kinim

beta atin kinkin so ka. Kanom akun
uyo daudongin dakosu nam, bu keno

kalongino ko.” Yak bada 22 tein bom
wanin wan bom keimiwe, Yesus ayo

dak budet mak kudew faku nadale
Got ‘ken keiyo.” Akei nadale fakel

fakel ku alam nikil kuyam bakoda ko.
i‘(Kudu wanino! Bukala nalam dam
0.”

23 Kale nadale alo dak wok ket
faku nadale Got ‘ken keiyo, ak-
bane, kuyama, wanediwe, bakoyam,
24 “pulayo ki nalam kaim wok uta ta

bom kibilim abino kalokabiw. Kale
imsa tabe nadule wanang kinim seng

imi ban keimin takan keiyamokabu
ko. 25 Naka dam bakoyamon, naka
kamano tein katow unuw uyo naka
alo makso wain wok mak wanomi
banim, bidi bi Got kasak gu uyo
taduyo beta wain wok alokso uyo
nalaso wanokabi.” Yakeisa ko.

26 Kale ika Got fuw mak wem wem

rkladiwade mukkun auliw tikin unsiw
0.

Yesus Bita bakodaw nam win kano
kuwdnamokabawo, akeisa.

27 Beta Yesus ayo bakoyam, “kiba

adikum kadis kalom nalafin na-
madalokabiw uyo watawo kaleyo b4,

Got ami godin weng uyo bako kalesu.
‘Naka siwsiw kin modin kinim ayo
anbidine, siwsiw gu makuw
duk mo bidiw iyo sikel kalok-

abiwo.’ _
Kalesu. 28 Kata yanol tala tabokabi

nasik kim gebom wakada yak Galili
bakan unokabi.” Kalane, 29 beta Bita
asik weng bakodawa, “yak madik
bidi kamada sakun dadokabiw, kata
nalami bo kanodomi banim buyo.”
Kalane, 30 Yesus asik weng bakodaw,
“naka atin dam bakokamon, kamale
midiliw awon kokoduk weng gan
dadongin dako aliwo, kaba nam win
uyo bid alewbino mo kuwadokabaw.”
Akane, 31 beta Bita ayo weng kitid
kuw Yesus bakodaw, “naka kawso

fikalon kalomi be kam win kuwadomi
ba kate!” Kalane alam weng kidimin

kinim madik iliso kalin weng ulutaw
ki bakosiw ko.

Yesus Getsemani yong iw kal suk-
suksa sung uta ko.

32 Kale beta Yesus so alam nikil
so iyo yak anang win Getsemani
nadiwade Yesus ayo alam weng
kidimin kinim bakoyam, “kadak tein
bom keimiwo naka yak Natim Got
wis sdnlawa tadino!” Kale nadane
yak 33 Bita, Yemis, Yon ita kuw
walu imuda nikil unom nadawade
Yesus ayo aket idum keidaw aket
masalulawane, 34 beta aka bakoyam,
“nam aket idum dukum kei matam el
teinamu fikalongin aket maek falu,
kale kadak tein bom kin mo sidiwo.”
Kalbane, 35 alo mew yan umak dada
bude kutin dak bakan abe nadale
Got gan dadaw ken kanodomo kayo
kanodin am mafak ddnokabu uyo tad
akanamuk kala. 36 “Kale Natim, kaba
ken mew ufek ufek adikum bo ken

kanodomu kale nam kaim ket bo
kudew unal kala. Kale bonam san ba,
kata bo kalam san ko.” 37 Kale nadale
matam be tad alam weng kidimin
kinim itamomane akal fakali bidiw
kala. Kale nadale Bita bakodaw,
“Saimon kaba, be kal akal badawe?
Kaba ken kinok labino kalak kalak

fen badaw bi atan makam makuw
keidolaw ba biyo. 38 Kaba kin mo

bom suksuk bom kei badawo kinim
Mafakim ayo kamkukudoma banim

keidak kala. Kale kam sinik bude
kikis kikis bu, kata kam dam utane
balut dakadis, kale bu ka.” AKkei
nadale 39 alo sawil imada nadale yak

alam dil wis sdna auda kal makso wis
san si nadale 40 asawil maek audomo
alo ming ming akal fakalibiw Kka.

Yakeisa uyo watawo kaleyo ba, kin
idum keiyam nadale aket lule lule
auyamane, ika ken weng mak fukan
da bakodawodiw banim kayo ko.

41 Kale aka alo asiki leiw alewbino
mo tad nadale bakoyam, “kiba ulum
kano sun kuw akal bom finu bidiwe?
Kanodiw ki bo! Kiba utamin, wasi
gi dauyamdmin kinim ade mewso
Got ami Kinim ayo kamane kal ban
keimin kinim gi dauyamongin nama
ka. 42 Kala kan todiw nikil kadak
kuda ei bomo kala!” Yakeisa.

Yesus dew fakusiw umi sung uta
ko.
43 Kale Yesus ayo alam nikil weng

bakayam bomane, Yuddas Yesus
alam weng kidimin kinim mak ayo
tadano kalomo, kinim seng seng
iyo as kom un kaung so kudew
tadiwo kalomo, bokal kayak as fakiw
dakadawin kinim so gebom gebom so
sawa kukumin kinim so ita ta bom
imadaliw tadiw kala. Yakeisiw.

44 Kale Yesus wasi gi dawkdyamin
kinim ayo weng kale gudula dauyam
bako, “kanodin kukuw kukudi kayo

betano. Kale kidela dew tadiw. Kale
atam sidiw au, yak kinim kan ata

dawtad mikimi kayo betane kale
dew fakudino!” Kalesa. 45 Kale
kinim ika tad as kom saniwe, bude
Yuddas ayo kanom be ki maek
nadale yak Yesus bakodaw, “Kuku-
min kinima.” Kalbane yak dawsek
miki bom keimane, 46 afan ika yak
teng takudaw sakaw dew fakudiwe,
47kinim mak Yesus mewso todba ayo
teng dew dak alam woksek kaung
dabudula ata bokal kayak ami wok
fakudawin kinim mak Kkilung kal
tak binodawa dak abune, 48 Yesus
ayo kanomin kinim tadiw bakoyam,

“kim aket nam nikil so nuka ki-
wsino ginumo kal buduwo, kiba un

so baldm so kudew tad namadew
unumo tadiwe? =49 Naka sun kuw
kasadam tem tein bom kukuyama

bom keimusi kal teng takunam

namadew fakudin banim dakosiw.
Kata bo Got godin weng uluta

bako kanodokabuno. Kalesu. Kale
kanodiw weng bakosu uyo matam

abuduko.” 50 Kal bom keimane,
adikum alam weng kidimin kinim
iyo kadi dabada sakabesiw.

51 Kale mew kinim kuet mak ilim
linen ki mikiba aka Yesus yan abo
tabesa ayo ki dew fakudumo. 52 Kale
yak ilim kal faku sidiwo ilim kal falu
kuda bisok bang bang unsa ko.

Yesus dew tam kot keimin kinim
dim unsiw umi sung uta ko.

53 Kale Yesus ayo dewiw ki un
bi bokal kayak dim uniwade bokal
kayak as fakiw dakadawin kinim so
sawa kukumin so gebom gebom so
tada tadabiw, kal uniw. 54 Waw
Bita akal yanol sikam kaekal ei bom
itam guduk itam guduk una ki un
bi tam bokal kayak ami kot keimin
abiw dal nadale yak dumo toddmin so
tein bom as tudu bom yakndmin so
mak kanamiw itamokabine, kal bom
keimane, 55 bokal kayak as fakiw

dakadawin kinim keidiwade kansol
adikum keidiw iyo Yesus weng mak

mit ayo fenom atam naduwo an-
biduw fikalako, kale leiw fenbiw.
56 Kale kin walamin kinim seng kuw
kuek didawsidiw, kata imi kanamin
weng bakamsiw uyo tatun mak kuek

didawa kuek didawa auda afan ka-
longin banim. 57 Kale kinim madik

mak kan tod nadiwade ibakamin
weng bela kuek di bakodawiw ko.

58 “Nuka kidi aluwo aka bako nadale,
‘naka Yol am kinim teng tuw ginamin

bula dakel ku nadile am dandmin
alewbino kuw kei asiki gine kudomi

uyo teng tuw ba.” Kaleseno.” Kale-
sidiw. 39 Kale bakabiw, kata imi kano
weng bakabiw ayo dam weng so mak
keidongin danim.

60 Beta bokal kayak ayo kansol kin
dim kan tod nadale Yesus bakodaw,

“kaba imi weng yanso mak fakadu
bakoyamokabaw bade ba? Mew
kinim imi kanamin weng falak
teikam bom bakakabiw iyo kalam
sung wataw so mak bakoyamok-
abawe?” Aka. 61 Kata Yesus ayo
weng mak bakodongin banim sading
kalane, asiki bokal kayak ayo Yesus
dakadalaw, “kaba Got ami Walusa
Kinim ade Got yum kayakim ami
Mane?” Akane, 52 Yesus weng kala
bakodaw, “au, nalata ka. Kiba yanol
katow katow ayo Got ami Kinim
ayo Got Kamok dukum ami teng

iwkuko kal teinokaba ade ibin dim
abido madak aba atamokabiw ka.”
Akane, 63 bokal kayak ayo alam

ilim kimis mikiba uyo isko kutad
kamo badala ku nadale bakoda,
“watawo kaleyo kin walamin weng
fenoduwe? 64 Kibal kidi bidiwe,
Got ididlawin weng namti, bakaba

bude! Kale kim aket wataw so mak
kalokabiwe?” Yakane, adikum iyo

bako nadiwe, “sok gei dau anbiduw
fikalako!” Kaliwe, 65 kinim madik
ita kasuk fadet yak sanlaw bom
nadiwade kin atidaw nadiwade fau
bom bakodiw, “kan ata kanbida sak
kuw bakoyamalo!” Kal bidiwe, un
tabudin iyo Yesus dew yak faumsiw
ko.

Bita Yesus win kuwddawsa umi sung

uta ko. . o .
66 Kale Bita ayo kot keimin abiw

kawdk tein alano, bokal kayak wok
fakudawin wanang mat mak uka tad
nadule 67 Bita atamomo as tuduba
ka. Kale nadule uka atam leis
kadak si nadule bakodawu. “Kaba
kalawso Yesus Nasadet kayak so
kawine mak.” Akune, 68 aka iwalu
nadale bakoda, “naka kum weng
bakabaw, be nam kal banim.” Wakei
nadale yak awsom tam matamin leiw
todane, 69 alo wanang mat uyo yak
una atam nadule kinim tem kadakal
dil weng bakodu be ki asawil bako
nadule, “mew kinim bela Yesus alaso
kawin kinim te.” Kalune, 70 Bita ayo
asiki iwalulane, alo mew teinin taw
mewso todbiw iyo Bita kuek didaw

bakodawiw. “Kaba atin afan Yesus
alasino kawin kinim ade kalawso

Galili kasel manon.” Akiwe, 71 beta
Bita ayo atin weng abem ki bako

nadale kala ko. “A naka atin afan
bakoyamon nalam Got alam kal.

Kale kinim be nam kal banim. Kale
kimi kinim _bakabiw_be nam kal
banimo.” 72 Kal sadane kokoduk
weng bikinu ka. Kale nadale Bita

ayo aket finang dddomo Yesus weng
bakodawsa. “Kokoduk weng dadin
dako aliwo nam win uyo iwdl badaw

bi alewbino modokabawo.” Akeisa.
Kale Bita ayo tam abiw dalo kaw tam

be nadale aman batbat bisa ko.

15

Kamok Bailet Yesus ddkaddlawsa
sung uta ko.
1 Kale kutim bokal kayak as fakiw

dakadawin kinim so sawa kukumin
so gebom gebom so kansol adikum

so iyo dek amki nadiwe weng gudula
dau nadiwe Yesus ayo sok gei dau
nadiwade dew yak Bailet dau-
dawiwe, 2 Bailet ayo Yesus dakaddlaw,
“kaba, Yu kayak Kamokime?” Akane,
aka bako nadale, “au bakabaw, be ki
ka.” Akeisa ko.

3 Kale bokal kayak as fakiw
dakadawin kinim iyo weng seng kuw
falak teida bom kei bidiwe, 4 alo
Bailet ayo asiki bakodaw, “kaba imi

kin wala suduwo. Kale tad falak
teikamubiw, bo kam weng mak yan

kiyamokabaw bade baye?”  Aka.
5 Kata Yesus ayo Bailet weng bakaba
weng atung mak fakadu bakodawon-
gin banim keidane, gawman kamok
ayo beso kuwo aksa ko.

6 Kale bela ilim kanamin kukuw
kanamaliwo, kale ban imin wanin

tem ka. Kale som abiw kasel ilita
ki bakodaw kanodin kinim sok gei

dawtisaw, beta tala dabadayo, kale
sidiw tala dabada dabada keimino,
7 kale kinim mak win Badabas ayo
alaso Udom gawman Kkudongin
kus gawman ew moyam ilik ilok

kei bom kinim &bom kei badano
kalabus dawtisiw. 8 Kale kinim
iyo tada tada au nadiwade Bailet

dakadalaw, “nulum kanayamdabaw
tawo.” Akiwe, 9 Aka bakoyam, “kim
aket ayo Yu kayak kamokim ata

tald dauyamone?” Yakeisa. 10 Be
watawo kaleyo ba, Bailet ayo kal
keidomane, wanang kinim ika bokal
kayak as fakiw dakddawin kinim ilim
yan abodongin dako Yesus am yan ki

abodiw ka. Kalom bumi kalan dew
tadiw ka, kale nadano ko.

11 Kale bokal kayak as fakiw
dakddawin kinim iyo kinim aket
dafayam bom nadiwade Bailet bako-
daw, “Baddabas ata min tald dauyam

nadawe Yesus ata dabadalalo!” Akan
tabiwe, 12 Bailet ayo kinim gu du

mobiw bakoyam, “kim aket mew Yu
kayak Kamokim be yaknodawako,
kale dew nam tadbiwe?” 13 Kalane,
wanang kinim iyo weng kala bako-
daw, “anak as dim dadino!” Kaliwe,
14 Bailet aka dakaddala, “watawo ka-
leyo? Mafak so mak keiseyo kanam
kalbiwe? Kalane, ika kitid weng
kuw bako nadiwade, “anak as dim
dadino!” Kalsiw.

15 Kale Bailet ayo kinim wanang
imi aket kalfalin dauyamono. Kale
nadale Badabas ata min tala dauyam
ba kuw, Yesus ata un tabudin
dauyama malang tuw faum si dau
dew yak anak as dim dadino, kale
dauyamsa. 16 Kale gawman kin mobe
alam un tabudin iyo Yesus dew tam

Bailet alam am abiw dal nadiwade
kanomin un tabudin kinim iyo tada

tada falala dau nadiwade 17 ika
kamok ilim mak kudu mikidaw
nadiwade baing manil fakam si

dau nadiwade manil uyo kudew
yak gebom dim kutidaw nadiwade
18 bakada bom akaniw ko. “Au, Yu
kayak Kamokim!” Ak bom nadiwade
19 asawil asawil kafulok kuek gebom
dakada bom nadiwade kasuk fadet
yak sanlaw bom nadiwade beta
kasen kei katun katun fakela suksuk-
lawuw kai, ak bom keimsiw. 20 Kale
ika atafimin be banimane, kamokim
ilim mikidawiw ayo falkan keidaw
nadiwade alo alam ilim mikidaw
nadiwade beta dew yak anak as dim
dadumo, kale dew uniw ko.

Yesus aneyak as dim ddsiw sung uta
ko.

21 Kale Yesus ayo daw tam mo

unom nadiwade Kkinim mak leiw
akayam unono kanaba ami win

ayo Saimon aka Saidin bakan kalo
tada. Kale un tabudin kinim iyo
eidaw fotabiw, Yesus ami as dawing
dakamin uyo kudawiw kudewa un-
siw. Kale Saimon be Aleksanda so
Adufas so imi alawo kale, 22 Yesus
ayo daw tam modiw ki tad bi tad
anang mukkun win Golgata kalbiw,
kal tasiw. Kale Golgata kalbiw be
kinim gebom kun taw, kalanaliw.

23 Kale ika kal wain wok mafak

mafak kuok tabin kuok tabin win
mad so bake wan dakelin wok ayo

Yesus daudawiw, wanako, akei ku-
dawiw. Kata aka kudu wanongin
dakodane, 24 Yesus ayo anak as dim
da nadiwade ami ilim kal uyo faku
kudu kuti nadiwade sung ginan bom
kan ata win keida ka, kale kudula

kudulasiw ko. 2> Kale Yesus anak
as dim dasiw ayo ki kutim atan sinik

tada bati dim tadano, kanodawsiw.
26 Kale alam gebom dimo be fut
mak godu beta mafak keidano, kan-
odawuwo kalin weng godusiw, be
YESUS YU KAYAK KAMOKIM. Kale go-
dusiw ko.

27Kanabisiw be yakot wanin kinim

alew mak Yesus wol bake inak as dim
dasiw. Kale mak be Yesus alam teng

miskuno kal, mak be alam awano
kal kanoyamsiw. 28 Kale be Got
alam godin weng uyo bako, “wanang

kinim im aket fukanin bo akal ban
keimin kinimo, akokabiwo.” Kalesu.

29Kale wanang kinim iyo leiw tadene
bom nadiwe weng kufo weng mafak
bakadaw bom nadiwe gebom budu
budu bom nadiwade bakodiw, “kaba
bako nadaw, ‘Yu kayak Yol am uyo

dakel ku nadine asiki am alewbino
kuw kei kufo ginedomino.” Kalesaw.

30 Kale kamano ki katamuwo as
dim kuda ta fak madak abalo!” Ak
bidiwe, 31alo weng alataw be ki bokal

kayak as fakiw dakadawin Kkinim
so sawa kukumin kinim so gebom
gebom so iyo atafi bom nadiwade

bakodawa bakodawa bom nadiwade
bakodiw, “aka yak madik ita kail

ba takeikuyamadba, kata alami uta

asiki kail ba takeikudoma banim.”
Kal bom nadiwe alo bako, 32 “kala
Got Walusa Kinim, Isadael kamok
kale dabadaliwo as dim kuda fak
maddk abe unano, nuka atin afan
Got ami Kinime kalumo ” Kal bom
kei bidiwade kinim alew inak alasino
wol bake as dim sil biki imubiw iyo

ilisino dokansiw.

Yesus fikalesa sung uta ko.

33 Kale atanim gubidim bikidane,
midilukin tadu adikum bakan ayo
midila muma di bada bi atan sinik
tadelak alewbinon dim kal banimsa.
34 Kale atan sinik tadelak alewbino
dim keidune, Yesus aka weng dukum
kuw bako, “Elowai Elowai lama
sabaktanai.” Kalesa. Kale umi
mit uyo ki, “nalam Got, nalam Got,
watawo ibik dunabawe?” Kalesa ko.

35 Kale kal bom keimane, kinim
madik tod bidiw iyo kalin weng be
kidi nadiwade ika bakodiw, “aka
Ilaitsa ganlabano.” Kalaniwe, 36 bude
wabising kinim mak aka aik yak
abum mak takadu kudew tad nadale
kudew dak wok wain winega kalbiw,
kudaka bi nadale kutow as gang
tem tade nadale kufo kudew tam
Yesus dadawi wanako. Kalanom
nadale bakoda, “sading kaliwo, nuka
atam aluwo, Ilaitsa so mak madak
dakodaw as dawing dakamin dim kal
takadu dabadala madak abomane
kaleyono.” Kalanane, 37 Yesus ayo
weng dukum kuw bako, “kolo”
kalbane fikale kei badane, 38 Yol am
awsom lim kal leiw atimin uyo tam
kaw tam abe kikiw kuw gadat taden
bidak dakat kalon kau yak aba maek
aba ausa. 39 Kale un tabudin kinim
kin modin mak Yesus as dawing da
anbidiw kal tod alom nadano Yesus
ayo kano fikala ka. Kale nadano aka
bako, “atin afan kinim bela Got Man
tudun be.” Kalesa.

40 Kale wanang madik mak un
bi sikam kaekal tod bom nadiwade
kin mobisiw. Imi iw tem kadak ayo
ki Madiya Makdala keidu Yemis so
Yosew so imi akun Madiya Kkeidu,
waw Salome keidu, 4! ita Yesus
ayo Galili kal ami ibik tein ka
bom nadiwo kal kin modaw bom
dakadawsiw. Be ita kuw ba, wanang

seng madik iliso Yedusalemo tasiw
iyoiliso tod fakadabisiw ko.

42 Kale kamane am ddnbu uyo imin
ufek ufek mikil kei bi sin matam
kawak uyo Finuyamin am dandmin,
43kayo bude Yosew Adamatiya kayak
ayo tase. Kale aka win tabin kinim
kansol kale, aka Got ami kasak gu
taduko, kale leiw fenabano. Kale
aka atud kuw fakada fok tam Bailet
bakodaw, “naka Yesus ami atukul bo
nata kuwadono kale tadi ko.” Akane,
44 Bailet aket madiw keidaw, “aye

Yesus be fikala memak tei.” Kalesa.
Kale nadale un tabudin kinim mak
gan dadawa tadane, dakadalaw, “Yesus

ayo afan fikalebane?” Akane, 45> beta
un tabudin kinim ayo Yesus ami
fikala sung uyo afan bakoda kidi
nadale Bailet ayo Yosew bakodaw,
“au, yak atukul uyo kuwdadawalo!”
Akane, 46 Beta Yosew ayo ilim kal

linen mak mo kudew tad nadale
atukuluyoilim fal faldaunadale dew

dak tum tem alokso kado mikil kei
dabadasa kal dau nadale tum dukum
mak ei fakdmam kudew maek tum
tem yal ati kuddlane, 47 Madiya Mak-

dala so Madiya Yosew akun so ita

Yesus dauda imal mewso kal Yesus
atukul uyo kin mobisiw ko.

16

Yesus tala tabesa umi sung uta ko.

1 Kale Finuydmin am uyo ban-
imune, Madiya Makdala so Yemis
akun Madiya so Salome so iyo ufek
ufek fiw kunin kunin uyo sdna kudew
tad Yesus kal talawumo kale dew
uniw. 2 Kale kamakikiw am ddndmin
wik kabaddakal kutim midiliw kama
atan gebom tadano, 3 nikil leiw ei
bom nadiwe bakodawa bakodawa
bom kaliw ko “Kuina, yak unokabuw,
be kan ata tum ei fako kudew maek
awsom atisidiw bo bisuyamoka-
bane?” 4 Kalanom nadiwo katam
fenomone, tum dukum kudew yak
atisidiw namti, budun budun sak abe
bu ka. Kale nadiwade 5 wakas tam
somane kinim kuet mak lim namal
kimisung mak mikibano kalomo
ilimi teng miskuno tod be ka. Kale

finganiwe, © aka bakoyam, “kiba

finganin b4, nalam kal kiba Yesus
Nasadet kayak anak as dim dasidiw,
beta fen tadbiw. Kata aka kadak
tein be ba, aka tala taminba. Kale
kiba tad dau sidiw ban kuw bu bo
utamino. 7 Kiba baw yak nadiwo

alam weng kidimin kinim madik
keidiwe, Bita keida bakoyam, ‘aka

fikalanin kuda4 tala tabe nadale asik
gebom Galili abeba. Kale be alam dil

weng bakoyamsa. ‘Kale yak Galili kal
atamino.” ”

8 Kale kabaddkal wadwad so nade
finganin dukum so uyo keiyamu nade

tum tem kuda wakas matam abiw be
biyaku tasiw. Kale ika wanang kinim

mak bakayamodiw banim keisiw.
Be watawo kaleyo b4, ika finganin
dukum kudu nadiwo kayo ko.

Yesus wanang kinim dim mis-
unansa sung uta ko.
9 Kale Yesus ayo kamakikiw am

dadndmin wik kabadakal tald tabe
nadale Madiya Makdala dim kal

misunsa, wanang bo umi Kkidin
tem kal sinik mafak fet kal ayo
fotabesano, kale 10 uka atam nadune
weng kudew tad alam kalan aman
fakunbiw kinim wanang bakoy-

amsu. 11 Kata um weng bakoyam
nadule, “Yesus be kaunsin beno
atamino.” Kalesu uyo ika afano

wakongin banim. 12 Alo be kano
nadale beta yanol alo kal kukum

waka kiw nadale tad kinim alew
mak bakan kukum unumo, kale ei

bidiwo itamane, 13 ika alo weng
kudew tad bakoyamsiw, kata ika
mak afano, yakeisiw ba. 14 Kale alo
yanol tad alam kinim kum kal, ika

ban dim tein bom wanin wananbiw
ka. Kale misuna nadanade ngadak

fuko imusa uyo watawo kaleyo b4,

ami fikale tald tabe nada kinim
wanang imi dim misuna atam tad

bakayabiw uyo mak afano kalongin
banim, beta ko.
15 Kale Yesus ayo bakoyam nadale,

“kiba mew bakan adikum kuw
tabodu bo yak yak ka bom nadiwo

sung kidel uyo wanang kinim
bakayam k& bidiw, 16 kan ata aket
kunam nadanade wok ban bomin

uyo boda namti, ayo alam ban

keimin kail ba takeikudokaba. Kata
kan ata afano kalongin banim namti,

ayo ki Got tabe dam mafak dadokaba

0.

17 A yak nam aket kukdnamin
kinim bidi mudi ddkamin kitid mak
kuyamokabi uyo sinik mafak fotaba
bom nadiwade yak weng kukum

kukum bakan bom nadiwade 18 ken
faimkun atud uyo teng tuw dew fakan

bom nadiwade wok wane fikalanin
wok, kata wanan bom kei bidiw
im mafak dddomu banim. Ade ika
ken teng kudew yak asanin Kkinim

dim kata teidiw ken keimokabiw
ko.” 19 Kale Yesus ayo kanamin

weng be bakoyamane, Got ta bom

dew tam abid tikin dadane Got alami
teng miskuno kal teinbe ko. 20 Kale

beta Yesus alam kinim iyo bakan
adikum yak yak kd bom nadiwe Got
weng kukuyam ka bidiwe, Yesus ayo
iliso mulkiw kalkiw aubadano, alam
weng bakayamsa uyo mudi ddkamin
kukuw uyo kukuyam bidiwo kal, kal
kei nadiwo Got weng be afan kalesiw
ko.

Luk

Luk ata sung bela Tidfilas godu-
lawsa ko.

1 Nalam lon Tiéfilas kaba, wanang
kinim seng seng iyo ilim Kkitid ki
tabe mew Yesus ami ufek ufek num
iwyak tem kanam kamsa sung uyo
godulumo kanamusiw. 2 Ika num
kinim madik ita bakoyamiw, nuka
kal keisuduw taw be ki ikil godu-

sidiw. Kale kinim madik bidi ka-
makikiw mit abin kal ufek ufek kana
bada kin wala utaman tadanusiw
ita ade ika Got wok fakudaw bom
wanang kinim madik Yesus alam

sung bakayamusiw ita ko. 3 Naka

nalata kamakikiw Yesus ami kukuw
adikum kanamamsa sung adikum

kidela afetsi ayo nalaso nam aket
kidelo, kalesi. Kale kamano bude
ken kidela abo tufi godukamokabi.
4 Kale naka bela godukamino, kaba
kidela utam kal keidomane, kalam
weng kukukamsiw, be atin afan ka,
kalalo!

Yon wok ban bomin kinim dausu
umi sung uta ko.
> Kale Edot ayo Yuddia kamok kei
badayo, kale bowal mak ami win
be Sekadaya, ami bowal gu win be

Abaitsa ade am kadel win utane
Elisabet ade uka Edon low ko. 6 Kale
alew ika Got kin dim wanang kidel

kinim kidel keisiw, kayo im sung
mafak banim ade Kamokim Got sawa
abem uyo kudew faku nadiwe ika
Got weng uyo kudsusulodiw banim
keisiw. 7 Kata alew ika man mak
daudongin banim fiyum bi alew
fasela kudew dak abiw.

8 Kale am mak déanane Sekadaya
alam kinim abem mit iyo tad wok
faku bidiwe alami be Got kin dim
kal bowal kei be. 9 Kale ata sung
ginanin taw keimom nadiwade ata
walu dausiw. Kale ika ilim kukuw
bowal kanamabiw ki abo nadiwade
tam Kamokim Got Yol am nadiwade
ufek ufek fiw kidel as abud bom
likang kidel kim kddawabiwo. 10 Kale

bidiw bi Sekadaya bowal walusiw

ayo kamane Got ami Yol am bisu tam
am ufek ufek likang kidel uyo kim
kadaw unane, adikum Got ami kinim
wanang iyo tad abiw dal kaddakal
tod fakada bom suksuk bom Kkei
bidiwade, 11 Kamokim Got alami
ensel mak tad wis sanin ban likang
so abudin kal teng miskuno kal tod
misuna nade 12 Sekadaya ayo atam
nadane sinik baban bom finganane,
13beta ensel ayo Sekadaya bakodaw,
“Sekadaya, kaba fingdnin b4, kam
wis sanin weng uyo Got kidikamsa.
Kale kam kadel Elisabet uyo man so

kei man kinim daukamokabu. Kale
kaba win takudaw Yon, akodaw ko.

14 Kam man daudokabu ami dim kal
kam aket uyo kidel kamune, kaba

kalfalokabaw ade kinim wanang
deng mak iyo man bemi daudokabu

kal kalfalokabiw. 15 Kale aka Got ami
kin dim kinim dukum keidokaba,
kayo aka wain wok so wananok-

aba ba ade wok mafak madik so
wananokaba ba. Kale be watawo
kaleyo ba, aka kama akun mat tem

kal alano Sinik Abem asik am aket
tem weinlawokaba kayo ko. 16 Kale

ata ta bom nadayo kanomin Isadael
wanang Kkinim iyo asiki imadew
maek ilim Kamokim Got ami mit tem
dadokaba. 17 Kale asik Kamok gebom

wakadd kalan tadokaba kinim. Kale
akakitid soim lum senin kinim Ilaitsa
ami kanamamsa taw keidokaba. Kale
ata tabe alaw so man so iyo aket

kusiki dek amki imu nadanade yak
wanang kinim weng kudsusulin iyo

dak made imadew maek aket fukanin
kidel kinim kidel aket fukanin taw
keidokabiw. Kale kanoyamano

wanang kinim iyo kidela Kamok leiw
fenokabiw.” Akane, 18 Sekadaya ayo
ensel dakadalaw, “kawta, naka yakno
yakno nadiyo bu kal afano kalok-
abine? Nalami namti, fasela aumbi

ade nalam kadel ukal kano faselom
akakal aumbu bede!” Akane, 19 ensel

asik weng atung fakadu bakodaw,
“nam win ayo Gebidiel, naka Got

abin abem mewso toddmin kinim.
Kale aka namaddla tad kam sung
kidel beta dew tad bakokamono kale
tadi kate! 20 Kale kaba nam weng

afano kalongin dakobaw Kkeimin,

kaba weng kabom kei badaw bi
nam weng bakabi uyo matam dam
abudono kuw weng fid tam da weng
bakodokabaw.” Akeisa.

21 Kale aka be kana bada, wanang
kinim ikil abiw tein bom Sekadaya
Yol am una ka. Kale suksuk bom
keibiw ikil tadokabano, kale fen bom
nadiwade bako yakanobane? Kalan-

bisiw. 22 Kale bidomane matamba
ka. Akeisiw. Kata aka weng mak

bakoyamongin banim keida ka. Kale
nadiwade ikil kal keidomo, Yol am

be Got dubat dubatin kukuw so utam
tada kalesiw ayo watawo kaleyo

b4, teng ki kukuya bom kanoda
atam tadino yakba, kata weng ata
bakodoma banim keidano kale.
23Bude Sekadaya alam wok fakube
uyo banimu kuda alam am unsa.
24 Kale yak una tein bomane, alam
kadel Elisabet uyo manso keidu ka
wakane, uka kayow auok kal uyo
iwdl tein bisu. 25 Kale uka bako
nadule, “Got alata aket budunin
kanomin bo kunam nadale wanang
kinim kin dim uyo fatom tabamin
uyo kukan keinam keise ko.” Kalesu.

Lum weng Yesus Madiya daudok-
abu sung uta ko.
26 Kale Elisabet uyo kumun sino
yabudu bi kayow auok kal mak ban-
imune, bokuw dim kal Got ayo en-

sel Gebidiel dabadala madak Galili
bakan abiw Nasadet wanang sei mak

bu utamse. 27 Kale wanang sei makik
mifiw bu um win Madiya uyo kinim

Yosew Dewit kinim mit kasel amino
kale weng takadamiw bu. 28 Kale en-

sel ayo tad utam nadale bakomam,
“aket idak teinalo! Got ayo aket
dukum kuw kukamsa. Kale Got ayo
kuwso be kate!” Wakeisa ko.

29 Kale Madiya uyo weng be

kidilaw nadule aket babanmam bada
aket tet bom kalanu ko, kuin be

yaknamin weng ata kano bakana-
bane, kalanune, 30 ensel ayo bako-
mam, “Madiya kuba, finganin bA.
Kuwta kuw Got ayo aket kukamsa
wanang kayo, 31 kuba manso kei

nadawe man kinim mak daudok-
abaw ayo win takudaw Yesus, akalo.

32 Kale aka kinim win tabin kei
nadale Got amsun abid kayak ami

Mano, akokabiw. Kale Kamok Got
ayo awadik Dewit abin abem uyo

Yesus wakudawsa. 33 Kale Dewit
aka Yekkow ami kinim mit low,
Kale Kamok Yesus ayo Yekkow ami

low uyo sun kuw ulum kano kin
modokaba. Kale ami kasak gu uyo
banimomu sung banim.” Wakane,
34 Madiya uyo ensel bakodaw kalu
ko. “Kuin, kanamin kukuw be nam
atama banim. Naka wanang sei
makik mifiw be.” Akune, 35 ensel
ayo asiki weng bakomam, “Got
Sinik Abem ayo tad kumal nadane
Got Amsun ami Kkitid dukum ayo
isum tabid kamin keikamano, beta
yanol man abem mak daudokabaw
ayo win takudaw, ‘Got ami Man’
akokabiw.

36 Kale kuba utamal, kum duw Elis-

abet bi fasela aka kil aumamsu uta
kana manso keidu kayow bokuw kal

keidu bako nadiwade ‘fiyumo’ kale-
suwo, kalebiw. 37 Kale Got aka mew

ufek ufek kin badu bo mak bim kit
kaloma banim.” Wakane, 38 Madiya

uka bakodaw, “naka Got alam wok
fakudin wanang. Kale weng bakona-
maw, bu kanonamon kaloma uyo
ken kanonamoma.” Akune, ensel
kuda una ko.

Madiya yak Elisabet umiw ddsu
sung uta ko.

39 Kale kanabune Madiya uyo
saksaka tabe nadule aik kalu ki un
bi yak amgu dim abiw Yuddia bakan
unu. 40 Kale yak abiw tam Sekadaya
am tam nadule Elisabet ken kuw tein
badawe, wakan unune, 4! Elisabet
uyo Madiya weng umkamam tadbu
uyo kidi kei budune ulum mat tem
man be ayo yod tamu maddku keima

nade Elisabet uka Got Sinik Abem ata
weina kudane, 42 uka weng dukum

bako nadule weng mit bakomam,
“kum kalfalin ayo mew wanang
adikum bu akayamsaw ade ku-

lum man daudokabaw akal kanom
kalfalokaba! 43 Kata naka yaknodiyo

aket kunam naduyo nalam Kamok

am akun bo tad natamune? 44 Kale
kum weng umkanam tadaw ayo,

kama kidi keim sidine nam mat tem
man ayo yod tamu daku bom kalfalba

beta. 45 Kuba Got weng kanodok-
abuno kalesu uyo kulum aket afano

kalin keimin kanodin kalfalin kidel
uyo kukaba, be.” Kalesu ko.

Madiya kalfalin seng weinmamsu
sung uta ko.

46 Kale Madiya uyo bako nadule,

“Nam aket uyo Kamok Got ami win

ki dafddabu ade 47 nam sinik
uyo Got nam Watakamin ami

kalfalawubu. 48 Be watawo
kaleyo b4, aka am aket fukan

danaba uyo watamomo nam

abin teindmin mada bo nam
abin katiw nakba. Kale ka-
mano tein katow unuw uyo

wanang kinim iyo adikum

bakonam nadiwade kuba kuw
kinim ddasano kalanokabiw
uyo 49 watawo kaleyo ba,

Kitid Soim ayo ki ufek ufek
dukum kuw kanom kunamba.
Kale alam win ayo ki Abem.
50 Kinim kan ita sun kuw
am suksuklawokabiw, aka
aket budunin kuyamokaba.
51 Aka ufek ufek dukum uyo
alam teng tuw kidelin ade

kinim kan ata natano kale
alam win ki kufdba kinim
ayo bake lada kal kal ausiw.

52 Kale aka yak kinim win

tabin abin abem bom nadale
win kufosiw im abin abem
kudaliw ade dakbudin ita win
tabin keiyamsa. 353 Kale aka

yak tew keiyam, be ita ufek
ufek kidel uyo kuyam nadale
yak kisol kayak itane bisak
fotaba unsiw. =54 Aka alam
wok fakudin kinim Isadael
ita dakoyam im aket budunin
dauyam nadale im aket finang
bom keimsa, 35 be Ebadakkam
so muduw kasal so iyo sun sun

kuw bokabiwo kale aka num
awadik kasal bakoyamsa uta

ko.”
Kalesu.

56 Kale Madiya uyo Elisabet so

budu bi kadim alewbino kei nadune
asiki ulum abiw tasu.

Yon wok ban boyamin kinim dausu
sung uta ko.

57 Kale Elisabet uyo man bi
yakanane man kinim daudune.
58 Ulum abiw makuw biydmin so
ulum duw ifin so iyo kidilomo Kamok
Got ata aket budunin dukum uyo

kumaba. Kale kal kei nadiwo umi
kalfalin uyo kudubu uyo nikil dek

amki kalfalsiw ko.

59Kale man ayo daudu biam luwan
kal keidane ika tad mayow kal wake-
lin ban bodaw daw kinim da, man
win ayo alaw Sekadaya alam win

be ki abo win asek keidawumo kale
tadiw. 60 Kata man alam akun uyo

weng kutam da kalu ka. “Ba am win
ayo Yon.” Yakune, 61 ika bakomam,

“kum kinim mit im iw tem kabadak
ayo im win mak kale takadusiw ba.”

62 Wakei nadiwade ika alo man alam
alaw ayo fut fut lawuwo man win

ayo takudaw watawsew akomane
kale kanamiwe, 63 Sekadaya ayo ‘as
kon godin mak kunamino’ Yakane,
afan as kon mak kudawiwe godu

kala ka. “Am win be Yon ko.”
Kalale adikum iyo kin antam da,

beso kanoda kuwo kale keim sidiwe,
64 wabising alam bon tem bdkidawsu
uyo bamada kei budule falang tufi
nadale weng dok teidaw bako kala
bude, “nalam Got ken keiye.” Kalale,
65 alam abiw makuw alin iyo beso

kuwo kal bom nadiwade kanoda umi
sung uyo Yuddia bakan amgu falala

kuek modu iyo kanomin umi sung
uyo kidi nadiwade sung bakamsiw.
66 Kale adikum wanang kinim kidiliw
iyo beso kanoba kuwo kal bom nadi-
wade bako, “man be fasu matam ya-

knodokabane?” Kalsiw. Watawo
kaleyo ba, Got ayo alaso badano kayo

ko.

Sekadaya aseng wemsa uta ko.
67 Kale Yon alaw Sekadaya ayo

Got Sinik Abem ta bom weina dau-
dane, wanang kinim bakaya bom bo

kanamokabuno kal bom bakaya bom

kala ko.

68 «“Isadael kayak Kamok Got ami
win kufadawin kala, watawo
kaleyo ba, aka madak bakan

nadale alam wanang kinim
imi dam uyo mo nadane

min tala imadalono kale tasa.
69 Got alam wok fakudin kinim
Dewit ami kinim mit Kkalo
kal Got ayo kinim kitid soim
mak dauyama ata matam be

nadale nuka dakoyam Kkail

ba takeikuyamse. 70 Got
aka suwayo bako, ‘bela
kanodokabi.’ Kalesa. Be

alam lum abem senin kinim
suwayo bisiw imi dim bakosa.

71 Got aka num wasi kail ba
takeikuyam nadale kan ita

adikum num kus ita bidiw im
teng ban dim kal imuduse.

72 Kale aka num awadik kasal
iyo aket budunin dauyam

73 nadano abino kalin weng
uyo atin weng abem kuw

awadik Ebadakkam _bako-
dawsa uyo finangba. 74 Kale

kimi wasi kitid be nata min
tala imadalokabi kalesa. Beta
nuka finganin banim win

kufaddawum Kkala. 75> Num
kaunsin biydmin uyo Got kin

dim kidel kei bom naduwe
abem keidum kala. 76 Kale
nalam man kaba, atin abid Got
ami lum abem senin kinim
kawsik kalan gebom tad bom

Kamok Got leiw kidelawok-
abaw kala. 77 Kaleyo wanang

kinim ban keimin kail ba
takeikuyamamin sung uyo
bakoyamaw kal kei bom ilim
ban keimin uyo lukuwa kuda

keim sidiwo kala. 78 Watawo
kaleyo ba, num Got ami aket

budunin uyo ldndmin kinim
aka abid tikino madak wanang
kinim midilin tem bom 79 yak

fikalanin sinik akfak tem
bidiw imi lakoyamono kale ta-

dokaba. Kale aka yakoyamano

yan ban atam yak abino kalin

ban dim unokabiw ko.”
Kalesa.

80 Kaleyo man ayo fasu matam

kinim Kkei ldbinodane aket kidel
fukanin uyo matam fasudune aka

un bi anang iwan sed gisa bakan kal
bi nadayo kawdkal kalam gu fok tad

Isadael kayak imi dim kal misunase
ko.

2

Yesus dausu umi sung uta ko.

1 Kale bidiwo kamokim Augastas
ayo weng kudala kal kalu bako
nadale adikum Udom kayak gawman
kin mobe bakan kinim wanang
win bakayamono, kalesa. 2 Kale
Saidinias ata Sidiya Udom bakan
anung kamok dukum gawman Kkei
be. Kale aka gawman kei be, kata win
so mak bakayamongin banim makik
imadala teinsiwo, kamano ki mit kei
win bakayamono kalano kanabiw.
3 Kale adikum wanang so kinim so
iyo un bi yak ilim kinim mit tasiw
abiwe una una bom win bakayam
bom godyam badano. 4 Yosew akal
alaso Nasadet abiw Galili bakan kalo,
Yuddia bakan yak Dewit alam abiw
Betliyam unino win dok ddndmin
kala uyo watawo kaleyo masi ba, aka
Dewit alam kinim mit makuw, kayo
kinim mit abo nadano Betliyam unsa

0.

5 Kale yak alam win so Madiya
win so uyo kueku makuw godu
imino kalesa uyo watawo kaleyo
ba, Madiya uyo weng takadalawiw

alom manso keisu. Kale uka atin
man yakana amsin fukanon Kkal

fukanon kalbuno kale. ¢ Bude akam
un bi abiw Betliyam kal unomane

Madiya uyo man daudono kale man

dekumama ka. 7 Kale man kinim dil
dau nadule ilim kinang falala dau

nadule dabaddalu yak iniman wanin

wanin labat dim dawtisu. Kale be
watawo kaleyo masi b4, fitad tada

tada bom am sdan unemin am uyo
neduyo dak iniman am tem bu kal
tein bom kanabisiw ko.

Ensel tabe siwsiw kin moydmin
weng dauyamsa sung uta ko.

8 Kale am makuw be ki ikil kana
bidiw iniman siwsiw kin moyamin
kinim ikil abiw dal mewso kal
midiliw siwsiw kin mo 4liwo, 9 Got
ami ensel madak itama Got ami
lukluk tabe falala imuda finganiwe,

10 ensel ayo bako, “kiba finganin

b4a. Kidilin, naka sung kidel deyam
tadi ayo ki adikum wanang kinim

kimi kalfalin dukum. 11 Kale ka-
mano Dewit ami abiw kaddakal, kim
Watakayamin dauyabu ayo ki Got

Walusa kinim Kamokim ko. 12 Kale
kiba bela kim dubat dubatyamin taw

kale kiba yakudomo man ayo iniman

imin wanin ban dim kal dawti buno
kalomo ilim kinang falal dawti bu ka

kalino.”

13 Kal badale mew abid tikino kaw
tam kalo kanomin Got ami enselmin
iyo fukadd kudaliw maddk misuna

nadiwade Got win kufadaw bom
kaliw ko.

14 “Got win uyo kufodawiw tam el
kaekal abuk kala. Wanang
kinim bakan dim kayak Got
kalfalyaba iyo imadaliw abino
kalin uyo ilimi keiduk kala.”

15Kale enseliyo weng bakayamabiw

kuw imada abid tikin uniwade
iniman siwsiw kin moyamin Kinim

iyo nikil bakodawa bakodawa bom
kaliw ko. “Kala nikil yak Betliyam

ufek ufek mak kanoduno kale Kamok
Got bakoyama uyo yak utam tad-

umo!”

16 Kale nadiwade aik un bi yak
somo Madiya so Yosew so iyo tein
bidiwo kalomane, man ayo iniman

wanin wanin ban dim_dawtibu Kka.
17 Kale atam nadiwade ilim man
bemi sung weng bakoyamse uyo

weng kudew yak bakayam, 18 ki
bidiwade yak wanang Kkinim kan
ata weng sung bela kidiliw, ika aket
fukan bom nadiwade bako yaknamin
uta iniman siwsiw kin moyamin
kinim iyo kanam bakayabiwe, kal
bom aket diking dakungsiw. 19 Kata
Madiya uyo weng adikum be dew
yak ulum aket tem kuw dasu ka.
20 Kale iniman siwsiw kin moydmin
kinim iyo asiki yak ilim ban nadi-
wade weng sung bakoyama Kkidi
utamasidiw uyo atin afan ka. Kale
Got kalfala bom win kufadawsiw.

Yesus win takodawsiw sung uta ko.
21Kale man ayo daudu biam luwan
kal keida nade mayow fun kal bomin
ban bodaw daw kinim da nadiwe

dil kama akun mat tem lukbuma en-
sel bakoyam, “win takudaw Yesus

akino,” Kalesa. Be ki takudawsiw ko.

22-23 Suwayo Mosus weng Sawa
uyo bako nadule, “kamakikiw man
kinim daudaw kai, wokam tem kal
bom bi kit kidalano, man ayo dew

matam_abiw dakandmino.”  Kalesa
kayo, afan man ayo wokam kit kidala

ka. Kale nadiwade dew matam abiw
daduw ka. Kale nadiwo beta Madiya

so Yosew so iyo man dew Yedusalem

Got daudawumo Kkale nadiwade
24 awon samsam alew kudew yak

nadiwade wane ilkddawsiw uyo Got
sawa bako nadule godu kalesu kale,
“kamakikiw man Kkinim daudaw
namti, Got dawkadawino.” Kale
nadunade bako, “awon samsam
alewo, awon talel alew memak dew
}(ad Got wane ilkddawino.” Kalesuno

0

25 Kale Yedusalem kal kinim mak
be am win ayo Simiyon. Kale aka
kinim kidel Got weng kidilawin
kinim kayo, aka kin umak di bom
yakndmin atan kal Got ayo Isadael
kayak iyo dakoyamokabane, kal bom

fen tadanusa ade kinim be Got Sinik
Abem ta bom kiwa dausa kinim.
26 Kale Got Sinik alata weng mak kuw

misun tei bakodaw, “kaba fikalolaw
banim, alom nadawo Kamok Got am
Walusa Kinim ayo misunano atam

fikalokabawo.” Akeisa. 27 Kale Got
Sinik Abem tabe dolok mo tudo dewa
ki un bi yak Got Yol am kasadam

tem alano bude akun alaw iyo man

Yesus dew tad Sawa kanam kalesu,

abo dew tadiw. 28 Kale Simiyon ayo

yak man ayo daw tad miki nadale Got
kalfalaw bom kalana ko.

29 “Kamok bakan maung tabudin
kinim, kalam weng bakonam-
saw uyo matam dam keidu.
Kale naka kam wok fakudin
kinim kale aket dakbu na-
madalaw fikalono, 30 watawo
kaleyo ba, kamano nalam
kin alow uluta Watakayamin
ayo atami. 31 Kale kaba
wanang kinim adikum imino,
kale kidel dawtisaw. 32 Aka
Mifiw imi lanin atamin kale
yakom kidel dausaw ade aka

kalam Isadael kayak wanang
kinim win kufdmin kudewyam
tadokaba.”

Kalesa ko.

33 Kale man alam akun alaw iyo
kanomin weng so man bakodawa
kuwo kalsiw. 34 Kale Simiyon ayo im
kinim da nadale Madiya bakomam,
“man ata Isadael kayak seng seng
iyo kanoyama madik Got dabada

sakaba bidiwe alo madik ita atin
maek Got mit tem tade bidiw keimok-
abiw. Kale aka Got alam dubat
dubatin kukuw uyo kana badano

wanang kinim seng seng iyo ami
kukuw kanaba uyo, au afan akongin

banim keidokabiw. 35 Kanomin ufek
ufek wanang kinim im aket fukanin

wansu uyo kuw misuna dayamane,
kanodo kukuw uta ta bom kum aket
kanomama wol mat keikamokabu.”
Wakeisa.

36 Kale lum senin wanang mak
uluso bu um win ayo Ana ulum alaw
ayo ki Fanuel ka. Ulum kinim mit win

atane Asa. Kale uka kinim dabudulu
itol fet kal kuw Kkei fikalano kano
kadun bi faselu. 37 Kale uka itol
deng alewbino ade dutamo alewbi-

non (84) keisu ade uka Got ami Yol
am uyo atin kuddlomu sung banim,

ulum kano midiliw so tdw so uka Got
win kufadaw bom nadule wanin kuda
bom Got ki suksuklawamalo. 38 Kale
am makuw kanabiw be ki ukal uluso
tad nadule Got ken keiyo kal bom

nadule man ami sung uyo yak kan

ita leiw fasko bom Got tad Yedusalem
kasel iyo mo min tala imadalako, kale

bidiw im bakayamsu.

39 Kale Yosew so Madiya so iyo
Got Sawa kanamino kalesu uyo kan-

odiw banima nade alew fasiki ilim
bakan Galili ilim abiw Nasadet tasiw.
40 Kale man ayo fasu kitida matam

matam tad bada nadale kal keimin
dukum uyo kudu nadale Got ami min

gelemin uyo tad ami al kal fala dausu
ko.

Yesus man kinim mat tam Yol am
unsa sung uta ko.

41Kale itol adikum makuw makuw
ayo man alam aulal ita kuw tam
Yedusalem kal Akayam Unemin
ban imin liwliw wane tademaliwo.

42 Kale man ayo bi itol kilung kal kei-
dane, beta alaso unsa, uyo watawo
kaleyo b4, ilim kukuw kano bidiw
bi man ayo itol kilung kal keida ka,
kaleyo kuw tam Akayam Unemin
ban imin liwliw wanino, kalesiw
kayo. 43 Kale bude imin liwliw
wanin wanin uyo banimune, man
ayo Yedusalem kal dabada nadiwo

aulal alew ilifin abiw unumo tasiw.
Kata akun alaw im aket bo tadbane,

kale nadiwade man aket so finang

dasiw ba. 44 Im aket bo makuw
tadbuwe, kale tad bi am kuin kuin
tada kalomune, man ade dabada
tadbuw ka. Kale nadiwo bude akam
ilim duw wanang kinim im iwyak

tem fen dadiw banimu ilim afadow
kasal so kdmomano, kale fen dadiw

banimane, 45 ika atamongin danim

keiduw kala kale nadiwo fasiki alo
man fen Yedusalem unsiw Kkate.
46 Kale fen ka bi am alewbino kei
nadiwo Yol am kal Yu kayak sawa

kukumin kinim so tein bom nada
im weng kidiyam bom nadale im

weng dakaddyamin weng dakadayaba
ka. Kale atamsiw. 47 Kale yak
wanang kinim adikum kan ita man
ami kal keimin so dakadamin so uyo
kidilomane, utamsa kinim taw kala

kale nadiwo kanodin man beso kuwo
kalansiw ko. 48 Kale aulal iyo atam

nadiwade alew atam madiw. Kale
nadiwade akun uyo man bakodaw,

“nalam man kaba, watawo kaleyo
kanoyamaw, kalaw so alew nuka

aket idum kudu naduwade kam fen
kamusuwe?” Akiwe, 49 man asik weng

atung fakadu bakoyam, “watawo
kaleyo kiba nam fen kamusiw? Kiba
kim kal banime, naka nalam Natim

amiam ata teindmin ka!” 50 Kata man
ami weng kanodin weng bakoda mit

be aulal ika kal keidongin banim.

51 Kale beta man ayo alimal dak

ilim abiw Nasadet bom nadiwo
man ayo aulal ilim weng kidi be

kuw keimdmsa.  Kale akun uyo
adikum man ami kanamin uyo
kudew yak aket tem ddsu. 52 Kale

Yesus kal keimin amsun kudu fasu
matam kinim keidane Got ayo aket

kalfalawin kudawane kinim wanang

iliso kanodawiw keisiw ko.

3

_Yon wok ban bomin kinim leiw
kidelsa sung uta ko.
1 Kale itol mit dim fako yak kin

madik kal be Taibidias Sisa ata atin
kamok dukum kei kin mo nadanade
bakan wakel dau kamok kamok am
akfak tem kin mo bidiw iyo ki Ban-

tiasBailet ata Yuddia kamok keidane,
Edot akal Galili bakan kin moda nade
alam muk anung Filiw ata Itudia so

Tadekonaitis so Laiseniyas so Abilin
so uyo adikum ata kin moda nade
2 Anas so Kayafas so itane bokal
kayak kei aliwo Got weng uyo madak
Sekadaya min Yon ayo anang iwan
sed gisa bakan kal tein alayo tad am
dim abesu. 3 Kale Yon aka Got weng
uyo kudew wok Yoddan kim luda
kal bakan ka bom nadale bakoyam,
“kiba ban keimin uyo atin ibik du-
mam nadiwade wok ban bodokabiw,
beta aka kim ban keimin uyo lukuwa
kudayamokaba kala.” Yakansa. 4 Kale
Got godin weng mak lum senin kinim
Aiseya ata buk godusa uyo kalesu.
“Kinim mak anang iwan sed gisa
bakan kal gan da, ‘kiba,
Kamokim ami leiw uyo kidela
tudon leiw kuw Kkeidaw
sidiwo, Swok lung lung adikum
tawal ati nadiwe adikum
amgu so lok falfalin so uyo

bilela dau ifi nadiwe leiw
falal falalin leiw uyo tatun

kuw keidin ade leiw fakadisu
fakaddasuin leiw mafak uyo

luk bala unemin leiw kuw
keidin kala. 6 Adikum mew
kinim teinu ménu iyo Got ami

Watakayamin ayo atamok-
abiw.””

7 Wanang kinim deng mak deng
mak iyo tad Yon atamuwo wok ban
boyamako kale tadiwo, aka bakoyam
nadale, “Mafakim muduw kiba! Kan
ata bakoyamano, Got ami aket keng
atud uyo fingon da sakaboduwo,

kalbiwe? 8 Kiba kukuw kidel kuw
faku tadiwo, itam kiba ban keimin
uyo ibik wakumamiwe kaleyano,
aude kiba aket fukan da bako

Luk 3:17

nadiwade, ‘Ebadakkam be nulum
awadiko’ kalin ba. Watawo kaleyo
ba, kiba Ebadakkam am kukuw taw
uyo fakudongin banim, kayo kiba

am muduw ba ka. Got aka ken
Ebadakkam man low takudawano,
kaloma uyo aka ken tum tum bula ku-
madela matam Ebadakkam muduw
keidomu ka. 9 Kale kabak mak
as wakeladi bakan abuko, kale as
mit kuti faskoba. Kale yak as gim
kidel mak abumongin dakosu, be
wakela dibinoda yak as abokaba.”
Kala nade 10 wanang kinim isik
weng atung fakodu bakodaw, “a bo
yaknamoduwane?” Akiwe, 11 Yon
asik weng atung fakadu bakoyam,
“yak kan kawta gid lim alew faku
badaw namti, yak mak bo kawkinum
gid lim banim be am kudaw, waw yak
kan kawta wanin so namti, ulutaw
kun kuw kanamin ko.

12Yak gawman takis kudmin kinim
iyoiliso wok ban boyamako, kale tad-
biw iyo ddkada bakodawiw. “Kuku-
min kinim kaba, nuka yaknamok-
abuwe?” Akiwe, 13 aka bakoyam,
“kiba gawman Kkisol mak kutiyam
kano kal kuw kisol takis kudamino,
yakeisa uyo akamam fakadew tow
auyamin ba.” Yakeisa. 14 Beta alo

un tabudin isik ddkadalaw nadiwade
kaliw ko. “A nuka yaknamok-

abuwe?” Akiwe, aka bakoyam,
“wanang kinim iyo sak tatalya bom
kasen kei kisol dakiyaman bom

nadiwade bisok imadew tam kot kel
bom keimin b4, kibi kibilim kisol ki
kudu kalfalin beta ken ka.”

15 Yak bom kei badane wanang
kinim iyo Got ami Walusa Kinim leiw
fenusiw kayo im aket diking dakung
bom nadiwe Yon be Got ami Walusa
Kinime? Ak bidiwo, 16 Yon aka
weng kufo adikum bakoyam, “naka
sdk bisak wok ban kuw boyamok-
abi ka. Kinim mak nam yan tem
tadokaba aka nataw ba, aka kinim
abem soim. Kale naka fak am as
fakiw dadawomi banim be. Ata Got
Sinik Abem so imkukumin mamin
so kudew tad kiwa imudokaba ko.
17 Got aka dukak dakadula tad tad
keidune, aka wom so wod so bo takel

dada ddkabane, yak dam ki dew tam

am dawtinadale wom so wod so be as
sun kain bom biyamin as abudokaba

ko.” Kalesa. 18 Yon ayo weng guton
seng bakayam bom nadale sung kidel
dawkdyamsa. 19 Kata Yon aka Edot
ilim gawman dukum ayo kuek didaw
kanadawsa uyo watawo kaleyo masi
b4, kukuw mafak seng seng faku bom
alam muk anung ami kadel Edoddias
uyo takidawse kayo ko. 20 Kale Edot
ayo kukuw mafak faku nadane Yon
ayo sok gei dawo kalabus am yal lei
dabadala ko.

Wok ban bomin so Yesus ami kinim
mit so sung uta ko.

21 Kale Yon ayo wanang kinim
adikum iyo wok ban boyam bom
nadano Yesus alaso wok bodawse
kale. Kale Yesus ayo suksuka nade
abid tikin ibin uyo bisu kau madik
una madik una audane, 22 Sinik
Abem ayo awon samsam ulutaw
madak Yesus kiwa dauda ka. Akane,
weng mak abid tikino kaw tam kalo
bako nadale, “bela nalam Man, nam
aket dukum uyo amal kalbu ade

i?aka kam idak teinbi.” Akbi.” Kalesa
0.

Kinim mit dauda ddk dak tadom
Yesus dausidiw sung uta ko.

23 Kale Yesus ayo itol deng mak
dutamo alewbino dakan kei nadano
Got weng kukuyamin wok uyo mit
kei kudew tabesa. Kale im aket bo
Yesus be atin Yosew alam man adik
daw kala kalesiw. Yosew be Elai ami
man, 24Elai be Matat ami man, Matat
be L1wa1 ami man Liwai be Melkal
ami man, Melkai be Yenai ami man,
Yenai be Yosew ami man, Yosew be
Matatayas ami man, 25 Matatayas be
Emas ami man, Emas be Neyam ami
man, Neyam be Eslai ami man, Eslai
be Nakgai ami man, Nakgai be Mat
ami man, 26 Mat be Matatayas ami
man, Matatayas be Semein ami man,
Semein be Yosek ami man, Yosek be
Yoda ami man Yoda be Yoanan ami
man, 27 Yoanan be Adesa ami man,
Adesa be Sedubabel ami man, Se-
dubabel be Seltiel ami man, Seltiel be
Nedai ami man, Nedai be Melkai ami
man, 28 Melkai be Eddai ami man,

100

Luk 4:2

Eddai be Kosam ami man, Kosam
be Elmaddam ami man, Elmaddam
be Ed ami man, Ed be Yosuwa ami
man, 29 Yosuwa be Eliesa ami man,
Eliesa be Yodim ami man, Yodim be
Matat ami man, Matat be Liwai ami
man, Liwai be Simiyon ami man,
30Simiyon be Yudda ami man, Yudda
be Yosew ami man, Yosew be Yonam
ami man, Yonam be Elayakkim ami
man, Elayakkim be Melia ami man,
31 Melia be Mena ami man, Mena
be Matata ami man, Matata be Ne-
tan ami man, Netan be Dewit ami
man, Dewit be Yesi ami man, 32 Yesi
be Aubet ami man, Aubet be Boas
ami man, Boas be Salmon ami man,
Salmon be Nason ami man, Nason be
Aminaddaw amiman, 33 Aminaddaw
be Adam ami man, Adam be Esadan
ami man, Esadan be Bedes ami man,
Bedes be Yudda ami man, Yudda be
Yekkow ami man, 34 Yekkow be Aisak
ami man, Aisak be Ebadakkam ami
man, Ebadakkam be Teda ami man,
Teda be Nekkod ami man, Nekkod be
Seduk ami man, 35 Seduk be Udeyu
ami man, Udeyu be Belek ami man,
Belek be Ebed ami man, Ebed be
Sila ami man, Sila be Keinan ami
man, 36 Keinan be Afaksat ami man,
Afaksat be Sem ami man, Sem be
Nowa ami man, Nowa be Lamek ami
man, Lamek be Metusela ami man,
37 Metusela be Inak ami man, Inak
be Yedet ami man, Yedet be Mayalalel
ami man, Mayalalel be Keinan ami
man, Keinan be Inos ami man, 38Inos
be Set ami man, Set be Addam ami
man, Addam be Got ami man ko.

4

Mafakim Yesus dawkukumsa umi
sung uta ko.

1Yesus ayo Sinik Abem maddak kiwa

daudane wok Yoddan kud4 asiki una.
Kale Sinik Abem tabe tudo dew un
bi anang iwéan sed gisa bakan unsa

kate. 2Kale kal bom badayo Mafakim
ayo Yesus dawkukumsa. Kale kal
bi am ulumi ki deng mak dutamo

tade tam kin kal keisa be wanin
katiw so mak wananongin banim

teinsa. 3 Kale Mafakim Yesus bako-
daw nadale, “kaba atin afan Got ami
Man tatun namti, mew tum bo bako-
maw imin keidu wanalo!” Akane,
4Yesus asik weng atung fakadu bako-
daw, “Got godin weng uyo bako
nadule, kinim teinu manu uyo kan
mak imin ki wan bom balo,” kale-
sune.” Akane, > beta alo Mafakim
ayo Yesus dewa ki un bi tam tikin
tikin tod nadale kanomin adikum
anang bakan kasdk gu bula kaek
fen utamo kale kukudaw ¢ nadale
aka bude, “yak kanomin kin badu
uyo nam kunamiw fakubi. Kale
naka nalam aket kinim mak kuda-
won kalomi uyo kudawomi. Kale
naka adikum imi kitid so ufek ufek
yak kin badu so 7uyo naka kukamok-
abi ko. Bisok so kukamomi banim,
alam nalam win ki kufanamokabaw,

beta adik kukami kami keidokabu
kate.” Akane, 8 Yesus asik Mafakim

weng atung fakadu bakodaw, “Got
godin weng bako nadule, ‘kaba Got

Kamok makuw am win kuw kufadaw
bom nadawe alam wok kuw faku-
dawin.” Kalesu.” Akeisa.

9 Alo beta Mafakim ayo Yesus tudo

dawtamoda ki un bi tam Yedusalem
abe dew un bi tam am Yol gubidim

dim tod nadiwade Yesus bakodaw,

“kala kaba atin afan Got ami Man
tatun namti, kadak kalo yod un bi

dak abalo! 10 Watawo kaleyo b4,
Got godin weng bakosu. ‘Got aka

alam ensel imadala madak dakokam
akol kuw kamadew dak dadokabiw
11 adeikaiw kaekal sabong kamadew

dak dadokabiw ade ika kamadaliw dak
milolodaw banim.” ” Akane, 12 Yesus

asik weng atung fakadu Mafakim
bakodaw, “ade Got godin weng bako
kalesu. ‘Kaba kalam Kamok Got ayo
1(ilawkukumin ba’ Kalesu.” Akeisa
0.
13 Kale Mafakim ayo Yesus adikum

dawkukudi ka. Kale nadale sin ulum
atan taduno katamon, kale dabada
unsa ko.

Yesus alam abiw Nasadet unsa
sung uta ko.

14Kale Yesus ayo asiki Galili bakan
tasa uyo Got Sinik Abem tabe daw
sawid moda tadane ami sung uyo

taken yak aba maek aba ausiw
ko. 15 Kale Yesus ayo ilimi kawed
am tem tem kal weng bakayam
badano adikum wanang so Kkinim
so iyo am win ki kufadawsiw ko.
16 Kale beta aka yak Nasadet alam

fasuse abiw nadale alam kukuw
kanamin kale Finuydmin am ddnamin

kaddkal aka tam kawed am tod buk
kimono kalane, 17 fong tuw falalin

buk suwayo lum senin kinim Aiseya
ata goda kutisa uyo kudawiwe aka
bdmada yak godin mak utama uyo
kalesu.

18 “Kale Got Kamokim ami Sinik
ayo tad namal kiwa namuba

ka. Watawo kaleyo ba, aka
tad nam kiwa namu badayo
sung kidel uyo kudew tabe win
banim bakayamon kala. Kale

namadala tasi naka tad nadile
yak kan ata sok gei tabesa

weng dawkada bom nadile
kal idum kudusiw iyo im
fong daka bom, 19 nadile Got
alam kinim dakoyamokaba
umi atan uyo tasu kala. Kale
belami sung beta bakoyamon

kala.”
20 Kale weng be ki nadale fong tuw

buk uyo fong tuw falal dau nadale

wlum kin mo bom wok fakudin
kinim kudaw nadale dak teinane
adikum kawed am teinbiw im Kkin
falalaliw tad alam dim ki abune,

21 aka weng bakoyam, “kamano Got
godin weng bako kanam matam
tadokabuno kalesu namti, weng kidi
bidiw kaddkal matam gim abudu
ka.” Yakane, 22 adikum ika aket idak
teinlaw bom nadiwade ami weng
abal kidel baka badayo adikum iyo
kin antam da kanamin weng kidel
so bakaba kuwo kal bom nadiwade
bakodiw, “kuin aka Yosew man
bade?” Kalsiw ko.

23Yesus weng bakoyam, “nam itabi
kiba dil weng guton mak bakonam
kalokabiw. ‘Kinim tamin kinim
kalami uyo t4 kasayalo.” Nakokabiw
ade ‘kiba bakonam, nuka kidi buduw
kaba Kabeniyam kal dubat so kukuw
kanamsaw uyo ulutaw kalam abiw
kadak ukul kanamin dako badawe?

Nakokabiw.” Yakeisa.
24 “Naka atin afan dam weng

bakoyamon, mew teinu mdanu be

lum senin kinim be alam bakan
kasel iyo mak dakbu dew fakuyabiw

ba. 25 Kalak fen suwayo Ilaitsa am
biydmsa atan be wanang kadun miso
kuw Isadael bakan biyamsiw. Kale
abid tikin weiw tademin leiw atida
amkinam am ki ddna biitol alewbino,
alo kayow bokuw kal mak keisu uyo

bakan adikum imin wol fut dukum
matam tasu! 26 Kata Got aka kanabiw
boIlaitsa dabadala yak Isadael bakan

mak itamak, akeise ba. Kata Got
ayo Ilaitsa dabadala yak Sedefat
abiw, Saiddon bakan wanang kadun

mak utamsa. 27 Kale Ilaitsa am lum
senin kinim kei biydmsa um atan

eiddmsu uyo Isadael kasel iyo wol
ban gam seng keimamsiw. Kata katiw
mak kano kasa bongin banim, kata
Sidiya kinim Neiman alafin kasaim
keiyamsa.”

28 Kale yak kinim adikum kawed
am teinbiw iyo Yesus weng bakoda

be kidi nadiwade itam liwbano kale
aket keng keiyama. 29 Kale kinim

iyo kan tod nadiwade Yesus ayo gidili

dawbinodiw tam abiw dal aba daw
tam modiw ki unan bi tam abiw mil-
tosiw ulumi amgu mewso maung kot

kal Yesus ayo dew tam kal dawbin-
odiw kadkad bisang kalesa kilenako

kale kanamiw. 30 Kata aka ita buda
kinim tem tem fok yak abe dakensa

ko.

Yesus sinik mafak fotabesa sung

uta ko.
31 Kale mew bude una ki un bi
dak Galili bakan abiw Kabeniyam

dak nadale Finuydmin am dandmin
kadakal wanang kinim kukuyam
taba. 32 Kale wanang kinim iyo
am kukumin weng kidi nadiwade

kuin beso kuw kanam taba kuwo
kalesidiw uyo watawo kaleyo b4, ami

weng dawkdyaba uyo weng Kitid so
kayo ko.

33Kale kinim mak Yu kayak kawed
am tein be aka sinik mafak tabe gei
dausiw. Kale aka Yesus weng dukum
kuw bakodaw, “kuin, Yesus Nasadet
kayak kaba? 34 Yaknoyamono

kale kanabawe? Kaba im mafak
dadono kale tadaw bade? Kaba
nulum kal, kaba Got ami Man Kinim

Abem.” Kahwe 35Yesus weng dok di
bakoyam, kanom sading kalin, “kiba
kinim dabada maek abino.” Yakane,
sinik mafak dew fakusiw iyo maek
aba bom kinim ayo dawbinodiw dak
ilimi kin gubuyo abesa. Kata daw
mafak mak dddongin danim.

36 Adikum kinim iyo kanodin
kukuw bo utam nadiwade kin antam
da, bakodawa bakodawa bom kaliw
bude, “kuin bo yaknamin kukumin
sona? Alam weng atud so kitid so tuw
sinik mafak iyo bong dok dakaba uyo
weng kidi kinim ayo dabada maek

ababiw betane.” Kalsiw ko. 37 Kale
ami kanoda weng sung uyo kudew

yak abe maek abe abiw mewso so
adik kidisidiw ko.

Yesus kidel imkan kdmsa umi sung
uta ko.
38 Kale Yesus ayo kawed am bo

kuda nadale mew bo una ki un bi
yak Saimon am una kaw tam uyo

Saimon adol uyo kal, kil mamin
asanin dukum kudu buno, ika Yesus
bakodaw, “dakomamalo!” Akiwe,
39 bude aka yak mewso um kaddak
abudom nadale bako, “asanin kal
mamin kaba, kamano ki umada
sakabal,” kal badale asanin uyo
umadalane wabading matam be yak
wanin fuyamsu ko.

40 Kale atan ban ei badane,
wanang kinim iyo kanomin asanin
kudu dasiw, iyo imadew tad Yesus
dakaddaw bidiwo bude teng takadew
yak asanin kinim wanang makuw
makuw gebom dim teiyam badano
wabising kidel imadala yak yaksiw
ko. 41 Kale yak madik iyo ki sinik
mafak tabe gei imusiw iyo Yesus
bakodaw, “kaba Got ami Man!”
Kalbiw, kata Yesus aka ngadak fuko
imu nadale yakno imadalano weng
bakodoliw banim, watawo kaleyo b4,
sinik mafak iyo ilim kal aka Got ami
Walusa Kinim ka, kalesiw kayo ko.

42 Ak&l bi am dan dén tadale Yesus
ayo unaki un bi anang iwan sed gisa
bakan mak una nade wanang kinim

iyo atamumo, kale fen kd bi tad alam
tein be kal atam nadiwade unodaw
bano, kale dawtadulumo kalaniw.
43 Kata aka bakoyam, “naka Got ami
kasak gu sung kidel uyo kudew yak
yak ka bom abiw mak mak kasel
iso bakayamono kaleyo ko, watawo
kaleyo ba, beta kanamalo kale na-

madala tasi.” 44 Kale nadale Yu
kayak kawed am Yuddia bakan kal

Got weng bakayamin uyo kudaloma
sung banim keimdamsa ko.

)

Weng kidimin kinim gan dddawsa
sung uta ko.

1Kale am mak déana nade Yesus ayo
wok mik Genesadet badang kal tod
be. Kale wanang kinim seng seng iyo
falal dok mo bom Got weng bakaya
bada kidimumo kanabiw. 2 Kale aka
kaek fenomane, kunu alew mak wok
badang bu, kalesa. Kale be takam
tein kdmin kinim imiyo kuti bom
nadiwo weik men wok gingbiwo.
3 Kale Yesus aka yak kunu alew bo
mak umi dim kal tam una. Kale am
tam una be Saimon amino kale, aka
Saimon bakodaw, “kaba kunu uyo
wok dul kuda gidik kudew maek so
unawano.” Akane, afan kanodane,
Yesus aka kunu dim ddak tein nadale
wanang kinim kukuyamsa ko.

4 Kale aka weng kukuyaba be ban-
ima nade Saimon bakodaw, “kunu
uyo gidili kudew yak wok iwyak
nadawo weik men uyo kudalaw dak
wok kumun unu takam mak budu-
malo!” Akane, 5> Saimon ayo weng
yan ki Yesus bakodaw, “Tabalasew
kaba, kanomin midiliw takam tein
suduw danba, kale takam mak kudu-
longin dakobuw. Kale kudalongin,
kata kalaw keimin sak kuw weik
men kudali dakabu utamano.” Kale
nadane 6 sak kuw weik men kudaliw
dakabu, weik men dafodomo kale
bidiwta, kanomin takam alaw alaw
ayo tadelak weik men badala kudew
unono kal buduyo fak dafo tabodiwe,
7 bude yak ilim takam tein kamin
kinim madik kunu dim mak teinbiw
iyo gan dayamiw, kunu kudew maek
dakoyamiwo keimin kunu mak kuek

kuek umi takam faktimsiw uyo
takam idum kunu uyo faltam da wok

kumun tem unono kalesu kale! 8Kale
Saimon Bita ayo kanodin kukuw bo

utam nadale Yesus katun mewso
kal kutin dak abe nadale kala bude,
“Kamokim kaba, kuin namada yak
kaek abal, naka ban keimin kinim
kala.” Akeisa! 9 Kale Saimon so
alam takadalaw kabiw so iyo kanomin

takam buduliw uyo utam kanodin

kukuw beso kuwo kalsiw. 10 Kale

Saimon so laklak kdmsiw kinim bidi

Sebeddi muduw Yemis so Yon so iliso

11201 kanodin kukuw so kuwo kalsiw
0.

11 Kale ika ilim kunu uyo budu

kudew maek badang kuti nadiwade

ufek ufek adikum kadis kuda nadi-
wade Yesus dang tein unsiw ko.

Wolbdn gam kinim am sung uta Kko.

12 Yesus ayo abiw mak badayo
kinim wol ban gam ddsa kinim ayo
mew bude Yesus atam nadale Yesus
yan mewso kal kibi duwo tawalu
dak abe nadale Yesus mun dadaw,
“Kamokim kaba, kalam aket, kidel
namudon kalaw namti, kidel namu-
daw kenono.” Aka nade 13 Yesus
ayo teng takadew yak teidaw nadale

bako, “au, naka dakokamono kalbi.”
Akei nadale bakodaw, “kamane
kasayal kala.” Akei kei badane
wabising wol ban gam dasa uyo
banimsu ko.

14 Kale beta Yesus ayo kinim kidel
dauda ayo weng anudaw, “kanokami
umi sung be bakamin b4, kale kaba
yak kinim abem atam nadawade
kalam kanodaw uyo kukudawaw
katamano, beta Mosus sawa bako
nadule, ‘imin kudew tad wane
ilkddawino,” kalesu uyo kanodawo,
beta kaba katamomane, gulbal kei
kidelaw kala kakokabiw ko.” Kalesa.

15Kata Yesus am kanam kaba weng
sung uyo kudew yak abe maek abe
adik kidi nadiwade wanang Kkinim
iyo falu dek dek bom nadiwo tad
weng kidilaw bom nadiwade yak
asanin di din gam iyo im kidel imu-
dako, kale tademasa ko. 16 Kata Yesus
ayo imadda un bi yak anang gis tein

Got weng bakada bi som tademala
ko.

Yesus kinim mak kun dabimsa
kidel dausa sung uta ko.

17 Am mak ddna kinim wanang
kukuyamsa uyo Fedasi kinim so
sawa kukumin kinim so iyo Galili
bakan abiw kalo tade bada, Yuddia
bakan kalo tade bada, Yedusalem
abiw kalo tade bada au bom dek
amki bom tein bidiwo, Got ami kitid
uyo madak kiwa dau buduyo asanin
wanang kinim bo im kidel imuda
yak yak bidiwo, 18 kinim kul fakadu
mak ika kinim mak yan dabim ddsa,
be abin kon dim gun gun fa dew

tad abe dew tam am Yesus kal kin
gubuyo dawtiduwo kasaya daudako,

kale dew tadulomane, 19 wanang
kinim ki baki nedba ka, kale gidin
da kinim ayo dew lok fal tam am
konal nadiwade am kon fidgan Kkei,
kinim ayo gun gun dim dabadaliw
dak wanang kinim tangek tem Yesus
alam kin gubu dube aba nade 20 beta
Yesus ayo Kkinim dew tadiw im
aket kukadawin uyo utayam nadale
bakoda ka. “Nawkinum kaba, kam
ban keimin uyo takan keikami ka.”

AKkeisa. o
21Kata Fedasi kinim so sawa kuku-
min kinim so iyo ilim aket tet bom

nadiwade bakodiw, “aka yaknamin

kinim memako Got ididlabane? Got
makuw alafin ata kuw ban keimin
uyo kukan keikamoma kinim be?”

Kalaniwe, 22 Yesus ayo im aket fukan

bom nadiw bakodawa bakodawabiw
uyo alam kal, kale aka bakoyam,

“kiba watawo kale kanodin aket bo
finanghiwe?” Yakei nadale bako kala

bude, 23 yaknamin weng uta kalfong
weng bakodomine, “kam ban keimin
kukan keikami kalin uta bade, kan
tod matam be unalo kalin utane?
24 Kata kiba kal keidomane, Got ami
Kinim aka bakan dim kadak uyo ata
kitid so kale, aka ken ban keimin
takan keiyamoma kinim kalin kala
kaleyo bo kalbane, kun dabim ddsa
kinim bakodaw, “kala kan tod kalam

abin kon dew kalam abiw unalo!”
Akane, 25 wabising aka wanang

kinim kin dim kaddkal kan tod nadale

alam abin kon ifo akalamin uyo dew
nadale, Got win kufam tam tam alam
abiw unsa ko.

26 Adikum kinim atamiw iyo kuin

beso kuwo kal bom nadiwade Got
win kufdda bom ika kanodin kukuw
be atam bako nadiwade, “kanodin
kukuw so kamano ki kanoda atamuw
kuwo.” Kalsiw ko.

Matiyu gan dddawsa sung uta ko.

27Kale kanaba be banimane, Yesus
ayo leiw unom nadale kinim mak
gawman takis kudmin kinim mak
atama am win ayo Liwai. Kale aka
gawman takis kuamin am kal tein be,
akei nadale bakodaw, “kaba tad nam
mul teinaw unumo!” Akane, 28 afan
Liwai ayo kan tod nadale ufek ufek

bo adikum kadis kuda nadale Yesus
dang tein unsa ko.

29 Kale Liwai ayo alam am kal
Yesus wanin dukum fudaw badayo
wan bom keimsiw uyo gawman takis
kudmin kinim seng so yak sak madik

kinim iso wanin wansiw. 30 Kata
Fedasi so sawa kukumin kinim so
ika mit makuw. Kale ika Yesus
ami weng kidimin kinim iyo weng

duduyam bom bako, “watawo kale
kiba gawman takis kuamin kinim so

ban keimin kinim so kal tein bom
imina woka wanbiwe?”  Yakiwe,

31 Yesus asik weng yan ki bakoyam

kala ko. “Iwit abumin kinim aka
madasin kuyamon kalba be yak

kasa tein badaw, kawso kukamoma
banim, be yak asanba kinim ata kuw

madasin kudawokaba. 32 Kale naka
tasi uyo tad wanang kinim kidel

bidiw kim weng dauyam unono, kale

tasi ba. Kata naka tad ban keimin ita
wanang kinim weng dauyam uniyo

ban keimin uyo ibik dumamin kala
kaleyo tasi ko.” Yakeisa.

33 Kale ika alo weng mak bako-
daw nadiwade kaliw Kko. “Yon
ami nikil ika wanin fale bom nadi-
wade suksukin uta kuw keimamsiw
ade Fedasi imi Kkinim iliso kana-
maliw. Kata kam weng kidimin
kinim itabuduw itane wanin kuw
tabe bidiw!” Akiwe, 34 Yesus asik
weng bakoyam, “kiba ken kinim
wanang imin kama fakudula liwliw

wananumo, kale kinim gan dayama

tadiw iyo ken wanin faleyamodiwe?
35 Kata am mak danokaba wanang
imin fakaduba kinim ayo kalo dew
unokabiw, bemi atan beta afan alam
duw ifin iyo wanin falamokabiw ko.”

36 Yesus weng fakom bela so

bakosa. “Kinim so mak ilim kal
alokso uyo badal ku kudew yak

ilim kal simid badalin dim kuti
bakimoma banim. Aka kanama
namti, aka ilim kal alokso uyo kuw

mafak dadokaba ade ilim kal simid
badalin uyo alokso ulutaw keidomu

banim ko.

37 Kan kinim mak wom lek simid
uyo asik deddk liw teiyamine, kan-

odon kalokabaw bede simid tabe
alokso wom abal uyo alilawokabu

kala. 38 Kale be kanamin b4, yak

alokso wom lek akal alam doka ade
simid akal alam doka keimin ko.
39 Be ulutaw kale, kaba dil kukuw
kudew faku bom nadawade alo
alokso kukuw kudew faku keimin ba
kalesa ko.

6

Finuydmin am umi sung uta Ko.

1 Finuydmin am ddndmin kal Yesus
so alam weng kidimin Kkinim so
iyo wit wanin bindliw kal fokfok ei
bidiwo, alam weng kidimin Kkinim
iyo wit kes uyo ddkadu ilim sikal

dim liklik si dau nadiwade wan
bidiwo, 2 Fedasi iyo itamomane,

im Finuydmin am ddndmin kaddkal
kanabiw ka. Kale im aket bo wok
faku bidiwe, kale nadiwo bakoyam,
“kiba watawo kale Finuydmin am

ddndmin kaddkal num sawa Fin-
uyamin am be abemo kalesu uyo

kanabiwe?” Yakiwe, 3 Yesus Fedasi
weng atung fakadu bakoyam, “kiba
suwayo Dewit alam kinim so imi
imin tew keiyama kanosiw sung so

kimaliwe? 4 Dewit aka Got am abem
ayo tam nadale Got fet dawkadawin

budet abem be alam yak kinim abem
ita kuw waninino, kalesu sawa abem
uyo luko ku kudu wane nadale alam
nikil madik kuyama wanesiw bude.”
Yakei nadale 5 Yesus ayo bakoyam,
“Gotami Kinim ata Finuyamin am mit
kayak ka.” Yakeisa.

6 Kale Finuydmin am ddndmin
mak kabadakal Yesus ayo tam Yu
kayak kawed am kal weng kukuyaba.
Kale kawed am kaw tam kal, kinim
teng iwkuko afumlawsa mak tein

be. 7 Kale Fedasi kinim so sawa
kukumin kinim so iyo Yesus ya-

knodaw naduwo weng fine mak
kudawumo, kale leiw fenusiw. Kale
ika tad mewso tein dafimo bom teng
afumlawsa kinim be Finuyamin am

dadndmin kabaddkal ta daudomane
kale dafimo teinbiw. 8 Kata Yesus ayo

itamomane, im aket be kanamin aket

fukan da teinbiw kala. Kale nadale
kinim teng afumlawsa ayo bakodaw,

“kala kan tod nadawade tad adikum
kinim ilim kin gubuyo kal todalo.”

Akane, afan aka kan tod yak ilim
kin gubuyo kal todane, 9 Yesus ayo
weng bakoyam, “naka kim dakadalon
kala. Yaknamin Finuyamin am kal
kanamin uta sawa abem uyo lukelin,

kukuw kidel fakudin uta bade kukuw
mafak fakuydmin uta? Bade Kkinim

sinik dawtaduyamin uta kene, bade

kinim sinik bo wasiko kale bid baldm
abiw unemin uta kene?”  Yakei
nadale 10 Yesus ayo dumade dumade

bom itaman si nadale kinim teng
afumlawsa bakodaw, “kam teng uyo
tufi.” Akane, afan teng tufidomane,
afan teng kasdai ka. 11 Kalane kinim
atam kukudumo, kale tad teinbiw iyo
aket kuok keiyama gebom ki budu
budu si nadiwade nikil ilifin weng

taken bom bakodawa bakodawa
bom Yesus be yakodawokabuwe

kalaniw ko.

Yesus weng kidimin kinim kilung
kalim sung uta ko.

12 Kale kanabiw atan kawdkal
Yesus ayo un bi tam amgu tikin tein
suksukono kale tam Got so weng
baka bi seno matam be, 13 kutim
midiliw tadom nadane alam weng
kidimin Kkinim iyo gan da weng
dauyama tada tada dek amkidiwe,
aka yak alam weng kidimin Kkinim
kilung kal kuw walu imu nadale ita
kuw win takuyam weng dew kamin
kinim yakeisa ko. 14 Kale im win
ayo Saimon (alam win mak Bita) so

alam ning Andadu so keidiw, alo
Yon, Yemis, Filiw, Batalomu, 15 Matiyu,
Tomas keidiw, alo Yemis Alfias man
keida, Saimon bakan kalan ginanin
kinim keida, Yuddas Yemis man
keida, 16 waw Yuddas Iskadiyat kayak
Yesus wasi gi dauyamokaba kinim
keida, ita kuw walusa ko.

Yesus kukuyam bom kasdya
imkansa sung uta ko.

17 Kale kinim walu imuda so
Yesus so nikil makuw kot Kkidis
madak bakan bid tod aliwo, kanomin
wanang kinim Yuddia kalo tade
bidiw, Yedusalemo tade bidiw, yol
wok mik badang biyamin kasel Taya

abiwo tade bidiw_ Saiddon abiwo
tade bidiw keimsiw 18 iyo atam

weng kidilaw bom mafak dasiw.
Be imkidelyam bom keimako, kale
tadiwo. Aka yak kan ita sinik mafak
gei imusa, aka sinik mafak fotaba
sakabamsiw ko. 19 Yak wanang
kinim madik bo akol kuw yak kal
bo malelaw atamum kalsiw uyo
watawo kaleyo b4, kitid dukum uyo
alamal kal falal dau buduyo wanang
kinim mafak dasiw iyo adikum kidel
imkan badayo kanamsiw ko.

20 Kale alam weng kidimin kinim
kin tudun salyam alom nadale
bakoyam, “kaba win banim namti,

kawta ken kei badaw ka. Watawo
kaleyo bda, Got ami kasak gu uyo

kami kayo ko. 21 Kaba tew keikam
be namti, kawta ken kei badaw
ka. Watawo kaleyo bda, kaba Got
ta bom wanin kukama wane gal

dakukamokabu. Kaba kamano
amanbaw namti, kawta ken kei
badaw ka. Watawo kaleyo b4, yanol

aban kadel abudokabaw ko.
22 Kale kinim iyo kus kata bom

tad faleyamodaw bayo kak bom,
weng mafak baka bom kam win

kuw mafak dakakabiw, Be watawo
kaleyo ba, Got ami Kinim ami win

dim kanakabiw kayo kaba ken kei

badaw ka. 23 Kale kalam kanabaw
uyo kalfal bom idak tein bom el

kaekal teinal kala. Watawo kaleyo
b4, um yan kisol amsun uyo abid tikin
kal bikam bu. Kale im kanakabiw

be ilim awadik kasel ikil Got ami
lum abem senin kinim iyo ulutaw

kanayamamsiw. 24 Kolo, yak kan
kawta win tabin kei badaw namti,
kaba kidel kidelin uyo suwayo kal
adik adik bu ki kudusaw ka. 25 Kolo,
yak kan kawta, kamano wanbi abu
badaw namti, tew mada keikama
balang balang saka bokabaw ko.
Kolo, yak kan kawta, kamano aban
kadel abu badaw namti, mada aman
bom kinok seng fakodokabaw ko.
26 Kolo, yak kan kawta, win kidel ki
kufakabiw be ken ba, watawo kaleyo
b4, ilim awadik kasel ika ibakamin

lum senin kinim imi win kidel ki
kufayamsiw kayo ko.

Kalam wasi aket kukayamin sung
uta ko.

27Kata yak kan ata nam weng kidi
bidiw, kiba afan bakoyamon, “kaba
kalam wasi iyo aket kukayamin
kukuw ki faku bom nadawade yak
kan ata katafiba namti, kidelaw bom
nadawade 28 yak kan kinim ita kaba
gan abukabiw namti, bakoyam Got
im kinim dadako yak bom yak kan
kinim ita kam mafak dakabiw iyo
Got bakodaw dakoyamako yak bom,
29 kan kinim ata kulfom dew yak
akabok biktida namti, alo fal maek
madik dudawaw kulfom biktikam

keimin kala. Ade kan kinim ata kam
gid ilim kukikama namti, dabadalaw
alo ilim kidinam so kudulako, kaba
atudo kalin ba. 30 Ade kan kinim
ata ufek ufek mak kunamo Kkale
dakadala namti, kukadawin kuw. Ade
yak kan kinim ata kam ufek ufek
mak kudula namti, asiki kudenam
tadalo kale ngaddk kalin ba. 31 Kaba
kalam ufek ufek uyo yak madik

ita tad kidelna bom kanamamino
kalbaw taw, kabal yak im ufek

ufek uyo kidelya bom kanayamamal
kala. 32 Kiba yak aket kukam bom

kidelkaba ata kuw kidelaw bom
aket kudawokabaw, 33 bo yakno

yakno kidel kamudu kinim kidel

keidokabaw? B4 be! Alo ban keimin
kinim ika iliso kano yak kan ita aket

kuyam bidiw ita kuw aket kuyama
bom kidelyamdabiw. 34 Ade kaba

wanang kinim ufek ufek dakaddliw
kuyam nadawe alo asiki kiwsik yan
kunamino kalanokabaw, bo yakno
yakno kidel kamudu kinim kidel
keidokabaw? Alo ban keimin kinim
ikil kano ban keimin kinim ufek
ufek mun dayamiw kuyam nadiwade

alo asiki adik wakada kuyamino
kalanaliw. 35 Kata kaba kam wasi iyo
aket dauyam nadawade kukuw kidel
kuw dekuyam bom nadawe yan kisol
gala bom nadawade yan kinamino
kale munin b4, watawo kaleyo b4,
Got aka yak kan ita ken keiyo kalin
banim so ban keimin kinim so iyo
ken itam kidelyaba. Kale kaba
kanodin kukuw bela kanamokabaw,

kaba kisol dukum kudu nadawe
Got Abid Tikin kayak ami man

keidokabaw. 36 Kaba aket budunin
kuyam bom nadawo watawo kaleyo

b4, kam Kalaw Got aka kam aket
budunba ko.

Wanang kinim madik imi kukuw
taktakin sung uta ko.

37 Kaba kinim ami kukuw uyo
taktakin kudalawo, Got akal kam
kukuw uyo taktakamoma banim
keidak kala. Kaba kafadow gan
abumin uyo kudalawo, alo Got akal
kam gan abumin kamadalak kala.
Kaba wanang kinim im ban keimin
uyo lukuwa kuddyamokabaw, Got
akal kam ban keimin uyo lukuwa

kudakamokaba, 38 Kaba kinim isom
kei nadaw gelemokabaw ulum yéan

tem ki Got akal kinim isom Kkei
kukamokaba uyo kana bom nadayo

kam ydan keisadaw uyo men abum si
weinu ka. Kale nadale yan bid gabim
sada si gidik dak unu ka. Kale nadale
kufo seing seing sada si dak unu ka.

Kale abum sada si atin matam weinu
gong imselu multakung banimu Kka,

kale kukamokaba. Kale kaba teng
idumo teng katkat gelebaw namti,
Got akal ulum kanabaw ulum yan

ki abo kukamokaba ko.” Kalesu.
39 Yesus weng fakom mak bako

nadale, “ken kinim kin mat mak ata
tabe yak kinim kin mat mak ayo

dew dolok mo unomane? Bede alew
alew makuw yak wok tem unine?

40 Sukul man aka alam kukudawin
kinim akadaw tam kukumin Kkinim
ami gebom keidoma, ba be. Bede

sukul kei bada bi alam kal kei matam
dakada kudu alam kukudawin kinim
alataw kei nadayo kiyo.

41 Watawo kaleyo kabalam

kafadow am kin alol katiw uta uta-
man bom nadawade kalam kin alol
dukum uta utamongin dakobadaw,

42 kaba yakno nadawo kam kafadow
bakodaw, ‘kala kam kin alol katiw

bo kudukamon kalokabawe? Kaba
kalam kin alol dukum uyo kukan

kei kin badin dakobadaw bede?
Kasen keimin kinim kawso kuwe,
mada buta kamakikiw kalam kin alol
dukum usik kudu kin ba nadawo
kaek fen kafadow am kin alol bo
yak kalbu ka. Kaleyo kin alol

kudulawamin ko.

As so ulum gim so umi sung uta ko.

43 As kidel namti, ulum gim mafak
so abudomu banim, kan teinsu
mansu mak as mafak uta tabe gim

kidel abubu ka kalolaw banim 44 ade
as malow gim uka yak as kukum

umi dim kal gim abubu kalolaw
banim, ulum as so ulum gim so ki

utamodaw ka. Kan kinim kawta
gagadom gim uyo yet dim kal abubu

ka, kale bomodaw, bade kaba ken
kimit uyo yak dakuw sok dim kal

abubu ka wakodawe? Ba be. 45 Kinim
kidelok ami kukuw kidel uyo alam

aket kidel tem tademalu ka. Yak
kinim mafak ami kukuw mafak uyo

alam aket tem mafak kal tademalu
ka. Watawo kaleyo b4, aket tem yak

yak si nadule weinom bon tem kal
leiw fukadalu matam bamabu ko.

Aket tetin so aket dakwan so imi
am ginamin sung uta ko.

46 Watawo kale kaba win taku-
nam Kamoko Kamoko nakan
bom nadawade nam weng bak-

abi uta kudew tabongin banime?

47 Kanamabaw kinim kaba kanodin
tawo kakino kidilal, yak kan kawta

tad nam weng kidi fan fan bom
dudew tabe badaw namti, 48 kaba
yak kinim aket tetin kinim ami
am ginaba taw. Kale aka am kun

tem fukoda un bi dak una tum dim
damo nadale tum gebim ta sada

si buduna kala. Kale nadale am
gineda weiw wok fukanuba, kata am

dakel kudongin banim dakoba. Be
watawo kaleyo ba, aka kei kei dau
ginebanone, 49 kata yak kinim kan
atanam wengkidinadale abo dudew
tabongin banim dako be namti, aka

kinim aket dakwan ami am wok
siksik dim kaddak kal am kun kidela
kaidongin banim, sak loklok ku gine

tein badayo weiw wok fukan ta bom
am dakela kutamo unokabu uyo atin
gesa banim keidokabu ulutaw kei be
ko.”

7

Yesus Udom un tabudin gebom ami
wok fakudawin kinim kidel dausa.

1 Kale Yesus aka wanang kinim
weng bakayaba bela adikum ban-
imane, Kabeniyam abiw una ko.
2 Kale Kabeniyam abiw kal Udom un
tabudin gebom kinim mak be. Kale
alam wok fakudin kinim mak ayo
alam wok kidel ki fakudaw badano,
aket kudawsa ayo asanin dukum
kudu mewso fikalono, kalba. 3 Kale
un tabudin gebom aka Yesus sung be
kidi nadale Yu kayak kamok kamok
imadala yak atam bakodawiwo tad
nam wok fakudin kinim ayo kasaya
daudako, kale imadéla tadiw. 4 Kale
ika tad Yesus atam nadiwade dok
didaw munlaw bom nadiwade kaliw
ko. “Kinim be kinim kidel babid

makuw 3 ata ta bom num bakan aket
kumam nadale num kawed am uyo

gineyamse kayo ko.” Akiwe, 6 Yesus
ayo alaso dew uniw ko.

Kale Yesus ayo yak Udom un
tabudin gebom ami am mewso una
nade un tabudin gebom ayo afadow
kasel imbakadala, ika weng dew
yak Yesus leiw eidaw nadiwade
bakodaw, “Kamokim kaba, kam aket
mafak dekuyamin ba ka. Nuka
kam tam am ddadokabuw, kata sak
kung am tem mafak bo im fatom
dakanodaw kala. 7 Kaleyo buta aket
finang dadomane, kuin naka kinim
kidelok keidu nalata yak katamongin

banim. Kale kaba kaddkal tod alom
nadawo weng ki bako kuddlaw tam

unuyo nam wok fakunamin Kkinim
ayo matam kasdya as kudulak kala.
8 Watawo kaleyo bda, naka mada
yak gebom kei bidiw imi akfak tem
biyamin ade nakal un tabudin kinim
iyo nam akfak tem biyabiw, kayo
naka kinim mak weng bakodaw,
‘unalo’ akokabi, be aka unokaba ade
naka yak kinim mak weng bakodaw,
‘tadalo’ akokabi, be aka tadokaba
ade yak nalam wok fakudin kinim
mak bakodaw, ‘be kanoyo’ akokabi,
be aka madiw kale kanodongin
kuw keimala.” Akiwe, 9 Yesus ayo
kinim weng bakodawa uyo kidi
nadale kin antam da gebom Kki

budu budusi nadale fal mek dusiki
wanang kinim kanomin dawsikbiw

kin gubu duyam nadale bakoyam,
“atin afan dam weng bakoyamono,

naka Isadael kinim imi afan kalin
uyo kinim belami afan kalin dukum

ulutaw mak utamongin banim.”
10 Kale Udom un tabudin gebom

kinim dabadala madadk Yesus leiw
eidaw weng bakadabiw kinim iyo

asiki tamudomo wok fakudin kinim
namti, kasdyane, kalesiw ko.

Yesus wanang kadun umi man tala
dafosa sung uta ko.

11 Kale kanaba be banimane, um
wol fun wakadu kabadak aka yak
abiw mak win ayo Nein kal una.
Kale alam weng kidimin kinim so
kanomin wanang kinim miso keidiw
iyo Yesus alaso uniw. 12 Kale abiw
wol ban dam tem fako tam abiw dalo
unemin be kalomo man kinim mat
mak fikalebano daudumo, kale gun
gun fa dew dak uniw kala. Kale aka
wanang kadun umi man yan mak
makuw ade kanomin abiw bidiw
wanang Kkinim iyo wanang kadun
umi dakdmam bom wuso bidiwo.
13 Kale Yesus ayo wanang bo uta-

momo amanbu ka. Kale nadale alam
aket budunlawane, aka bakomam,

“amanin ba.” Wakei 14 nadale falal
tam fom as kim malemama nadale
fom gun gun fakubiw kinim iyo
kanom sading kale todiwe, Yesus ayo
man fikaleba bakodaw, “man kinim
mat kaba, nalata bakokam nadile

kaunalo. Kaki ko.” Akane, 15 fikaleba
ayo sinik tad yakudane matam tein
nadale weng bakama ka. Kale
nadale man kinim mat ayo dew yak
alam akun daumamane, 16 kanomin

kukuw bo utam nadiwade kun ban-
bin so keiyama Got win kufadawsiw.

Kale ika bako nadiwe, “lum abem
senin kinim dukum namti, nulum
iwyak tem kaddkal misunano.” Kal
bom nadiwe bako, “Got ayo tad alam
wanang kinim dakdayaba.” Kalesiw

ko.
17Kale Yesus kanoda umi sung uyo

Yuddia bakan yak abe maek abe ki-
disiw uyo bakan kabadak ayo adik
mon tem banim kei kidisiw ko.

Yon Yesus ddkaddlawsa sung uta ko.

18 Yon am nikil iyo Yesus alam
kanam kdaba sung uyo adikum Yon
bakodawiwe, Yon ayo kinim alew gan
ddyama tadiw. 19 Aka imaddla yak
Kamok Yesus atam nadiwo dakaddlin
kala. “Kinim mak tadokabano kaliw
leiw fenabuw namti, kawtane bade
nuka kinim kukum leiw uta fenum?
Akino.” Yakane, 20 Kinim alew
iyo yak Yesus atam nadiwade ika
bakodaw, “Yon wok ban bomin
kinim ata imadala tad katam dakada
unumo, kale taduw. ‘Kale kinim mak
tadokabano kaliw, leiw fenabuw
namti, kawtane bade nuka kinim
kukum leiw uta fenum? ” Akiwe,
21 kanabiw kabaddkal, Yesus ayo
sinik mafak gei imusa fotaba bom,
asanusiw ta imkan bom, mafak dasa
kidela bom, kin mat iyo kin bayama
kin ba bada kei bom badano yak
atamiw. 22 Kale Yesus ayo Yon kinim
im weng atung fakadu bakoyam,

“mew kukuw kana bidi tad utamiw
umi sung ki kudew yak Yon bakodaw,

akino!” Aka kin mat kin badawa kin
ba ataman badale, makal fakanuk
gam kidel dauda matam ken tod tod
ka badale, wol ban gam kidel dau

dew matam atin abiw dakda bom
kensuk ayo kenso kei dauba, fikaliw

tald imuba, Got sung kidel uyo win
banim kuwdyam bom keiba kala.
Akino.” Yakei nadale 23 weng dew
yak bakodawin kala. “Kan ata aket
kudaw nada mimin dok diyamin uyo

kudalin dako be namti, aka kalfalin
la{bin teinokaba kala, akino.” Yakeisa

0.

24Kale Yon weng dew tadbiw kinim
iyo dabada uniwe, Yesus ayo dak Yon
ami weng fit dew matam da wanang
kinim kanomin teinbiw bakayama
ka. “Kiba yak anang iwan sed gisa
bakan unemsiw bo watawnak uta
utamomu, kale unemsiwe?  Yak
makal gedul dew tad daka bada
bawlanba, beta atamumo unsidiwe?
25 B4, kaliw namti, & utakun uta
utamumo, kale unemsiwe? Bade

kinim ilim kidel mikiba mok beta
bade? B4, yak ilim kidelok ata tam

teinu madak teinu ufek ufek seng kin

budusi so_keimin be kamok kamok
im am dukum kal kutiyabiw. 26 Kata
kiba bu watawnak uta utamomo,
kale unemsiwe? Bade lum senin
kinim amsun atane? Afan ka.
Naka atin dam weng bakoyamon,

Yon aka atin lum senin kinim bidi
akayamsa kinim kate. 27 Kale lum

senin kinim ika ami sung uta buk
tem weng bako nadiwe, ‘naka weng

dew kamin kinim mak dabadali asik
kam gebom tadokaba, ata ta bom

nadano geboma bom kam leiw kidel

kdmokabano.” Kalesa. 28 Kale naka
atin dam weng bakoyamon, mew

wanang wanang man fukandbiw, be
Yon ataw so mak be ba, kata yak
kan ata Got ami kasak gu kinim win
banim kei be namti, ata amsun kei
Yon akadawsa ko.”

29 Adikum wanang kinim so gaw-
man takis kudmin kinim iliso iyo
Yesus weng bakoda be kidi nadi-
wade finang dadomo, afan Got ami

kukuw be ken be kalesiw. Kale
kinim wanang bidi Yon tabe wok ban

bomin boyamsa kayo ko. 30 Kata

Fedasi so sawa abem kukumin kinim
so iyo Got ami weng kidel kanoy-

amokabino kalesa uyo ilela kuda
sidiw, uyo watawo kaleyo ba, Yon
aka bidiwok ban boyamongin banim
kayo ko.

31 Naka mew kanomin kinim mit
tein bidiw imi sung uyo watawo
yakokabine? Ika yaknodin tawa?
32Tkayo ki man katiw katiw abiw dal

sung ginan bom tudolawa tudolawa
bom nadiwade madik bakodiw,
‘nuka wos bidenubuw, kata kaba
itol teinin dakobaw kal bada, nuka
lofidinin fuw wemubuw uyo kaba
amanin banim dakobaw,” aka akain
taw keisiw. 33 Kata Yon wok ban
bomin kinim tase ayo imin mak
wanongin banim, wain wok mak
wanongin banim, kata kiba bakodaw
nadiwe, ‘aka sinik mafak kiwa dausu
kala” Akansiw. 34 Kata alo Got
ami Kinim tase akal imin wan bom
wain wok wan bom kei badane,
kiba bakodaw, ‘mew be atamin,
aka imin abumin kinim, wain wok
seng abumin kinim, gawman takis
kuamin kinim so ban keimin kinim
so im afadow be.’ Akanbiw. 35 Kata
Got ami kal keimin uyo kidel. Kale
kan kinim ata kal keimin weng uyo
iidilokaba, ata kal kei afan kalokaba
0.

Ban keimin wanang Yesus ydn wok
bodawsu umi sung uta ko.

36 Kale Fedasi kinim mak ayo Yesus
weng daudaw, kuina tadaw nam
am kal wanin wanumo akane, afan
Yesus ayo yak tam Fedasi kinim

atama wanin wanin ban dim mewso
tein wanin wanumo kanamiw.
37 Kale ban keimin wanang mak

abiw be kal buno uka kidilomane,
Yesus ayo tad Fedasi kinim mak

ami am_kal wanin wanbano kaliwo
kidi nadule uka kal talamin alabasta
wok ket fiw kidelo kale kisol dukum
sanin mak dewu ki tad, 38 Yesus yan

balaba mewso tod nadule aman bom
ulum kinok tuw Yesus yan bodawano

kale, yan baita daudaw nadule
ulumi gebom kon tuw baitin kidolaw
nadule Yesus ami yan uyo seng kuw

buduk budukla bom kalfaludaw
nadule beta kal taldmin wok fiw kidel
dew tadu uyo imsa dok yan teidawsu

kate.

39 Kale Fedasi Yesus gan da ding
dawtidawa tadba kinim ayo wanang
Yesus kanodawu be atam nadale
alam aket tem kuw bako nadale, “ye
kinim bela lum senin kinim keidoma.
Kale akal kal keidomane malanabiw
be kalbome, au uka kanodin wanang

bo ban keimin wanang kaloma!”

Kalanane, 40 Yesus ayo Fedasi bako-
daw, “Saimon kawta, naka weng mak
bakokamon kala.” Akane, Saimon
asik Yesus bakodaw, “au, Kukumin
kinim bakonamalo.” Akane, 41 Yesus
ayo weng fakom mak bakodaw kala
ko. “Kisol yan kayak ata kinim alew
mak yan keiyam nadale kinim mak
be moni kung gebom ulumi ki mit

dim kafako tade tow atalin kal 500
Kina kudaw nadale mak ata kung

gebom alew ade makol talolin mak
50 Kina kudaw keiyamsa. 42 Kata im

moni sono alo taman ki kudawodiw
banim, kayo yan keiyamsa kinim

aka alew bakoyam, “kisol yan ku-
namodiw bano,” kale lukuwu kudasa.
“Kale kam aket yaknamin kinim ata
kalfalin dukum uyo kudulokabane?”
Kalane, 43 Saimon Fedasi kinim ayo
weng kufo bakodaw, “nam aket
fukanin ayo ki kisol dukum kudawsa
kinim ata ko.” Yesus akane, Yesus
asik Saimon bakodaw, “ken aket
fukan da dam weng kuw bakodaw
ko.” 44 Kale nadale Yesus ayo fal mek
dusiki wanang kin gubu wakumam
nadale Saimon bakodaw, “kaba
wanang bula utabaddwe?  Naka
tad kam am tadbi, kata kaba nam
yan wok bonamongin banim, kata
wanang uta ulumi gebom kon tuw
nam yan uyo bait kidonamu ade

45 kaba nulum kukuw leiw unu
buduk kalfalamongin banim, kata

wanang bulata kama tad am tad
bidine, uka nam yan uyo sun kuw

kalfal bom buduk buduk ubu ade
46 kaba nam gebom uyo tukul wok

mak kutinamin banim, kata uta nam
yan uyo talamin wok fiw kidel kudu
yan wok bonamu. 47 Kale utamal,
naka atin dam weng bakokamon,
umi kanomin ban keimin seng uyo
adik lukuwd kuddmami, be watawo
kaleyo ba, umi kalfalin ayo ki dukum,
kata kan kinim ata kalfalin uyo atung
atungba namti, ami ban keimin uyo
atung atung kuw lukuwa kudalawsa.”
48 Kale nadale Yesus ayo wanang
bakomam, “kum ban keimin uyo
lukuwa kuddmami ko.”

49 Kale wanang kinim wanin

wanin ban dim tein bidiw iyo weng

bakodawa bakodawa bom kaliw
bude, “kuina, kinim bela yaknodin

kinimo ban keimin Kkata lukuwa
kuddayabane?” Kalaniwe, 50 Yesus ayo

wanang bakomam, “kuwta, kulum
afan kalin uta ban keimin uyo kail ba

takeikukamu kale aket dakbu kamu
unalo!” Wakeisa ko.

8
Wanang kinim Yesus dawsik
kabisiw umi sung uta ko.

1 Kale bela banimane, Yesus ayo

abiw dukum abeba abiw Kkatiw
abeba keim ka bom sung kidel Got

kasdk gu tem biyamin umi sung uyo
bakayam kamsa uyo ki alam weng
kidimin kinim kilung kal keidiw,
2 wanang madik sinik mafak gei

imusa so asanin mafak dasiw so kidel
imusa bidi, Madiya Makdala kasel

umi kidin tem kal sinik mafak fet kal
iyo um tem kal bidiwo, Yesus ta bom

fotaba maek abe un sidiw wanang
keidu, 3 alo Yoana, Susa ami kadel,

kinim aka Edot ami am kin modin
kinim, Susana keidu waw madik seng

keidiw kamsiw. Kale wanang iyo ka
bom nadiwo Yesus so alam weng
kidimin kinim so iyo wol diyam kin
mo kamsiw ko.

Yesus weng guton mak bako dew
yak wit luw teise sung.

4 Kale wanang kinim seng seng
iyo tada tada au nadiwe wanang
kinim gu dukum dawti bidiwo Yesus
ayo weng fakom mak bela bakoda
ko. > “Kinim wit yong falin kinim
mak aka wit luw dew tam yong
abiw nadale wit luw uyo as sauk

luw fukaddmin taw keimsa. Kata
luw madik fukaddla dak yan ban

dim aba budune kinim dawtaman
bidiwo awon budu waniw. 6 Yak
madik kalo kadi dak abiwo kinang
tumal abiw ika ken bude tabesidiw,
kata bakan liwliw dim kayo, kitaka

si nadiwe fikalesiw. 7 Yak madik
dak kinang monal sidilin tem unsiw

be ulayaw so kamul so imi kon tem
unom lusasidiw. 8 Waw yak luw
madik fukaddla dak bakan kidel

abesidiw. Ita kidel tabe matam gim
deng alalew abudu abudu keimsiw.”
Kalbane, weng kyang kale weng
bako, “kan kawta ken so namti, weng
bela kidela kidilalo!” Kalane, ° Yesus
alam weng kidimin kinim iyo dakada
bakodaw, “kawta weng fakom bemi
mit be yakndmin ami weng fakome?”
Akiwe, 10 gka bakoyam, “Got ami
kasak gu be kalo iwal wanin kale umi
kal keimin be kiba kukuyamse. Kata
yak wanang kinim madik itane weng
fakom kuw bakayabi. Kaleyo lum
senin kinim, Aiseya ata bako nadale,
‘ika kin ken bude b4 atabidiw, kata
kidela atamodiw banim ade ken tem
bude kidilodiw, kata kal keidoliw
banim.’ Kalesa kayo ka.” Kale
nadane bako, 11 “weng guton bakodi
um mit namti bela ka, luw kali be Got
weng umi sung. 12 Yak luw madik
dak yan ban abesuno kali, be kinim
Got weng Kkidi kei badale Mafakim
tabe tade yak am Got weng kidi
kudew yak aket tem teiba uyo kukan
keidawane, ken kudew yak aket

temm dada kail ba takeikudawomu
banim beta ka. 13 Waw yak madik

dak abiwo kinang tumal abe tabe
nadiw kitakasi fikalesidiwo, kali umi
sung namti, yak kinim kan ata nam
Got weng kidelo, kale kalfalin so kei
kidi afan kalese, kata kidela yakik
fakudongin banim, kukuw mafak

tad imkamo suduno kutina sidiw uta
ko. 14 Yak madik dak kinang monal

sidilin tem abe ulayaw so kamul
so tabe dok tabida sidiwo kali, umi
weng guton namti, yak kinim kan
ata weng kidim abebiw, kata ufek
ufek aket luklak bom kisol kuamin
aket kuw fukan bom, ufek ufek kidel
ilim aket kidel keiyamamin uta kuw
kana bom nadiwe Got weng kidel uyo
kidela faku kitid tabodiw banim uta
ko. 15 Kata madik ddk bakan kidel
dim abe kidel tabesidiw kala, kali
namti, yak kan kinim ata aket yaw
kidel fukanin kidela weng kidi sakaw
dew faku nadane kudew yak aket

tem dawti nadane kukuw kidel faku
bada gim kidel abumokabu umi sung

uta ko.”

Got ami kasdk gu wdnabu misunok-
abu sung uta ko.

16 Kan kinim teinu mdnu mak
yakom yako nadawe kuwo mul
takung ket tem kuwamin b, ade yako
kuwo abin akfak tem kutimin b4,
sdk mada bude yako kudew tam ban
dim kutidawo, kan ata tadon kaleba
ayo tad somane yakom yakoba ka,

kale atamdamin make. 17 Yakndmin uta
kalo wanabu namti, yanol kabadak
misunokabu ade yaknamin uta ati
kuwdadaw bu namti, kano ati wana
bomu banim ade kudew matam
misunokabu.

18 Kale weng kidibaw be kidela
kidi dufo ata bom nadawo kala,
kan kawta yaknamin ufek ufek
fakubadaw namti, seng kuw
kukamokaba, kata kan kawta ufek
ufek banim namti, kalam ufek ufek
katiw fakubino kalbaw uyo adik
kukikamokaba ko.

Yesus akun so nikil so imi weng
sung uta ko.

19 Kale bude Yesus akun so nikil
so iyo Yesus atamumo kale tadiw.
Kata yakno yakno tam Yesus ata-
modiw banim, watawo kaleyo ba,
wanang kinim ki kdm si neda badano
kayo, 20 kinim mak kalo Yesus bako-
daw, “kawta, kam kakun so nikil so
iyo tad abiw tod bom katamumo,
kalbiwo.” Akane, 21 Yesus fakadu
bakodaw, “nam neiniw so nam nikil
so namti, yak kan ita Got weng kidi
dudew tabe bidiw ita ka.” Akeisa ko.

Yesus taufed banima dausa umi
sung uta ko.

22 Am mak ddna Yesus ayo alam
weng kidimin kinim bakoyam, “nikil
wok mik yakan da yak madik
unumo.” Yakane, nikil afan tam

kunu dim tein uniw ko. 23 Kale
nikil kunu kudew wok dang dim
unom nadiwe Yesus ayo Kkinok
akdlano, taufed dukum mak kudew
tad kunu so wok mik so ddaduno,

wok tade tam kunu tem unu mewso
kinim abudono kal buduno, 24 alam

weng kidimin kinim iyo fok net
Yesus akalba dafo nadiwe bakodaw,
“Tabalasew kaba, Tabalasew kaba,

112

Luk 8:30

nuka mewso wok abudongin keimu
tei.”  Akiwe, Yesus ayo fada kan
tod nadale taufed ngaddk fuko dau
bako, “wok umi fikmin fakmonin
so taufed so kiba sading kalino
kal badane,” kanomin taufed so
wok fikmin fakmonin so uyo sad-
ing kalu, wok mik uyo kidel kuw
akalbi kudalune, 25 Yesus ayo alam
weng kidimin kinim bakoyam, “kim
aket afano kalin uyo yakal bune?”
Yakanane, fingdnin so kun banbin
so dok teiyama nikil ilim bakodawa
bakodawa bom bakodiw. “Be ya-
knodin kinim atana? Kanom weng
kuw taufed kaba kanodal, kale kei
badane alam weng kidilaw sading
kalba betana!” Kalsiw ko.

Yesus kinim sinik mafak gei dausa
kidel dausa sung uta ko.

26 Kale ika Galili bakan kudd kunu
kudewiw ki un bi yak wok mik Galili
madik badang bakan win Gedasin
uniw. 27 Kale Yesus ayo kunu kuda

badin dak wok dul abono kalomo
kinim mak sinik mafak tabe gei

dausu. Kale kinim be alam kabadak
abiw kinim kale, kanomin ami tein
tasa katow uyo ilim mak mikidoma
banim, tad am mak soma banim,
kata akal alam fom lung ki biydmusa.

28 Kale aka Yesus atam nadale kinim
ayo kutin dak Yesus ydn mewso abe

nadale Yesus aman dawtade bom
nadane ngaddk ngaddk bom bako-

daw, “kawta yakno namokabawe?
Kabayo ki Got amsun ami man Yesus
kale, naka mun ddkami uyo kal funin

dawkanamin ba.” Akeisa. 29 Be
watawo kaleyo ba, Yesus ayo sinik

mafak fotaba kinim dabadd maek
abe unino, kalesa kayo ko. Kale

alam kin moyamin kinim iyo sun
kuw kinim ayo dew faku waya sok
tuw yan sok teng sok gei dawtidoliw.

Kata sinik mafak adilawiw tabano
kalomo waya sok uyo wakel kuda

sinik mafak ta bom tudo dew un
bi anang iwan sed gisa bakan kal

unemala.

30 Kale Yesus ayo kinim ddkadélaw,
“kam win ayo watawsew?” Akane,
kinim ayo Yesus weng atung fakadu

bakodaw num win ayo “misomin.”
Kalesiw uyo watawo kaleyo b4,
kanomin sinik mafak min iyo abakso
dakadew yak ami kidin tem teinsiw
kayo ko.

31Kale sinik mafakiyo Yesus munla
bom bako, “kaba, imadalaw yak wok
tem yan banim abiw unemin ba.”
Akansiw. 32 Kale amgu kot dimo
be kung gu dukum alaw mak imin
gilin dakubiw. Kale sinik mafak iyo
Yesus munlaw bom bakodaw, “kaba
ken imadalaw yak kung bidimi wanin

wanbiw im kidin tem unodiwe?”
Akiwe, Yesus ayo bakoyam, “au kan-

odino.” Yakane, 33 afan sinik mafak
iyo kinim ba dabada maek abe nadi-
wade yak kung imi kidin tem uni-
wade kung iyo biyaku kadi un bi dak
wok tem wok mik kot abe mifiyama
fikalesiw ko.

34 Kale kung kayak iyo kanodu ka,
kale utam nadiwade weng kudew
tow abiw dadiwo taken bom weng yak
abe maek abe abiw kinang tem tem
adik kidinadiwo 35wanang kinim iyo
tad Yesus kanoda bo utamumo, kale

tademsiw. Kale ika tad somo kinim
sinik mafak gei dausa kinim namti,

Yesus so tein beno kalomo, Yesus yan
mewso tein bom beno kalomo, ilim

kidel kei nadale aket tad kiwlawu
kidel tein be ka, kale nadiwe fingan

bom keimiw ko. 36 Kale yak kinim

tein alom kanodin kukuw utamiw
ita tabe kinim sinik mafak gei dausa

kidel dauda sung uyo ita kaloyo
tadiw iyo sung bakayamsiw. 37 Kale
wanang kinim adikum Gedasin
bakan kayak iyo Yesus bakodaw,
“imadda unalo!” Akeisiw uyo watawo
kaleyo b4, finganin dukum uta tabe
kal finganyam buduno kanamin weng

be bakodawiwo afan tam kunu tem
tein nadale imada unsa ko.

38 Kale kinim sinik mafak gei dausa
kidel dauda ayo Yesus so unono
kale atin leitleitsa, kata Yesus ayo
kinim dabaddla una bakodaw, 39 “yak

kalam abiw nadawe Got kanomin
kukuw dukum kanokama sung uyo

bakayamalo.” Akane, afan kinim ayo
Yesus dabada nadale una ki yak abiw

nadane kanomin wanang kinim iyo
alam sung kano Yesus ta bom kidel
dauda sung uyo adik bakayamsa ko.

Wanang mait fikalalesu so wanang
asansu so imi sung uta ko.

40 Kale Yesus ayo asiki maek wok
madik tadale kanomin wanang
kinim alam leiw fenusiw iyo bako-
daw ken kei tadawo, ak bidiw
abemane, 4! kinim mak ami win
Yaidas kawed am kin moyamin kinim
ayo tad Yesus yan mewso kutin dak
abe nadale mun da bakodaw, “tad

nam am tadalo!” ~Akansa. 42 Be
watawo kaleyo ba, am mun sei

yanmdk um itol kilung kal keidu
uyo fikalono kal buduyo kayo tad
kanaba. Kale afan Yesus ayo kinim

bemiam unumo. Kale leiw ei badano
kanomin wanang kinim ita falal

daudiw abeba. 43 Kale kanabiw
bakan kabaddk uyo wanang mak
bu, uka alam wokam ki unsu. Kata
wokamal ayo banimoma banim

kanom kuek dimam bada bi itol
ulumi ki kilung kal keidu, kata kan

ata mak kidel umudoma_ banim.
44Kale uka Yesus dawsik mulo tadom
nadule yak Yesus gid lim mikiba

umi dak kinang mada bukal yak
malelaw suduyo wabising wokamal
dok tademam kdmusa uyo banimane,
45 Yesus ayo bakoyam, “ei, be kan
ata malenamane?” Kalane, adikum
ika iwalu nadiwade, “nuka bano”
kaliw, kata Bita aka bakodaw, “Tabal-
asew kaba, kanomin wanang kinim
akamu akamu bom kamak tabidan
bom malakabiw.” Akane, 46 Yesus
bakoda, “nalam kal kinim mak
malenama, kayo nam Kkinim tamin
kitid madik uyo namada yakeinu.”
Kalane, 47 wanang uyo iwal leiw
kanodu, kata Yesus nafitaw teida

ka. Kale nadule banbin tabu tad
Yesus yan mewso kutin dakabu. Kale

um kanodu be wanang kinim miso

tem kaddkal kanodu. Kale uka Yesus
malelawu sung uyo kyang bakodaw,

“‘naka kana kanosino malekam
kasaim keidi.” Akune, 48 Yesus weng

atung fakadu bakomam, “nalam
mun kubuyo, kulum aket afan kalin

uta ta bom kasdaya kamudu ka, bude
aket dakbu unalo!” Wakeisa.
49 Kale Yesus ayo kano tod bom

weng bakaya bom keim dlano kinim

mak Yaidas kawed am kin modin
ami am kalo tad nadale kala Kka.
“Kam mun uyo atin mam tamenu

kuti kuda kalan tadi. Kale Kuku-
min kinim ayo mimin lukelawin b4,

kuddlaw unumo.” Akane, 50 Yesus
ayo weng be kidi nadale Yaidas bako-
daw, “finganin ba bo, kalam aket
kukanamin kaok ki afano kalawo,

uka tald tabokabu.” Akan akan
audane, 51 yak Yaidas abiw nadiwe

Yesus ayo adikum wanang kinim iyo
au, yaka tam am unodiw banim,
alam yak Bita, Yon, Yemis, wanang

mat fikalebu um akun alaw keidiw
ita kuw_tam am unumo kanamom
nadiwe 3>2wanang kinim abiw kawdak

tein fakadabiw iyo itamomo aman

fakun bom kinok fakamubiw ka. Kale
nadale Yesus ayo bakoyam, “kiba,

aman fakunin b4, sading kalino, uka
fikalebu b4, akalbubo.” Yakane, 33ika
weng kidi nadiwade Yesus aban fako-
daw, “kanom fikalebu mak akalbu,

kae kaline.” Akeisiw. 5% Kata aka
dak teng dew fakumam nadale bako-

mam, “nalam man kuwta! Kan to-
dalo!” Wakane, 35 ulum sinik ayo
asiki tad kiwa nade wabising fada
kan todune Yesus ayo bako, “wanin
mak daumamiw wanuko!” Yakane,
56 wanang mat ulum akun alaw iyo

banbin kilaw kilaw bom keibiw. Kata
Yesus aka weng anuyam, “kanodin

sung uyo wanang kinim bakayamin
béano.” Yakeisa ko.

9

Yesus alam weng kidimin kinim
kilung kal wok dauyamsa sung uta ko.
1 Yesus ayo alam weng Kkidimin
kinim kilung kal iyo gan dayama tada
tada keidiwe, aka kitidim so win

dukum so umi tuw sinik mafak kiwa
imusa so asanin mafak so kidelya

bom takan keimin kitid kuyam
nadane 2aka imaddla yak yak kd bom
Got kasak gu tem biyamin sung uyo
bakayam ka bom nadawe asanbiw
kidel imkan ka bom keimino, yakei

nadale 3 bakoyam, “unokabiw, kata
kiba, ufek ufek so mak leiw umino
kale dew unemin ba, kafulok so dew
kamin ba, men so dew kamin ba,
wanin so dew kdamin ba, moni so dew
kdmin ba, ilim kal kukum so dew
kdmin ba. 4 Yakndmin abiw kal am
mak tam uniw namti, am kaw tam ki
fiaw sinadiwe abiw be kudda unemin.
5> Yakndmin abiw wanang kinim ita

mak imadew tam am dddongin banim
namti, im abiw uyo kuda yak abiw
wol ban kal kim yan tabal uyo kido
kuda uniwo, ikil kal keidumo, nuka
kukuw mafak kanoduw be kalin
kala.” Yakeisa.

6 Kale afan nikil abiwe yak yak ka

bom nadiwade sung kidel kukayam

ka bom nadiwe mafak dasiw kinim
wanang iyo seng kidel imkan kamsiw

ko.

Edot ayo Yesus ami sung uyo kidi
aket diking dakung bom aket seng
fukansa.

7 Kale Edot Galili kin mobe kinim
ayo kanomin dubat dubatin so

kukuw kanam kabiw sung so uyo kidi
kanabano. Kale nadale Edot ayo aket
dak wadawin keida, kinim be kan
atane kan atane, kalsa, uyo watawo
kaleyo bda, yak kinim madik iyo
bako nadiwe, “Yon anbida fikalesa
ayo asiki tald tabe bom kanam
kabano.” Kal bidiw, 8 waw yak madik
itane, “ba, Ilaitsa namti, kal misuna
bom kanam kabano.” Kal bidiwe,
yak madik itane, “lum senin kinim
suwayo fikalesiw itane mak tala tabe
bom kanam kdbano.” Kaliw keimsiw.
9Kata Edot aka bako nadale, “b4, Yon
be gebom wakadu anbisi! Kata mew
kinim kanam kabano kalbiw, beta
kan atane mak kanam kabane?” Kale
nadale Edot ayo ulum kano Yesus

atamon kalsa ko.

Yesus 5000 kinim wanin wak ge-
leyamsa umi sung uta ko.

10 Kale weng dew kamin kinim
imadala weng kidel dew unsiw iyo
asiki tad Yesus atam ilim kanam
kamusiw sung uyo bakodawiwe,
Yesus so nikil makuw adik bakadu
imadew una. Be alam nikil ilim tatun
yak abiw mak win Betseidda kal

unumo kale abe bidiw. 11 Wanang
kinim iyo imi abebiw, be kal kei
nadiwe yan tem yak leiw im tam
modiwe, Yesus aka ken kei tadiw
kayo yakei nadale Got kasak gu
sung uyo bakayam bom nadale yak
mafak dasiw kinim wanang kidel
imudalo, akbiw iyo kidel imkan bom
kei bada bi 12 am atan tadena alam
weng kidimin kinim kilung kal iyo
tad Yesus bakodaw, “wanang kinim
iyo imadalawo yak abiw, abiwe,
gunge mak ka bom wanina mak fena
dew tad wane akalin, kabal tad bi
tad anang iwdn sed gisa bakan bo
utabadaw.”  Akiwe, 13 Yesus aka
weng atung fakadu bakoyam “kala
wanin mak kalo kuyamiw wanino.”
Yakane, “ika bakodaw, kuina nuka
mada imin budet kim auok kal

mak ade takam alew mak mada be
wakbak b4, bede kam aket nuka yak

abe be kdmom wanin makso mo dew
tado kanomin wanang kinim seng

bela dauyamumo?” Akeisiw.

14 Kale kinim iyo ki 5000 bidita
kate. Kata Yesus ayo nikil weng
bakoyam, “kinim iyo bakoyamiw
deng mak ade bako tadi dak auok

madik kal teina teina keimin kala.”
Yaka nade 15afan alam weng kidimin

kinim iyo alam bakoyama kuw
kanodiwe, adikum wanang kinim
iyo teiniwe, 16 Yesus ayo yak imin
budet kim auok kal so takam alew
so uyo kudu faku nadale mik fada

dufo abid tikin kin mo nadale Alaw
ken keiyo akei, weng bhakodaw

nadale fakel fakel dau nadale alam
weng Kkidimin Kkinim dauyamane,

wanang kinim wak gelelaw Kka
bidiwe, 17 adikum wan bi galyamu
madik kano kudaliwe, Yesus alam
weng kidimin kinim iyo wanin bid
liklik kudaliw uyo men abu bidiw bi
men kilung kal weina dawtisiw ko.

_ Bita bako Yesus be kana kanodin
kinimo kalesa sung uta ko.

18 Yesus aka alam tatun Alaw suk-
suklaw badano alam weng kidimin
kinim iyo tad atamiwe, Yesus aka
dakadayam, “kiwta, wanang kinim bo
bako, naka kan atano nakanabiwe?”

Yakane, 19 ika bakodaw, “yak madik

bo bako nadiw kaba Yon wok ban
boyamin kinimo kakanamaliw, yak

madik bo bako nadiw kaba Ilaitsa
kakanamaliw, waw yak madik itane

suwayo lum senin kinim fikalesiw

itane mak tala tabe seno kakanamaliw
ko.” Akiwe, 20 aka ddkadayam, “a

kilimi uyo naka kan atano nakbiwe?”
Yaka nade Bita weng kyang bako-
daw, “kabade Got Walusa Kinim
kawta buta!” Kalane, 21 Yesus ayo
weng bakodawiw be kidi nadale nikil
weng anu bakoyam, “bemi sung ayo
bakamin ba. 22 Got ami Kinim ayo
ufek ufek umi mamin yaw dakadu
nadale mew gebom kinim so sawa
kukumin kinim so bokal kayak as
fakiw dakddawin kinim so iyo bdyo
akei, adik madas akei, ilim aket so
anbidino yakiw, anbidiw fikale bi

am alewbino kei tala tabokaba ko.”
Yakeisa. .
23 Yesus aka weng mak adikum

bakoyam nadale, “yak kan ata nam
dang teinono kalaw namti, alami
aket uyo fukanin b4, lukuwu kuda
nadane alami as dawing dakamin ki

sun kuw kal funin kudew nadane
nam yan abodak kala. 24 Yak kan

ata alam sinik so biydmin ki luk dudu
be kai, aka ken iw kulel keidokaba,
kata yak kan ata alam luk duduyamin
bu kuda, nam luk ki dudulokaba,
aka sinik so biyamin uyo iw kulel kei

kudéloma banim. 25 Kale kiba kinim
mak aka adikum bakan ufek ufek
uta kudulokaba, kata aka yak sun

as kainin abiw unokaba. Be kene
bade ba? Ba biyo. 26 Kan kinim

ata nam win so nam weng so uyo
bakamomano, kale fatom fatomba
namti, Got ami Kinim lamlam soim
tadokaba, kabadak akal ami win uyo
alam kin dim, alam Alaw Got kin dim,
Ensel abem abem kin dim, kadakal
nakal am win uyo bakodawomino

kale fatom fatomokabi ko. 27 Naka
atin afan bakoyamon kala. Yak kinim

madik kan kiwta kadak todbidiw,
kiba fikalongin dako alom nadiwo
Got kasdk gu uyo tadu utamokabiw
ko.” Kalesa.

Yesus kal kukum keisa umi sung

uta ko.

28 Kale ami weng be bakoda si am
luwan kal mak banimane, Yesus ayo
Bita, Yon, Yemis imadewa ki nikil
un bi tam amgu tikin suksukumo,

kale uniw. 29 Kale tam tikin suksuk
bom keimane, Yesus kin gubu ayo

kukum kei nadale alam ilim kal
atane lamlam so mew baba falmang

falmangin taw keiba tem be kalomo,

30kinim alew Mosus so Ilaitsa so kuw
lamlam tem misuna Yesus so weng

baka bom keibiw ka. 3! Yakeisidiw
uyo Yesus alam fikalokaba umi

Yedusalem kal kanodokabano kalesa
umi atan uyo mewso matam dam
abudongin keimuno kalin umi sung
beta bakamsiw ko.

32 Kale Bita so kinim alew so
bidile kinok bilelkabibiw, kata kan
tod kinok labino bidiw, kale ika
Yesus am kin lamlam so bo utam
nadiwe ye kalomo kinim alew namti,

Yesus so tod bidiw kala, kalesiw ko.
33 Kale kinim alew iyo Yesus dabada
unumo kanamiwe, Bita ayo Yesus
bakodaw, “Tabalasew kawta, kadakal

ken bumo kalbi. Kale ken sel kal am
alewbino kufo gine naduwo mak be

kami, mak be Mosus ami, mak be
[laitsa ami, gedumo!” Kalesa. Kata
am weng kale bakosa be mit am kal
banim. 34 Kale weng be kal bom

bakam sadane ibin tabe falfal namas
imudane, ika fingan bom keimiwe,

ibin tabe ilimi so aki imudane, 35 ibin
tem kaukal weng mak bakoda ayo
kala ko. “Bela nam Man yan mak
naka walusikale kidela weng kidilaw
bom nadiwo kalba ka.” Kalesiw ko.

36 Kale weng bakaba be bani-
mane, Yesus alam nikil alewbino
ika kalomo, Yesus alafin tod be ka.
Kalesiw, kata ika kanodin kukuw
utamiw uyo mak wabading bakodon-
gin banim dakosiw.

Yesus man kinim mat sinik mafak
gei dausano, kidel dausa sung uta ko.
37 Kale sidiwo matam be nikil
amgu tikin kudd madak kinim
wanang seng seng itam abumodiwe,
38 wanang kinim iwyak tem kaddkal
kinim mak gan da bakoda, “Kukumin
kinim kawta, naka mun ddkam

bakokamino, nam man Kkinim be
kin atamal kala, kakbi. Kale nam
man be yan mak makuw mada ko.

39 Aka sinik mafak tabe sakaw dew
fakudane, aka madiw kale weng

dudu bom nadale dawbinoda dak
aba daw met kdmo daw tow kamo
bom nadale bon tem mok madik
mok madik bom nadale daw mafak
dakamin uyo kanom dabadaliw sun so

ale audoma banim keiyaba. 40 Kale
naka kalam weng kidimin kinim iyo
mun da bakoyam yak sinik mafak
bo kukan keidawino yakeisi, kata ika
kanodongin banim.” Kalane, 41 Yesus
ayo weng atung fakadu bakodaw
nadale, “Got aket kudawongin banim
wanang kinim kiba, kim aket uyo
mak kidela abin teinongin banim

kiba! Naka kano kiwso sun kadak
tein bom muk diyam bom imtad miki

bokabi ba! Kalbane kala, kalam man
ayo dew tadalo!” Akane, 42 man
kinim mat ayo tadan alayo sinik

mafak tabe dawbinoda tadelak abe
daw met kdmo daw tow kdmo bom
bital fakamane, Yesus ayo sinik mafak

ngadak fuko dawti bakodaw, “ba
dabada unalo!” Akane, man kinim
mat ayo sinik mafak dabadala matam
kasayane, Yesus ayo man alam alaw

daudawsa ko. _ o
43 Kaleyo kanomin wanang kinim

iyo Got kanomin kitid amsun bo

utam nadiwe kun wadwad so
keiyamse. Kale adikum iyo kanomin

kukuw kidel Yesus kanaba bo
utamiwe, Yesus aka alam weng

kidimin kinim bakoyam, 44 “kidela,
nam weng bakoyamongin keimim,
bela kilung tem dok di kidilin, Got
ami Kinim ayo wasi gi dauyam
dabadaliw, yak kinim sikal ban dim
abongin keima ko.” Kalesa.

45 Kata ika am weng bakayaba
mit uyo mak kal keidongin banim
dakosiw. Kale Yesus ami kanodok-
aba kabaddk wana budune, ika im
kal banim duyo duyo bom nadiwe
finganin aket ki yak falune yaknoyo
Yesus kanamin weng bakoda bo
dakadaloliw banim keisiw ko.

Kan ata abin dukum kuduloka-
bane kalin umi sung uta ko.

46 Yesus alam weng kidimin kinim
iyo kan ata abin dukum uyo kudulok-

abane kudulokabane kal bom nadiw
nikil wengal fukaniwe, 47 Yesus

ayo im aket fukanin atayam nadale
aka man katiw mak dew tad alaso
madan tem todane, 48 beta Yesus
ayo bakoyam, “kan kawta nam win
tudow dim man katiw bela kinkino,
kale daw tam am dadokabaw, nalaso
nam tam am ddadokabaw. Ade kan
kawta namadew tam am dadokabaw,
namaddla tasi so daw tam am
dadokabaw. Kale kan kawta kinim tem
kadakal win banima badaw kai, kaba
winso keidokabaw. Kalesa ko.

49 Yon aka Yesus bakodaw, “Tabal-
asew kawta, nuka kinim mak kam
win tudow dim sinik mafak fotaba
bada atam naduwe leiw atidawumo,
kale kanamubuw, be watawo kaleyo
b4, aka num mit waku, am mit waku
békayo ko!” Akane, 59Yesus ayo bako-
daw, “yei dawtamanin ba, kan kinim
ata kami kayak kei be namti, be kam
duw ka.” Akeisa ko.

Samediya kayak Yesus atamsun
dasiw sung uta ko.

51 Got Yesus dew tam abid tikin un-
emin am uyo mewso danono kalbu,
kale Yesus ayo aket teta dau nadale
Yedusalem unono. Kale nadale
52 weng dew kamin isik imadéala
gebom ei bom nadiwe Samediya

bakan abiw mak kal abin kidelaw
sidiwano, kalesa. Kata Samediya

kasel iyo mak au kale dew tam am
dadongin danim. 53 Be watawo kaleyo
b4, Samediya kayak so Yedusalem
kayak so iyo kus atama atama
keimin kayo abiw kasel ilim kal
aka Yedusalem unono, kale tadaba

ka. Kale nadiwo ko. >4 Kale alam
nikil Yemis so Yon so iyo kanamin

kukuw bo utamomo mafak ka. Kale
nadiwe ddkada bakodiw, “Kamokim
kaba, au kalawo nuka bude abid
tikin gan ddmamuwo as kudala ta bom
abuduko?” Akiwe, 35 Yesus dumade
nadale ngadak fuko imtidane, 56 beta
nikil yak abiw dukum unsiw ko.

Yesus dang tein kdmumo kalin umi
sung uta ko.

57 Kale nikil leiw bo ei bom
nadiwe kinim mak Yesus bakodaw,
“naka kaba yaknamin bakan unono
kalaw, naka nalasino sun kuw kam
yan abodokabi.” Akane, 58 Yesus
weng bakodaw, “sew mayan ikil im

akalamin ban so ade tam el awon ikil
ban dim akaldmin so kata Got ami
Kinim aka abin ban banim.” Akeisa
ko. 59 Kata Yesus aka kinim kukum
mak bakodaw, “kaba tad nam dang

tein tad badaw.” Aka, kata kinim ayo
Yesus bakodaw, “ba! Kamok kaba,
namadalawo kamakikiw yak nalam
natim ayo fikala dau nadino,” akeisa.
60 Kata Yesus ayo kinim be bakodaw
nadale, “ayek bo kudalawo kuin sinik

so fikalesiw so ita tabe dam fikaleba
atukul bo kudiwo. Kata kabayo

yak abe ka bom Got kasak gu mit
tem biydmin sung uyo bakayamalo!”
Akane, 61 glo beta kinim mak asik
Yesus bakodaw, “naka kam dang
tein kdmono kalbi, kata Kamokim,
kamakikiw namaddalawo asiki yak
nalam aulal weng umuyam nadino,”
akane, 62 Yesus ayo bakodaw, “kan

kinim mak wok faku kudew ei bom
nadale alam tadano ibik fen eiba, aka
Got ami kasak gu wok uyo fak kudew
ta boma banim.” Kalesa ko.

10

Yesus kinim deng alew alo bako
tadeyak nangal madik kalimaddla un-
Siw.

1 Kale kanaba bela banimane,
Kamokim Yesus ayo kinim kukum
deng alew mak tade yak nangal

madik kal mak walu imu nadale
alewe imadala yak abiw mak uniwe,

beta naka bakoyam, yanol tam un-
okabi ka kalesom imadala isik gebom

unbiw unbiw keimsa ko.” 2 Yesus aka
weng guton mak bakoyam, “kinim

wanang bude bindliw imin yakanu
fakimeng kalesu, kata imin fakamongin
kinim wanang itane mew mada
kul fakadu kuw kayo, kiba Kamok
bindliw kayak alata dakadaliwo bude
aka wok fakudin kinim imak dadayo
yak bindliw imin fdkamino.” Kale
nadane, 3 bakoyam, “kiba unino!”
Naka imadali uniw uyo iniman

siwsiw man unin taw kei nadiw sew
mayan mafak Gotamiwasiimiiwyak

tem kdmiw ko. 4 Kiba moni men so
yan muleng so dew unemin ba ade

leiw ei bom kinim wanang so sun
weng bakayamin ba, alam unemin
kuw ko.

5> Kale kiba am mak tam uniw
namti, kamakikiw kiba bakoyam
‘abin kalin uyo am bew tam badano
kala”’ Yakan uniw. 6 Am kayak ayo
dak tam bu abino kalin kinim namti,

am dim kal kim dak tam bu abino
kalin uyo dok modawin kala. Alo

bo ba namti, abino kalin uyo asiki

kibilimi keidokabu ko. 7 Kale am
be kal tein bom nadiwe am kasel
iyo yakndmin so kuyamiw namti,

wanin uta kuw, beso utaba, kale
yaknamin mak kukayabiw namti, be
kim Got wok fakubidiw umi kisol
ade ka be ka. Kiba am kukume,
tein ale yak yak kdmin bd. 8 Kiba
abiw mak tam uniwe, abiw kasel
iyo imadew tam am da nadiw wanin
kudew tad teiyamiw uyo wanin kuw

ade ? abiw kaw tam umi asanin kinim
so be namti kidel dawkamin kuw ade
bakoyam, ‘Got kasak gu tem biyamin

mewso tadokabano.” Yakanin kala.
10 Kata abiw be tam uniw im tam am
dadongin banim namti, ilim abiw dal

kal tod nadiwe bakoyam, 11 ‘kibilim
abiw dal num yan tawal kido kuti
unuw bo kilim idum, kale be watawo
kaleyo ba, Got kasak gu tem biyamin
uyo mewso keibu ko’  Yakanin
kala. 12 Naka atin afan dam weng
bakoyamon, Got ami am afung am
danokabu, be Got ayo Soddom abiw
ita idum katiw kuyamokaba, kata

kanabiw abiw biditane idum dukum
kuyamokaba kala.

13 Kol Kodasin kasel so kuwe, kol
Betseidda kasel so kuwe, kiba kinkin
so keidiw ka. Watawo kaleyo ba,
dubat dubatin kukuw uyo kilim kin
dim kanamsiw, kata Taya kayak so
Saiddon kayak so im kil kal dubat
dubatin kukuw uyo ilim kin dim
kanamsiw nam, bo ika suwayo

ban keimin bo ibik dumam nadiwe
buso kanamusuw kuwo, kale guban

am kuntud fu bom kibow banban

fakadew bom fatom so keisiwo
kalongino bo! 14 Kata Got ami afung

am dandmin uyo Taya kayak so
Saiddon kayak so ika idum katiw
kuyamokaba, kata kiba amsunim
dukum uyo kuyamokaba. 15 Kale
Kabeniyam kayak kiba masi imadew

tam abid tikin dadokabano kaloliw?
B4 be, sdk dalmong yak fikalandmin

abiw unokabiw make! 16 Yak kan
ata kim weng kidiyamiw namti, be

nam weng kidinamiw ade yak kan
ataim tam am dadongin banim namti,
ika nalaso nam tam am dadongin
banim, kata yak kan ata nam tam
am dadongin banim namti, namadala
tasikinim alaso daw tam am dadongin
banim.” Kalbane, kinim iyo imaddla
unsiw ko.

17 Kale kinim deng alew ade
bako tade yak nangal madik kal
imadala kdmusiw iyo asiki kalfalin
leiw tad nadiwade Yesus bakodaw,
“Kamokim kawta, kaba mew sinik
mafak bo kam win kudu kei buduwe
ulum weng kidiyamongin kuw keim-
siw ko.” Akiwe, 18 Yesus weng atung
fakadu bakoyam, “naka Mafakim
ayo abid tikin kalo kutina milum
as atung fakadu kudew mit abin

taw keida atamsi. 19 Kale naka kitid
dauyamsi uyo ki ken faimkun atud

kata daw tam mo unodiw, tokum ken
daw tam modoliw ade yak yaknamin
uta kim wasi Mafakim ami Kitid
so kai, kiba ken anik anik keida-
wokabiw, kata yodiw ata banim ko.
20 Kale bude kalfalodiw, kata yak
sinik mafak kim weng kidiyabiw uta
kalfalin ba. Afan yak kim win uyo
abid tikin kal goduyaba umi idak
uta duyamin ko. 21 Kale kanaba
kadakal Yesus ayo Sinik Abem dim
kalfalin dukum kudu nadale bako,
“nalam Natim, abid so bakan so
Kamokim kaba, naka win kufokami,
be watawo kaleyo b4, kaba kanodin
kukuw uyo yak win tabin iyo kin
kuwayam nadawe yak win banim ita
kuw misun teiyabaw. Au Natim ken
kei bula kalawta kanoduko, kalbaw
kayo ko.”

22 Kale Yesus ayo bako nadale,

“mew ufek ufek adikum bo nalam
Natim alata bdmada kuddla maek
nalam teng ban dim abesu. Kale
yaknodin kinim ata mak Min ami
mit be kal keidoma banim, kata alam
Alaw makuw alafin, ade kan kinim
ita mak Alaw ami mit be kal keidoliw
banim, kata alam Min makuw ata
kuw alam kal ade kinim kan ita Min
alata walu imuda ita kuw Alaw ayo

daw misun teiyama atamokabiw ko.”

23 Kal bane falmek dusiki alam
weng kidimin kinim ilifin bakoyam,
“ika kim utamabiw taw ikil kano uta-
mokabiw, ika ban kidel tein bidiw ka.
24 Naka atin afan dam weng bakoya-
mon kala, lum senin kinim deng mak
so kamok kamok deng mak so ika
kimi utamanbiw uyo iliso utamumo
kalsiw, kata utamongin dakosiw ade
kim kidibiw bo ikil kidilumo kalsiw,
kata kidilongin banim keiyadmsiw ko.”

Samediya kayak kinim kidel mak
ami weng guton sung uta ko.

25 Am mak ddnane sawa kukumin

kinim mak tad Yesus atam kukudono,

kale tada. Kale aka kan tod nadale
bakodaw, “Kukumin kinim kawta,

yakno yakno bi nadino lim tuwamin
sinik uyo kudulokabine?” Akane,
26 Yesus ayo bakodaw, “weng Sawa
buk tem uyo watawo kalesu? Ade
kam kimabaw uyo watawo kalesu ka,
kalanalaw?” Akane, 27 aka bakodaw
“‘kalam Kamokim Got ayo kalam
aket uyo adikum kudaw nadawe
kalam finang tetin so kalam Kitid
so uyo adikum kuek kuek Got aket
kudaw nadawe kalam duw ifin iyo
kalam aket kukamabaw taw kano
kuyamal kala’ Kalesu.” Akane,
28 Yesus ayo kinim bakodaw, “kaba
atin ken kuw dam bakodaw. Kale
kaba beta kanamom nadawo sun
biyamin uyo kudulal kala.” Akeisa
ko.

29 Kata kinim ayo nata kidel kalin
aket fukanom nadale, Yesus dakada
bakodaw, “kawta nam duw ifin bidi
kan itane?” Akane, 30 Yesus asik
bakodaw, ‘am mak ddnane kinimm mak
Yedusalem kalo Yedikko unono. Kale
unom yakot wanin kinim wow tein-
biw tem un sadano tabiwo kalomo,

fau bi dau nadiwe ilim kal badat ku-
binodaw, dabada uniw fikale bada,
31 kinim bowdal mak akal leiw be
unom nadano kalomane kinim be
kanoba ka. Kale nadale kalo leiw
kinang leiw ges akadaw unane, 32 alo
am abem wok fakudin kinim Liwai
mak akal kanom ming ming tad somo
kanoba ka. Kale nadale kinang leiw
ges akadaw una. 33 Kata Samediya
kinim mak akal leiw be tad bomo,
kinim be kanoba ka. Kale nadane
aket keidawa ko. 34 Kale aka yak
kinim fikaleba mewso nadale an-
bibiw iwit uyo wel tukul so wain wok
so kudu iwit abudaw si dau nadale
kinim ayo fudut dabaddala tam alam
iniman dongki dim aba dew un bi
kaloyo tad sin unemin am kal dawti
dafimodono. 35 Kale dew un bi dawti
dabadala seno matam be nadale tu-
mon tem kadel alew mak dew tad
kaloyo tad sin unemin am kin modin
kinim kudaw mo nadale bakodaw,
‘kinim bela dafimo bom nadaw kisol
utaw kal bilel ku wane kama namti,
naka tad yan kukamokabino.” Akeij,
dabada unsa ko.”

36 Kale Yesus aka sawa kukumin
kinim bakodaw, “kam aket kinim

alewbino be kan ata alam duw ifin
taw kei nadale kinim yakot wanin

anbi  dawtisiw = dakodawsane?”
Akane, 37 sawa kukumin kinim ayo

Yesus weng atung fakadu bakodaw,
“ba yak kinim tad atam aket keidawa
dakodawsa kinim atano.” Akane,
Yesus ayo bakodaw, “ken bakodaw

kale unalo! Yak bom nadawe kukuw
alataw ki fakudalo!” Akeisa ko.

38 Kale Yesus so alam weng kidimin
kinim so iyo leiw mak ka bi tad abiw
mak tadiw. Kale wanang mak uka
kawadkal biydmalu umi win be Mata,
uka Yesus daw tam am ddasu. 39 Kale
Mata umi neng win be Madiya, uka
Yesus yan mewso tein bom weng
kidilaw teinbu. 40 Kata anggek
Mata utane mamin daka bom wanin
fubomo kanodu, kale nadule aik tad
Yesus bakodaw, “Kamokim Kkaba,
natamalo, nalam neng Madiya uyo
namadalu, nalafin wanin fu bom wok

dukum kuw fakubi tei! Kaba bako-
mamaw, tad dakonamuko!” Akune,

Yesus aka bakomam, 41 “Mdata, Mata

kuba ufek ufek seng umi aket uta

dubaw bo. 42 Kata ufek ufek babid
makuw waktubaw, kale Madiya uta

wok be ken atam fakubu. Kale kan
ata tade yak kukan keimamoma

banim.” Kalesa ko.

11

Yesus Got weng bakadawin
kukuyamsa sung uta ko.

1 Am mak dédnane Yesus ayo yak
bakan mak kal Got so weng bakan
si banimune, alam weng kidimin
kinim mak aka Yesus bakodaw,
“Kamokim Yesus kaba, Got weng
bakadawin kukuw uyo kukuyamalo!
Yon ami kano alam weng kidimin
kinim kukuyamsa taw, nukul kano
kukuyamalo!” Akiwe, 2 Yesus aka
bakoyam, “Got weng bakadawum
kaliw namti kalanodiw ko.

‘Natim Got, kam win abem bo ulum

kano abem keibu ki ade kam
kasdak gu uyo falan taduk.

3 Kale kamano am dandmin
tein unuw katow uyo sun

kuw nulum wanin kudumo,
kalbuw uyo kukayamal.
4 Kaba num ban keimin uyo
lukuw kudayamawe, nukul tabe
yak adikum wanang Kkinim
kan ita num ban keiyabiw uyo
lukuw kudayamum kala. Kale
kaba imadalaw imkukumin
dukum uyo tad imkukumin
ba, kalanino.”
Yakeisa ko.

5 Kale Yesus ayo weng bakoyam,
“kaba kafadow mak midiliw am ka-
mam lodaw bada yak kafadow am
nadawe bakodaw, ‘Nafadow kaba,
imin budet kim alewbino mak ku-
namo. 6% Nam duw mak sikamo tad
natamano, naka wanin banim kayo
utakun sono mak kudawi wanoma
banim kala kaleyo tadi. Akane, 7 Beta
alam afadow ayo bakodaw, ‘tad ki-
nok dakel tademin ba, naka awsom
yal leibi ade nam muduw iyo alimal
akalbuw kala. Naka kan tod ufek
ufek so daukamokabi ba.” Kakokaba.
8 Kale naka bakoyamon, kinim aka
kalam kakanum kayo weng kidikam
kan tod budet kukumon kalokaba b4,

kata kaba sun kuw fatom banim kuek
di dakadalawubaw, kayo kan tod kalam

dakadamubaw uyo kukamokaba.

9 Kaleyo naka bakoyamon, kaba

sun kuw kuek di dakadamin kuw
keidokabaw, beta kukamokaba ade
kaba fenin kuw fenin kuw keimok-
abaw beta utamokabaw. 10 Yak
kan ata sun kuw dakadamokaba, aka
kudulokaba ade kan ata sun kuw
fenokaba, aka utamokaba ade yak

kan ata sun kuw yal gaugauyok-
aba, aka yal bisudawokaba ko.
11 Yak man so kiba, man takam
kunamo kale ddakaddkamokaba uyo
kaba ken faimkun fale uyo kuda-

wodawe? 12 Ade aka awon wino
kale dakaddkamokaba uyo ken tokum

kudawodawe? 13 Kale kiba kinim
mafak, kata kiba ufek ufek kidel
kilim muduw kukayamin bo kilim
kal. Kale atin kilim kal, kilim
Kalaw abid tikin kayak aka kinim
kan ata dakadalaba, aka Sinik Abem
dawkayamin bo alam kal.

Kinim im aket Yesus Mafakim win
dim sinik mafak fotababano kalin
sung uta ko.

14 Kale kinim mak sinik mafak
tabe bon tem amadelawsa, kayo

Yesus tabe_sinik mafak be fotaba
kinim ayo dabada unane, kinim aka

weng bakam tabane kanomin kinim
baki tein fakadabiw iyo kin antam

da kun banbin so keisiw. 15 Kata
yak kinim madik madik iyo bako

nadiwe, “Yesus aka Biyelsabaw ami

kitid tuw sinik mafak Kkinim kiwa
imusiw iyo fotaba bano.” Kalsiw.

Kale Biyelsabaw kalbiw be sinik
mafak imi gebom ko. 16 Kal bidiwe,
madik itane atam kukudumo, kale
nadiwade ddkadda bakodaw, “kaba
Got Mano, kalbaw uyo abid tikin
mudi mudin kukuw mak kukudawo
utamo afan kaba Got ami Walusa
Kinime kakumo.” Kalansiw ko.

17 Kale Yesus aka suwayo kal im
aket fukanbiw uyo alam kal Kkei
nadale bakoyam, “kasak gu tem
makuw biyamin ilita ki tako ku wasi
gelei wako kudokabiw be im mafak

dadokaba ade kinim mit makuw ilita
ki tako ku ginanokabiw be kinim

takel bom yak aba maek abayok-
abiw. 18 Kaleyo Mafakim kinim ilita
ki wasi wako dau ginanokabiw, ami
kasak gu uyo yakno yakno bokaba?
Kiba bako nadiwe naka Biyelsabaw

ami Kkitid tuw sinik mafak fotabano
nakbiw. 19 Kata kamano naka sinik
mafak iyo Biyelsabaw win tudow

dim sinik mafak fotabamokabi
namti, & kimi kinim iyo utakun

win tudow dim sinik mafak iyo

fotabamokabiwe? Bude kibilimi
kinim ilita kal keidomo, kiba mafak

keibiw yakodiw ka. 20 Kata naka Got
nam sawid mo badayo sinik mafak
ayo fotababi namti, Got ami kasak
gu uyo tad kiliwso tasu ka. 21 Kinim
kitid kuw tabesa mak gelei bil kidel

dawtinadale alam am kin modokaba
ami ufek ufek be ken bokabu. 22 Kata
kinim mak ami gadel uyo kamakikiw

kinim kasa ami gadel akadawsa,

ata tabe tad dew faku anik anik
keidaw fauma dawti nadale ami gelei

ufek ufek une, as kome, bokale uyo

dakidaw nadale ufek ufek dakidawa
uyo takel takel ku geleyamokaba.

23 Kale yak kan kinim kawta nami
kayak keidongin banim namti, wasi
keinam badaw ade yak kan kinim
kawta tad naso dakonamaw wanang
kinim aluliw sanongin banim namti,
kaba kinim bakelnabaw.

24 Kale kinim mak sinik mafak gei
dausuno, sinik mafak ayo kinim be
dabada nadale yak bakan kuk dim
ka bom nadale bakan finu teinokaba
ban fen kd bomo kanodu ka, kale
nadale bako, ‘ba alo kuda yak nalam
am teinbi kuda tasi unono, kale
tadokaba.” 25 Kale tad somane, am
kudd un si namti, am kidel ifiw
banim makik keisa kala, 26 kale utam
kuda nadale alo yak abe kd& bom
nadale sinik mafak atin mafak kuw
tabesiw fet kal mak imadew tasa.
Kale sinik mafak fet kal imadew
tada bidi alam mafak keimin bo
atin ita akadawsiw. Kale nikil
tade yak kinim mak ami kidin tem
uniw, kinim ami kukuw fakube, be
kamakikiw sinik mafak yak am kidin
tem tein bada kukuw fakuyamsa
ulutaw ba, ami kukuw uyo atin

tamso mafak kuw keida ko.”
27 Kale Yesus aka kanamino
kal bom weng bela bakaya bom

keimane, wanang mak wanang
kinim miso iwyak tem kaddkal weng
dafo bakodu, “yak kan wanang uta

kamu nadule muk dikam alom ifesu
namti, uka idak abin teinokabu

ka.” Kalune, 28 Yesus weng atung
fakadu bakomam, “a yak kan kiwta
Got weng kidi dudew tabe bidiw
namti, kiba idak abin teinokabiw
ka.” Kalesa ko.

Yona ami dubat keidawsu weng
mit sung uta ko.

29 Kanomin wanang kinim seng
seng iyo Yesus falala daudiwe, Yesus
aka bakoyam, “kamane wanang
kinim teiniw, ika atin wanang
kinim mafak kala, ika dubat so
keimin kukuw mak kukuyamaw
utamumo kalbiw, kata naka mak
kukuyamomi banim, kata naka
Yona dubat keidaw kanosu sung ki
kukuyamono. 30 Kaleyo Yona am
weng bakamsa uyo Niniwa kayak
imino kale dubat so keiyamsa, kata

kamano Got ami Kinim ami dubat
keimin weng utane adikum kinim

mit kamano teiniw imi kala. 31 Kale
afetin am ddanokabu kabaddk wok
idamo kin mobu wanang uka tala

tabe nadule uta tabokabu namti,
kamano teiniw wanang kinim iyo
gan abudokabu uyo watawo kaleyo
ba, uka sikam bakan kuw tad bi
tad kamokim Solomon guton sawa

kidilono kale tasu. Kata kamano
kinim mak kaddak tod be ayo Solomon

ami kal keimin uyo akadawsa, kata
kiba am weng kidilawongin banim.
32 Afetin am ddnokaba Niniwa kayak
tala tabokabiw ika kamano kinim
mit teiniw iyo gan abuyamobiw uyo
watawo kaleyo b4, ika Yona Got weng
kidel dawkdyama ta bom nadiwe

ban keimin kuwo mul dasiw uta ka.
Kata kamano kinim mak Yona weng

bakayamsa akadawsa Kkinim aka
weng bakayaba ka.

Kal dam umi yakom sung uta ko.

33 Kan kinim teinu mdnu mak
yakom yako nadawe kuwo mul

takung ket tem kuwamin ba ade yako
kuwo abin akfak tem kutimin b4, sak
mada bude yako kudew tam ban dim
kutidawo, kan ata tadon kaleba ayo
tad somane yakom yakoba ka, kale
atamdamin make. 34 Kaleyo kin uyo
dam umi yakom daung kale, kaba
kam kin uyo ken bu namti, kam dam
adikum uyo lanin ki weinsu, kata
kam kin uyo mafak kamsu namti,
kam dam adikum uyo midilin ki

ausu. 35 Kale kidela uta bom nadawo
kala, kalam yakom yakobu uyo masi

tenom nadule midilin kudew maek
kalamal tadolaw kala. 36 Kale kan
kawta kam dam uyo lanin ki weinu

midilin katiw so yak falemamongin
banim kai, kam dam uyo atin lana
yakom yako dew yak kam dim dadin
taw keidokabaw kala.

Bokuw kal kolo kolo kalin umi
sung uta ko.

37Kale Yesus weng bakaba be ban-
imane, Fedasi kinim mak aka Yesus
gan dadaw, ‘tad nam am kal tadaw
wanin wanumo,” kale gan dadawa

tam ami am wanin wanin ban dim
tein wanin wanumo kale kanamome,

38 Fedasi kinim ayo Yesus be ata-
momo, aka teng wok ban bo nadano
wanin wanongin banim, bisadk wanin
wananane, kale nadane kol beso

kanama kuwo kalesa. 39 Kata Kamok
Yesus ayo bakodaw, “utamal, Fedasi
kiba wok ket kaw so dis_so bo_kal
uta wok gingaliw, kata kim kidin
tem bo ufek ufek aket kukamamin so
atin kukuw mafak so umi ninak ki
weinsu. 40 Kala kaleyo kinim kim

aket dakwan so kanamabiw kuwe!
Afan Got aka kidin tem so abiwo
so kidel imudongin banim memake?

41Kiba kilim kidin tem ufek ufek aket
kumam bidiw uyo kuda win banim

imi kukdyamokabiw kai, ufek ufek
adikum uyo ninak banim keidokabu.

42 Kol Fedasi kiba um taddliw Kka.
Watawo kaleyo b4, kiba bindliw ufek

ufek adikum kaimdabiw uyo gu nangal

kal kuti nadawade makuw beta Got
kudawabiw, kata kiba wanang kinim

win banim iyo mak kano ufek ufek
so mak kukayamabiw ba ade kiba Got
aket so mak kudaw bidiw ba. Kale

kiba kamakikiw bakodi umi kana-
maliw ulutaw madak mak bakodi
uluso kanamin kala.

43 Kol Fedasi kiba um taddliw ka.
Watawo kaleyo b4, kiba kawed am,

am abin abem teindmin ki kalfal bom
nadiwade wanin sanin abiw abiw ka
buduwo wanang kinim iyo kun falili
yakei nadiwade sun kuw weng um
kayam bom imtad miki kalfalya bom
win kufdyamino kalandbiw kala.

44 Kol Fedasi kiba um tadaliw ka.
Watawo kaleyo ba, kiba fom lung
gu taw kei bidiw wanang kinim ika
banimo, kale yan im tam mo yak
maek aliw kala. 45 Kalane sawa
abem kukumin kinim mak Yesus
bakodaw, “Kukumin kinim Kkaba,
kam kanamin weng bakabaw uyo
ki nuluso itafimin weng bakayabaw.”
Akane, 46 Yesus asik weng atung
fakadu bakodaw, “kaba sawa abem
kukumin kinim, kata kolo, kalawso
um tadalaw ka. Watawo kaleyo b4,
kaba wanang kinim sawa kukuyami
kai, kalom leiw dabada kal idum ki
wakayak dang teiyamawe idum uyo
fak dew tabodiw banim keisiw, kata
kaba ika kanabiw kale nadawo masi
teng takuyam im fong daddon kalin so
keisaw ba.

47 Kol kiba um tadaliw ka. Watawo
kaleyo b4, kibilim kaulal tabe nadi-
wade lum abem senin kinim iyo
anusiwo imi fom gu uyo kidel bom
nadiwe kait kait fakada bom win
kufayamabiw kala. 48 Kaleyo kim
kanamusiw kukuw buta kuku kiba
au be keno kalbiw, be kibilim kaulal
ilita kanamda bom nadiwade ika lum
senin kinim dmamsiw ade kiwta imi
fom gu kideldbiw kayo ka. 49 Bemi
mit uta Got alam kal keimin dukum
kidel uyo bako nadale, ‘naka lum
senin kinim so weng dew kamin
kinim so imadali tadokabiw, kata yak
madik bo ika anudiw fikalokabiw
ka, madik itane kal funin yaw man
kuw kuyamokabiw kala.” 50 Kaleyo
kamano kinim mit tein katow unu
uyo imi laban idum uyo kudew
tabokabiw. Kale kamakikiw bakan
mit kei budu lum senin kinim a bidiw
kaim dabadam ta sidiw imi laban
namti, kamane teiniw kinim mit ita

faku bom teiniw ko. 51 Kinim antim

tasiw umi gu ayo ki Ebel anbisiw

kaim dabaddasa kalo kutamo kudew
tad bi tad Sekadaya ambisiw tade

uda ko. Kale Sekadaya be Got wane

ilkddawin ban tada Got abin abem
tada kal anbisiw. Kale am laban
so kueku kudew tabokabiw. Kale
atin afan naka dam weng bakayabi,

kamano kinim tein bidiw iyo ki

adikum Kkinim bidimi laban idum
tem teiniw Kko.

52 Kol sawa kukumin kinim kiba,
um taddaliw ka. Watawo kaleyo b4,

kiba Got ami kal keimin am umi fal
ki uyo imadaliw, ita fakudoliw bayo

kalesiw ade kiba kibilimi uyo wakas

tam kal keimin am unodiw banim
ade yak kan ita yak tam kal keimin

am unumo, kalbiw iyo kiwta leiw
atiyamiwe, yakno yakno tam am un-
odiw banim keisiw make!”

53 Kale Yesus ayo imadd una nade

Fedasi so_sawa kukumin kinim so
iyo aket kuok keiyama atafi bom

nadiwe dakadamin seng seng uyo
dakadalawsiw, 5% be watawo kaleyo
b4, ika kasen kei kanamuwo tatun
weng dabada kukum so bakodomane
kalumo, kale kanamsiw ko.

12
Weng fong awang keimin bdyo
yakin sung uta ko.

1 Kale kanomin wanang kinim
deng mak seng seng iyo tada tada
bom nadiwo akanum kata yan daw
tam moda daw tam moda keimongin

kinim taw beta dek amki bom bidiwo
kamakikiw Yesus ayo alam weng

kidimin kinim weng bakoyam kala

ko. “Kiba Fedasi imi budet is kalbiw
fong awang kauk ki uta bom nadiwo

kala. 2 Kale yaknamin uta kalo maklo
atisu namti, matam misunokabu
ade yaknamin uta iwal bu namti,
matam misun keidokabu. 3 Kaleyo
kaba yakndmin uta midilin tem kuwa
bakosadaw namti, kalam gu atan dim

kadakal matam bu kidilokabiw ade
yaknamin uta kinim kilung tem akol

weng bakodawsaw namti, kalam am
mak iyo matam dbal dim kal tod weng
kufodokabiw ko.”

4Yesus ayo bako, “nalam nakanum
kasal kiba, naka atin dam weng
bakayabi, yak kan ita kam dam an-
bidumo kalbiw so im atud finganin
ba, bude kanbidiw fikalolaw, kata
alo yanol kukuw mafak makso ken

kanokamodiw banim. > Kata ka-
mano naka bakoyam, ami atud ata

atam finganino, yakon kala. Kale be
alam Got ami atud kuw finganin kate!

Aka kitid soim kale aka dam anbi
nadale alo yanol kanbinoda yak as

kainin abiw unemin kinim, atin afan
bakaya bi kale atin ata kuw atam
finganin ko.

6 Mew awon katiw batidal auok kal
imi kun ayo kain tabin alew sénaliw,
be ken Got aka mak lukuwlawom-
ane? Ba be. 7 Kaba utamal, kam
gebom kon katiw makuw makuw be
ken Got aka adikum ding bakosa,
kayo kaba finganin b4, Got kin dim be

kawta mew awon katiw be akadaw
kawta dukum kala.”

Yesus win bakodomino kale fatom
fatomin sung uta ko.

8 “Kale naka atin dam weng
bakoyamon kala, kan kinim kawta
nam win uyo wanang kinim kin
dim fatom banim bakayamokabaw
kai, Got ami Kinim alaso akal Got

ensel kin dim kadakal kam win be
fatom banim bakoyamokaba. 9 Kata

yak kinim kan kawta wanang kinim
kin dim kadakal kaba bako nadawe,
‘naka ami kinim bano, kalokabaw,
Got ami Kinim akal ensel kin dim
kadakal bako, ‘kinim be nami kinim
bdyo,” akokaba. 10 Yak kan kinim ata
Got ami Kinim atafimin weng mak
bakodawokaba, Got aka ken lukuwa
kudalawoma, kata yak kan Kkinim
ata Got Sinik Abem ayo atafimin
weng bakadaba namti, Got aka kinim
ami weng bakaba uyo atin lukuwa

kudalawoma banim ulum kano um
galso bokaba. 11 Kale kaba kinim so

mak kamadew tam kawed am kamok
kamok so kinim abem abem so imi
dim weng bakaniw namti, kaba

fingdn bom wataw wataw kalino
min talda namadalokabiwako, kalin
ba. 12 Watawo kaleyo bd, Got Sinik
Abem akal kanabaw atan kabadakal

weng kukukam beta kano bakodal
kakokaba bo.”

Ufek ufek kayak win tabin aket
dakwan sung uta ko.

13 Kinim mak wanang kinim miso
tem kadakal weng kufo Yesus bako-
daw, “Kukumin kinim kawta! Kaba
nam bawnak bakodawawo, aka nu-
Ium natim ufek ufek kuti kudase, bo
madik takunamako.” Akane, 14 Yesus
ayo kinim bakodaw, “kinim kaba,
naka kan ata kitid daunamano, naka

taktak imudokabi bade kim ufek
ufek uyo nata tako kuyamokabi?”

15 Kale Yesus aka adikum wanang
kinim bakoyam, “4 kidela dufo bom
nadiwade yak kanomin ufek ufek
win tabin mokmokin uyo uta bom
nadiwo watawo kaleyo b4, kinim ami
sun biyamin be alam ufek ufek dawti
be beta ta bom ami sun biydmin uyo
fakubune, ba be.” 16 Kale nadale
Yesus ayo weng guton mak bela bako
nadale, “kinim ufek ufek kayak win
tabin mak aka bakan mak ufek ufek
kaida matam kidela yumeng kalune,
17 aka alam aket tet bom kalana
ko. Kuin bo yakanamokabi, nam
am banim bo yakal kanomin wanin
wanin bo fakabi kutad teimokabi,
kal bom nadane 18 aka kalak ko.
‘Au kanodokabi beta kenso memak
ko. Naka nalam wanin faktimin am
uyo adik dakel ku nadino am afalik
dukume mak gine nadino kaw tam
kal kanomin wanin ufek ufek uyo
fak todi tam am am bi kudd nadino
19 nakanalam guton baka bom, ‘naka
ken keidi ka! Naka ufek ufek seng
kuw fak todi tad tad bi, itol seng keisi
kayo fitomi banim, am ki bom nadino
imin wan bom, wain wok kidel wan
bom idak teinon kala!” Kalokaba.
20Kata Got aka bakodaw, ‘(kaba atin
aket dakwan kai kawta ko. Kaba ka-
mane midiliw akal badaw kam sinik
kukan keikamokabi, be kam ufek
ufek kidel bi kutidokabaw be kan ata
kudulokabane?’ Akeisa.

21 Kala kaleyo, yak kan ata alam
luk kuw dudu bom ufek ufek baida
tad am am bom nadane abid tikin
umi win tabokaba luk uta dudongin

dakobe kai, be kanodokaba.”

Got ata kuw aket kudaw nadawe
aket luklakin bano kalin sung uta ko.

22 Kaleyono Yesus aka alam weng
kidimin kinim bakoyam, “kiba aket
luklak bom kol bo utakun uta wanok-
abuwako, kal bom keimin ba ade
utakun uta kudu mikidokabuwako
kal bom keimin b4, 23 sinik so biydmin
uta ki atin iwkuk, kata wanin uta
iwkuk ba ade dam ata iwkuk, kata
ilim uta iwkuk ba. 24 Kayo kiba
katam fen awon falalok bidi itamin,
ika wanin so mak kai bom nadiwe
amsin umino kale wanin so mak
fakabi kutad kutad aliwe yakin,
ba ika mak kanamongin banim,
kata Got ata muk diyamaba, kayo
kiba utamin, sak awon mada bidi
win banim, kata kiwitane awon
bidi akayam win so make! 25 Kan
kiwta ken aket luklakin dim kilim
biyamin uyo faknes sikam audoliwe?
26 Kiba kanomin mada katiw bo ken
kanodoluw bano kalbiw namti, a bo
watawo kaleyo yak ufek ufek madik
umi aket uyo luklakbiwe? 27 Kiba
mew gusak kait kait bo utamin,
ika kung keik bom so ilimi lukluk
uyo kidelabiwe yakin, kata naka
atin afan dam weng bakayamon,
kamok kisol kayakim Solomon aka
ilim kidelok bude mikimdamsa, kata
ami lim bo mew kait kait kidel kin
tem iwdl so ulutaw mak mikiyamsa
ba. 28 Kale Got aka abiw kait be
kanodawa ta bom abiw badasal be
lukluk daudawa kidel tabeyaba, kata
mada bo sak abiw kait ka. Kata afan
kalin balut kiba, bo utamin, kiba
Got ami ufek ufek iwkuk makuw
kayo ami kano ilim mikiyamokaba,
bo fukan dadiw kala. 29 Kale kiba
aket tet bom nadawe kuin bo wataw
wanin uta wanokabuwe kal bom,
wataw wok uta wanokabuwe kal
bom aket luklakin ba. 30 Kale bo
Got aket kudawongin banim Mifiw
ita aket luklak bom ufek ufek yan
abo bidiwo buta, a kibide kim ufek
ufek waktuwa bom kudumo kalbiw
bo kilim Kalaw alam kal bo. 31 Kata
kamakikiw Got ami kasak gu usik
fenawo, mew ufek ufek adikum bo
ukal uluso kukamokaba bute!

32 Mew nalam nikil gebomeng

kalebiw kiba, finganin ba, watawo

kaleyo b4, kilim Kalaw Got akal
alami kasak gu uyo kuyamono, kale

kalfalba bo. 33 Alam bude kami ufek
ufek adikum uyo wansiki dusiki bom

nadawade sadk win banim kukayam
bom kei badawo, umi yan Kkisol
uyo abid tikin kalam kisol aungal
unemuk kala. Watawo kaleyo b4,
bo yakot wanin tad yakot wanodiw

banim ade waniwani bodoliw banim
ulum kano sun kuw bokabu. 34 Kale
kaba kam kisol aungal uyo abid tikin

katam kal bu kai, kam aket yaw man
mok fidin uyo kudalaw um dim ki
abe biyamin ade kam kisol aungal
uyo bakan dim kal bu kai, kam aket
uyo kudalaw umi dim kal unemin ko.”
Kalesa.

Kin mak kin ba bom kin mo biyamin
umi sung uta ko.

35 “Kale kaba lim kidela anak tabid
miki nadawade yakom yako dawti
wataw so tadoma, kale kin mak Kin
ba fasko bom biyadmin ko. 36 Kale
kalak alataw kale, tabalasew mak
kinim wok fakudawabiwo alam wok

fakudawin kinim bakadu imada
nadane yak kinim mak wanang imin

fakudubano wanin wan bidiwo ilim
tabalasew alaso unbano tadomano,
kale leiw fen bom bidiwe, alo ta-
balasew wanin wanan unba ayo
asiki tad awsom gaugau kalane, ika
fasko leiw fenbiwa wabising net yal

bisudawokabiw ko. 37 Kale ilimi
tabalasew ayo tad somo kan tod bom

nadiw leiw fenbiw ka, yakokaba
uyo aka ken itamokaba! Kale naka
atin dam weng bakoyamon, aka
tad nadane alam ilim mikiba uyo
gulu kuti nadane wanin fumin ilim
miki nadale alam wok fukudawin
kinim iyo gan ddyama tad wanin
wanin ban dim teiniwe, alata wanin
fu bom dawkayamokaba ka. 38 Kale
tabalasew aka tein bi midiliw am
kamam lodawa tadomano, tein bi am
faden faden tada kal tadoma, kata
tadulomo ika ulum kano leiw fen
bom fasko bidiw ka, yakokaba be ika
aket idak teinokabiw. 39 Kale kaba
kidela finang da utamal, kinim am
kayak mak aka kal keidomo, kamano
be yakot wanin kinim tad nam am

tadokaba kaloma ayo am uyo basat
so keida yakot wanin kinim ayo tad
amiam matam yakot wanoma banim
ko. 40 Kale be ulutaw, kiba kibiliwso
kidela leiw fasko bom nadiwo kala,
watawo kaleyo b4, Got ami Kinim
tadokaba bemi atan ayo kim kal
banim kayo kalo duyo duyo bom
aliwo kalo maklo tadokaba ko.”

41 Kalane, Bita ayo Kamok Yesus
bakodaw, “kaba weng guton bak-
abaw bo, num sung kuw bade,
adikum wanang kinim isone?”
Akane, 42 Kamok Yesus asik weng
atung fakadu bakodaw, “kale ta-
balasew mak ayo alam wok faku-
dawin kinim kidel weng kidiw,
aket yaw fukanin kinim mak walu
dawti alam wok fakudawin kinim
madik kin modako kale nadayo walu
dawtidane, aka kin mo bom nadane
ilim wanin wanin atan keidu ka
kalesom wanin uyo kikiw kuw wak
geleyamdaban kale, 43 tabalasew ayo
asiki tad somane, aka be kanamusa
ka, akokaba, be alam wok fakudin
kinim imi kin modin kinim ayo
idak tein bom kalfalokaba. 44 Kale
naka atin afan dam weng bakayabi,
kinim kanamusa kinim be walula
tabalasew ami ufek ufek adikum
kin modokaba ko. 45 Kata wok
fakudin kinim ayo aket bakel dau
bako nadale, ‘aye nam tabalasew be
wabading tadongin banim sun kuw
teinsa kal bom nadale yak wanang so
kinim so wok fakudin iyo fau bi imti
bom nadale wok mafak so wanin so
abu bom mat mat dumet akal bom
aket dakwddaw budu bom 46 duyo
duyo alano alam tabalasew ayo kalo
maklo tadulomane kanamusa ka
kalokaba. Aka wok fakudawin
kinim ayo but but wakel wakel si
dau nadane dabaddla yak kudsusulin
kinim so wol bake bokaba. 47 Kale
yak wok fakudin kinim ayo alam ta-
balasew aket fukanin bude alam kal
ade aka kudew tabe bom kidel bom
fasko bom nadano ba ade kuda bom
lumlum alayo alam tabalasew tad

nadale imuk kuw fau bi dawtidokaba
ko. 48 Kata wok fakudawin kinim
aka alam tabalasew kanamalo, akba

uyo am kal banim, kayo aka yak sok

gei tabongin umi wok uta fakusa kai,
alam tabalasew ayo tad kalfong faum
si daudokaba. Kale wanang kinim
adikum ufek ufek seng kanamino,
kale kuyamsa, be aka alam mimin
dok di be ki kanamin yakba ade ufek
ufek katiw kuyamsa, ikil be kano
mimin dok diyam be ki kanamino.”
Yakba.

Yesus kanoyama kinim mit takelin
sung uta ko.
49Yesus aka ulum kano weng baka
bom nadane bako, “naka tad bakan
uyo as kuek tadeli kain tabuko, kale
tasi. Kale nam aket bakan uyo kai-
nusuno, kalbi. 50 Kata naka mamin
yaw mak dakadu wok bomin ban

ukul makik mak bodokabi. Kale be
nam kdal idum kudu ulum kano si
adik wakaddlokabi. 51 Kim aket nam
bakan tasibo dak tam bu abino kalin
kudew taseno, nakbiwe? Ba be, naka
afan kinim mit takelin uta kudew tasi
ka. 52 Kale kamane tein katow uniw
uyo kinim mit takel bom alimal auok

kal am mak makuw ilita ki tako dau
wasi keidawa keidawa bom nadi-
wade alewbino keida, alew keida gi-

nan bom nadiwade alew keida, alew-
bino keida ginan bom keimokabiw
nadiwe 53 alaw ata yak man tabuda,
min ata maek alaw tabuda ginan

bom nadiwade akun uta maek mun
tabudu, mun yak akun tabudu gi-

nan bidiwade, kimok uta maek min
kadel tabudu, min kadel uta yak
kimok tabudu ginan bom keimok-
abiw kala.”

>4 Yesus aka wanang kinim gu mil
mobiw bakoyam, “kiba utamomo

atan unebano be ibin tabu tada
tadaya ka. Kale nadiwade wakan

bakodokabiw, ‘weiw tadba ko.
Kaliwe, afan weiw tada ka kaleyabiw
ka. 55 Ade gedul ayo dawo wok idamo
kal da tademane, kiba bakodokabiw
ko. “Atan mamin tabongin keimano.”
Kaliwe, afan atan mdmin tabeydba
kala. 56 Kaleyo fong alew sudum
sudumin kiba, ken bakan so abid so
kin gubu be atam, ken kal kei kanobu
be kalbiw. Kale be watawo kaleyo
kiba kamano nami tasi ayo kim kal
keidin banim.”

57 “Kiba watawo kale kilimi uyo
akettetdau au, beta ken kanamongin
be kalongin dakobidiw? 58 Kaba
kinim mak tad kamadew yak sok
gei kamudono, kale kamadew kot
kidimin dim unono, kale una namti,
leiw unom nadiwade alew weng

kidela dau bako kus atama atama
aubiw uyo weng kidela dau nadiwo

kala masi, kanamom fit kam tam

mo tam kot keimin kinim dim dadale
ata ta bom kamadala yak un tabudin

kinim dim abawe, un tabudin ita sok
gei kamubiw keimin kala. 39 Kale
naka atin afan dam weng bakakabi,
kaba fak kalabus am uyo kuda
matam be tadolawe, ba be, & bede
kalam kisol katiw adik gadow da adik
idum kudubaw uyo modawo kuwo.”
Kalsa.

13

Ban keimin mul dumamongin
dakodaw kai, kaba fikalokabawo,
kalin sung uta ko.

1 Kale alam kanaba kawak kinim
madik bidiw iyo Galili kasel Bailet
yanbi nada im kaim so kudew yak
Got wane ilkadawin so wan dakel
kusa sung uyo Yesus bakodawiw.
2 Ade Yesus ayo weng atung fakadu
bakoyam, “kim aket Galili kasel
anusiw bidita ban keimin dukum
kayo anudiw fikalesiw ade madik
imadasiw ita ban keimin katiwo,
kalbiwe? 3 Naka atin afan bano
kalbi, alam bede kiba ban keimin
uyo mul wakumamiwo, ki ka. Banim
bude kiliwso imi kano fikalesiw
taw keidokabiw ka. 4 A kiba kinim
tadeyak nangal madik kal mak imi
el am Silom umi dakela ta bom im
tam moda fikalesiw ide? Be kim aket
fukanin uyo kanosiw im ban keimin
laban uta dukum ade yak adikum
Yedusalem bidiw imi ban keimin uta
katiwo, kalbiwe? 5 Naka atin bano
kalbi, alam bede kiba ban keimin uyo
mul wakumamiwo ki ka. Alo banim

bude kiliwso im kanom fikalesiw taw
keidokabiw ka.”

As yet gim abumongin banim umi
weng fakom uta ko.

6 Kale beta Yesus ayo weng fakom
bela bakoyam nadale kala ko. “Kinim
mak aka yong iw gadew sok tem
kadakal as yet mak daudano tabe
beno, yak as yet gim so abu bune
kalon kale yak fen dadomo mak
abudin banim kala kale seno, 7 bude
aka alam yong falawin kinim bako-
daw, ‘kaba kalak fen, naka itol
alewbino uyo tad as yet uyo gim mak
abudomano, kale tad utamanusi,
kata mak abudongin banim. Kale as

be anbidalo! Be bisok bakan fakbusa.’
Aka. 8 Kata yong falawin kinim ayo
bakodaw, ‘kawta kano dabadalawo,
kalak ami ito] ata kit abu atamo ade
naka alam mit babad falal falal bom
aing tek wakbu bom keimino, 9 mew

yakitol mak be gim abudu kai, be ken
keimi ka, alo bo ba namti, sun anti
falalum kala.” Akeisa ko.

Yesus wol kun gam wanang kidel
umusa umi sung uta ko.

10 Finuydmin am mak déna Yesus
aka tam Yu kayak kawed am mak
kal kukuyaba. 11 Kale kaw tam uyo
wanang mak bu uka sinik mafak gei

umuda kano asan bom teinsu ki bi
itol tadeyak nangal madik kal keisu.
Uka alam sukun abu bom nadule, tu-
fidomu banim keisuno, 12 kale Yesus
aka utam kanosu ka. Kale nadale
weng dauma net unu nade aka bako-

mam, “wanang kuwta, naka kum
gei kamusa uyo banima min tala ka-

madali tei.” Wakei nadale 13 beta
aka teng takadew yak teimama nade

wabising tufi nadule bude uka Got
kalfalawsu ko.

14Kale kawed am kin mobe ayo wol
isak keidawsa uyo watawo kaleyo b4,
aka Finuyamin am danamin kadakal
wanang uyo kidel kudano kayo
kawed am kin modin ayo wanang
kinim bakoyam, “am bokuw Kkal
danamin uta kung keikin am kala, ka-
leyo am danamin bokuw kal kabadak
uta tad ken kasdya imkanin ka, am
fet dim Finuydmin am kabadak uyo
kanamin ba.” Kalane, 15 Kamok
Yesus asiki weng bakodaw, “fong
awangal kiwso kuwe, alo kilimi
uta kana Finuyamin am dandmin

kadakal yak iniman kau so iniman
dongki so uyo sok imtol gimabiw
uyo sok ba imadew wok bang so
unemaliwe? 16 Kata wanang bu-
layo ki Ebadakkam lowo, Mafakim
tabe mudi ddmam sok gei umuda
bi itol tadeyak nangal madik kal
keisu. Kayo umi kano Finuyamin
am kadakal ulum sok gei tabesu
uyo kudd min keidu be mafak ba.”
17 Kale Yesus aka weng bela kale
bako kei badane, alam wasi keidaw
bidiw iyo fatom yaw keiyam badane,
yak adikum kanomin kinim itane

kanomin kukuw kidel kuda bo utam
kalfal bidiw keimsiw ko.

Yesus weng fakom bakoyamsa
sung uta ko.

18 Kale Yesus aka ddkadd nadale
bakoda, “Got kasdk gu bo yaknodin
tawo yakokabi ade bo kudew yak
yakndmin tei kiksi bakodokabine?
19 Kale Got kasdk gu ayo mew as
masta luw kalbiw as yet luw katiw
alataw kale, kinim mak kudew yak
nadane alam yong iw kaise, kale

tabe matam as keida nade el awon
iyo ken tad as bemi teng dim kal

teinamokabiw.” Kale nadane 20 alo
asiki dakada bako, “naka Got kasak gu

bo kudew yak yaknamin tei bakodok-
abine? 21 Kalak alataw kale, imin

budet is so fumin kalbiw ulutawo
wanang mak uka kudu nadule wanin

falawa be ket dukum tem andakel
kuti kuda bom budu bi matam fasu
dukumadba taw k